
ᓇᓗᓀᕐᓯᓃᑦ 

ᓇᓗᓀᕐᓯᒍᒪᕗᖓ ᓴᐳᒻᒥᔭᐅᓂᖃᓚᐅᕐᓂᖓᓄᑦ ᐊᔪᐃᓐᓇᕈᑎᐅᓚᐅᕐᓂᖓᓄᓪᓗ ᑖᑦᓱᒪ ᐸᕐᓇᓯᒪᐅᑎᐅᑉ 

ᓄᐃᑕᐅᓚᐅᕐᓂᖓ ᐱᓇᓱᐊᖃᑎᒌᑦᑐᓄᑦ ᑯᐯᒃ-ᐄᔫ ᓄᓇᕕᐅᑉ ᐃᒪᕐᐱᖓᑕ ᓇᓄᓕᕆᓂᕐᒥᒃ ᐱᓇᓱᐊᖃᑎᒌᑦᑐᓄᑦ, ᐊᒥᓱᓂᑦ 

ᑫᕙᓪᓚᒍᓯᓂᑦ ᐱᓇᓱᐊᖃᑦᑕᓚᐅᕐᒪᑕ ᐊᓪᓚᓯᒪᔪᖕᖑᑎᑦᓯᓂᕐᒥᒃ ᕿᒥᕐᕈᓂᖃᖃᑦᑕᓱᑎᓗ.  

ᐱᓗᐊᕐᑐᒥ ᓇᑯᕐᒦᒍᒪᓗᐊᖕᖑᐊᑐᖓ ᑯᔩ ᐊᓪᓓᑦ ᐃᓄᑐᐃᓐᓀᓗ ᓄᓇᓕᖏᓐᓂᑦ ᐃᒻᒥᒎᓈᕐᑎᑐᓂᓪᓗ ᐃᓄᓐᓂᑦ 

ᐃᓚᐅᕕᖃᖃᑦᑕᓚᐅᕐᑐᓂᑦ ᖃᐅᔨᒋᐊᕐᕕᖃᕐᓂᖅ ᐊᑑᑎᑎᓪᓗᒍ, ᐃᑲᔪᕐᓯᓯᒪᓪᓚᕆᑦᑐᐃᑦ ᐸᕐᓇᓯᒪᐅᑎᓕᐅᕐᓂᒥᒃ.  

ᐸᕐᓇᓯᒪᐅᑎᐅᑉ ᓄᐃᑕᐅᓂᖓ ᑲᔪᓯᒍᓐᓇᕋᔭᓚᐅᖕᖏᑐᖅ ᑮᓇᐅᔭᑎᒍᑦ ᐃᑲᔪᕐᓯᔭᐅᓚᐅᖕᖏᑯᑦᑕ ᑲᓇᑕᒥ ᐊᕙᑎᓕᕆᓂᕐᒥᒃ 

ᓯᓚᐅᓪᓗ ᐊᓯᑦᔨᐸᓪᓕᐊᓕᕐᓂᖓᓄᑦ ᐊᓪᓚᕕᖓᑕ (ECCC), ᑯᔩ ᐊᓪᓓᑦ ᑲᕙᒪᖓ (CNG), ᒪᑭᕝᕕᒃ ᐊᒻᒪᓗ ᑐᕐᖃᑕᕐᕕᖓ 

ᓇᐹᕐᑐᓕᕆᓂᕐᒥᒃ, ᓄᓇᓕᕆᓂᕐᒥᒃ ᒥᕐᖑᐃᓯᕕᓕᕆᓂᕐᒥᓗ (MFFP). ᐃᑲᔪᕐᓯᒪᓚᐅᕐᒥᔪᑦ ᑯᔩ ᐊᓪᓓᑦ ᒥᑭᒋᐊᕐᓂᐊᑏᑦ 

ᑲᑐᑦᔨᖃᑎᒌᓐᓂᖓ, ᐄᔫ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ (EMRWB),  ᓄᓇᕘᑦ ᑲᕙᒪᖓ, ᐆᒪᔪᕐᓯᐅᓂᕐᒧᑦ, 

ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᑲᑎᒪᔨᖏᑦ (HFTCC), ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ (NMRWB), 

ᐊᒻᒪᓗ ᓄᓇᕕᒻᒥ ᐆᒪᔪᓕᕆᔨᑦ ᑲᑐᑦᔨᖃᑎᒌᓐᖓ (RNUK). 

 

 

 

ᑯᕆᐊᑯ ᔨᐅᓪᐱᐊ 

ᑐᑭᒧᐊᑦᑎᓯᔨ, QC-EMR-NMR ᓇᓄᓕᕆᓂᕐᒥᒃ ᐱᓇᓱᐊᖃᑎᒌᑦᑐᑦ ᑲᑎᒪᔨᖏᑦ 

 

 

ᓇᓄᓕᓂᕐᒧᑦ ᐊᐅᓚᑦᓯᒍᑎᑦᓴᒥᒃ ᐸᕐᓇᐅᑎᒃ ᑯᐯᒻᒨᓕᖓᔪᖅ, ᐄᔫ ᐊᓪᓚᐃᑦ ᑕᕆᐅᕐᒥᐅᑕᓕᕆᔨᒃᑯᑦ  ᓄᓇᕕᒻᒥ 

ᑕᕆᐅᒍᕐᒥᐅᑕᓕᕆᔨᒃᑯᑦ ᑐᓂᓯᒪᕗᑦ ᐃᕐᕐᑲᐅᒪᓂᕐᒧᑦ Mark O’Connor (ᒫᔾᒃ ᐆᑳᔾᓇᒧᑦ) , ᓯᕗᓂᕐᒧᑦ ᑕᑯᓐᓇᓂᕐᒥᒍᑦ, 

ᐱᓇᓱᐊᒻᒪᕆᓐᓂᒧᑦ ᐊᔪᐃᓐᓇᓂᕐᒥᓄᓗ ᐸᕐᓇᐅᑎᒥᒃ ᓄᐃᑕᐅᑎᑦᓯᒍᓐᓇᓯᓚᐅᔪᒻᒪᑦ. (ᐃᓕᑕᕆᔭᖃᕈᑏᑦ.  

ᑖᓐᓇ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ ᓄᐃᑕᐅᓯᒪᔪᖅ ᐱᓇᓱᐊᖃᑎᒌᑦᑎᓗᒋᑦ ᐅᑯᐊ: 

• ᑲᓇᑕᒥᐅᓂᒃ ᓂᕐᔪᑎᓕᕆᓂᕐᒧᑦ ᐱᑦᔪᔨᕕᒃ (CWS), ᐊᕙᑎᐅᑉ ᓯᓚᐅᓪᓗ ᐊᓯᑦᔨᓯᒪᓕᕐᓂᖓᓄᑦ ᐱᑦᔪᔨᕕᒃ ᑲᓇᑕᒥ 

(ECCC) 

• ᐄᔫ ᑯᔩ ᐊᓪᓓᑦ ᑲᕙᒪᖓᑦ (CNG) 

• ᐄᔫ ᑯᔩ ᐊᓪᓓᑦ ᒥᑭᒋᐊᕐᓂᐊᓂᕐᒧᑦ ᑲᑐᑦᔨᖃᑎᒌᓐᓂᖓ (CTA) 

• ᐄᔫ ᐊᓪᓓᑦ ᑕᕆᐅᖓᓂ ᓂᕐᔪᑎᓕᕆᓂᕐᒧᑦ ᑲᑎᖕᖓᔩᑦ (EMRWB) 

• ᓄᓇᕗᑦ ᑲᕙᒪᖓᑦ ᐱᑦᔪᔨᕕᖓ ᐊᕙᑎᓕᕆᓂᕐᒧᑦ (GNDoE) 

• ᒪᙯᓐᓂᒥᒃ ᒥᑭᒋᐊᕐᓂᐊᓂᕐᒥᓗ ᑐᑭᒧᐊᑦᑎᓯᓂᕐᒧᑦ ᑲᑎᖕᖓᔩᑦ  (HFTCC) 

• ᒪᑭᕝᕕᒃ 

• ᑐᕐᖃᑕᕐᕕᒃ ᑯᐯᒃ ᑲᕙᒪᖓᓐᓂ ᓇᐹᕐᑐᓕᕆᓂᕐᒧᑦ, ᑎᖕᒥᐊᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓗ (MFFP) 

• ᓄᓇᕕᒻᒥ ᒪᙯᑏᑦ, ᐃᖃᓗᓐᓂᐊᑏᑦ, ᒥᑭᒋᐊᕐᓂᐊᑏᓪᓗ ᑲᑐᑦᔨᖃᑎᒌᓐᓂᖓ/ᓄᓇᕕᒻᒥ ᐆᒪᔪᓕᕆᔩᑦ 

ᑲᑐᑦᔨᖃᑎᒌᓐᓂᖓ  (NHFTA/RNUK) 

• ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᖕᖓᔨᖏᑦ (NMRWB) 

ᐊᑐᓂᑦ ᑎᒥᐅᔪᑦ ᓇᓗᓀᕐᑕᐅᒪᔪᑦ ᖁᓛᓂ ᑎᓕᔭᐅᒪᔪᓂᒃ ᑭᒡᒐᑐᕐᑎᖃᕐᐳᑦ ᐱᓇᓱᖃᑎᒌᑦᑐᓄᑦ ᐱᔭᑦᓴᑖᕐᓯᒪᑦᓱᑎᒃ 

ᓄᐃᑦᓯᒋᐊᖃᕐᓂᒥᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ ᐸᕐᓇᓯᒪᐅᑎᒥᒃ. ᑭᒡᒐᑐᕐᑎᐅᓚᖓᔪᑦ ᑎᓕᔭᐅᒪᔪᑦ 

ᖃᐅᔨᒪᔪᒻᒪᕆᐅᓂᖏᑦ ᑐᖕᖓᕕᒋᑦᓱᒋᑦ ᓇᓄᐃᑦ ᐱᓪᓗᒋᑦ ᓇᓄᐃᓪᓗ ᐊᐅᓚᑕᐅᓂᖏᑦ ᐱᓪᓗᒋᑦ, ᑐᖕᖓᕕᒋᑦᔭᓇᒍ 

ᑎᒥᖁᑎᖓᑕ ᑕᑯᓐᓇᕈᓯᖓ ᐃᓱᒪᒋᔭᖏᓪᓗ. ᑐᑭᓯᓴᕐᕕᖃᕐᓃᑦ ᐊᑑᑎᓚᐅᔫᑦ ᓄᓇᓂ ᐊᑦᑐᑕᐅᔪᓕᒫᓂ ᐊᐅᓚᑦᓯᓂᕐᒧᑦ 

ᐸᕐᓇᓯᒪᐅᑎᒧᑦ, ᐊᔪᐃᓐᓇᖃᑦᑕᓚᐅᕐᑐᒍᓪᓗ ᐊᑦᑐᑕᐅᓚᖓᔪᓕᒫᑦ ᐸᕐᓇᓯᒪᐅᑎᒧᑦ ᖃᓄᐃᓕᕕᖃᕈᒪᒍᑎᒃ 

ᐱᕕᑦᓴᖃᖁᑦᓱᒋᑦ. ᐱᒍᓐᓇᕕᓕᒫᖓᒍᑦ, ᐊᔪᐃᓐᓇᖃᑦᑕᓚᐅᕐᑐᒍᑦ ᐃᓄᐃᑦ, ᐊᓪᓓᑦ ᖃᐅᔨᓴᕐᑎᒪᕇᓪᓗ ᐃᓱᒪᒍᓯᖏᑦ 

ᓄᐃᑕᑎᑕᐅᑦᓯᐊᖁᑦᓱᒋᑦ ᑖᓐᓇ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ ᓄᐃᑕᐅᒐᓱᐊᕐᓂᓕᒫᖓᓂ.  

ᖃᓄᑎᒌᕐᑕᐅᓂᖓ ᐸᕐᓇᓂᐅᑉ ᐊᒻᒪᓗ ᕿᒥᕐᕈᔭᐅᓂᖓ 

ᓇᓄᐃᑦ ᐊᐅᓚᑕᐅᓂᖓᓄᑦ ᐸᕐᓇᓯᒪᐅᑎᒃ ᑯᐯᒻᒧᐊᖓᔪᖅ, ᐊᓪᓓᑦ ᑕᕆᐅᕐᒥᐅᑕᓕᕆᔨᖏᓐᓄᑦ ᓄᓇᕕᒻᒥᓗ 

ᑕᕆᐅᕐᒥᐅᑕᓕᕆᔨᓄᑦ ᐊᑐᕐᓂᖃᓛᕐᑐᖅ ᐊᕐᕌᒍᓂ ᖁᓕᓂ, ᑲᔪᓯᔪᒥᒃ ᖃᐅᔨᒪᒐᓱᐊᕐᓂᖃᕐᓂᐊᑎᓪᓗᒍ ᐃᖏᕐᕋᓯᐊᕐᒪᖔᑦ 

ᐃᓘᓐᓇᖓᓗ ᕿᒥᕐᕈᔭᐅᓛᕐᓗᓂ ᕿᒥᕐᕈᔭᐅᓂᕕᓂᖓᑕᓗ ᑐᓴᕐᑎᓯᐅᑎᑕᖓ ᐊᑐᐃᓐᓇᕈᕐᑎᑕᐅᒐᔭᕐᓱᓂ ᐊᕐᕌᒍᐃᑦ 

ᑕᓪᓕᒪᑦ ᐃᓱᓕᑉᐸᑕ. ᐊᓯᑦᔨᑕᐅᒋᐊᕈᑎᖏᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᔪᑦᓴᐅᔪᕆᔭᐅᒍᑎᒃ 

ᓄᐃᑕᐅᑐᐃᓐᓇᕆᐊᓖᑦ ᐊᑐᕐᓂᕆᓂᐊᕐᑕᖓ ᐃᓱᓕᓚᐅᕐᑎᓇᒍ ᐱᑦᔪᑏᑦ ᓇᓗᓀᕐᑕᐅᓕᕐᓂᐸᑕ ᖃᐅᔨᒪᒐᓱᐊᕐᓂᖅ 

ᐊᑑᑎᑎᓪᓗᒍ.  

ᑖᒃᑯᐊ ᐊᕐᕌᒍᐃᑦ ᖁᓖᑦ ᐃᓱᓕᓚᐅᕐᑎᓇᒋᑦ, ᓄᑖᖅ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ ᓵᒨᕐᑕᐅᒐᔭᕐᑐᖅ 

ᐊᑐᓕᕐᑎᑕᐅᒋᐊᖃᕐᓂᐊᓗᓂ ᒪᓕᓪᓗᒋᑦ ᓄᓇᑖᕐᓂᒧᑦ ᐊᖏᖃᑎᒌᒍᑕᐅᓯᒪᔪᑦ, ᐱᖁᔭᓕᒫᓪᓗ ᒪᓕᒉᓪᓗ ᐊᑐᕐᑐᑦ 

ᑲᕙᒪᑐᖃᒃᑯᑦ, ᓄᓀᑦ ᐊᕕᑦᑐᓯᒪᔪᑦ ᑲᕙᒪᖏᑦᑕ ᐃᓗᐊᓂ. ᑖᓐᓇ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ ᐊᑐᖏᓐᓇᓚᖓᔪᖅ 

ᓄᑖᖅ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ ᐊᑐᓕᕐᑎᑕᐅᖕᖏᓂᓕᒫᖓᓂ.  

 

 

 

 

 

 

 

 

 

 

 

 

 

 

 

 

ᐸᕐᓇᓯᒪᐅᑎᐅᑉ ᐊᑐᓕᕐᑎᑕᐅᓂᖓ ᒪᓕᓚᖓᔪᖅ ᑮᓇᐅᔦᑦ ᑐᕌᒐᖏᓐᓂᑦ, ᓯᕗᓪᓕᐅᔭᐅᒋᐊᖃᕐᓂᕋᕐᑕᐅᔪᓂᑦ 

ᐊᒻᒪᓗ ᐊᕝᕕᐊᓗᑕᓂᓪᓗ ᓄᐃᖃᑦᑕᑐᓂᑦ ᐊᐅᓚᑦᓯᔨᑎᒍᑦ.  



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᑌᔭᐅᒍᓰᑦ ᐊᓪᓚᓯᒪᓂᖏᑦ ᓀᓪᓕᑎᕐᓯᒪᔪᑦ 

AEUO ᓄᓀᑦ ᐊᑐᕐᕕᐅᓲᑦ ᓄᓇᓯᒪᕕᐅᔪᐃᓪᓗ 

CAP  ᐅᑭᐅᕐᑕᑐᒥ ᓄᓇᕐᔪᐊᒥᐅᖑᖃᑎᒌᑦ ᐊᐅᓚᑦᔭᕆᐊᕐᓂᒧᑦ ᐸᕐᓇᓯᒪᐅᑎᖓ ᓇᓄᓕᕆᓂᕐᒧᑦ 

CI  ᒥᑦᓴᐅᓵᕐᓂᕃᓂᖅ 

CITES  ᓄᓇᕐᔪᐊᒥᐅᖑᖃᑎᒌᑦ ᑲᑎᒪᔨᖏᑦ ᑕᐅᕐᓰᑲᑦᑕᓂᕐᒧᑦ ᐱᕈᕐᑐᓂᒃ ᐊᑦᑕᓇᕐᑐᒦᑦᑐᓂᒃ 

CNG ᑯᔩ ᐊᓪᓓᑦ ᑲᕙᒪᖓ 

COSEWIC  ᑲᓇᑕᒥ ᐆᒪᔪᐃᑦ ᐊᑦᑕᓇᕐᑐᒦᑦᑐᑦ ᖃᓄᐃᓕᖓᓕᕐᓂᖏᓐᓄᑦ ᑲᑎᒪᔩᑦ 

COY Cub-of-the-Year ᓇᓄᐊᕋᖅ ᑕᒡᒐᓂ ᐊᕐᕌᒍᒥ 

CTA ᑯᔩ ᐊᓪᓓᑦ ᒥᑭᒋᐊᕐᓂᐊᑏᑦ ᑲᑐᑦᔨᖃᑎᒌᓐᓂᖓ 

CWS ᑲᓇᑕᒥ ᐆᒪᔪᓕᕆᓂᕐᒥᒃ ᐱᒍᑦᔨᔩᑦ 

DLP  ᓴᐴᓗᑕᖃᕐᑎᓯᓂᖅ ᐃᓅᓯᕐᒥᒃ ᐱᖁᑎᒋᔭᐅᔪᓂᓪᓗ 

DS ᕿᑭᕐᑖᓘᑉ ᐃᑭᕋᓴᖓ 

ECCC ᐊᕙᑎᓕᕆᓂᕐᒥᒃ ᓯᓚᐅᓪᓗ ᐊᓯᑦᔨᓕᕐᓂᖓᓄᑦ ᑲᓇᑕᒥ ᐱᒍᑦᔨᕕᒃ 

EMR ᐄᔫ ᑕᕆᐅᖓ 

EMRLCA ᐃᔫ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓ 

EMRWB ᐃᔫ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ 

FB ᓴᓂᕋᔭᐅᑉ ᑕᕆᐅᖓ 

JBNQA ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ 

HFTA ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᑲᑐᑦᔨᖃᑎᒌᓐᓂᖅ 

HFTCC ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᑲᑎᒪᔩᑦ 

IUCN ᓄᓇᕐᔪᐊᒥᐅᖑᖃᑎᒌᑦ ᑲᑎᒪᔨᖏᑦ ᐊᕙᑎᒥᒃ ᓱᕐᕋᑕᐅᑎᑦᓯᑌᓕᓂᕐᒧᑦ 

LEMV ᐱᖁᔭᖅ ᐃᓕᖓᔪᖅ ᐆᒪᔪᓄᑦ ᐊᑦᑕᓇᕐᑐᒥᑦᑐᓄᑦ 

LNUK ᓄᓇᕕᒻᒥ ᓄᓇᓖᑦ ᐆᒪᔪᓕᕆᔩᑦ ᑲᑎᒪᔨᖏᑦ  

LSA ᓛᐸᑐᐊ ᓄᓇᑖᕆᔭᐅᓯᒪᓂᖓᑕ ᓇᓂᑯᑦᓯᐊᓃᓐᓂᖓ 

MFFP ᓇᐹᕐᑐᓕᕆᓂᕐᒥᒃ, ᐱᕈᕐᑐᓕᕆᓂᕐᒥᒃ ᒥᕐᖑᐃᓯᕕᓕᕆᓂᕐᒥᓗ ᑐᕐᖃᑕᕐᕕᒃ (ᑯᐯᒃ ᑲᕙᒪᖓ) 

NHFTA ᓄᓇᕕᒻᒥ ᐆᒪᔪᕐᓂᐊᑏᑦ, ᐃᖃᓪᓕᐊᑏᑦ ᒥᑭᒋᐊᕐᓂᐊᑏᓪᓗ ᑲᑐᑦᔨᖃᑎᒌᓐᓂᖓ 

NILCA ᓄᓇᕕᒻᒥᐅᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖓ 

NMR ᓄᓇᕕᐅᑉ ᑕᕆᐅᖓ 

NMRWB ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ 

NQL ᖃᑦᓯᕌᕈᓐᓇᑎᑕᐅᓂᖃᖕᖏᓂᖅ 

NSA ᓄᓇᕘᑦ ᓄᓇᑖᕐᓯᒪᓂᕐᒧᑦ ᓇᓂᑯᑦᓯᐊᓃᓐᓂᖏ 

NWMB ᓄᓇᕘᒥᑦ ᐆᒪᔪᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᑲᑎᒪᔨᖏᑦ 

PBAC ᓇᓄᓕᕆᓂᕐᒥᒃ ᐊᐅᓚᑦᓯᓂᓕᕆᓂᕐᒧᑦ ᑲᑎᒪᔩᑦ 

PBTC ᓇᓄᓕᕆᓂᕐᒥᒃ ᐱᓪᓗᑯᒋᐊᓕᓕᕆᓂᕐᒧᑦ ᑲᑎᒪᔩᑦ 

POP ᓱᒃᑯᓇᕐᑐᖅ 

RNUK ᓄᓇᕕᒻᒥ ᐆᒫᒧᓕᕆᔩᑦ ᑲᑐᑦᔨᖃᑎᒌᓐᓂᖓ 

SARA ᐆᒫᔪᐃᑦ ᐊᑦᑕᓇᕐᑐᒦᑦᑐᐃᑦ ᐱᖁᔭᖓ 

SHB ᑕᓯᐅᔭᕐᔪᐊᖅ 

TAT ᖃᑦᓯᕌᕈᓐᓇᑎᑕᐅᓂᖅ 

TK ᖃᐅᔨᒪᐅᓯᑐᙯᑦ 

WAPPRIITA  ᐆᒪᔪᐃᑦ ᐱᕈᕐᑐᐃᓗ ᓴᐳᒻᒥᔭᐅᒋᐊᖃᕐᓂᖏᓐᓄᑦ ᐱᖁᔭᖃᕐᑎᑕᐅᓂᖓ ᑕᐅᕐᓰᒍᑎᐅᖃᑦᑕᖏᓐᓄᑦ 

ᓄᓇᖃᕐᕕᐅᔪᑎᒍᑦ 

WAPTR       ᐆᒪᔪᐃᑦ ᐱᕈᕐᑐᐃᓗ ᑕᐅᕐᓰᒍᑎᐅᓲᖑᓂᖏᓐᓄᑦ ᐱᖁᔭᖅ 

 ᐅᖃᐅᓰᑦ ᐊᑐᕐᑕᐅᖃᑦᑕᑐᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐃᓗᐊᓂ 

ᐱᐅᓂᕐᐹᑦ ᖃᐅᔨᒪᐅᑎᑦᓭᑦ ᐊᑐᐃᓐᓇᐅᔪᑦ- ᖃᐅᔨᒪᐅᑎᑦᓴᓕᒫᑦ ᐱᑕᖃᕇᕐᑐᑦ ᖃᐅᔨᓴᕈᑎᐅᓲᑦ ᐆᒪᔪᐃᑦ 

ᖃᓄᐃᓕᖓᓕᕐᓂᖏᓐᓄᑦ, ᐃᓚᒋᔭᐅᑎᓪᓗᒋᑦ ᓱᑯᐃᔦᔩᑦ ᖃᐅᔨᒪᐅᓯᖏᑦ, ᓄᓇᓖᑦ ᖃᐅᔨᒪᐅᓯᖏᑦ, ᐊᒻᒪᓗ ᓄᓇᖃᕐᖄᓯᒪᔪᑦ 

ᖃᐅᔨᒪᐅᓯᖏᑦ ᐊᑐᕐᑕᐅᒍᓐᓇᖃᑦᑕᓯᒪᔪᑦ ᐊᒻᒪᓗ ᐊᓪᓚᓯᒪᔪᖕᖑᑎᑕᐅᒪᒌᕐᓱᑎᒃ ᐱᔭᐅᓲᑦ ᖃᐅᔨᒪᐅᑎᑦᓴᓕᐅᕐᑎᓂᑦ1. 

ᐱᓇᓱᐊᖃᑎᒌᓐᓂᑯᑦ ᐊᐅᓚᑦᓯᓂᖅ - ᐱᓇᓱᐊᕐᓂᐅᓲᖅ ᓇᓄᐃᑦ ᐊᐅᓚᑕᐅᓂᖏᑦ ᐱᓇᓱᐊᖃᑎᒌᒍᑕᐅᑎᓪᓗᒋᑦ ᑲᕙᒪᓄᑦ, 

ᓄᓇᑖᕐᓂᒧᑦ ᐊᖏᖃᑎᒌᒍᑎᓖᑦ ᑎᐅᒥᔪᖏᑦ, ᓄᓇᖃᕐᖄᓯᒪᔪᑦ ᑎᒥᐅᔪᖏᑦ ᐊᖑᓇᓱᑦᑏᓗ. ᐊᑐᓂᑦ ᐃᓚᐅᕕᖃᓲᑦ, ᒪᓕᑦᓱᒍ 

ᖃᓄᐃᓘᕐᑎᐅᓂᕐᒥᓄᑦ ᑲᕙᒋᔭᑦᓴᔭᒥᓂᓪᓗ ᓄᐃᑕᐅᓯᒪᔪᑦ ᐱᖁᔭᑎᒍᑦ ᐅᕝᕙᓗᓘᓐᓃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖃᕐᓂᑯᑦ, 

ᐅᓐᓂᑑᑎᓕᐅᕐᓂᑯᑦ, ᑐᑭᓕᐅᕆᓂᕐᑯᑦ ᐊᐅᓚᑦᔭᕆᐊᕈᑎᓕᐊᖑᓯᒪᔪᓂᑦ ᐊᒻᒪᓗ ᐱᖁᔭᓂᑦ ᒪᓕᑦᑕᐅᑎᑦᓯᓂᒃᑯᑦ. ᑖᑦᓱᒪ 

ᐱᓇᓱᐊᕐᑕᐅᓂᖓ ᑲᔪᓯᑦᓯᐊᓯᒪᔪᖅ ᑲᑎᒪᓂᖃᖃᑦᑕᓂᒃᑯᑦ ᓱᓇᒥᓪᓘᓃᑦ ᐃᔨᕐᑐᐊᖃᖕᖏᓂᕐᑯ ᖃᐅᔨᒪᐅᑎᑦᓴᓂᑦ ᐊᒻᒪᓗ 

ᖃᐅᔨᒋᐊᕐᕕᖃᖃᑦᑕᓂᒃᑯᑦ. ᑲᕙᒪᒃᑯᑦ (ᑲᕙᒪᑐᖃᒃᑯᑦ, ᓄᓇᖃᕐᕖᑦ ᑲᕙᒪᖏᑦ ᑎᐊᕆᑐᐊᕇᓪᓗ ᑲᕙᒪᖏᑦ) ᑎᒍᒥᐊᕐᑐᑦ 

ᐊᖓᔪᕐᖃᐅᕕᖃᕐᓂᒥᒃ ᐊᐅᓚᑦᓯᓂᕐᒧᑦ ᐊᐅᓚᑦᔭᕆᐊᕈᑎᓂᑦ ᓄᓇᖃᕐᕕᐅᔪᓂᑦ.  

ᐃᓅᓯᐅᑉ ᐱᖁᑏᓪᓗ ᓴᐳᒻᒥᔭᐅᒋᐊᖃᕐᓂᖏᑦ (DLP) - ᖃᖓᑐᐃᓐᓇᑯᑦ ᓇᓄᖅ ᐃᓄᓐᓄᑦ ᖃᓂᓪᓕᓯᒪᑉᐸᑦ, ᐱᖁᑎᓄᑦ, 

ᑕᒪᖏᓐᓄᓘᓐᓃᑦ ᐊᑕᐅᑦᓯᑯᑦ, ᖃᓄᐃᓕᒋᐊᕐᑕᐅᓯᒪᑉᐸᑦ ᐃᓄᒃ ᐊᑦᑕᓇᕐᑐᒦᓕᕐᓂᐸᑦ ᓇᐅᓕᒫᓪᓗ ᐃᓄᐃᑦ ᐱᖁᑏᓪᓘᓃᑦ 

ᐊᑦᑕᓇᕐᑐᒨᕐᓯᒪᑉᐸᑕ2. 

ᐊᓐᓂᑐᕐᑐᖅ ᐊᓐᓂᑐᕐᓂᓗᓐᓃᑦ - ᑖᓐᓇ ᐅᖃᐅᓯᖅ ᐊᑐᕐᑕᐅᓕᕋᒥ ᑐᑭᓕᒃ ᓇᓗᓀᕐᑕᐅᒪᔪᓂᒃ ᐊᑐᓂᑦ ᓄᓇᑖᕐᓂᒧᑦ 

ᐊᖏᖃᑎᒌᒍᑕᐅᒪᔪᓂ ᐃᒣᓕᖓᑦᓱᑎᒃ:  

ᐄᔫ ᑕᕆᐅᕐᒥᐅᑕᓕᕆᔨᖏᑦᑕ ᓄᓇᑖᕐᓂᒧᑦ ᐊᖏᖃᑎᒌᒍᑎᖓ (EMRLCA)3:  “ᐊᓐᓂᑐᕐᑐᖅ”  ᐅᕙᓗᓐᓃᑦ 

‘’ᐊᓐᓂᑐᕐᓂᓗᓐᓃᑦ’’  ᑐᑭᖃᕐᐳᖅ ᐆᒪᔪᓂᒃ ᐃᑭᓪᓕᐅᒥᑎᑦᓯᓂᕐᒥᒃ ᐱᑖᕆᓚᖓᑦᓱᒍ, ᐃᓚᖃᕐᓱᓂᓗ ᒪᙯᓐᓂᒥᒃ, 

ᒥᑭᒋᐊᕐᓂᐊᓂᕐᒥᒃ, ᐃᖃᓗᓐᓂᐊᓂᕐᒥᒃ ᐅᖃᕐᑕᐅᒪᔪᓂᒃ ᐃᖃᓗᓐᓂᐊᓂᕐᒧᑦ ᐱᖁᔭᒥ, R.S.C. 1985, c. F-14,  

ᓄᓗᐊᕐᓂᐊᓂᕐᒥᒃ, ᒪᓐᓂᓯᐅᕐᓂᒥᒃ, ᐳᑯᑦᑐᓂᒃ, ᓄᐊᑦᓯᔪᓂᒃ, ᑲᑎᕐᓱᐃᔪᓂᒃ, ᓇᐅᓕᓐᓂᒥᒃ, ᑐᖁᑦᓯᓂᕐᒥᒃ, 

ᐆᒪᔪᖁᑎᑖᕐᓂᒥᒃ ᑎᒍᓯᓂᕐᒥᓗᓐᓃᑦ ᖃᓄᐃᑐᐃᓐᓇᐅᒐᓗᐊᕐᐸᑦ.  

ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ ᐊᖏᖃᑎᒌᓐᓂᖓ (JBNQA)4: “ᐊᓐᓂᑐᕐᓂᖅ”  ᑐᑭᖃᕐᐳᖅ ᒪᙯᓐᓂᒥᒃ, 

ᐃᖃᓗᓐᓂᐊᓂᕐᒥᒃ ᒥᑭᒋᐊᕐᓂᐊᓂᕐᒥᓗ ᓄᓇᖃᕐᖄᓯᒪᔪᐃᑦ ᐱᓇᓱᐊᕐᓂᖓᒍᑦ ᐆᒪᔪᖁᑎᑖᕋᓱᐊᕐᓂᒧᑦ 

ᑐᖁᕃᓂᕐᒧᓗᓐᓃᑦ ᖃᓄᐃᑦᑐᑐᐃᓐᓇᓂᒃ ᐆᒪᔪᓂᒃ, ᐆᒪᔪᐃᑦ ᐃᓛᓐᓂᑯᑦ ᑲᒪᒋᔭᐅᒋᐊᖃᕋᔭᖕᖏᑑᒐᓗᐊᑦ 

ᐅᖑᒪᔭᐅᒍᑎᒃ ᓄᖑᒋᓐᓇᖁᓇᒋᑦ ᐃᑭᓕᓗᐊᖁᔭᐅᖕᖏᑯᑎᓪᓗᓃᑦ, ᓇᒻᒥᓂᑦᓴᒥᓂᒃ ᓄᓇᓕᓪᓘᓃᑦ ᐱᑦᔪᑎᒋᓗᒍ 

ᐅᕙᓗᓐᓃᑦ ᓂᐅᕐᕈᑎᑦᓴᓯᐅᕐᓂᒧᑦ ᒥᕐᕐᑭᓕᓐᓂᒃ ᓂᐅᕐᕈᑎᑦᓴᓯᐅᕐᓂᒧᓪᓗ ᐃᖃᓗᓐᓂᒃ.   

ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᓐᓂᖓ (NILCA)5: “ᐊᓐᓂᑐᕐᑐᖅ” ᑐᑭᖃᕐᐳᖅ ᐆᒪᔪᓂᒃ 

ᐃᑭᓪᓕᐅᒥᑎᑦᓯᓂᕐᒥᒃ ᐱᒋᓚᖓᔭᒥᓂᒃ ᐱᒐᓱᐊᕐᓂᒧᑦ ᐆᑦᑐᕆᐊᕐᓂᑯᓪᓗᓃᑦ, ᐃᓗᓕᖃᕐᓱᓂᓗ ᒪᙯᓐᓂᒥᒃ, 

ᒥᑭᒋᐊᕐᓂᐊᓂᕐᒥᒃ, ᐃᖃᓗᓐᓂᐊᓂᕐᒥᒃ, ᓄᓗᐊᕐᓂᐊᓂᕐᒥᒃ, ᒪᓐᓂᓯᐅᕐᓂᒥᒃ, ᐳᑯᑦᑐᓂᒃ, ᓄᐊᑦᓯᔪᓂᒃ, ᑲᑎᕐᓱᐃᔪᓂᒃ, 

ᓇᐅᓕᓐᓂᒥᒃ, ᑐᖁᑦᓯᓂᕐᒥᒃ, ᐆᒪᔪᖁᑎᑖᕐᓂᒥᒃ ᑎᒍᓯᓂᕐᒥᓗᓐᓃᑦ ᖃᓄᐃᑐᐃᓐᓇᐅᒐᓗᐊᕐᐸᑦ. 

 

ᖃᓄᐃᖕᖏᓯᐊᕐᑐᑦ ᐆᒪᔪᐃᑦ - ᐆᒪᔪᐃᑦ ᖃᓄᐃᖕᖏᓯᐊᕈᓐᓇᐳᑦ ᑎᒥᒻᒥᒍᑦ ᖃᓄᐃᒍᑎᖃᖕᖕᑯᒃ, ᐆᒪᒍᓯᕐᒥᒍᑦ ᐊᒻᒪᓗ 

ᐊᕙᑎᒧᑦ ᓱᒃᑯᑕᐅᕙᓪᓕᐊᖏᒃᑯᑎᒃ ᐱᐅᓯᕐᒥᒍᓪᓗ ᓄᖑᒋᓐᓇᓂᐊᔭᕿᒐᑎᒃ. ᓇᓄᐃᑦ ᐱᓪᓗᒋᑦ ᑕᒪᒃᑯᐊ ᓱᒃᑯᓇᕐᑑᒍᓐᓇᑐᑦ 

ᐃᓚᖃᕐᐳᑦ ᓂᕿᖃᑦᓯᐊᕆᐊᖃᕐᓂᒥᒃ, ᐃᓱᒪᖓᑕ ᐊᕐᓱᕈᒍᓐᓇᓂᖓᓂᒃ ᓱᒃᑯᓇᕐᑐᓄᓪᓗ ᒪᓂᒪᓂᕐᒥᒃ, ᖃᓂᒪᓂᒃ 

ᖁᐱᕐᕈᑕᐅᓂᕐᒥᓗ.  

 



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᐃᓄᐃᑦ ᖃᐅᔨᒪᔭᑐᖃᖏᑦ - ᐃᓄᐃᑦ ᖃᐅᔨᒪᔭᑐᖃᖏᑦ ᖃᓗᓯᕗᑦ ᖃᓄᓕᒫᖅ ᐃᓄᐃᑦ ᐃᓗᕐᕈᓯᖓᓂᒃ, ᐃᓚᐅᑎᓪᓗᒋᑦ 

ᐃᓪᓕᕆᔭᖏᑦ, ᐅᖃᐅᓯᖓ, ᐃᓅᓯᕐᒥᒍᑦ ᐃᓂᓪᓚᖓᐅᓯᖓ, ᖃᐅᔨᒪᐅᓯᖏᑦ, ᐃᓅᓯᕐᒥᒍᑦ ᐱᒍᓐᓇᑕᖏᑦ, ᐃᑉᐱᒍᓱᓕᕈᓯᖏᑦ 

ᓂᕆᐅᕝᕕᒋᔭᖏᓪᓗ.  

ᓄᓇᓕᒻᒥ ᖃᐅᔨᒪᐅᓯᖅ - ᖁᓚᕐᓇᖏᑦᑐᑦ ᓄᐊᑕᐅᒪᓂᖓ ᐃᓱᒻᒪᓯᖃᕈᓯᕐᒧᑦ, ᐅᑉᐱᕈᓯᕐᒧᑦ, ᐃᑉᐱᒍᓱᓕᕈᓯᖏᓪᓗ ᓯᓚᕐᔪᐊᒥᒃ 

ᓇᔪᕐᑕᒥᓂᒃ. ᑕᒪᓐᓇ ᐃᓚᓕᒃ ᐃᓄᐃᑦ ᑕᑯᓐᓇᕈᓯᖓᓂᒃ ᓇᔪᕐᑕᖓᑕᓗ ᖃᓄᐃᑦᑑᓂᖓᓂᒃ ᓇᐅᑦᓯᑐᕈᓐᓇᓂᕐᒥᒃ, ᖃᓄᖅ 

ᐱᓐᓀᓗᑕᕐᓂᒃ ᐋᕐᕐᑭᓱᐃᒍᓐᓇᓂᕐᒧᑦ ᓱᕐᕐᑯᐃᓯᒐᓱᐊᕐᓂᒧᓪᓗ ᑐᓴᕆᐅᕐᑕᒥᓂᒃ. ᐃᓚᖃᕐᒥᓱᓂ ᖃᐅᔨᒪᒍᓯᐅᑉ 

ᐊᐅᓚᑦᔮᑎᕐᑕᐅᒍᓐᓇᓂᖓᓂᒃ, ᓴᓂᕐᕙᑕᐅᑦᓱᓂ, ᐊᑐᕐᑕᐅᓱᓂ ᑐᓂᔭᐅᑦᓱᓂᓗ ᐊᓯᒋᔭᒧᑦ. ᐃᓅᖃᑎᒌᑦᓴᔦᑦ ᑭᓯᐊᓂ 

ᐅᕙᓗᓐᓃᑦ ᓄᓇᕐᖄᓯᒪᔪᑦ ᑭᓯᐊᓂ ᓇᓂᑐᐃᓐᓇ ᑌᒣᑦᑐᑑᓲᒍᑦᔭᖏᑦᑐᑦ.    

ᐊᐅᓚᑦᓯᒍᓯᖓ - ᓚᓕᕋᒥ ᐅᖄᔪᖅ ᓴᓇᕐᕈᑎᓂᒃ ᑲᔪᓯᑎᑦᓯᒍᑎᐅᒍᓐᓇᑐᓂᒃ ᐊᐅᓚᑦᓯᓂᕐᒧᑦ ᐊᕙᓗᓕᕐᑐᐃᒍᑎᑦᓴᒥᒃ 

ᐊᐅᓚᑦᓯᓂᕐᒧᓗ ᐸᕐᓇᓯᒪᐅᑎᒥᒃ, ᐆᑦᑑᑎᒋᓗᒋᑦ ᓂᕕᖕᖓᑖᑦ, ᐅᖓᑖᓅᕆᐊᖃᖕᖏᓂᖅ ᐆᒪᔪᕐᑕᐅᒍᓐᓇᑎᑕᐅᔪᓂᒃ, 

ᐊᓯᖏᓪᓗ  

(NQL) ᖃᑦᓯᕌᕈᓐᓇᑎᑕᐅᓂᕐᒧᑦ ᐃᓱᓕᑦᑕᕕᓖᑦ- ᐃᓱᓕᑦᑕᕕᖃᕐᑎᑕᐅᓂᖅ ᓱᓇᐅᒐᓗᐊᕐᐸᑦ (TAT), ᐃᓚᒋᔭᐅᑎᓪᓗᒍ 

ᖃᑦᓯᕌᕈᓐᓇᑎᑕᐅᓂᖅ ᐆᒫᔪᕐᓯᐅᓇᐅᑎᓪᓗᒍ, ᐊᕐᓇᐅᓂᕐᓴᐅᐸᑦ ᐊᖑᑎᐅᓂᕐᓴᐅᐸᑦ, ᖃᑦᓯᓂᒃ ᐅᑭᐅᖃᕐᐸᑦ ᐆᒪᔪᖅ, 

ᐅᕝᕙᓗᓘᓐᓃᑦ ᐆᒪᔪᕐᓯᐅᒍᓯᑎᒍᑦ. 

ᓄᖑᐃᓐᓇᑎᑦᓯᑌᓕᓂᕐᒧᑦ ᑐᖕᖓᕖᑦ- ᓄᖑᐃᓐᓇᑎᑦᓯᑌᓕᓂᕐᒧᑦ ᑐᖕᖓᕕᓕᐊᖑᓯᒪᔪᑦ ᑐᑭᖏᑦ ᓄᐃᑕᐅᓯᒪᔪᑦ ᐊᑐᓂᑦ 

ᓄᓇᑖᕐᓂᒧᑦ ᐊᖏᖃᑎᒌᒍᑎᓕᓐᓂᑦ: 

ᐄᔫ ᐊᓪᓓᑦ ᑕᕆᐅᕐᒧᑦ ᓄᓇᑖᕆᓯᒪᔭᖓᑕ ᐊᖏᖃᑎᒌᓐᓂᖓ:  

a) ᑌᒣᓕᖓᑦᓭᓇᕐᑎᒐᓱᐊᕐᓗᒍ ᐆᒪᔪᐃᑦ ᐱᐅᓯᕐᒥᒍᑦ ᐆᒪᒍᓐᓇᓂᖓ ᐊᓪᓓᑦ ᑕᕆᐅᖁᑎᖓᓂ;  

b) ᑌᒣᓕᖓᑦᓭᓇᕐᑎᒐᓱᐊᕐᓗᒍ ᑭᖒᒪᓇᕐᑐᓂᒃ ᐃᓗᓯᕐᓱᓯᐊᕐᑐᓂᒃ ᐆᒪᔪᖃᕐᓂᖅ, ᐃᓚᐅᑎᓪᓗᒍ ᐅᓄᕐᓂᖏᓐᓂᒃ 

ᑌᒣᓕᖓᑦᓭᓇᕐᑎᓯᓂᖅ ᐆᒪᔪᕐᓂᐊᕋᑦᓴᓂᒃ ᓇᓗᓀᕐᑕᐅᒪᒻᒪᑦ ᐊᕕᑦᑐᓯᒪᓂᖅ 3-ᒥ  

c) ᐅᖑᒪᓗᒋᑦ ᐆᒪᔪᐃᑦ ᓇᔪᒐᖏᑦ; ᐊᒻᒪᓗ  

d) ᐅᑎᕐᑎᓯᒋᐊᕐᓂᖅ ᐅᓄᕐᓯᐅᒥᑎᑦᓯᒋᐊᕐᓂᓗ ᐆᒪᔪᓂᒃ ᓄᖑᓯᒪᓕᕐᑐᓂᒃ ᐆᒪᔪᐃᓪᓗ ᓇᔪᒐᖏᓐᓂᒃ. 

 

ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ ᐊᖏᖃᑎᒌᓐᓂᖅ: 

"ᐱᐅᓕᑦᓯᓯᒪᓂᖅ" ᑐᑭᖃᕐᐳᖅ ᕿᓂᕐᓂᒥᒃ ᐱᐅᓯᕐᓱᕈᓯᕐᒥᒍᑦ ᓄᐃᕙᓪᓕᐊᒍᓐᓇᓂᖏᓐᓂᒃ ᐆᒪᔪᓕᒫᑦ ᐅᖑᒪᔭᐅᓂᖓᓗ 

ᐆᒪᔪᖃᕈᓰᑦ ᓄᓇᑦᑎᓂ ᐅᖑᒪᑦᓯᒍᒪᒧᑦ ᐊᑦᑕᓇᕐᑐᒦᓕᕐᑐᓂᒃ ᐆᒪᔪᓂᒃ ᐱᓗᐊᕐᑐᒥᓗ ᑲᔪᓯᑦᓯᐊᖁᓪᓗᒍ 

ᐱᐅᓯᑐᖃᒃᑯᑦ ᐱᓇᓱᐊᕐᓂᕆᓲᖏᑦ ᓄᓇᖃᕐᖄᓯᒪᔪᑦ, ᐁᑉᐹᒍᓪᓗ ᐃᓄᑐᐃᓐᓇᐅᖏᑦᑐᑦ ᐱᕕᑦᓴᖃᕈᓐᓇᖁᓗᒋᑦ 

ᓱᖃᑦᓯᓂᕐᒧᑦ ᒪᙯᓐᓂᒥᒃ ᐃᖃᓗᓐᓂᐊᓂᕐᒥᓗ.  

 

ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖓ5: 

a) ᑌᒣᓕᖓᑦᓭᓇᕐᑎᒐᓱᐊᕐᓗᒍ ᐱᐅᓯᕐᓱᓂᕐᒥᒍᑦ ᐆᒪᔪᐃᑦ ᓂᒪᕈᓯᖓ ᓄᓇᕕᒻᒥ ᑕᕆᐅᑉ ᐃᓗᐊᓂ;  

b) ᑌᒣᓕᖓᑦᓭᓇᕐᑎᒐᓱᐊᕐᓗᒍ ᑭᖒᒪᓇᕐᑐᓂᒃ ᐃᓗᓯᕐᓱᓯᐊᕐᑐᓂᒃ ᐆᒪᔪᖃᕐᓂᖅ ᐆᒪᔪᕐᓂᐊᕆᐊᖃᕐᓂᖅ 

ᑲᔪᓯᒍᓐᓇᖁᓗᒍ ᐅᖃᕐᑕᐅᒪᔪᖅ ᐊᓪᓚᑕᐅᒪᔪᒥ;  

c) ᐅᖑᒪᓗᒋᑦ ᐆᒪᔪᐃᑦ ᓇᔪᒐᖏᑦ; ᐊᒻᒪᓗ  

d) ᐅᑎᕐᑎᓯᒋᐊᕐᓂᖅ ᐅᓄᕐᓯᐅᒥᑎᑦᓯᒋᐊᕐᓂᓗ ᐆᒪᔪᓂᒃ ᓄᖑᓯᒪᓕᕐᑐᓂᒃ ᐆᒪᔪᐃᓪᓗ ᓇᔪᒐᖏᓐᓂᒃ. 

 

ᓄᖑᐃᓐᓇᑎᑦᓯᑌᓕᓂᒃᑯᑦ ᐆᒪᔪᕐᓯᐅᓂᖅ- ᐆᒪᔪᕐᓯᐅᒍᓯᖅ ᐆᒪᔪᕐᓯᐅᒍᑎᖃᕐᓂᓘᓐᓃᑦ ᓯᕗᓂᕐᒧᑦ ᓄᖑᐃᓐᓇᑎᑦᓯᑌᓕᓂᖅ 

ᐊᑐᕐᓗᒍ, ᐅᓪᓗᒥᐅᔪᖅ ᓯᕗᓂᕐᒥᓘᓐᓃᑦ ᐃᓄᐃᑦ ᐊᑑᑎᖃᑦᑕᓂᐊᕐᒪᐅᒃ11. 



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

 (TAT) ᖃᑦᓯᕌᕈᓐᓇᑎᑕᐅᓂᖅ- ᓄᓇᕕᒻᒥᐅᑦ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓ ᐊᒻᒪᓗ ᐄᔫᒃᑯᑦ ᕿᑭᕐᑕᑖᕐᓂᒧᑦ 

ᐊᖏᖃᑎᒌᒍᑎᖓ ᑐᑭᓕᐅᕐᓯᒪᔫᒃ ᖃᑦᓯᕌᕈᓐᓇᑎᑦᓯᓂᕐᒥᒃ ᐆᒪᔪᓂᑦ. ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ 

ᐅᖃᐅᓯᕐᒥᒃ ᐊᑐᓲᖅ “ᐆᒪᔪᓂᑦ ᖃᑦᓯᕌᓐᓇᓂᖅ” (ᐆᑦᑑᑎᒋᓗᒍ, ᖃᑦᓯᓂᑦ ᐆᒫᔪᕈᓐᓇᓂᕐᒥᒃ ᓱᓇᐅᓂᖏᓐᓂᓗ ᐆᒫᔪᕈᓐᓇᓂᕐᒥᒃ 

ᐱᖁᔭᖅ ᒪᓕᑦᓱᒍ). ᑖᑦᓱᒪ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐃᓗᐊᓂ, ᖃᑦᓯᕌᕈᓐᓇᑎᑕᐅᓂᖅ ᐃᓚᖃᕐᑐᖅ 

ᐆᒪᔪᕐᓯᐅᒍᓐᓇᓂᕐᒥᒃ, ᓂᕿᑦᓴᐅᓂᐊᕐᑐᓂᒃ, DLP, ᐊᒻᒪᓗ ᑮᓇᐅᔦᕐᓂᑯᑦ ᐆᒫᔪᕐᓯᐅᓂᕐᒥᒃ. 

ᓄᓇᖃᕐᖄᓯᒪᔪᑦ ᖃᐅᔨᒪᐅᓯᑐᖃᖏᑦ (TK)-. ᓄᓇᖃᕐᖄᓰᒪᔪᑦ ᖃᐅᔨᒪᐅᓯᑐᖃᖏᑦ ᑲᑎᕐᓱᑕᐅᒪᔪᑦ, ᖃᓄᐃᓘᕈᓰᑦ, 

ᐱᕐᖁᓰᑦ ᐊᑑᑎᔭᐅᓯᒪᔪᐃᓪᓗ ᐊᑯᓃᕐᑐᒥᒃ. ᑕᒪᓐᓇ ᐃᓚᖃᕐᓱᓂ ᐱᑐᑦᓯᒪᓂᖏᓐᓂᑦ ᐊᕙᑎᒧᑦ, ᑌᑦᓱᒪᓂᓂᑦ ᐅᓪᓗᒥᒧᑦ 

ᐊᕐᕌᒍᐃᑦ ᐊᒥᓱᑦ ᓈᔪᓂᑦ. ᐅᖃᐅᓯᑎᒍᑦ ᐃᖏᕐᕋᑎᑕᐅᔪᖅ ᑭᖑᕚᕇᑎᒍᑦ ᐅᓂᒃᑲᐅᓯᒃᑯᑦ ᐊᒻᒪᓗ ᐃᓕᓐᓂᐊᑎᑦᓯᓂᒃᑯᑦ12. 

1. ᖃᐅᔨᑎᑦᓯᐅᑏᑦ 

ᓇᓄᐃᑦ ᐱᒻᒪᕆᐅᕗᑦ ᐱᕐᖁᓯᖏᓐᓄᑦ ᐃᓅᓯᖏᓐᓄᓗ ᐃᓄᑐᐃᓐᓀᑦ ᐊᓪᓓᓗ ᑯᔩ ᐊᖏᕐᕋᖃᕐᓱᑎᒃ ᓯᑦᔭᖏᓐᓂ ᑯᐯᒃ ᑕᕐᕋᖓᑕ. 

ᐃᓄᑐᐃᓐᓀᑦ ᓇᓄᕐᒥᒃ ᐊᓐᓂᑐᕐᓂᐸᐅᓲᑐᙯᑦ (ᓇᓄᖅ ᐃᓄᒃᑎᑐᑦ, ᕗᐊᐸᔅᑭᐅ ᑯᔩᑎᑐᑦ) ᓂᕿᒋᑦᓱᒍ ᐊᓐᓄᕌᕆᑦᓱᒍᓗ 

ᐊᕐᕌᒍᒐᓴᑦᔪᐊᓂ ᐊᓂᒍᕐᑐᓂ; ᑯᔩ ᐊᓪᓓᑦ ᐃᔪ ᐃᔅᑏᑦ ᓇᓐᓄᕋᓱᐊᓲᖑᖕᖏᓂᕐᓭᑦ ᑌᒪᖕᖓᓂᑐᖃᖅ ᐃᓄᑐᐃᓐᓇᓂᑦ,ᑭᓯᐊᓂ 

ᓇᓄᕐᓂᒃ ᐱᖕᖑᐊᖃᖕᖏᓚᕆᒻᒥᔪᑦ ᐱᕐᖁᓯᕐᒥᑎᒍᑦ ᒪᑭᑕᒍᓐᓇᐅᑎᒍᓐᓇᕋᒥᒋᑦ ᑮᓇᐅᔦᑦ ᐊᑐᕐᓗᒋᑦ . ᒪᓕᑦᓱᒋᑦ ᑖᒃᑯᐊ 

ᐱᕐᖁᓯᕐᒥᑎᒍᑦ ᐊᑐᕐᑕᐅᒍᓯᖏᑦ ᐊᒻᒪᓗ ᑕᐅᑐᑦᑕᐅᒍᓯᖏᑦ ᖃᓄᐃᓕᖓᓂᖏᑦᑕ ᒪᓕᑦᑕᐅᓱᑎᒃ ᐊᓐᓂᑐᕋᓱᐊᕈᓯᐅᓲᖑᒻᒪᑕ 

ᐊᐅᓚᑦᓯᒍᓯᐅᑦᓱᑎᒃ ᐱᐅᓯᕆᑦᓱᒍ ᑕᒪᓐᓇᓗ ᐅᓪᓗᒥᒧᑦ ᐱᐅᓯᕆᔭᐅᓪᓚᕆᑦᓱᓂ ᓱᓕ.  

ᕋᓗᐊᕐᑎᓗᒍ,ᐊᓐᓂᑐᕋᓱᐊᕐᓂᖅ ᐱᐅᓯᕆᔭᐅᑦᓱᓂ ᐱᕐᖁᓯᖏᑦᑎᒍᑦ ᐊᑑᑎᔭᐅᖏᓐᓇᑐᖅ ᑌᒪᖕᖓᓂᑐᖃᖅ, ᐅᓪᓗᒥ 

ᐱᐅᓯᕆᔭᐅᑎᑕᐅᓕᕐᑐᖅ ᐱᐅᓯᑐᖃᕆᔭᐅᖕᖏᑐᑦ. ᑭᖑᓂᖓᒍᑦ ᐊᑎᓕᐅᕈᑕᐅᓚᐅᕐᑐᕕᓂᐅᓕᕐᑎᓗᒍ 1973ᒥ ᐊᖏᖃᑎᒌᒍᑎ 

ᓇᓄᕐᓂᒃ ᓄᖑᐃᓐᓇᑎᑦᓯᑌᓕᓂᕐᒧᑦ ᑖᒃᑯᓇᓂ ᓄᓇᓕᕐᔪᐊᓂ ᓇᓄᖃᓲᓂ (ᑲᓇᑕ, ᐊᒥᕆᑲ, ᓄᐊᕗᐄ, ᑎᓐᒫᒃ, ᖃᓛᓪᓖᑦ ᓄᓈᑦ, 

ᕉᓯᐊᓗ),ᐊᑐᕋᑦᓴᓕᐊᖑᓯᓚᐅᕐᓯᒪᔪᑦ ᐊᒃᓚᑕᐅᑦᓱᑎᒃ ᐊᐅᓚᑦᓯᒍᑎᑦᓴᐅᓂᐊᕐᑐᑦ ᐊᑐᓕᕐᑎᑕᐅᑦᓱᑎᒃ ᐃᓘᓐᓇᑲᓴᑦᓯᐊᖏᓐᓂ 

ᑲᓇᑕᐅᑉ ᓄᓇᖁᑎᖏᓐᓂ ᒪᓕᒐᖕᖑᓱᓂ, ᐃᓚᐅᑎᓪᓗᒍ ᑯᐯᒃ ᑕᕐᕋᖓ, ᐊᒻᒪᓗ ᑐᑭᓕᐊᓪᓗᐊᑕᖏᑦ ᑕᕆᐅᑉ 

ᐊᕕᑦᑐᓯᒪᐅᑎᖏᑎᒍᑦ, ᐊᑦᔨᐅᖏᒍᑕᐅᑎᓪᓗᒍ. ᐱᕙᓪᓕᐊᑐᐃᓐᓇᖏᓐᓇᑐᑦ ᓄᓇᕐᔪᐊᓕᒫᒥ ᖃᐅᔨᓴᕐᑕᐅᒍᒪᓂᖏᑦ ᓇᓄᐃᑦ 

ᐊᐅᓚᑕᐅᒍᓯᖏᑦ ᐊᓐᓂᑐᕐᑕᐅᒍᓐᓇᓂᖏᓪᓗ ᐊᒻᒪᓗ ᑲᓇᑕᐅᖕᖏᑐᒧᑦ ᓇᓄᕃᕈᓐᓇᓂᐅᓲᖅ. ᑖᓐᓇ ᓄᐃᓯᒪᔪᖅ ᓄᓇᕐᔪᐊᓕᒫᒥ 

ᐱᕐᖃᔭᖕᖏᑎᑦᓯᒍᑎᐅᓯᑦᓱᓂ ᐃᓚᖏᓐᓄᑦ ᓄᓇᓕᕐᔪᐊᓄᑦ ᐊᒻᒪᓗ ᓄᓇᕐᔪᐊᓕᒫᒥ ᐊᔭᐅᕆᒍᑕᐅᑦᓱᓂ ᑕᐸᓇᖕᖏᓂᕐᓴᓂᒃ 

ᐊᐅᓚᑦᓯᒍᑎᑕᖃᖁᔭᐅᑦᓱᓂ ᑕᒪᑦᓱᒥᖓ ᓄᓇᕐᔪᐊᓕᒫᒥ ᑕᐅᕐᓰᑲᑦᑕᕈᑎᐅᒍᓐᓇᓂᖓᓂᒃ ᓇᓄᕃᑦ ᐊᑐᕐᓗᒍ ᐊᖏᖃᑎᒌᒍᑎ 

ᐱᓪᓗᒋᑦ ᓄᓇᕐᔪᐊᓕᒫᒥ ᑕᐅᕐᓰᑲᑦᑕᒍᑕᐅᒍᓐᓇᓂᖏᑦ ᓂᕐᔪᑏᑦ ᓇᓗᓀᕐᑕᐅᒍᑎᓖᑦ ᓄᖑᐃᓐᓇᑐᐃᓐᓇᕆᐊᖃᕆᐊᖏᑦ ᓂᕐᔪᑏᑦ, 

ᐱᕈᕐᑐᓗ (CITES). ᑕᒃᒐᓂ ᑐᖕᖓᕕᒻᒥ, ᐱᑕᖃᑦᓯᐊᖏᑦᑐᖅ ᒪᓕᒐᐅᒐᔭᕐᑐᓂᑦ ᐊᑐᕐᑕᐅᑎᑕᐅᓗᑎᒃ ᐃᓘᓐᓇᖏᓐᓄᑦ 

ᑯᐯᒃᒥᐅᓄᑦ, ᑕᒪᓐᓇ ᐱᑦᔪᑕᐅᖃᑕᐅᑐᐃᓐᓇᕆᐊᓕᒃ ᓄᓇᕐᔪᐊᓕᒫᒥ ᖃᐅᔨᓴᕐᑕᐅᓚᕿᐅᑎᖏᓐᓄᑦ ᓇᓄᐃᑦ 

ᐊᐅᓚᑕᐅᒍᓯᖏᑦᑕ. ᐱᒍᓐᓇᐅᑎᓕᒻᒧᑦ ᐊᖏᕐᑕᐅᖏᑉᐸᑦ ᑕᐅᑦᓰᑲᑦᑕᐅᑎᒍᑎᖃᕐᓂᖅ ᓇᓄᕋᕐᓂᒃ, 

ᐊᒥᖓ,ᑲᓇᑕᐅᖕᖏᑐᒧᑦ,ᐊᕐᓵᓂᒍᑕᐅᒍᓐᓇᑐᖅ ᐃᓄᑐᐃᓐᓇᓂᒃ ᐊᓪᓚᓂᓪᓗ ᑯᔩᓂᒃ ᑮᓇᐅᑦᔭᕈᓐᓇᐅᑎᒋᓲᖏᑎᒍᑦ 

ᐆᒪᒍᑎᒋᓂᐊᕐᑕᒥᓂᒃ ᑕᒪᓐᓇ ᓱᕐᕃᓂᕐᓗᕈᓐᓇᑐᖅ ᐱᕐᖁᓯᒥᑎᒍᑦ ᐱᒻᒪᕆᐅᑎᑕᖏᓐᓂᒃ- ᐊᓐᓂᑐᕐᑕᐅᒐᓱᐊᕈᓯᖏᑦ ᓇᓄᐃᑦ 

ᐊᒻᒪᓗ ᑭᖑᓂᖓᒍᑦ ᓱᓇᒋᔭᐅᓯᓲᖑᓂᖏᑦ ᓇᓄᕃᑦ ᐊᑐᕐᓱᒋᑦ ᐱᕐᖁᓯᕐᒥᑎᒍᑦ ᐱᐅᓯᕆᑦᓱᒍ.  

ᐃᓚᖏᓐᓂᒃ ᑭᐅᑦᔪᑕᐅᑎᓪᓗᒍ ᐃᓱᒫᓗᑎᓂᒃ, ᔭᓄᐊᕆ 10, 2012ᖑᑎᓪᓗᒍ, ᑌᑦᓱᒪᓂᐅᑎᓪᓗᒍ ᑐᕐᖃᑕᕐᕕᐅᓚᐅᕐᓯᒪᔪᖅ 

ᐊᕙᑎᓕᕆᓂᕐᒧᑦ ᑐᑦᓯᕋᕐᕕᖃᓚᐅᕐᓯᒪᒻᒪᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᓂᒃ (NMRWB) ᐊᑐᓕᕐᑎᓯᖁᑦᓱᒋᑦ 

ᐊᐅᓚᑦᓯᒍᑎᐅᓗᑎᒃ  ᒪᓕᒐᐅᒐᔭᕐᑐᓂᒃ, ᐃᓚᒋᔭᐅᒻᒥᑎᓪᓗᒍ ᐅᓄᕐᓂᕆᒍᓐᓇᑕᖏᑦ ᓇᓐᓄᑕᐅᔪᑦ (TAT), ᐊᑐᕐᑕᐅᓂᐊᕐᓗᑎᒃ 

ᓇᓄᕐᓄᑦ ᐃᓂᓕᓐᓄᑦ ᓄᓇᕕᐅᑉ ᑕᕆᐅᖓᓂ ᐃᓂᓂ ᐱᖓᓱᐃᓂ ᑕᕆᐅᑉ ᐊᕕᑦᑐᑕᐅᓯᒪᓂᖏᑎᒍᑦ (NMR), ᐅᑯᓇᓂ 

ᑕᓪᓗᕈᑎᐅᑉ ᐃᒪᖓ, ᓯᑯᓰᓚᖅ, ᑕᓯᐅᔭᕐᔪᐊᓗ ᓯᕿᓂᖓᓂ (ᐊᑦᔨᖑᐊᖅ 1).ᐱᑕᖃᕆᐊᖃᕐᓂᕋᕐᑕᐅᔪᖅ ᑯᐯᒃᒥ ᓇᓄᕐᓂᒃ 

ᐊᐅᓚᑦᓯᒍᑎᖃᕐᓂᒧᑦ ᐸᕐᓇᓯᒪᐅᑎᒥᒃ,ᐅᓄᕐᓂᖏᑦ ᓇᓄᐃᑦ ᐊᒻᒪᓗ ᐱᖁᔭᑎᒍᑦ ᓄᓇᑖᕈᑎᐅᓯᒪᔪᑦ ᐊᑐᕐᓱᒋᑦ ᐱᔭᕐᓃᑐᓂᖏᑦ 

ᐊᕕᑦᑐᓯᒪᐅᑎᖏᑎᒍᑦ ᑯᐯᒃ ᑕᕐᕋᖓᑕ, ᐱᑕᖃᕆᐊᖃᓪᓚᕆᓐᓂᕋᕐᑕᐅᓯᒪᔪᖅ ᐊᑐᕐᓂᖃᑦᓯᐊᕋᔭᕐᓱᓂᓗ ᓄᐃᑦᓯᓂᖅ ᐊᑕᐅᓯᕐᒥᒃ 

ᐊᐅᓚᑦᓯᒍᑎᐅᓂᐊᕐᑎᓗᒍ ᐸᕐᓇᓯᒪᐅᑎᒥᒃ ᐊᑐᕐᑕᐅᒐᔭᕐᓗᓂ ᑕᒣᓐᓂ  ᐃᓚᖓᑕ ᓄᓇᖁᑎᖓᓂ ᑯᐯᒃ ᓄᓇᑐᐃᓐᓇᒥ ᐊᒻᒪᓗ 

ᑐᑭᓪᓗᐊᖓᓃᑦᑐᑦ ᐃᒪᕐᐱᐅᑦ ᐊᕕᑦᑐᑕᐅᓯᒪᓂᖏᑎᒍᑦ (ᓄᓇᕕᐅᑉ ᑕᕆᐅᖓ ᐊᒻᒪᓗ ᐊᓪᓓᑦ ᐃᒪᕐᐱᐅᑉ 

ᐊᕕᑦᑐᑕᐅᓯᒪᐅᑎᖏᑎᒍᑦ ᑕᕆᐅᖓ]).  ᐊᐅᓚᑦᓯᒍᑎᐅᓂᐊᕐᑎᓗᒍ ᐸᕐᓇᓯᒪᐅᑎ ᐱᒍᓐᓇᓯᒍᑎᐅᒍᒪᑦᓱᓂ 

ᐃᓚᒋᓕᐅᑦᔨᒍᑎᐅᒐᔭᕐᒪᑦ ᓄᓇᖁᑎᑖᕆᔭᐅᓯᒪᔪᓂᒃ ᐊᑐᕐᓱᒍ ᔦᒥᓯ ᐯ ᑯᐯᒃ ᑕᕐᕋᖓᑕᓗ ᐊᖏᖃᑎᒌᒍᑎᐅᓯᒪᐅᑎᖓ (JBNQA), 

ᓄᓇᕕᒻᒥᐅᑦ ᓄᓇᑖᕐᓂᒧᑦ ᕿᑭᕐᑕᓂᒃ ᐊᖏᖃᑎᒌᒍᑎᖓ (NILCA) ᐊᒻᒪᓗ ᐄᔫ ᐊᓪᓓᑦ ᐊᖏᖃᑎᒌᒍᑎᑖᕆᓯᒪᔭᖓ ᐃᒪᕐᐱᐅᑉ 

ᐊᕕᑦᑐᓯᒪᓂᖏᑎᒍᑦ (EMRLCA). ᐊᐅᓚᑦᓯᒍᑎᑦᓴᐅᑎᓪᓗᒍ ᐸᕐᓇᑕᐅᔪᖅ ᐊᖏᕐᑕᐅᒋᐊᖃᕐᓂᐊᑐᖅ ᐊᑐᕈᓐᓇᓯᑎᑕᐅᓗᓂ 

ᐅᑯᓄᖓ ᐊᐅᓚᑦᓯᒍᑎᓂᒃ ᐱᒍᓐᓇᐅᑎᖃᕐᕕᓕᓐᓄᑦ ᒪᓕᓪᓗᑎᒃ ᒪᓕᒐᓕᐊᖑᓯᒪᔪᓂᒃ ᑐᑭᑖᕈᑎᖃᕆᐊᖃᕐᓂᒧᑦ 

ᐊᒃᓚᑕᐅᖃᑕᐅᓯᒪᑦᓱᑎᒃ ᐊᑐᓂ ᑖᒃᑯᓇᓂ ᐊᖏᖃᑎᒌᒍᑎᓂ ᐊᒻᒪᓗ ᐊᑐᕐᑕᐅᑎᑕᐅᒍᓐᓇᓂᐊᕋᑎᒃ ᐅᖓᑖᓃᑉᐸᑕ 

ᓄᓇᑖᕆᓯᒪᔭᖏᑦᑕ ᑎᑎᕐᑕᐅᓯᒪᕕᖏᑦᑕ ᓚᓗᓀᕐᑕᐅᓯᒪᔪᑦ (ᐊᑦᔨᖑᐊᒥ 1ᒥ).  

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

2. ᑐᑭᒧᐊᒍᑎᖏᑦᑕ ᑐᖕᖓᕕᖏᑦ 

ᑖᓐᓇ ᐱᖁᔨᒍᑎᓕᐊᖑᓯᒪᔪᖅ ᓄᐃᑦᓯᖁᔨᒍᑕᐅᑦᓱᓂ ᐊᐅᓚᑦᓯᒍᑎᐅᓂᐊᕐᑎᓗᒍ ᐸᕐᓇᓯᒪᐅᑎᑦᓴᒥᒃ ᓇᓄᐃᑦ ᐱᓪᓗᒋᑦ 

ᑐᖕᖓᕕᖃᕐᓱᓂ ᐅᑯᓂᖓ ᐱᓇᓱᑦᑕᐅᓯᒪᔪᖅ: 

1. ᐊᐅᓚᑦᓯᒍᑎᑦᓴᐅᓂᐊᕐᑎᓗᒍ ᐸᕐᓇᑕᐅᔪᖅ ᓇᓄᕐᓂᒃ ᐃᑉᐱᒋᔭᖃᕈᑎᐅᒋᐊᓕᒃ ᓲᓱᑦᓴᕈᑕᐅᓗᓂᓗ ᓱᓇᔨᐅᓂᖏᓐᓂᒃ 

ᑲᒪᒋᔭᑦᓴᔭᖏᓐᓂᓗ ᐱᒍᓐᓇᐅᑎᖏᓐᓂᓗ ᐊᑐᓂ ᑎᒥᐅᔪᑦ ᐱᓴᓱᖃᑕᐅᔪᑦ ᑖᒃᑯᓂᖓ ᒪᓕᑦᓱᑎᒃ ᓄᓇᖁᑎᒥᑕ 

ᑎᑦᑕᑕᐅᓯᒪᕕᖏᓐᓂᒃ (ᑖᒃᑯᐊ ᓇᓗᓀᕐᑕᐅᓯᒪᐅᑎᖏᑦ ᐱᓯᒪᔪᑦ ᓄᓇᕕᒻᒥᐅᑦ ᐃᓄᑐᐃᓐᓀᑦ ᓄᓇᑖᕐᓯᒪᐅᑎᖏᓐᓂᑦ 

(NILCA), ᐄᔫ ᐊᓪᓓᑦ ᓄᓇᑖᕐᓯᒪᐅᑎᖏᓐᓂᒃ ᐃᒪᕐᐱᐅᑉ ᐊᕕᑦᑐᓯᒪᐅᑎᖏᑦ ᒪᓕᑦᓱᒋᑦ(EMRLCA) ᐊᒻᒪᓗ ᔦᒥᓯ ᐯ ᑯᐯᒃ 

ᑕᕐᕋᖓᑕᓗ ᐊᖏᖃᑎᒌᒍᑕᐅᓯᒪᐅᑎᖏᓐᓂ (“JBNQA”)); ᐱᓴᓱᖃᑎᒌᒋᐊᖃᕐᓂᖏᑦ ᑐᑭᒧᐊᑦᑎᓯᖃᑎᒌᓪᓗᑎᒃ ᑖᒃᑯᐊ 

ᐱᒍᓐᓇᐅᑎᖃᕐᑎᑕᐅᔪᑦ ᐱᒻᒪᕆᐅᔪᖅ ᐊᑐᕐᓂᖃᑦᓯᐊᖁᓪᓗᒍ ᐊᐅᓚᑦᓯᒍᑕᐅᓂᐊᕐᑎᓗᒍ ᐸᕐᓇᑕᐅᔪᖅ ᐃᓕᖓᑦᓱᓂ 

ᑯᐯᒃᒧᑦ. 

2. ᐸᕐᓇᑕᐅᓂᖓ ᑐᑭᑖᕈᑕᐅᖃᑦᑕᕈᑎᒋᒋᐊᓕᖏᓪᓗ ᐱᓪᓗᒋᑦ ᓄᖑᐃᓐᓇᑎᑕᐅᑦᑌᓕᒋᐊᖃᕐᓂᖏᑦ 

ᐊᐅᓚᑕᐅᒍᑎᑕᖃᕆᐊᖃᕐᓂᖏᓪᓗ ᓇᓄᐃᑦ ᑐᖕᖓᕕᖃᕆᐊᓖᑦ ᐱᕕᓕᒫᖓᓄᑦ ᑐᖕᖓᕕᖃᕐᑎᓗᒋᑦ ᐱᕐᖁᓯᕐᒥᑎᒍᑦ 

ᖃᐅᔨᒪᐅᓯᑐᖃᖏᓐᓂᒃ ᐃᓄᑐᐃᓐᓀᑦ (TK) ᐊᒻᒪᓗ ᖃᐅᔨᓴᕐᑏᑦ ᐃᓕᓐᓂᐊᓯᒪᐅᑎᒋᑦᓱᒋᑦ ᖃᐅᔨᒪᐅᓯᖏᑦ,ᑖᒃᑯᐊ ᑕᒣᑕ 

ᖃᐅᔨᒪᐅᓯᖏᑦ ᑲᓱᑦᓯᐊᕈᓐᓀᑐᐊᕐᐸᑕ ᑐᑭᖏᑎᒍᑦ, ᑕᒣᑕ ᑐᑭᓯᒪᓂᐊᖕᖒᑕᖏᑦ ᐃᓱᒪᒐᓱᐊᕈᑕᐅᒋᐊᓖᑦ. 

ᑐᑭᓯᒪᔭᐅᒍᑎᒋᒋᐊᓕᖏᑦ ᓄᑕᐅᓯᓕᕐᓯᒣᓐᓇᖃᑦᑕᕆᐊᓖᑦ ᖃᓄᐃᓕᖓᓂᖏᑦ ᐊᐅᓚᓂᖏᑦᑕ ᐊᑐᓂ ᓇᓄᐃᑦ ᐃᓂᓖᑦ 

ᑕᒃᒐᓂᑦᓭᓇᐅᖕᖏᑐᖅ ᐃᓂᒥ ᓄᓇᐅᑉ ᐊᕕᑦᑐᓯᒪᓂᖓᒍᑦ ᐱᑕᖃᕆᐊᖃᓪᓚᕆᑦᑐᑦ ᐊᑐᕐᓂᖃᑦᓯᐊᑐᒥᒃ 

ᐊᐅᓚᑦᓯᒍᑎᑕᖃᕐᓂᐊᐸᑦ ᐊᑕᐅᑦᓯᑯᓪᓗ ᓄᖑᐃᓐᓇᑎᑕᐅᑦᑌᓕᒻᒥᓗᑎᒃ.  

3. ᐃᓄᐃᑦ ᐊᑦᑕᓇᕐᑐᒦᑦᑌᓕᒋᐊᖃᕐᓂᖏᑦ ᓇᓄᕐᑕᐅᖃᑦᑕᕆᐊᖃᖕᖏᓂᖏᑦ ᐱᐅᓕᓂᐊᒐᖏᑦᑕᓗ 

ᓯᖁᑦᑎᑕᐅᖃᑦᑕᕆᐊᖃᖕᖏᓂᖏᑦ ᓇᓄᕐᒧᑦ (ᓄᑦ) ᓯᕗᓪᓕᐸᐅᑦᔭᐅᖃᑕᐅᒋᐊᖃᓪᓚᕆᑦᑑᒃ ᐃᓱᒪᒐᓱᐊᕈᑎᐅᒋᐊᓖᑦ 

ᐅᖄᔭᐅᓕᕐᐸᑕ ᐊᐅᓚᑦᓯᒍᑎᑦᓭᑦ ᓄᖑᐃᓐᓇᑎᑦᓯᑌᓕᒍᑎᑦᓭᓗ ᓇᓄᕐᓂᒃ.. 

4. ᐊᐅᓚᑦᓯᒍᑎᑦᓴᐅᑉ ᐸᕐᓇᑕᐅᒪᐅᑎᖓ ᒪᓕᑦᓯᐊᕆᐊᓕᒃ ᓂᕐᔪᑏᑦ ᐊᐅᓚᑦᓯᒍᑎᑕᖃᕈᑎᖏᑦᑕ ᑐᖕᖓᕕᒻᒪᕆᖏᓐᓂᒃ 

ᐊᒃᓚᑕᐅᓯᒪᔪᑦ ᑐᑭᖏᑦ ᐊᑐᕐᑕᐅᒍᓐᓇᑐᓂ ᓄᓇᑖᕐᓂᒧᑦ ᐊᖏᖃᑎᒌᒍᑎᐅᓯᒪᔪᓂ, ᐃᓚᖃᕐᒥᓱᑎᒃ ᑐᖕᖓᕕᒻᒪᕆᖏᓐᓂᒃ 

ᓄᖑᐃᓐᓇᑎᑦᓯᑌᓕᓂᕐᒧᑦ ᐱᖁᔭᓂᒃ. 

5. ᑲᑎᖕᖓᖃᑦᑕᓂᖏᑦ ᐱᓇᓱᖃᑕᐅᓂᖏᓪᓗ ᓄᓇᕕᒻᒥᐅᑦ ᐃᓄᑐᐃᓐᓀᑦ ᐊᒻᒪᓗ ᑯᔩ ᐄᔫ ᐃᔅᑏᒥᐅᑦ ᑕᒪᒃᑯᐊ 

ᐱᖕᖑᐸᓪᓕᐊᔭᐅᓕᕐᑎᓗᒋᑦ ᐊᑐᓕᕐᑎᑕᐅᕙᓪᓕᐊᓕᕐᑎᓗᒋᓪᓗ ᑖᒃᑯᐊ ᐊᐅᓚᑦᓯᒍᑎᖃᕐᓂᒧᑦ ᐸᕐᓇᑕᐅᒪᐅᑏᑦ 

ᐱᒻᒪᕆᐅᔪᖅ ᐊᑑᑎᔭᐅᑦᓯᐊᖁᓪᓗᒋᑦ ᓵᑦᓯᒋᐊᕈᑎᒋᓯᒪᔭᖏᑦ ᓂᕐᔪᑎᓂᒃ ᐊᐅᓚᑦᓯᔨᓄᑦ ᐃᓚᖃᕐᒥᓱᑎᒃ ᐱᒍᓐᓇᐅᑎᖏᓐᓂᒃ 

ᐱᖁᔭᑎᒍᑦ, ᓯᕗᓪᓕᐸᐅᑦᔨᒍᒪᔭᖏᑦ ᐃᓱᒫᓘᑎᖏᓪᓗ ᐃᓘᓐᓇᓯᐊᑎᒃ ᐃᓱᒪᒐᓱᐊᕈᑎᐅᖃᑕᐅᖁᓪᓗᒋᑦ. 

6. ᓇᓄᐃᑦ ᐊᐅᓚᑕᐅᒍᑎᑕᖃᕐᓂᖏᑦ ᑯᐯᒃᒥ, ᓄᓇᕕᐅᑉ ᑕᕆᐅᖓᓂ (NMR) ᐄᔫ ᐊᓪᓓᑦ ᑕᕆᐅᖓᓂ (EMR) 

ᐊᑐᕐᑕᐅᔪᑦᓴᐅᕗᑦ ᐊᒻᒪᓗ ᐊᑑᑎᒍᓐᓇᓯᑦᓯᐊᓴᐅᑎᒋᒍᑕᐅᓗᑎᒃ ᓄᑖᓂᒃ ᖃᐅᔨᒪᒍᑎᑦᓴ ᐊᒻᒪᓗ ᐊᓯᑦᔨᑐᑦ 

ᒪᓕᑦᑕᐅᒋᐊᓖᑦ. 

  



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

3. ᓇᓄᐃᑦ ᐃᓄᐃᓪᓗ 

ᑌᒪᖕᖓᓂᕐᔪᐊᖅ, ᓇᓄᐃᑦ ᐃᓄᑐᐃᓐᓇᓄᑦ ᑯᔩᓄᓪᓗ ᑯᐯᒃ ᑕᕐᕋᖓᓂᒥᐅᓄᑦ ᐱᒻᒪᕆᐅᔪᑦ, ᐅᓪᓗᒥᒧᑦ ᑎᑭᑦᓱᒍ. ᓄᓇᕕᒻᒥᐅᑦ 

ᐃᓄᖏᑦ ᓂᕿᑦᓴᓯᐅᓲᑦ ᓇᓄᕐᓂᒃ ᑯᔩ ᐊᓪᓓᑦ ᐃᔫ ᐃᑦᓯᒥᐅᑦ ᓇᓐᓄᖏᓐᓂᓴᐅᓲᑦ, ᑐᐊᕋᒥᓗ ᐃᒻᒥᓂᑦ ᓴᐳᒻᒥᓂᕐᒧᑦ 

ᐱᖁᑎᓂᓪᓘᓃᑦ, ᓇᓄᕐᑐᑎᐅᒐᑎᓗ ᐃᓄᐃᑦ ᑌᒣᒻᒪᑕ.     

ᐅᓪᓗᒥ, ᐊᒥᓱᑦ ᐃᓄᐃᑦ ᓇᓄᕕᓂᕐᑐᓲᖑᖏᓐᓇᑐᑦ, ᐊᕕᐅᕐᖃᑕᐅᓲᖑᑦᓱᓂᓗ ᓄᓇᓕᐅᑉ ᐃᓗᐊᓂ ᐃᓗᕐᖁᓯᕐᒥᓂᒃ 

ᒪᓕᑦᓱᑎᒃ. ᐊᓐᓄᕌᕆᔭᐅᖕᖏᓂᕐᓴᐅᓲᖑᓕᕐᑐᑦ ᐅᓪᓗᒥ, ᐃᓄᑐᖃᓗᐊᖕᖑᐊᑦ ᐅᓐᓄᕌᓕᐅᓲᖑᖏᓐᓇᕋᓗᐊᕐᑎᓗᒋᑦ, 

ᐱᐅᒃᑯᑎᓂᑦ ᐊᒻᒪᓗ ᑕᑯᒥᓇᕐᑐᓂᒃ. ᐅᓪᓗᒥᐅᓕᕐᑐᓗ, ᓇᓄᐃᑦ ᐊᒥᖏᑦ ᓂᐅᕐᕈᑎᐅᓂᕐᓴᐅᓲᖑᓕᕐᑐᑦ ᖃᓪᓗᓇᑦ 

ᓄᓇᖓᓄᑦ ᓄᓇᕐᔪᐊᒥᐅᖑᖃᑎᒌᓄᓪᓗ. ᑕᒪᓐᓇ ᐊᖑᓇᓱᑦᑎᓂᑦ ᐱᕕᖃᕐᑎᓯᔪᖅ, ᑮᓇᐅᑦᔭᓴᑦᓯᐊᖏᑦᑐᓄᑦ, 

ᑮᓇᐅᔭᓕᐅᕈᑎᒋᑦᓱᒍ ᐊᓯᐊᒍᑦ ᐆᒪᔪᕐᓯᐅᖃᑦᑕᓂᐊᕐᒪᑕ ᐃᓚᒥᓄᓪᓘᓃ ᓱᓇᑐᐃᓐᓇᓂᑦ ᓂᐅᕕᕐᓂᐊᕈᑦᔨᒍᑎᒋᑦᓱᒋᑦ. 

ᑮᓇᐅᔭᓕᐅᕈᑎᐅᓂᖓ ᓇᓄᐃᑦ ᐊᒥᖏᑦ ᓱᒐᓗᑦᑐᐊᓘᖕᖏᑑᒐᓗᐊᖅ ᑭᓯᐊᓂ ᖃᓪᓗᓈᑦ ᑕᕆᐅᑉ ᐊᑭᐊᓂᒥᐅᑦ 

ᑎᑭᓕᕐᓂᒪᑕᓂᑦ ᓂᐅᕐᕈᑎᐅᓲᑦ. 

ᓄᓇᐅᑦ ᐱᒻᒪᕆᐅᓂᖏᑦ ᓄᓇᕕᒻᒥᐅᑦ ᐃᓄᖏᓐᓄᑦ ᐊᒻᒪᓗ ᐊᓪᓚᓄᑦ ᑯᔩᓄᑦ ᐄᔫ ᐃᑦᓯᒥᐅᓄᑦ, ᓂᕿᑦᓴᑐᐃᓐᓇᐅᖏᑦᑑᕗᑦ 

ᑮᓇᐅᔭᓕᐅᕈᑎᑦᓴᑐᐃᓐᓇᐅᒐᑎᓗ. ᖃᓄᓪᓗᐊᑎᒋᒃ ᑭᓯᑦᓯᒍᑎᑎᒍᑦ ᐱᕙᓪᓕᓇᕐᓂᖓ ᓄᓇᕕᒥᐅᓄᑦ ᓇᓗᓇᕐᑐᖅ 

ᐱᑐᑦᓯᒪᓪᓚᕆᒻᒪᑕ ᓇᓐᓄᓂᕐᒥᒃ, ᐃᓕᓐᓂᐊᓲᖑᑦᓱᑎᓗ ᐆᒪᒐᓱᐊᕐᓂᒥᒃ ᐃᓅᓯᕐᒥᓗ ᐊᓐᓇᐅᒪᒐᓱᐊᕐᓂᒥᒃ, ᐅᐱᒍᓲᑎᒋᑦᓱᒍᓗ 

(ᐱᓗᐊᕐᑐᒥ ᓂᕿᖓ ᐊᕕᐅᕐᖃᑕᐅᑎᓪᓗᒍ) ᓇᓐᓄᑐᖃᕐᑐᕕᓂᐅᑐᐊᕐᒪᑦ. ᐆᑦᑑᑎᒋᓗᒍ, ᐆᒪᔪᕐᓯᐅᑕᐅᓂᖓ ᓇᓅᑉ, 

ᐱᔪᓐᓇᓂᖃᕈᑎᐅᒋᐊᓕᒃ ᐊᖑᓇᓱᑦᑎᓄᑦ ᐃᓕᓐᓂᐊᕈᑎᐅᓗᓂᓗ ᐊᖑᓇᓱᓐᓂᒥᒃ.  

ᑯᔩ ᐊᓪᓓᑦ ᐄᔫ ᐃᑦᓯᒥᐅᑦ, ᐊᒥᓲᓂᕐᓭᑦ ᐃᓄᖏᑦ ᐱᒻᒪᕆᐅᑎᑦᓯᔪᑦ ᓇᓄᕐᒥᒃ, ᐅᓂᒃᑳᑎᒍᑦ, ᓇᓅᓪᓗ ᓲᖑᔫᓂᖓᓄᑦ, ᖃᓄᕐᓗ 

ᐊᑦᑕᓇᕐᑐᒨᑦᑌᓕᒋᐊᖃᕐᓂᒥᒃ ᖃᓂᑕᖃᓕᕈᓂ ᓇᓄᕐᒥᒃ. ᖃᐅᔨᒪᒻᒥᔪᐃᑦ ᐃᓄᑐᐃᓐᓀᑦ ᐱᒻᒪᕆᐅᑎᑦᓯᒋᐊᖏᑦ ᓇᓄᕐᓂᒃ. ᑯᔩ 

ᐊᓪᓓᑦ ᐄᔫ ᐃᑦᓯᒥᐅᑦ ᐃᓱᒫᓘᑎᖃᕐᒥᔪᐃᑦ ᓄᓇᕕᒻᒥᐅᑎᑐᑦ ᓇᓄᐃᑦ-ᐃᓄᐃᓪᓗ ᖃᓂᑦᑕᕇᖃᑦᑕᓂᖏᓐᓂᑦ, ᓇᓄᐃᑦ 

ᓯᑦᔭᓕᐊᓲᖑᒻᒪᑕ ᒪᙯᕝᕕᓕᐊᕐᓱᑎᓗ ᒪᙯᑦᑐᓄᓪᓗ ᐁᑦᓱᑎᒃ. ᑌᒣᒻᒪᑦ “ᐃᓅᓯᐅᑉ ᐱᖁᑏᓪᓗ ᓴᐳᒻᒥᔭᐅᒋᐊᖃᕐᓂᖏᓐᓂᑦ” 

ᐃᓱᒫᓘᑎᖃᕐᒥᐅᔪᑦ ᓄᐃᑕᐅᒋᐊᖃᕐᓂᖏᓐᓄᓗ ᐱᓇᓲᑎᑦᓭᑦ ᐊᓪᓚᓯᒪᔪᖕᖑᑎᑦᓯᒍᑏᑦ ᓇᓄᐃᑦ ᖃᓂᕌᖃᑦᑕᓕᕐᐸᑕ. 

ᐊᒻᒪᓗ, ᓇᓄᐃᑦ ᐱᑐᑦᓯᒪᔪᑦ ᑯᐯᒃ ᑕᕐᕋᖓᓂᒥᐅᓄᑦ. ᑕᒪᓐᓇ ᓄᐃᑕᐅᔪᖅ ᐃᓄᐃᑦ ᐊᑦᑕᓇᕐᑐᒨᕐᑌᓕᒐᓱᐊᕐᓂᖃᓲᖑᒻᒪᑕ 

ᓇᓄᕐᓂᑦ, ᐱᓗᐊᕐᑐᒥ ᓄᓇᓕᐅᑉ ᓯᓚᑖᓃᓕᕋᒥᒃ. ᓇᓄᐃᑦ ᓲᕐᓗ ᐆᒪᔪᕐᓯᐅᑎᐅᒻᒥᒪᑕ ᐃᓄᓐᓄᑦ ᐊᔾᔨᖃᖅᑰᔨᓕᖅᑐᑎᒃ (ᓲᕐᓗ 

ᐊᖑᓇᓱᑦᑎᕈᕐᐸᓕᐊᑎᑦᓯᕗᑦ). ᓄᓇᓖᑦ ᓇᓐᓄᓂᖃᓲᑦ, ᓇᓐᓄᒐᓱᒋᐊᖅᑐᖅᑐᑦ ᓯᕗᓪᓕᖅᐸᐅᓪᓗᑎᒃ ᓇᓄᐃᑦ 

ᐃᓐᓇᕈᖅᐸᓐᓕᐊᑐᐃᓐᓇᕐᒪᑕ, ᖃᐅᔨᖃᑦᑕᕐᓯᒪᔭᖏᑦ ᐊᒻᒪᓗ ᐱᒻᒪᕆᐅᓪᓗᓂ ᐊᓪᓗᕆᐊᕐᓂᐅᔪᖅ ᐃᓕᑕᕆᔭᐅᓯᒪᓗᓂ 

ᐊᖑᓇᓱᒃᑎᑦᓯᐊᕙᐅᓂᖏᓐᓂᒃ. 

  



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

4. ᐆᒪᔪᐃᑦ ᓱᓇᐅᓂᖏᑦ 

4.1. Nᐅᖃᐅᓰᑦ ᑌᔭᐅᒍᓯᖏᑦ 

ᐆᒪᔪᑦ ᐊᑎᖓ: Ursus maritimus (Phipps 1774) 

ᐃᓄᒃᑎᑐᑦ:  ᓇᓄᖅ, ᓇᓄᒃ  

ᖃᓪᓗᓈᑎᑐᑦ ᐊᑎᖓ: ᓇᓄᖅ  

ᐅᐃᕖᑐᑦ ᐊᑎᖓ: Ours blanc, Ours polaire 

ᐃᖅᑭᓖᑦ ᐊᑎᖓ:  Whabhskewh, Wâpaskw, Wâpiskw 

 

4.2 ᐱᖁᔭᑎᒍᑦ ᖃᓄᐃᑦᑑᓂᖓ /ᐊᒡᒍᑐᐃᓃᑦ 2019* 

ᓄᓇᕐᔪᐊᒥᐅᖑᖃᑎᒌᑦ ᑲᑎᒪᔨᖏᑦ ᐅᕙᑎᐅᑉ ᓱᕐᕋᑕᐅᑦᑌᓕᒍᑎᑦᓴᖏᓐᓄᑦ (IUCN): ᐅᓗᕆᐊᓇᕐᑐᒦᑐᖅ (2015) 

ᑲᓇᑕ (ᐆᒪᔪᐃᑦ ᐊᑦᑕᓇᕐᑐᒦᑦᑐᑦ ᐱᖁᔭᖓ (S.C. 2002, c.29)):  ᐃᓱᒫᓘᑎᐅᔪᖅ (2011) 

Québec ᑯᐯᒃ (Loi sur les espèces menacées ou vulnérables): ᐅᓗᕆᐊᓇᕐᑐᒦᑐᖅ (2009)  

ᓄᓇᕗᑦ: ᖃᐅᔨᓴᕐᑕᐅᓯᒪᖕᖏᑐᖅ 

ᐋᓐᑎᐅᕆᐅ: ᐊᑦᑕᓇᕐᑐᒦᑦᑐᖅ (2009) 

ᓂᐅᕙᐅᓐᓛᓐ ᐊᒻᒪᓗ ᓛᐸᑐᐊ: ᐅᓗᕆᐊᓇᕐᑐᒦᑐᖅ (2002) 

* ᑖᒃᑯᐊ ᐃᓚᐅᑎᑦᓯᖏᑦᑐᑦ ᐱᖁᔭᑎᒍᑦ ᖃᓗᐃᓕᖓᒍᑎᐅᔪᓂᑦ / ᓇᓪᓕᑳᕐᕕᐅᓯᒪᔪᑦ ᓇᓄᐃᑦ ᐊᓯᖏᓐᓂᑦ 

ᓄᓇᖃᕐᕕᐅᔪᓂᑦ, ᑐᕃᓐᓇᑐᒥᒃ ᓱᕐᕃᓂᖃᖕᖏᑐᖅ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒥᒃ. 

4.3 ᐃᓘᓐᓈᒎᕐᑐᓂᒃ ᑐᑭᓯᓇᕐᑎᓯᐅᑎᒃ 

ᓇᓄᐊᓗᒃ ᐆᒪᔪᕐᓯᐅᑎᓪᓚᕆᒃ ᓇᓄᐊᕋᕐᑖᓗᐊᓲᖑᒐᓂ, ᐊᑯᓂ ᐆᒪᓲᖅ ᐊᒻᒪᓗ ᓄᓕᐊᑲᐱᓲᑦᓴᔭᐅᒐᓂ. ᐱᑐᑦᓯᒪᔪᖅ 

ᐆᒪᔪᕐᓚᓄᑦ ᓱᖏᐅᑎᓯᒪᑦᓱᓂᓗ ᓯᑯᒦᒍᓐᓇᓂᕐᒥᒃ ᐃᒪᕐᐱᒥᓪᓗ13–15. ᐊᖏᓂᖓ ᑕᐅᑦᑐᖓᓗ ᐊᑦᔨᐸᓱᒋᔭᐅᔪᖅ ᐊᑦᓴᑲᓪᓚᒧᑦ, 

400,000 ᐊᕐᕌᒍᐃᑦ ᓈᔪᓂᑦ ᓄᐃᑕᑦᓱᓂ16,17. ᕋᓗᐊᕐᑎᓗᒍ, ᖁᖏᓯᖓ ᕿᖓᖓᓗ ᓯᑦᑐᖓᑯᑖᓐᓂᓴᐅᑦᓱᓂ, ᓂᐊᖁᖓ 

ᒥᑭᓂᕐᓴᐅᓱᓂ, ᑐᐃᖏᓪᓗ ᒥᑭᓂᕐᓴᐅᓱᑎᒃ. ᐃᑎᒐᖏᑦ ᓯᕗᐊᓃᓐᓂᓵᒃ ᐃᑎᒐᔮᖑᒐᒥᒃ ᐳᐃᑦᔪᓯᑎᐅᑎᑦᓯᔪᔫᒃ ᑯᑭᖏᓪᓗ 

“ᓂᑦᓰᓯᑎᐅᑦᓱᑎᒃ” ᐳᐃᔨᓂᑦ, ᓂᕿᒻᒪᕆᖓ. Other ᐅᑭᐅᕐᑕᑑᑉ ᓯᓚᖓᓄᑦ ᓱᖑᐃᑎᓯᒪᔪᖅ ᑎᒥᖓ ᐃᑎᒐᒋᒃ ᒥᕐᖁᖃᕐᓱᑎᒃ 

ᕿᓯᖓᓗ ᕿᕐᓂᑕᐅᑦᓱᓂ. ᕿᓯᖓ ᕿᕐᓂᑕᐅᒐᒥ ᓯᕿᓂᐅᑉ ᐆᓇᕐᓂᖓᓂᑦ ᓄᐊᑦᓯᓲᖅ, ᐃᑎᒐᒋᑦᑕᓗ ᒥᕐᖁᖃᕐᓂᖏᑦ 

ᕿᐅᔭᑐᔫᑎᑦᓯᖏᑦᑑᓱᑎᒃ ᐃᖏᕐᕋᑎᑦᓯᓯᐊᕈᑎᐅᑦᓱᑎᓗ ᓯᑯᒥ ᐊᐳᑎᒥᓪᓗ. ᓇᓅᑉ ᐊᒥᖓ ᖁᕐᓱᑐᐊᖓᓲᖅ 

ᖃᑯᕐᑕᒐᓚᐅᑦᓱᓂᓗ, ᓯᓚᐅᑉ ᖃᓄᐃᓐᓂᖓ ᒪᓕᑦᓱᒍ, ᐃᓚᖓᓂᓪᓗ ᐊᖑᑎᐅᓂᕐᓴᐅᓂᖓ ᐊᕐᓇᐅᓂᕐᓴᐅᓂᖓᓘᓐᓃᑦ 

ᒪᓕᑦᓱᒍ. ᓇᓄᐃᑦ ᓲᖑᔪᒻᒪᕆᐊᓗᐃᑦ ᓯᑯᒥ ᓯᖁᒥᑦᓯᒍᓐᓇᓱᑎᒃ, ᐳᐃᔩᓪᓗ ᐳᐃᔨᐊᓛᖃᖏᑦᑕ ᐅᓪᓗᖏᓐᓂᑦ ᓯᖁᒥᑦᓯᒍᓐᓇᓱᑎᒃ, 

ᐅᔭᕋᓯᑦᔪᓂᓪᓗ ᓅᑦᓯᒍᓐᓇᓱᑎᒃ ᐱᖁᔭᓕᐊᕕᓂᕐᓂᒃ ᑎᒍᓯᓂᐊᕋᒥᒃ. ᐆᒪᔪᒻᒪᕆᐅᓕᑐᐊᕋᒥᒃ, ᐊᖑᑎᐅᓂᕐᓭᑦ ᐊᖏᓂᕐᓴᐅᓲᑦ 

ᐅᖁᒣᓐᓂᓴᐅᑦᓱᑎᒃ ᐊᕐᓇᐅᓂᕐᓴᓂᑦ: ᐊᖑᑎᐅᓂᕐᓭᑦ ᐅᖁᒣᓐᓂᖃᕈᓐᓇᑐᑦ 800-1000 kg, ᑕᑭᓂᖃᕈᓐᓇᓱᑎᓗ 300 cm; 

ᐊᕐᓇᐅᓂᕐᓭᑦ 400 kg-ᓂᑦ ᐅᖁᒣᓐᓂᓴᕈᕐᖃᔭᖕᖏᑐᑦ, ᑕᑭᓂᖃᕈᓐᓇᓱᑎᒃ 250 kg-ᓂᑦ18–20. 



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᐃᓘᓐᓈᒍᑦ, ᐆᒪᔪᓕᕆᔩᑦ ᐃᓕᑕᕐᓯᓯᒪᔪᑦ ᓯᑕᒪᓗᖕᖑᐊᓂᑦ ᐱᒻᒪᕆᐅᑎᐅᔪᓂᑦ ᓇᓄᐃᑦ ᒥᑦᓵᓄᑦ: 1) ᓇᓄᐊᕃᑦ ᐃᓅᓕᕐᖃᒦᑦ 

2) ᓇᓄᐃᑦ ᐃᓅᓱᕃᑦ ᐃᓄᒻᒪᕆᖕᖑᐸᓪᓕᐊᔪᐃᓪᓗ 3) ᐃᒻᒪᕆᐅᓕᕐᑐᐃᑦ 4) ᐃᑦᑐᕈᕙᓪᓕᐊᓕᕐᑐᐃᓗ. ᐆᒪᑯᑖᒍᓐᓇᓂᖏᑦ 

ᒪᓕᓲᖑᒻᒥᔪᖅ ᐊᖑᐅᑎᐅᓂᕐᓭᑦ ᐆᒪᑯᑖᖕᖏᓂᕐᓴᐅᓲᑦ ᐊᕐᓇᐅᓂᕐᓴᓂᑦ. ᓇᓄᖅ ᒥᑦᓴᐅᓵᕐᑕᐅᓯᒪᔪᖅ ᐆᒪᑯᑖᒍᓐᓇᕆᐊᖓ 

ᐊᕐᕌᒍᓄᑦ 30-ᓄᑦ21,22.   

ᐃᓄᐃᓪᓕ, ᐃᓚᑕᕐᓯᓯᒪᔪᑦ ᐊᑕᐅᓯᐅᖕᖏᑐᓂᑦ ᓇᓄᐃᑦ ᒥᑦᓵᓄᑦ. 1) ᐊᑎᕐᑕᓕᒃ - ᐊᕐᓇᐅᓂᕐᓂᖅᓴ ᑐᕙᓕᐊᕐᑐᖅ 2) 

ᐱᖓᓗᔦᑦ - ᐊᕐᓇᐅᓂᕐᓴᖅ ᓇᓄᐊᕋᓕᒃ ᒪᕐᕉᓂᒃ, 3) ᓇᓕᑕᕇᑦ - ᐊᕐᓇᐅᓂᕐᓴᖅ ᓇᓄᐊᕋᓕᒃ ᓈᒻᒪᖁᐊᒥᓂᑦ, 4) ᐊᕗᑎᓂᑯᒃ 

- ᓇᓄᐊᕋᖅ ᐊᓇᓇᒥᓃᒍᓐᓀᑐᖅ, 5) ᓄᑲᐅᒐᖅ - ᓇᓄᖅ ᐃᓅᓱᕋᐅᑦᓱᓂ ᐊᖑᑎᐅᓂᕐᓴᖅ, 6) ᐊᖑᑦᔪᐊᖅ - ᓇᓄᖅ 

ᐱᖁᕇᕐᓯᒪᔪᖅ ᐊᖑᑎᐅᓂᕐᓴᖅ, 7) ᐊᕐᓇᓗᖅ - ᓇᓄᖅ ᐃᓗᒥᑦᑐᖅ. ᑖᒃᑯᐊ ᐃᓄᐃᑦ ᖃᐅᔨᒪᐅᓯᖏᓐᓅᓕᖓᔪᑦ ᓇᓄᐃᑦ 

ᒥᑦᓵᓄᑦ.  

4.4 ᐆᒪᔫᑉ ᖃᓄᐅᑦᑑᓂᖓ 

4.4.1 ᐆᒪᑯᑖᒍᓐᓇᓂᖓ ᓇᓄᐊᕋᓕᐅᕈᓐᓇᓂᖓᓗ 

ᓇᓄᐊᕋᓕᐅᓲᑦ ᒫᑦᔨᐅᑉ ᔫᓂᐅᓪᓗ ᐊᑯᓐᓂᖓᓂᑦ. ᐊᖑᑎᐅᓂᕐᓴᖅ ᓄᓕᐊᕐᓱᓂ ᐊᕐᓇᐅᓂᕐᓴᒥᑦ ᖃᐳᖓ ᑐᕐᖁᓲᖅ 

ᒪᓐᓂᖃᐅᑎᖓᓄᑦ ᐊᕐᓇᐅᓂᕐᓴᐅᑉ ᑭᓯᐊᓂ ᓄᓇᐊᕋᑦᓴᕈᕐᓂᐊᓱᓂ ᐆᒃᑑᐱᕆᐅᓕᕐᒪᑦ ᑭᓯᐊᓂ19,23–25. ᓇᓄᐃᑦ 

ᐊᕐᓇᐳᓂᕐᓭᑦ ᐊᐅᓈᓯᓲᑦ ᐅᑭᐅᖃᓕᕋᒥᒃ 4 ᐊᒻᒪᓗ 7 ᐊᑯᓐᓂᖏᓐᓂᑦ; ᓇᓄᐊᕋᕐᑖᕆᐅᓯᓲᖑᑦᓱᑎᓗ ᐅᑭᐅᕋᓕᕋᒥᒃ 6-ᓂᑦ. 

ᐊᖑᑎᐅᓂᕐᓭᑦ ᓇᓄᐃᑦ  ᓄᓕᐊᕆᐅᓱᑦ ᐅᑭᐅᖃᓕᕋᒥᒃ 6-ᓂᑦ, ᑭᓯᐊᓂ ᐃᓅᓱᕋᐅᓂᕐᓭᑦ ᓄᓕᐊᕐᑎᐅᖏᓐᓂᓭᑦ 

ᐊᑭᒪᔫᑎᖃᕋᒥᒃ ᐊᖏᓂᕐᓴᓂᑦ ᐊᖑᑦᔪᐊᖑᓂᕐᓴᓂᑦ. ᐊᒥᓲᓂᕐᓴᑎᒍᑦ ᓇᓄᐃᑦ ᐱᐊᕐᕿᐅᑎᑦᓯᓲᖑᖕᖏᓂᕐᓭᑦ 

ᐅᑭᐅᕐᑖᖏᓐᓂᓕᒫᒥᓂᑦ 8-10-ᓂᑦ27–31.  

ᓇᓄᐊᕋᑦᓴᖃᓕᕋᒥᒃ ᓯᑎᒥᓄᑦ ᑐᕐᖁᓲᑦ ᐅᑭᐊᑦᓴᐅᓕᑐᐊᕐᒪᑦ, ᐊᑕᐅᓯᕐᒥᒃ ᒪᕐᕉᓂᓪᓘᓃᑦ ᓇᓄᐊᕋᕐᑖᓂᐊᕐᓱᑎᒃ 

ᓅᕕᒻᐱᕆᐅᑉ ᔭᓄᐊᕆᐅᓪᓗ ᐊᑯᓐᓂᖓᓂᑦ. ᐃᓅᓗᑐᐊᕋᒥᒃ ᓇᓄᐊᕃᑦ ᐅᖁᒣᓂᖃᓲᑦ 0.6 kg-ᓂᑦ. ᐊᒫᒪᑦᑎᑕᐅᓲᑦ ᓯᑎᐅᑉ 

ᐃᓗᐊᓂ ᕕᕗᐊᕆᐅᑉ ᓄᖕᖑᐊᓄᑦ ᐁᕆᓕᐅᓪᓘᓃᑦ ᕿᑎᖓᓄᑦ. ᐅᖁᒣᓐᓂᖃᓯᓲᑦ 10-12-kg-ᓂᑦ28. ᓇᓄᐊᕃᑦ 

ᐱᕈᕐᓯᐊᕆᔭᐅᓲᑦ ᐊᕐᕌᒍᓄᑦ ᐱᖓᓱᓄᑦ ᐊᓯᖏᑦ ᐃᓅᓕᖕᖏᓂᖏᓐᓂᑦ, ᓇᓄᐊᕋᕐᑖᑲᑦᑕᓲᑦ ᐊᕐᕌᒎᐃᑦ 3.6 ᐊᓂᒍᕐᒪᑕ.   

4.4.2 ᑐᖁᓲᑦ ᐆᒪᑦᓱᑎᓗ 

ᓇᓄᐃᑦ ᓱᓇᑐᐃᓐᓇᖅ ᐱᑦᔪᑎᐅᑎᓪᓗᒍ ᑐᖁᓱᑦ. ᓇᓄᐃᑦ ᖃᐅᔨᒪᔭᐅᓲᑦ ᓇᓅᖃᑎᒥᓄᑦ ᐊᑦᑕᓇᕐᑑᒍᐊᖏᑦ. ᓇᓄᐊᕃᑦ 

ᐱᔭᐅᓲᖑᒋᐊᖏᑦ ᐊᒪᕈᕐᓄᑦ ᐃᓄᓐᓄᑦ ᖃᐅᔨᒪᔭᐅᔪᑦ ᐊᒻᒪᓗ ᖃᐅᔨᓴᕐᑎᓄᑦ32–34. ᐁᕖᑦ ᓇᒻᒥᓂᖅ ᓴᐳᒻᒥᒐᓱᐊᕐᓱᑎᒃ ᓇᓄᕐᓂᒃ 

ᑐᖁᑦᓯᓲᖑᒻᒥᔪᑦ, ᑭᓯᐊᓂ ᑌᒪᖕᖓᐅᖏᑦᑐᖅ35. ᓇᓄᖅ ᐆᒪᓂᓕᒫᒥᓂᑦ ᐊᑦᓱᕈᕐᓇᑐᒃᑰᕈᓐᓇᓲᖅ ᐊᑦᔨᒌᖕᖏᑐᑎᒍᑦ; ᑌᒣᒻᒪᑦ 

ᖃᖓᐅᓕᕐᒪᑦ ᑐᖁᓲᖑᓂᖓ ᖃᓄᐃᑦᑐᑐᐃᓐᓇᑰᕈᓐᓇᑐᖅ. ᐊᒻᒪᓗ, ᓇᓄᐃᑦ ᓇᓃᓐᓂᖏᑦ ᒪᓕᑦᓱᒍ ᐊᕙᑎᖓᑕᓗ ᓇᔪᕐᑕᖓ 

ᖃᓄᐃᑦᑑᓂᖓ ᐱᑦᔪᑎᐅᒻᒥᔪᖅ ᑐᖁᕋᕐᓂᖏᓐᓄᑦ.  

4.4.3 ᓂᕿᖏᑦ 

ᓇᓄᐃᑦ ᓂᕿᖏᑦ ᒪᓕᓲᖅ ᐊᕐᕌᒎᑉ ᐃᓗᐊᓂ ᓇᓃᓐᓂᖏᓐᓄᓗ, ᓂᕐᐱᓂᒃ ᓂᕆᓂᕐᓴᐅᓲᑦ ᐳᐃᔨᓂᑦ ᓇᑦᓯᓂᓪᓗ 

ᓂᕿᖃᓗᐊᖕᖑᐊᓱᑎᒃ. ᓇᓄᐃᑦ ᓂᕆᓲᖑᒻᒥᔪᑦ ᑎᖕᒥᐊᓂᑦ (ᒪᓐᓂᖏᓐᓂᓗ) ᕿᓚᓗᒐᕐᓂᓗ. ᐊᓯᖏᓪᓗ ᐆᒪᔪᐃᑦ 

ᐆᒪᔪᕐᓂᐊᑕᐅᓲᖑᒻᒥᔪᑦ, ᐁᕖᑦ, ᐊᓪᓚᖑᐊᑦ, ᐊᕐᕖᑦ, ᐃᖃᓗᑉᐲᑦ, ᑐᑦᑐᐃᑦ, ᑰᑦᓯᐅᑏᑦ, ᐅᑦᔪᐃᓗ36–38. ᓄᓇᕕᒻᒥᐅᑦ 

ᐃᓄᖏᑦ ᐅᖃᖃᑦᑕᓯᒪᔪᑦ, ᐃᒪᕐᐱᒦᑦᑐᕕᓂᐅᑦᓱᑎᒃ ᓇᓄᐃᑦ, ᓄᓇᒧᑦ ᐅᑎᕋᒥᒃ ᐱᕈᕐᑐᓂᒃ ᓂᕆᓱᑦ ᑎᒥᒥᓂᑦ 

ᐊᑐᐃᓐᓇᕈᕐᑎᕆᑦᓱᑎᒃ ᓄᓇᒦᑯᑖᓐᓂᐊᓂᕐᒧᑦ. ᐃᓄᑐᙯᑦ ᖃᐅᔨᒪᓲᑦ ᐊᕐᓇᐅᓂᕐᓭᑦ ᓯᑎᒥᓅᓛᓕᕋᒥᒃ ᐱᕈᕐᑐᑐᓲᖑᒋᐊᖏᑦ, 

ᑎᖓᐅᔦᒎᖅ ᓇᓅᑉ ᐅᕐᓱᖓᓂᑦ ᓄᖑᓭᖕᖏᒪᑦ ᓂᕆᔭᕕᓂᖓᓂᑦ ᐳᐃᔨᒥᑦ ᐱᔪᒥᑦ39.  

ᓇᓄᐃᑦ ᑎᒥᖏᑦ ᓱᖏᐅᑎᓯᒪᔪᑦᓴᔦᑦ ᓂᕿᖃᒻᒪᕆᑦᑐᒥᑦ ᓂᕿᖃᑦᓯᐊᖏᑦᑐᒥᓪᓗ ᐊᕙᑎᒥᓂᑦ. ᓂᕿᑦᓴᖃᒻᒪᕆᑐᐊᕐᒪᑦ, 

ᓇᓄᐃᑦ ᖁᐃᑦᑎᕖᖕᖓᓱᑦ28,40. ᓂᕿᑦᓴᖃᑦᓯᐊᕈᓐᓀᒪᑦ, ᓇᓄᐃᑦ ᐆᒪᒍᓐᓇᑐᑦ ᑎᒥᖓᑕ ᐅᕐᓱᖓᓂᑦ ᐱᔪᒥᑦ. ᓇᓄᐃᑦ 

ᐆᒪᔪᕐᓯᐅᓲᖑᒻᒪᑕ ᓂᕿᑦᓴᓯᐅᕐᓱᑎᓗ ᐊᕐᕌᒍᒪᓕᒫᑉ ᐃᓗᐊᓂ, ᓂᕆᑦᓱᑎᒃ ᐱᕕᖃᑦᓴᑐᐊᕐᓂᒥᓂᑦ, ᐅᐱᕐᖓᓴᐅᓕᕐᒪᑦ 



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᓂᕿᑦᓴᓯᐅᕐᓂᐸᐅᓲᑦ. ᐳᐃᔨᐊᓛᕃᑦ ᐃᓅᓕᓲᖑᒻᒪᑕ ᐊᒥᓱᖕᖑᓱᑎᓗ, ᓇᓄᐃᑦ ᓂᕆᓂᕐᐊᐅᓲᑦ ᑖᒃᑯᓇᓂ ᑕᕐᕿᓂᑦ 

ᖃᑎᕐᓱᐃᓯᑦᓱᑎᒃ ᐅᕐᓱᒥᑦ ᑭᖕᖒᒪᓇᕐᓂᐊᑐᒥᑦ ᐅᐱᕐᖔᖑᓕᕐᐸᑦ ᐅᑭᐊᑦᓴᒥᓪᓗ, ᓂᕿᑦᓴᖃᑦᓯᐊᖏᓐᓂᓴᐅᓲᖑᒻᒪᑕ ᑖᒃᑯᓇᓂ 

ᑕᕐᕿᓂᑦ. ᐅᐱᕐᖔᑯᑦ ᓯᑯᖃᕐᑎᓇᒍ ᓄᓇᓕᐊᓲᑦ, ᓂᕆᓲᖑᑦᓱᑎᒃ ᐱᕈᕐᑐᓂᒃ, ᐸᐅᕐᖓᓂᑦ, ᒪᓐᓂᓂᑦ, ᑎᖕᒥᐊᓂᑦ ᐊᓯᖏᓐᓂᓗ 

ᐃᕐᖃᒥᐅᑕᓂᑦ41–50. ᑯᔩ ᐊᓪᓓᑦ ᐃᓄᑐᐃᓐᓀᓗ ᖃᐅᔨᒪᓱᑦ ᐳᐃᔩᑦ ᐃᖃᓗᐃᓪᓗ ᐱᔭᐅᓲᖑᒋᐊᖏᑦ ᐅᐱᕐᖔᑯᑦ 

ᓯᑯᖃᕐᑎᓇᒍ.50,51. ᐃᓄᐃᑦ ᑲᖏᕐᓱᐊᓗᒃᔪᐊᒥᐅᑦ ᖃᐅᔨᒪᔪᑦ ᓇᓄᐃᑦ ᐃᖃᓗᕐᐱᓂᐊᓲᖑᒋᐊᖏᑦ ᒪᔪᕐᑐᓂᑦ ᑌᒫᑦᓭᓇᖅ 

ᐊᑦᓴᑲᓪᓓᑦ ᓵᒪᓐᓂᐊᓲᖑᒻᒪᑕ.38. ᐃᒪᕐᒥᐅᑌᑦ ᓯᑯᒧᑦ ᐊᕙᓗᔭᐅᒪᔪᑦ ᐊᔪᕐᓯᓯᒪᑦᓱᑎᒃ ᐃᓄᐃᑦ ᐃᒪᕐᒥᐅᑕᓂᑦ ᐆᒪᔪᕐᓂᖏᑦ 

ᓂᕿᖃᕐᑎᓯᒍᓐᓇᒥᔪᑦ ᓇᓄᕐᓂᒃ.  

ᒪᓐᓇ ᐃᓱᒪᒋᔭᐅᒋᐊᖃᕐᒥᔪᖅ ᐃᓄᐃᑦ ᓄᓇᕕᒻᒥᐅᑦ ᓇᓄᕐᓂᐊᓲᖑᒐᓗᐊᕐᓱᑎᒃ ᓂᕿᑦᓴᐅᑎᓪᓗᒍ ᐊᕐᕕᓂᐊᕐᓂᒥᒃ 

ᐅᑎᕐᑎᓯᓯᒪᔪᑦ ᐊᕐᕕᓂᐊᕐᓂᐅᖃᑦᑕᓯᒪᓕᕐᑐᑦ ᐊᒥᓲᖕᖏᑲᓗᐊᕐᑎᓗᒋᑦ, ᑲᔪᓯᐅᑦᔨᒍᒪᓂᓖᑦ. ᐊᕐᕖᑦ ᐱᓚᑦᑕᐅᒌᕋᒥᒃ 

ᕿᒻᒪᑯᖏᑦ ᓇᓄᕐᓄᑦ ᐱᒻᒪᕆᐅᒋᐊᖓ ᖃᐅᔨᒪᔭᐅᔪᖅ ᓄᓇᖃᕐᕕᐅᔪᓂᑦ ᐊᓯᖏᓐᓂᑦ, ᑭᓯᐊᓂ ᐃᓄᓐᓂᑦ 

ᐊᑦᑕᓇᕐᑐᒨᕆᒍᓐᓇᓂᖓ ᓄᐃᑕᒻᒥᔪᖅ52. ᖃᐅᔨᒪᔭᐅᑦᓯᐊᖏᑦᑐᖅ ᖃᓄᓪᓗᐊᑎᒋᒃ ᑕᒪᒃᑯᐊ ᓇᓄᐃᑦ ᓇᔪᕐᕕᖏᓐᓂᑦ 

ᓱᕐᕃᓂᖃᕐᓯᒪᒻᒪᖔᑕ. 

4.4.4 ᓇᔪᕐᕕᖏᑦ 

ᓇᓄᐃᑦ ᐃᒪᕐᐱᒥᒃ ᐆᒪᔪᕐᓂᐊᓲᑦ, ᓯᑯᖃᕐᑎᓗᒍ. ᓇᓄᐃᑦ ᖃᓄᐃᑦᑐᑐᐃᓐᓇᓂᑦ ᓯᑯᒥ ᐊᐅᓚᕕᖃᕈᓐᓇᑐᑦ 

ᐳᐃᑦᔪᓯᑎᐅᑦᓱᑎᓗ, ᐅᖓᓯᑦᑐᒧᑦ ᐳᐃᑦᔪᕈᓐᓇᑐᑦ ᐃᒪᕐᐱᒥᑦ. ᐃᓄᐃᑦ ᖃᐅᔨᒪᔪᑦ ᓇᓄᐃᑦ ᐃᓅᓯᓕᒫᑲᓴᑦᓯᐊᒥᓂᑦ 

ᐃᒪᕐᒥᐅᑕᐅᒍᓐᓇᕆᖏᑦ ᓯᑯᒥᓪᓗ (ᐃᓄᒃᑎᑐᑦ ᑌᔭᐅᒍᓯᓕᒃ ᑐᓚᔪᐃᑦᑐᖅ). ᐃᓄᐃᑦ ᖃᐅᔨᒪᒻᒥᔪᑦ ᓯᑯᐃᑦ ᓇᔪᕐᕕᐅᓲᑦ 

ᐊᑐᕐᑕᐅᓲᖑᒋᐊᖏᑦ ᐊᑦᔨᒌᖕᖏᑐᑎᒍᑦ (ᓄᓇᕋᕐᒥᓂᒃ ᐱᕈᕐᓭᓂᕐᒧᑦ, ᓄᓪᓚᖓᕕᖃᕐᓂᑯᑦ, ᓂᕆᕕᒋᑦᓱᒋᑦ)38,53.  

ᓇᓄᐃᑦ ᓯᑦᔭᒦᓲᑦ ᑲᓇᑕᐅᑉ ᐅᑭᐅᕐᑕᑐᖓᓂᑦ ᐅᑭᐅᕐᑕᑑᖕᖏᓂᕐᓴᖓᓂᓪᓗ ᖃᖓᑦᓴᕋᑕᒃᑯᓗ ᓄᓇᒥ ᐊᐅᓚᕕᖃᓲᖑᑦᓱᑎᒃ. 

ᖃᖓᐅᓕᕐᒪᑦ ᑭᓯᐊᓂ ᓯᑯᖃᓲᓂᑦ, ᓄᓇᒦᓲᑦ ᓯᑯᖃᕐᑎᓇᒍ ᐅᑭᐅᒥᓪᓗ ᓯᑎᖃᕐᕕᒋᑦᓱᒍ. ᐃᓚᖓᓂᑦ ᓯᑎᓕᐅᓲᑦ ᐊᐳᑎᒥ 

ᕿᒧᑦᔪᕈᕐᑐᕕᓂᕐᒥᒃ ᐅᑭᐅᖑᑎᓪᓗᒍ ᓯᑯᒥ, ᓇᓄᐃᑦ ᓯᑎᖃᒍᓕᐅᓲᑦ ᓄᓇᒥ. ᓯᑎᖏᑦ ᓴᒡᒐᑕᐅᓲᑦ ᓄᓇᒥ ᐊᐳᑎᒧᑦ 

ᓴᐅᔭᐅᓂᐊᕐᓱᑎᒃ. ᕿᑭᕐᑕᓃᓗᖕᖑᐊᓲᖑᒐᓗᐊᑦ ᐊᒻᒪᓗ ᐅᐱᕐᖓᓴᒥᑦ ᐳᐃᔨᖃᕐᕕᐅᓲᑦ ᓴᓂᐊᓂ, ᓯᑏᑦ ᐃᓚᖓᓂᑦ 

ᓄᓇᑐᐃᓐᓇᒥ ᑕᑯᔭᐅᖃᑦᑕᓯᒪᔪᑦ ᐊᒻᒪᓗ ᓯᑯ ᒪᓂᑦᑑᑐᐊᕐᒪᑦ. ᓄᓇᕕᒻᒥᐅᑦ ᐃᓄᖏᑦ ᖃᐅᔨᖃᑦᑕᓯᒪᒻᒥᔪᑦ ᓇᓄᐃᑦ 

ᓯᑎᓕᐅᕐᓯᒪᒋᐊᖏᑦ ᖃᕐᖃᓂᑦ, ᐊᒻᒪᓗ ᓯᕿᓂᕐᒥᒃ ᓇᐹᕐᑐᓕᒻᒥ. ᓇᓄᐃᑦ ᓯᑎᖏᑦ ᐊᕐᓇᐅᓂᕐᓴᓄᑦ ᕿᑐᕐᖓᖏᓐᓄᓗ 

ᐱᒻᒪᕆᐅᕗᑦ53,54,63–66,55–62. ᖁᒻᒧᐊᓯᒪᔪᒃᑯᑦ ᒪᓕᑦᑕᐅᓂᖏᑦ ᓇᓄᐃᑦ ᐊᕐᓇᐅᓂᕐᓭᑦ ᖁᖏᓯᕈᑎᓖᑦ ᓄᐃᑦᓯᓯᒪᔪᖅ ᓇᓄᐃᑦ 

ᓯᑎᒥᓄᑦ ᐅᑎᕐᑕᓲᖑᒋᐊᖏᑦ ᐆᒪᓂᓕᒫᒥᓂᑦ.  

4.5 ᖃᑦᓯᐅᓂᖏᑦ ᓇᓃᓐᓂᖏᓪᓗ 

4.5.1 ᓇᓄᐃᑦ ᖃᑦᓯᐅᓂᖏᑦ   

ᓄᓇᕐᔪᐊᒥ ᒥᑦᓴᐅᓵᕐᑕᐅᓯᒪᔪᑦ ᓇᓄᐃᑦ 26,000 ᖑᒋᐊᖏᑦ (95% CI = 22,000-31,000) ᐅᑭᐅᕐᑕᑐᒦᑦᑐᑦ 

ᐅᑭᐅᕐᑕᑑᓪᓗ ᓯᕿᓂᖓᓂᑦ67. ᒥᑦᓴᐅᓵᕐᓃᑦ ᐃᓚᖃᖕᖏᑐᑦ ᐅᑭᐅᕐᑕᑐᒦᓪᓗᐊᖏᑦᑐᓂᑦ ᖃᐅᔨᒪᔭᐅᖕᒪᑕ. ᓇᓄᐃᑦ 

ᓅᑲᑦᑕᓯᑎᐅᒻᒪᑕ ᐅᑭᐅᕐᑕᑐᒥᐅᖑᖃᑎᒥᓂᑦ ᓇᓄᐊᕋᓕᐅᖃᑎᖃᓲᑦ. ᕋᓗᐊᕐᑎᓗᒍ, ᐅᑭᐅᕐᑕᑐᓕᒫᒥᑦ ᐃᕐᐸᓯᒪᖕᖏᑐᑦ68–

70, ᑭᓯᐊᓂ ᐊᕐᕌᒎᑉ ᐃᓗᐊᓂ ᑕᕐᖀᑦ ᒪᓕᑦᓱᒋᑦ ᓅᑲᑦᑕᓲᑦ, ᓯᑯᓯᒪᓂᖓ ᒪᓕᑦᓱᒍ ᓂᕿᑦᓴᓯᐅᕐᓱᑎᒃ, ᓇᓄᐊᕋᓕᐅᕐᓱᑎᒃ ᐊᒻᒪᓗ 

ᓯᑎᓕᐅᕐᓱᑎᒃ, ᒪᓕᑦᓱᒍ ᓯᑯᖃᑦᓯᐊᓂᖓ71–76. ᓇᓄᐃᑦ ᖃᑦᓯᐅᓂᖏᑦ ᓇᓃᓪᓂᖏᓪᓗ ᐊᕕᑦᑐᑕᐅᓯᒪᔪᑦ 19 ᖑᒋᐊᖏᑦ77; 13 

ᑲᓇᑕᒦᑦᑐᐃᑦ, ᐊᒻᒪᓗ ᐱᖓᓱᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐃᓗᐊᓃᑦᓱᑎᒃ. (ᑕᑯᓗᒍ 4.5.2 ᐊᑖᓃᑦᑐᑦ).  

ᐊᑐᓂᑦ ᐱᖓᓱᑦ ᐊᕕᑦᑐᓯᒪᓂᕐᒦᑐᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐃᓗᐊᓂ ᐊᐅᓚᑕᐅᔪᑦ, ᖃᐅᔨᒪᐅᑎᑦᓭᑦ 

ᖃᑦᓯᐅᓂᖏᓐᓄᑦ, ᖃᓄᐃᖕᖏᓯᐊᕋᓗᐊᕐᓂᖏᓐᓄᑦ ᖃᐅᔨᓴᕐᑕᐅᓂᕆᖃᑦᑕᓯᒪᔭᖏᓪᓗ ᐊᕐᓇᓯᒪᐅᑎᐅᑉ 

ᐃᓚᒋᐊᕈᑎᖏᓐᓃᑐᑦ. ᖃᐅᔨᒪᐅᑎᑦᓭᑦ ᐃᓚᓖᑦ ᐃᓘᓐᓈᒍᑦ ᖃᐅᔨᓴᕐᑕᐅᒍᑎᒋᖃᑦᑕᓯᒪᔭᖏᓐᓂᑦ ᐅᓪᓗᒥᓂᑕᐅᓂᕐᓴᑎᒍᓪᓗ 

ᖃᐅᔨᒪᐅᑎᑦᓴᓕᐅᕈᑎᐅᓯᒪᔪᓄᑦ. ᓇᓄᕐᓂᒃ ᖃᐅᔨᓴᕐᓂᖅ ᑲᔪᓯᐅᒐᖏᓐᓇᓕᒫᕐᑐᖅ ᖃᑦᓯᐅᓕᕐᓂᖏᓐᓄᑦ ᒥᑦᓴᐅᓵᕆᓃᑦ 

ᓄᑕᐅᓯᓕᕐᑎᑕᐅᖏᓐᓇᓕᒫᕐᒪᑕ, ᐊᑕᐅᓯᕕᒐᑎᒃ ᐸᕐᓇᓯᒪᐅᑎᐅᑉ ᓄᐃᑕᓂᓕᒫᖓᓂᑦ, ᐱᐅᓂᕐᓴᐅᔪᖅ ᖃᐅᔨᒪᐅᑎᑦᓭᑦ 

ᐃᓚᒋᐊᕈᑎᖏᓐᓃᐸᑕ, ᓄᑕᐅᓯᓕᕐᑎᑕᐅᒍᓐᓇᓱᑎᓗ ᖃᐅᔨᒪᐅᑎᑦᓭᑦ ᓄᑖᑦ ᓄᐃᑉᐸᑕ.  

 ᓇᓄᐃᑦ ᓇᓂᑯᑦᓯᐊᓃᓐᓂᖏᑦᑕ ᐊᐅᓚᑕᐅᕕᖃᕐᓂᖏᑦ ᑲᓇᑕᒥ ᓄᐃᑕᐅᓯᒪᔪᑦ ᓇᓄᕐᓂᒃ ᐱᓪᓗᑯᒋᐊᓕᑎᒍᑦ 

ᑲᑎᒪᔨᖏᓐᓄᑦ (PBTC) (ᑕᑯᓗᒍ 5.5.2, ᐊᑖᓂ) ᓄᑕᐅᓯᓕᕐᑎᑕᐅᓯᒪᓕᕐᓱᑎᓗ ᖁᒻᒧᐊᓯᒪᔪᒃᑯᑦ ᖁᖏᓯᕈᑏᑦ ᒪᓕᑦᓱᒋᑦ 

ᐊᕐᓇᐅᓂᕐᓴᓂᑦ ᓇᓄᕐᓂᑦ ᐊᒻᒪᓗ ᓯᐅᑎᒃᑯᑦ ᐅᔭᒥᒍᑎᓖᑦ ᓇᓄᕐᑕᐅᕕᓂᐅᑐᐊᕐᒪᑕ ᐊᖑᓇᓱᑦᑎᓄᑦ, ᐊᒻᒪᓗ ᐊᖑᓇᓱᑦᑏᑦ 

ᖃᐅᔨᒪᐅᓯᖏᑦ ᒪᓕᑦᓱᒋᑦ. ᕋᓗᐊᕐᑎᓗᒍ, ᐅᓪᓗᒥᒧᑦ ᐃᓄᐃᑦ ᓇᓄᕐᓂᒃ ᓇᒧᑐᐃᓐᓇᖅ ᓅᑲᑦᑕᓲᖑᓂᕃᔪᑦ ᐅᐸᒍᒪᔭᒥᓄᑦ. 

ᑌᒣᒻᒪᑦ ᐱᒻᒪᕆᐅᕗᖅ ᑐᑭᓯᓇᑦᓯᐊᕆᐊᖃᕐᓂᖓ ᓇᓄᐃᑦ ᓇᓃᓱᖑᓂᖏᓐᓄᑦ, ᖃᐅᔨᒪᐅᑎᑦᓭᑦ ᐱᑕᖃᑦᓯᐊᕋᓗᐊᕐᑎᓗᒋᑦ 

ᓇᒧᖕᖓᑲᑦᑕᓂᖏᓐᓂᑦ ᓄᐃᑕᑎᑦᓯᓗᐊᖕᖏᑐᖅ68,69. ᑭᓯᐊᓂ, ᓄᓇᖕᖑᐊᖅ ᒪᓕᑦᓱᒍ ᐊᑐᕐᑕᐅᓲᑦ 

ᐊᐅᓚᑕᐅᓂᖏᓐᓃᑐᓂᑦ ᒪᓕᑦᑕᐅᒪᑕ ᓇᒧᖕᖓᑲᑦᑕᓂᖏᑦ, ᖃᐅᔨᒪᒐᓱᐊᖏᓐᓇᓱᒋᑦ ᐊᓯᑦᔨᑐᖃᓕᕐᒪᖔᑕᑦ ᓇᓄᐃᑦ 

ᐱᐅᓯᖏᑦ ᐱᓪᓗᒋᑦ ᓇᓐᓄᑕᐅᖃᑦᑕᓂᖏᓪᓗ. ᓇᓄᐃᑦ ᐊᐅᓚᑕᐅᓂᖏᓐᓄᑦ ᐱᓇᓱᐊᕐᓂᑦ ᒪᓕᖃᑦᑕᑐᑦ 

ᖃᓄᐃᓕᖓᓂᖓᓂᑦ ᓄᓇᖃᕐᕕᐅᔪᖅ.   

4.5.2 ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ ᐊᑐᕐᑕᐅᔪᖅ ᓄᓇᖕᖑᐊᖅ ᒪᓕᑦᓱᒍ 

ᑲᓇᑕᒥ ᓇᓄᐃᑦ ᐱᖓᓱᐃᓕᕿᖓᔪᒦᑦᑐᑦ ᓄᓇᓂ (ᑕᓯᐅᔭᕐᔪᐊᑉ ᓯᑭᓂᖓ Foxe Basin ᐊᒻᒪᓗ Davis Strait) ᑯᐯᒃ 

ᑕᕐᕋᖓᓃᑦᑐᑦ ᑕᕆᐅᖓᓂᓪᓗ. ᑖᒃᑯᐊ ᓯᕿᓂᕐᒦᓂᕐᐹᑦ ᓄᓇᕐᔪᐊᓕᒫᒥᑦ ᐃᓘᓐᓇᖏᓪᓗ ᓯᑯᐃᕐᓯᒪᔪᒦᓲᖑᑦᓱᑎᒃ ᐅᐱᕐᖔᑯᑦ, 

ᑕᕐᕿᑑᒪᑦᓱᑎᒃ ᓯᑯᖕᖏᓂᖓᓂᑦ. ᓇᓄᐃᑦ ᓇᓃᓱᖑᓂᖏᑦ ᓄᐃᑕᐅᔪᑦ ᓄᓇᖕᖑᐊᒥᑦ ᐊᑖᓂᑦ 2-ᒥᑦ: 

• ᑕᓯᐅᔭᕐᔪᐊᑉ ᓯᕿᓂᖓᓃᑦᑐᑦ ᔦᒥᓯ ᐯᒥᑦ ᑕᓯᐅᔭᕐᔪᐊᒥᑦ 60 ᖁᓛᓂ, ᑯᐯᒃ, ᐋᓐᓂᑎᐅᕆᐅ ᐊᒻᒪᓗ ᓄᓇᕘᒦᑦᓱᑎᒃ.   

• Foxe Basin-ᒦᑦᑐᐃᑦ ᑕᓯᐅᔭᕐᔪᐊᑉ ᑕᕐᕋᖓᓂᑦ ᓄᕗᒻᒥᑦ, ᑲᖏᕐᓱᔪᐊᒧᑦ ᑎᑭᑦᓱᒍ ᑯᐯᒃ ᐊᒻᒪᓗ ᓄᓇᕘᑦ 

ᓄᓇᖏᓐᓂᑦ. 

• Davis Strait-ᒦᑦᑐᐃᑦᓄᕗᒻᒥᑦ ᐅᖓᕙᓕᒫᒥᓪᓗ, ᑯᐯᒃ, ᓄᓇᕗᑦ, ᓂᐅᕙᐅᓐᓛᓐ-ᓛᐸᑐᐊ ᐊᒻᒪᓗ ᑲᓛᓪᓕᓕᖅ 

ᓄᓇᖓᓃᑦᑐᐃᑦ. Davis Strait ᐃᓄᒃᑎᑐᑦ ᐅᖃᐅᓯᖃᖕᖏᑐᖅ. ᑌᒣᒻᒪᑦ, ᐃᓄᐃᑦ ᐅᓐᓂᑑᑎᓕᐅᕐᓯᒪᔪᑦ 

“ᑭᓪᓕᓂᐅᑉ ᑕᕆᐅᖓᓂᒥᐅᑦ” ᓇᓄᐃᑦ.  

5. ᖃᓄᐃᑦᑑᓯᒪᓂᖓ - ᑲᑐᑦᔨᖃᑎᒌᓐᓂᖅ ᐊᐅᓚᑦᓯᓂᕐᒥᒃ ᓇᓄᕐᓂᒃ ᐸᕐᓇᓯᒪᐅᑎᒃ ᒪᓕᑦᓱᒍ 

ᐅᑯᐊ ᑭᖑᓪᓕᖏᑦ ᑐᑭᓯᓇᕐᑎᓯᒍᑎᓖᑦ ᐃᓱᒪᒋᔭᐅᔪᑦᓴᓂᑦ ᓇᓄᐃᑦ ᐊᐅᓚᑕᐅᒍᑎᖏᓐᓄᑦ. ᐅᓪᓗᒥᓂᑌᑦ ᐊᐅᓚᑦᓯᒍᓰᑦ 

ᑐᖕᖓᕕᓕᕐᑐᐃᒍᑏᓪᓗ ᑐᑭᓯᓇᕐᑎᑕᐅᔫᒐᓗᐊᑦ, ᐱᒻᒪᕆᐅᕗᖅ ᑐᑭᓯᒪᔭᐅᒋᐊᖃᕐᓂᖓ ᐃᓄᐃᑦ ᐊᓪᓓᓗ ᑯᔩ 

ᓄᓇᒥᐅᑕᐅᖃᑎᐅᒥᒻᒪᑕ ᓇᓄᕐᓄᑦ ᑌᒪᖕᖓᓂᕐᔪᐊᖅ. ᑐᖕᖓᕕᖃᑦᓯᐊᓱᑎᓪᓗ ᓇᓄᐃᑦ ᖃᓄᖅ 

ᐱᐅᓯᖃᕐᕕᐅᒋᐊᖃᕐᓂᖏᓐᓄᑦ. ᖃᓪᓗᓈᑦ ᐊᐅᓚᑦᓯᒍᑎᖏᑦ ᐱᑕᖃᕋᓗᐊᕐᑎᓗᒋᑦ, ᐅᖑᓇᓱᑦᑏᑦ ᑐᖕᖓᕕᓖᑦ 

ᐃᓗᕐᖁᓯᕐᒥᒍᑦ ᐃᓪᓕᓇᕐᑐᖁᑎᒋᔭᒥᓂᑦ ᒪᓕᒐᕐᒥᓂᓪᓗ.  

5.1 ᖃᒻᒥᓂᑌᑦ ᐊᐅᓚᑦᓯᓂᕐᒧᑦ ᖃᓄᐃᑦᑑᓯᒪᓂᖏᑦ 

ᐅᑯᐊ ᓄᐃᑕᑦᑎᓯᔪᑦ ᐱᓇᓱᐊᕐᓂᐅᖃᑦᑕᓯᒪᔪᓂᑦ ᓄᖑᐃᓐᓇᑎᑦᓯᑌᓕᓂᕐᒧᑦ ᐊᐅᓚᑦᓯᓂᕐᒧᓗ ᓇᓄᕐᓂᒃ 1973-ᒥᓂᑦ. 

ᐱᓇᓱᐊᕐᑕᐅᓯᒪᔪᓕᒫᑦᓯᐊᑦ ᓱᓇᒥᑦᑑᑎᓪᓗᒋᑦ ᐊᓪᓚᑕᐅᓯᒪᖕᖏᑐᑦ ᐱᓗᐊᕐᑐᒥᒃ ᓄᓇᓖᑦ ᐆᒫᔪᓕᕆᔨᖏᑦᑕ 

ᐱᓇᓱᐊᕐᓯᒪᔭᖏᓐᓂᑦ.  

• 1973:   ᐊᖏᖃᑎᒌᒍᑎᒃ ᓄᖑᐃᓐᓇᑎᑦᓯᑌᓕᒍᑎᑦᓴᓄᑦ ᓇᓄᕐᓂᒃ (ᓇᓂᑯᑦᓯᐊᓃᑦᑐᐃᑦ ᐊᐅᓚᑕᐅᕕᖃᕐᓂᐊᓂᖏᓐᓄᑦ 

ᐊᖏᖃᑎᒌᒍᑎᒃ) 

• 1975: ᑲᑎᒪᔨᖏᑦ ᓄᓇᕐᔪᐊᒥᐅᖑᖃᑎᖐᑎᒍᑦ ᑕᐅᕐᓰᒍᑕᐅᓲᖑᓂᖏᓐᓄᑦ ᐱᕈᕐᑐᐃᑦ ᐊᑦᑕᓇᕐᑐᒦᑦᑐᑦ ᐃᓚᒋᐊᕈᑎᒥᑦ 

II-ᒥᑦ ᐊᓪᓚᑕᐅᓯᒪᔪᑦ; ᒫᓐᓇᐅᑎᓪᓗᒍ, CITES ᐊᑐᓕᕐᑎᑕᐅᓯᒪᔪᑦ ᑲᓇᑕᒥ ᐱᖁᔦᑦ ᒪᓕᑦᓱᒋᑦ ᐊᑖᓃᑦᑐᑦ 

ᓂᐅᕐᕈᓯᕐᓂᒃᒧ ᓂᐅᕕᕐᓂᒧᓪᓗ ᐱᒍᓐᓇᐅᑏᑦ ᐱᖁᔭᖓ ᓇᓄᐃᑦ ᐊᓪᓚᑕᐅᓯᒪᖃᑎᐅᔪᑦ ᐊᐅᓚᑕᐅᓂᖃᕆᐊᖏᑦ 1975: 

ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ 

• 1984: ᓄᓇᕕᒻᒥ ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᑲᑐᑦᔨᖃᑎᒌᓐᓂᖓ (ᐊᖑᕕᒐᖅ) ᓇᓄᐃᑦ 

ᒪᓕᒐᖃᕐᑎᑕᖓᓂ 

• 1996: ᐆᒪᔪᐃᑦ ᐱᕈᕐᑐᐃᓗ ᓴᐳᒻᒥᔭᐅᓂᖏᑦ ᐱᖁᔭᖃᕐᑎᑕᐅᓂᖏᓪᓗ ᓄᓇᕐᔪᐊᒥᐅᖑᖃᑎᖐᑎᒍᑦ ᓄᓇᖃᕐᕕᐅᔪᐃᓪᓗ 

ᑕᐅᕐᓰᑲᑦᑕᓂᕐᒧᑦ ᐊᐅᓚᑦᔭᕆᐊᕈᑏᑦ ᓄᐃᑕᐅᓯᒪᔪᑦ ᐊᒻᒪᓗ EIPA ᒪᓕᒐᖏᑦ ᓄᐃᑕᐅᒋᐊᓪᓚᓯᒪᓂᖏᑦ 

ᐃᓚᐅᑎᑕᐅᔪᑦ  I-ᒦᑦᑐᓂᑦ ᐃᓕᖓᔪᓄᑦ ᐆᒪᔪᐃᑦ ᐱᕈᕐᑐᐃᓗ ᑕᐅᕐᓰᒍᑕᐅᓂᖏᓐᓄᑦ ᐱᖁᔭᖏᓐᓂᑦ 

• 2008: ᓄᓇᕕᒻᒥᐅᑉ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓ 

• 2009: ᐊᓪᓚᓯᒪᔪᒨᕐᑕᐅᓯᒪᔪᖅ ᐊᑦᑕᓇᕐᑐᒦᒋᐊᖓ ᐊᑖᓂᑦ ᑯᐯᒃ ᐱᖁᔭᖓ ᓲᓱᒋᔭᓕᒃ ᐊᑦᑕᓇᕐᑐᒦᓐᓂᕋᕐᑕᐅᔪᓂᑦ  

• 2010: Davis Strait ᐊᑐᕐᑎᐅᖃᑎᒌᑦ ᑲᑎᒪᖓ 

• 2011: ᑕᓯᐅᔭᕐᔪᐊᑉ ᓯᕿᓂᖓᓂᒥᐅᑦ ᓇᓄᓕᕆᓂᕐᒥᒃ ᐊᖏᖃᑎᒌᒍᑎᒃ, ᐊᒡᒍᑐᕐᑕᐅᓂᖏᓐᓄᑦ ᐆᒪᔪᕐᑕᐅᓯᒪᔪᑦ 

• 2011: ᑲᕙᒪᑐᖃᒃᑯᑦ ᐱᖁᔭᖓ ᒪᓕᑦᓱᒍ ᐆᒪᔪᐃᑦ ᐊᑦᑕᓇᕐᑐᒦᓐᓂᕋᕐᑕᐅᔪᓄᑦ ᓇᓄᕐᓂᒃ 

ᐊᑦᑕᓇᕐᑐᒨᓱᐃᓐᓇᕆᐊᖃᕐᓂᕃᓯᒪᔪᑦ 

• 2012: Eeyou ᐄᔫ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓ 

• 2014: ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᐃᓄᓕᒫᕐᑎᓯᓃᑦ ᐃᓕᖓᔪᒧᑦ ᓇᓄᕐᓄᑦ ᑕᓯᐅᔭᐅᕐᔪᐊᑉ ᓯᕿᓂᖓᓃᑦᑐᓄᑦ 

(2014) 

• 2014: ᑕᓯᐅᔭᕐᔪᐊᑉ ᓂᒋᐊᓂ ᓇᓄᓕᕆᓂᕐᒧᑦ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᓄᑦ ᐊᖏᖃᑎᒌᒍᑕᐅᓯᒪᔪᖅ, 

ᐊᓯᖏᑎᒍᓪᓗ, ᓇᓄᒃᑕᐅᔪᓐᓇᖅᑐᑦ ᓴᓂᕐᕙᒃᑕᐅᓂᖏᑦ.** 

• 2015: 2nd Davis Strait ᓇᓄᖏᓂᑦ ᐊᑐᕐᑎᐅᑕᖃᑎᒌᑦ ᑲᑎᒪᓂᖓ  

• 2016: TAT ᖃᑦᓯᕌᕈᓐᓇᑎᑕᐅᓂᕐᒧᑦ ᓄᐃᑕᐅᓯᒪᔪᑦ ᑕᓯᐅᔭᕐᔪᐊᑉ ᓯᕿᓂᖓᑕ ᑕᕆᐅᖓᓂᑦ 

• 2018: COSEWIC ᖃᐅᔨᓴᕐᓯᒪᓂᖓ ᓇᓄᕐᓂᑦ - ᐃᓱᒫᓘᑎᐅᔪᖅ 

• 2020: ᑕᓯᐅᔭᕐᔪᐊᑉ ᓯᕿᓂᖓᓂᑦ ᓇᓄᕐᓂᒃ ᐊᑐᕐᑎᐅᖃᑎᒌᑦ ᑲᑎᒪᓂᖓ 

* 2011-ᒥᑦ ᐊᖏᕐᓯᒪᓂᕐᒧᑦ ᐊᖏᖃᑎᒌᒍᑎᒃ ᐊᑕᐅᓯᕐᒧᑦ ᐊᕐᕌᒍᒧᑦ ᐃᓕᖓᓯᒪᔪᖅ(ᐆᑦᑑᑎᒋᓗᒍ 2012-ᒥᑦ) ᑭᖑᓂᖓᒍᓪᓗ 

ᐊᕐᕌᒍᖓᓄᑦ ᑐᖓᓕᐊᓅᕐᑕᐅᓱᓂ (2013) 

** 2014-ᒥᑦ ᐊᖏᕐᓯᒪᓂᕐᒧᑦ ᐊᖏᖃᑎᒌᒍᑎᒃ ᐃᓕᖓᓯᒪᔪᖅ ᐊᕐᕌᒎᓐᓄᑦ ᒪᕐᕉᓄᑦ (2014-2016). 

5.2 ᓄᓇᑖᕐᓂᒧᑦ ᐊᖏᖃᑎᒌᒍᑏᑦ 

ᑖᒃᑯᐊ ᑐᑭᓯᓇᕐᑎᓯᓚᖓᔪᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᓖᑦ ᐊᑦᑐᐊᔭᐅᔪᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒧᑦ. 

ᑐᖕᖓᕕᓕᕐᑐᑕᐅᒍᑎᐅᓯᒪᔪᑦ ᓇᓄᕐᓂᒃ ᐊᐅᓚᑦᓯᓂᕐᒧᑦ ᓄᐃᑕᐅᓯᒪᔪᓄᑦ ᐊᑐᓂᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᓕᓐᓄᑦ, 

ᐊᖏᖃᑎᒌᒍᑏᑦ ᐃᓗᓕᖏᓐᓃᑐᑦ ᐅᖃᐅᓰᑦ ᐊᑐᕐᑕᐅᒋᐊᓕᑦ.  

5.2.1 ᔦᒥᓯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ9 

ᔦᒥᓯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ (JBNQA) ᐊᑎᓕᐅᕐᑕᐅᓯᒪᔪᖅ ᑯᔩ ᐊᓪᓚᓄᑦ ᐄᔫ ᐃᑦᓯᒥᐅᓄᑦ ᐊᒻᒪᓗ 

ᓄᓇᕕᒻᒥᐅᑦ ᐃᓄᖏᓐᓄᑦ ᐊᒻᒪᓗ ᑯᐯᒃ ᑲᓇᑕᐅᓪᓗ ᑲᕙᒪᖏᓐᓄᑦ, ᐊᑐᓕᕐᑎᑕᐅᑦᓱᓂ 1977-ᒥᑦ. ᔦᒥᓯ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓ ᓄᐃᑦᓯᓯᒪᔪᖅ ᓄᓇᒥ ᐆᒪᔪᕐᓯᐅᒍᓐᓇᓂᕐᒥᒃ, ᐃᖃᓪᓕᐊᕈᓐᓇᓂᕐᒥᒃ ᒥᑭᒋᐊᕐᓂᐊᕈᓐᓇᓂᕐᒥᓗ. ᑖᑦᓱᒪ 

ᐱᔪᓐᓇᐅᑎᐅᑉ ᐃᓗᐊᒍᑦ, ᓇᓄᖅ ᐱᔭᐅᒍᓐᓇᑐᖅ ᓄᓇᖃᕐᖄᓰᒪᔪᓄᑦ (ᐃᓄᐃᑦ ᐱᔪᓐᓇᐅᑎᓖᑦ ᒪᓕᑦᓱᒍ ᐊᕕᑦᑐᓯᒪᓂᕐᒦᑐᖅ 

3-ᒥᑦ ᐊᒻᒪᓗ 3ᐊ-ᒥᑦ ᔦᒥᓯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᑦ). ᐆᒪᔪᕐᓯᐅᕈᓐᓇᓂᕐᒧᑦ ᐱᔪᓐᓇᐅᑎᒃ ᒪᓕᑦᑐᖅ 

ᓄᖑᐃᓐᓇᑎᑦᓯᑌᓕᓂᕐᒥᒃ ᔦᒥᓯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ ᒪᓕᑦᓱᒍ. ᔦᒥᓯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ 

ᐱᑕᖃᕐᑎᓯᔪᖅ ᓄᓇᖃᕐᖄᓯᒪᔪᑦ ᐆᒪᔪᕐᓂᐊᕈᓐᓇᕆᐊᖏᑦ ᓯᕗᓪᓕᐅᓗᑎᒃ ᐊᓯᖏ ᐆᒪᔪ3ᓂᐊᓯᓚᐅᕐᑎᓇᒋᑦ. ᔦᒥᓯ ᑯᐯᓪᓗ 

ᑕᕐᕋᖓᑕ ᐊᖏᖃᑎᒌᒍᑎᖓ ᑯᐯᒃ ᓄᓇᖓᓂᑦ ᐊᑐᕐᑕᐅᔪ6 ᒪᓕᑦᓱᒍ ᐊᓪᓚᓯᒪᓂᖓ 1.1.6-ᒥᑦ ᔦᒥᓯ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓᓂᑦ, ᐆᒪᔪᕐᓯᐅᓃᑦ, ᐃᖃᓪᓕᐊᓃᑦ ᒥᑭᒋᐊᕐᓂᐊᓃᓪᓗ ᐊᑑᑎᒍᓐᓇᕆᐊᖏᑦ ᓄᓇᒥ ᒪᓕᑦᓱᒍ 24.12-ᒥᑦ 

ᐊᓪᓚᓯᒪᔪᑦ ᐊᖏᖃᑎᒌᒍᑎᒥᑦ. ᔦᒥᓯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ ᓄᐃᑦᓯᓯᒪᒻᒥᔪᖅ ᐆᒪᔪᕐᓯᐅᓂᕐᒧᑦ, 

ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᑲᑎᒪᔨᖏᓐᓂᑦ (ᑕᑯᓗᒍ ᐊᕕᑦᑐᓯᒪᓂᕐᒦᑐᑦ 6.1.1-ᒥᑦ). ᔦᒥᓯ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓᐊᖏᕐᑕᐅᓯᒪᔪᖅ, ᐊᑐᓕᕐᑎᑕᐅᑦᓱᓂᓗ ᒪᓕᑦᓱᒍ ᐱᖁᔭᖅ ᐊᖏᕈᑎᖃᕐᓯᒪᔪᖅ ᔦᒥᓯ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓ (chapter C-67). 

5.2.2 ᓄᓇᕕᒻᒥᐅᑦ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓ10 

ᓄᓇᕕᒻᒥᐅᑦ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓ (NILCA) ᐊᑐᕐᑎᑕᐅᓯᒪᔪᖅ 2008-ᒥᑦ ᓄᐃᑦᓯᓯᒪᑦᓱᓂᓗ ᐃᓄᐃᑦ 

ᐱᔪᓐᓇᐅᑎᖏᓐᓂᑦ ᓄᓇᕕᐅᑉ ᑕᕆᐅᖓᓄᑦ (NMR); ᕿᑭᕐᑌᑦ ᑕᕆᐅᖓᓗ ᓄᓇᕕᒻᒥ. ᓄᓇᕕᒻᒥᐅᑦ ᕿᑭᕐᑕᑖᕐᓂᒧᑦ 

ᐊᖏᖃᑎᒌᒍᑎᖓ ᐊᖏᕈᑎᐅᓯᒪᔪᖅ ᓄᓇᕕᒻᒥᐅᓄᑦ, ᑲᓇᑕᐅᑉ ᑲᕙᒪᖓᓄᑦ ᐊᒻᒪᓗ ᓄᓇᕗᑦ ᑲᕙᒪᖓᓄᑦ. ᓄᐃᑕᐅᓯᒪᔪᖅ 

ᒪᓕᑦᓱᒍ ᐊᓪᓚᑕᐅᓯᒪᓂᖓ 5-ᒦᑦᑐᖅ ᓄᓇᕕᒻᒥᐅᑦ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓᓂᑦ, ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ 

(NMRWB) ᑐᑭᑖᕐᑎᐅᓲᑦ ᐆᒪᔪᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᓄᓇᕕᐅᑉ ᑕᕆᐅᖓᓂᑦ, ᐃᓚᒋᔭᐅᑎᓪᓗᒍ ᓇᓄᓕᕆᓂᖅ. 

ᓄᓇᕕᒻᒥᐅᑦ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓ (s. 5.3.7 c)) ᓄᐃᑦᓯᓯᒪᔪᖅ ᓄᓇᕕᒻᒥᐅᑦ 

ᓇᓐᓄᖃᑦᑕᕈᓐᓇᕆᐊᖃᕐᓂᖏᓐᓂᑦ ᖃᑦᓯᕈᓐᓇᓂᖅ ᒪᓕᓪᓗᒍ. ᑲᕙᒪᑐᖃᒃᑯᑦ ᓄᓇᕘᓪᓘᓃᑦ ᑐᕐᖃᑌᔨᖏᑦ (ᓇᓄᐃᑦ 

ᐱᓪᓗᒋᑦ), ᐊᕙᑎᓕᕆᓂᕐᒥᒃ ᓯᓚᐅᓪᓗ ᐊᓯᑦᔨᐸᓪᓕᐊᓂᖓᓄᑦ) ᐊᖓᔪᕐᖃᐅᕕᖃᕐᓂᒥᒃ ᑎᒍᒥᐊᕐᑑᒃ.  

5.2.3 ᐄᔫ ᕿᑭᕐᑕᑖᕐᓂᒧᑦ ᐊᖏᖃᑎᒌᒎᑎᖓ8  

ᐄᔫ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓ (EMRLCA) ᐊᑐᓕᕐᑎᑕᐅᓯᒪᔪᖅ 2012-ᒥᑦ, ᓄᐃᑦᓯᓯᒪᑦᓱᓂᓗ ᑯᔩ ᐊᓪᓓᑦ 

(EMRLCA) ᐱᔪᓐᓇᐅᑎᖏᓐᓂᑦ ᑕᕆᐅᖓᓄᑦ (NMR); ᕿᑭᕐᑌᑦ ᑕᕆᐅᖓᓗ ᔦᒥᓯ ᐯ ᑕᕆᐅᖓᓂᑦ 

ᐅᐊᓕᓂᖓᓃᑦᑐᒥᓪᓗ. EMRLCA ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑎᖓ ᐊᑎᓕᐅᕈᑎᐅᓯᒪᔪᖅ ᑯᔩ ᐄᔫᒃᑯᓄᑦ, 

ᑲᕙᒪᑐᖃᒃᑯᓄᑦ ᐊᒻᒪᓗ ᓄᓇᕘᑦ ᑲᕙᒪᖓᓄᑦ. EMRLCA (par. 11.3.1 ᐊᒻᒪᓗ Schedule 11-1) ᓄᐃᑦᓯᓯᒪᔪᖅ 

ᓇᓄᕐᓂᒃ ᐊᐅᓚᑦᓯᒍᓐᓇᕆᐊᖏᑦ ᐊᓪᓓᑦ ᑯᔩ. ᓄᐃᑕᐅᓯᒪᔪᖅ ᒪᓕᑦᓱᒍ Chapter 13 EMRLCA, ᐃᔫ 

ᑕᕆᐅᕐᒥᐅᑕᓕᕆᔨᖏᑦ ᑐᑭᑖᓲᑦ ᐆᒪᔪᓂᑦ ᐊᐅᓚᑦᓯᒍᑎᐅᓂᐊᕐᑐᒥᒃ  EMR  ᑕᕆᐅᖓᓂᑦ, ᐃᓚᒋᔭᐅᑎᓪᓗᒋᑦ ᓇᓄᕐᓂᒃ 

ᐊᐅᓚᑦᓯᓃᑦ, ᑲᕙᒪᑐᖃᒃᑯᑦ ᓄᓇᕘᓪᓘᓃᑦ ᑐᕐᖃᑌᔨᖏᑦ (ᓇᓄᐃᑦ ᐱᓪᓗᒋᑦ), ᐊᕙᑎᓕᕆᓂᕐᒥᒃ ᓯᓚᐅᓪᓗ 

ᐊᓯᑦᔨᐸᓪᓕᐊᓂᖓᓄᑦ) ᐊᖓᔪᕐᖃᐅᕕᖃᕐᓂᒥᒃ ᑎᒍᒥᐊᕐᑑᒃ. 

5.3 ᕿᑭᕐᑕᖃᑎᖃᕐᓂᒧᑦ ᐊᖏᖃᑎᒌᒍᑎᒃ 

ᐆᒪᔪᕐᓯᐅᐸᓚᐅᕐᑐᑦ ᐊᓪᓓᑦ ᐃᓄᐃᓪᓗ ᓄᓇᖃᕐᕕᐅᓂᕋᕐᑕᐅᔪᑦ ᓄᓇᖕᖑᐊᒥ ᐱᑕᖃᕐᑎᓇᒋᑦ. ᓇᓂᐅᒐᓗᐊᕐᐸᑦ 

ᐆᒪᔪᕐᓯᐅᕕᐅᕙᓚᐅᕐᑐᑦ. ᓄᓇᕕᐅᑉ ᑕᕆᐅᖓ ᐊᓐᒪᓗ ᐃᔫ ᑕᕆᐅᖓ, ᓄᓇᕘᑦ ᐃᒪᖓ ᐊᒻᒪᓗ ᓛᐸᑐᐊ ᐱᑕᖃᕐᑎᓯᔪᖅ ᑖᒃᑯᓇᓂ 

ᑕᕆᐅᒥᑦ ᓴᐳᒻᒥᔭᐅᓂᖃᕐᓱᑎᒃ ᑲᓇᑕᐅᑉ ᐱᖁᔭᐅᕐᔪᐊᖓᓂᑦ ᐊᕕᑦᑐᓯᒪᓂᐅᑉ 35, 1982. ᑖᒃᑯᐊ ᐱᑕᖃᕐᑎᓯᔪᑦ ᕿᑭᕐᑕᑖᕐᓂᒧᑦ 

ᐊᖏᖃᑎᒌᒍᑎᓂᑦ. ᐱᖓᓲᑦᓱᑎᒃ ᕿᑭᕐᑕᑖᕐᓂᒧᑦ ᐊᖏᖃᑎᒌᒍᑏᑦ, ᐊᖏᖃᑎᒌᒎᑎᓕᐅᕐᓯᒪᔪᓂᑦ, ᓱᑯᒃᓯᐊᓃᓐᓂᖏᓐᓂᑦ ᐃᒣᑦ 

ᓄᐃᑕᑎᑦᓯᔪᖅ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐃᓗᐊᓂ.  

5.3.1 ᖃᓄᐃᓕᖓᐅᓯᖃᑎᒌ°ᓂᖏᑦ ᓄᓇᕕᒻᒥᐅᑦ ᐃᓄᖏᑦᑕ ᓄᓈᕗᒥᐅᓪᓗ ᐃᓄᖏᑦᑕ78 

ᓄᓇᕕᒻᒥᐅᑦ ᓄᓇᕘᒥᐅᓪᓗ ᐊᑐᖃᑎᒌᑦᑑᒃ ᑕᕆᐅᒥᑦ ᒪᕐᕉᓂᒃ; ᑖᒃᑯᐊ ᑌᔭᐅᔪᑦ ᑕᕆᐅᒥᑦ ᐊᑐᖃᑎᒌᓐᓂᖅ. ᓯᕗᓪᓕᖓ 

Nottingham ᐊᒻᒪᓗ Salisbury ᕿᑭᕐᑕᖏᓐᓃᑐᖅ Foxe Basin-ᓗ ᓇᓄᖏᓐᓄᑦ ᖃᓂᑦᑑᓱᓂ. ᑐᖓᓕᖓ, 

ᑕᓯᐅᔭᕐᔪᐊᑉ ᓯᕿᓂᖓᓃᑦᑐᖅ ᐅᒥᐅᔭᐅᑉ ᓴᓂᑭᓗᐊᓪᓕᓗ ᐊᑯᓐᓂᖓᓂᑦ. ᑖᒃᓇᓂ, ᐃᓄᐃᑦ ᓄᓇᕕᒻᒥᐅᑦ ᓄᓇᕘᒥᐅᓪᓗ 

ᐊᑦᔨᒌᒥᒃ ᐆᒪᔪᕐᓯᐅᕈᓐᓇᓂᕐᒧᑦ ᐱᔪᓐᓇᐅᑎᓖᑦ. ᑖᒃᓇᓂ ᐃᒪᕐᒥᑦ ᐆᒪᔪᓂᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ 

ᓄᐃᑕᐅᖕᖏᓂᓕᒫᖓᓂᑦ, ᓄᓇᕘᒥᑦ ᐆᒪᔪᓕᕆᓂᕐᒥᒃ ᑲᑎᒪᔨᖏᑦ ᐊᐅᓚᑦᓯᓂᓕᒃ ᑖᒃᑯᓂᖓ ᐃᒪᕐᒦᑐᓂᑦ ᑭᓯᐊᓂ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔩᑦ ᑲᑎᖕᖓᔨᐅᕕᖃᕐᓂᖓ ᐃᓚᐅᔪᖅ ᑭᒡᒐᑐᕐᓱᑎ ᓄᓇᕕᒻᒥᐅᓂᑦ ᐊᕐᖁᑎᒋᑦᓱᒍ ᒪᑭᕝᕕᒃ (ᑕᑯᓗᒍ NILCA 

Part 27.6). 

5.3.2 ᐊᖏᖃᑎᒌᒍᑎᒃ ᐃᓕᖓᔪᖅ ᑯᔩ/ᐃᓄᐃᑦ ᕿᑭᕐᑕᓕᕆᓂᕐᒥᒃ ᐱᓇᓱᐊᕐᕕᖃᕈᒪᓂᖏᑦ ᑕᕆᐅᕐᒥ ᑯᔩ ᐄᔫᒃᑯᑦ 

ᐊᒻᒪᓗ ᓄᓇᕕᒻᒥᐅᑦ ᐃᓄᖏᑦ (ᑯᔩ/ᐃᓄᐃᑦ ᐊᖏᖃᑎᒌᒍᑎᖓ)79  

ᑕᒪᕐᒥᒃ, ᑯᔩ ᐃᓄᐃᓪᓗ ᐊᑐᕐᕕᖃᓲᑦ ᑌᒪᖕᖓᓂᑦ ᑕᓯᐅᔭᐅᕐᔪᐊᑉ ᔦᒥᓯ ᐯᓪᓗ ᓯᕿᓂᖓᑕ ᑕᕆᐅᖏᓐᓂᑦ. ᐊᑐᕐᕕᐅᓲᑦ 

ᑖᒃᑯᓭᓐᓇᐅᖏᒻᒪᑕ, ᐱᖓᓱᓄᑦ ᐊᕕᑦᑐᑕᐅᓯᒪᔪᑦ (ᐆᑦᑑᑎᒋᓗᒍ, ᐃᓄᐃᑦ ᐊᑐᕐᕕᖓ, ᑕᒪᖏᓐᓄᑦ ᐊᑐᕐᕕᐅᓲᖅ ᐊᒻᒪᓗ 

ᑯᔩᒃᑯᑦ ᐊᑐᕕᕐᖓ) ᓄᓇᖕᖑᐊᒥ ᑕᕐᓯᑐᕐᑕᐅᓯᒪᔪᖅ ᐊᑐᓂᑦ ᐊᑐᕐᑎᐅᔪᓄᑦ. ᐃᒪᖏᓐᓂᑦ, ᓄᓇᕕᒻᒥᐅᑦ ᑯᓓᓗ 

ᑖᒃᑯᓂᖓᑦᓭᓇᖅ ᐱᔪᓐᓇᐅᑎᓖᑦ ᐆᒪᔪᕐᓯᐅᒍᓐᓇᓂᕐᒥᒃ; ᐱᔪᓐᓇᐅᑎᒥᓂᑦ ᐊᑐᓲᑦ ᐊᑐᓂᑦ ᐱᕐᖁᓯᕐᒥᓂᒃ ᐃᓗᕐᖁᓯᕐᒥᓂᓪᓗ 

ᐊᑐᕐᑎᒃ, ᐊᑐᓂᑦ ᐆᒪᔪᕐᓯᐅᒍᓯᕐᒥᓂᒃ ᓱᕐᕃᑌᓕᒻᒥᓱᑎᒃ.  

ᐆᒪᔪᕐᓯᐅᓂᕐᒧᑦ ᐱᔪᓐᓇᐅᑏᑦ ᐊᑦᔨᒌᖑᒐᓗᐊᑦ ᐆᒪᔪᕐᓯᐅᕕᐅᓲᓕᖓᒫᓂᑦ, ᐊᐅᓚᑦᓯᓂᕐᒧᑦ ᓇᓂᑯᑦᓯᐊᓃᓐᓂᖏᑦ 

ᐊᑦᔨᒌᖕᖏᑑᔪᑦ. ᐃᓄᓐᓄᑦ, ᑕᕆᐅᕐᒥᐅᑕᓕᕆᔩᑦ ᑲᒪᒋᔭᑦᓴᔭᖃᕐᑐᑦ ᐆᒪᔪᓕᕆᓂᕐᒥᒃ, ᑭᓯᐊᓂ ᑯᔩᒃᑯᑦ ᑲᕙᒪᖓᑕ 

ᓈᓚᒋᐊᕐᓯᒪᔨᖏᑦ ᐃᓇᖐᒍᓐᓇᑐᑦ ᒪᑭᕝᕕᐅᑉ ᑎᒃᑯᐊᓯᒪᔭᖓᓂᑦ ᖃᖓᑐᐃᓐᓇᓕᒫᒃᑯᑦ ᓂᕈᐊᕐᓂᖅ ᐊᑐᕐᓗᒍ, 

ᐆᒪᔪᓕᕆᓂᕐᒥᒃ ᑐᑭᑖᕐᓃᑦ ᑕᒪᖏᓐᓄᑦ NMRWB-ᑯᓄᑦ ᐊᒻᒪᓗ EMRWB-ᑯᓄᑦ ᑎᒍᒥᐊᕐᑕᐅᔪᖅ. ᑯᔩ ᐃᒪᖏᓐᓂᑦ, 

EMRWB-ᑯᑦ ᐆᒪᔪᓕᕆᓂᕐᒥᒃ ᐊᐅᓚᑦᓯᔪᑦ, ᑭᓯᐊᓂ ᒪᑭᕝᕕᑯᓐᓂᑦ ᓈᓚᒋᐊᕐᓯᒪᔪᖅ ᐃᓇᖐᒍᓐᓇᑐᖅ ᑯᔩᒃᑯᑦ ᑲᑎᒪᔨᖓᓂᑦ 

ᓂᕈᐊᕐᓂᑯᑦ.  

5.3.3 ᓄᓇᕕᒻᒥᐅᑦ ᐃᓄᖏᑦᑕ ᐱᔪᓐᓇᐅᑎᖏᑦ ᐱᓇᓱᐊᕐᕕᖃᕈᒪᓂᖏᓪᓗ ᓛᐸᑐᐊ ᐃᒪᖏᓐᓂᑦ80 

ᑭᖑᓪᓕᐹᖅ ᑕᕆᐅᕐᒥ ᐊᐅᓚᑦᓯᕕᖃᑎᖃᕐᓂᖅ ᑯᐯᓪᓗ/ᓛᐸᐊᓗ ᓯᓈᓃᑦᑐᖅ. ᐊᖏᖃᑎᒌᒍᑎᒃ ᒪᓕᑦᓱᒍ, ᓄᓇᕕᒻᒥᐅᑦ 

ᓛᐸᑐᐊᒥᐅᓪᓗ ᐊᑦᔨᒌᒥᒃ ᐱᔪᓐᓇᐅᑎᓖᑦ ᐆᒪᔪᕐᓯᐅᓂᕐᒧᑦ. ᓛᐸᑐᐊᒥᐅᑦ ᓄᓇᕕᒻᒥᐅᓗ ᐱᔪᓐᓇᐅᑎᖃᕋᓗᐊᕐᓱᑎᒃ 

ᐆᒪᔪᕐᓯᐅᒍᓐᓇᓂᕐᒥᒃ , ᖃᑦᓯᕌᕈᓐᓇᓂᖏᑦ ᐊᑐᓂᑦ ᐊᕕᑦᑐᓯᒪᔪᖅ ᐊᒪᖏᓐᓂᑦ ᓄᓇᖃᕐᕕᐅᔫᓐᓂᑦ ᐊᒻᒪᓗ ᒪᓕᑦᓱᑎᒃ ᐊᑐᓂᑦ 

ᐱᖁᔭᓂᑦ ᐊᑐᓕᕐᑎᑕᐅᓯᒪᔪᓂᑦ, ᐆᒪᔪᓕᕆᓂᕐᒥᒃ ᐊᐅᓚᑦᓯᔩᑦ ᑎᒥᖁᑎᖏᑦ ᓄᓇᕕᐅᑉ ᑕᕆᐅᖓᓂᑦ 

(ᑕᕆᐅᕐᒥᐅᑕᓕᕆᔨᒃᑯᑦ) ᐊᒻᒪᓗ ᓛᐸᑐᐊᒥᐅᑉ (ᑑᕐᙰᑦ ᐸᐸᑦᓯᕕᖓ) ᓲᓱᑦᓴᕆᐊᓕᑦ ᐅᓪᓗᒥᐅᔪᖅ ᐊᑑᑎᖃᑦᑕᓯᒪᔪᐃᓪᓗ 

ᐆᒪᕐᔪᓯᐅᓂᕐᒥᒃ, ᐊᓯᖏᓐᓂᓗ (ᓄᓇᕘᕐᒥᐅᑦ) ᐆᒪᔪᕐᓯᐅᓂᕐᒧᑦ ᒪᓕᒐᓕᐅᓕᕈᑎᒃ.  

5.4 ᐱᖁᔭᖕᖑᑎᑦᓯᓂᖅ ᒪᓕᒉᓪᓗ 

5.4.1 COSEWIC ᐊᒻᒪᓗ ᐆᒪᔪᐃᑦ ᐊᑦᑕᓇᕐᑐᒦᓐᓂᕋᕐᑕᐅᔪᓄᑦ ᐱᖁᔭᖅ (S.C. 2002, c. 29)(SARA)81  

ᐆᒪᔪᐃᑦ ᐊᑦᑕᓇᕐᑐᒦᓐᓂᕋᕐᑕᐅᔪᓄᑦ ᑲᑎᒪᔨᖏᑦ ᖃᓇᑕᒥ Canada (COSEWIC) 82, ᓄᐃᑕᐅᓯᒪᔪᖅ 1977-ᖑᑎᓪᓗᒍ, 

ᐃᒻᒥᒎᕐᑑᓱᓂ ᑎᒥᐅᔪᖅ ᑲᒪᒋᔭᖃᕐᓱᓂ ᓇᓗᓀᕐᓯᓂᕐᒥᒃ ᖃᐅᔨᓴᕐᓂᒥᓪᓗ ᐆᒪᔪᓂᑦ ᐊᑦᑕᓇᕐᑐᒦᓐᓂᕋᕐᑕᐅᔪᓂᑦ ᑲᓇᑕᒥ.  

COSEWIC ᐊᑐᓲᖅ ᖃᐅᔨᒪᐅᑎᑦᓴᓯᐊᖑᓂᕐᕌᓂᒃ, ᐃᓚᒋᔭᐅᑎᓪᓗᒍ ᓱᑯᐃᔦᒍᑎᐅᓯᒪᔪᑦ ᖃᐅᔨᒪᔨᒻᒪᕆᓐᓄᑦ, ᓄᓇᖃᕐᖄᓯᒪᔪᑦ 

ᖃᐅᔨᒪᐅᓯᖏᑦ ᐊᒻᒪᓗ ᓄᓇᓖᑦ ᖃᐅᔨᒪᐅᓯᖏᑦ. ᑲᑎᒪᔨᖏᑦ ᐱᓯᒪᔪᑦ 13-ᓂᑦ ᐊᑐᓂᑦ ᓄᓇᖃᕐᕕᐅᔪᑦ ᑲᕙᒪᖏᑦᑕ 

ᐆᒪᔪᓕᕆᓂᕐᒥᒃ ᐱᒍᑦᔨᕕᖏᓐᓂᑦ, 4 ᑲᕙᒪᑐᖃᒃᑯᑦ ᐱᒍᑦᔨᕕᖏᑦ (ᑲᓇᑕᒥ ᐆᒪᔪᓕᕆᓂᕐᒥᒃ ᐱᒍᑦᔨᕕᒃ ᐊᒻᒪᓗ ᓯᓚᐅᑉ 

ᐊᓯᑦᔨᐸᓪᓕᐊᓂᖓᓄᑦ ᑲᓇᑕᒥ, ᑲᓇᑕᒥ ᒥᕐᖑᐃᓯᕕᓕᕆᔩᑦ, ᐃᒪᕐᐱᓕᕆᔨᒃᑯᑦ ᐊᒻᒪᓗ ᑲᓇᑕᒥ ᑕᑯᔭᓐᓈᕕᖓ 

ᐊᕙᑎᓕᕆᓂᕐᒥᒃ), 3 ᑲᕙᒪᒃᑯᓂᑦ ᐱᓯᒪᖕᖏᑐᑦ ᓱᑯᐃᔦᓂᕐᒥᒃ ᐱᒍᑦᔨᔩᑦ, 10 ᑐᑭᒧᐊᑦᑎᓯᔩᑦ ᐆᒪᔪᓂᑦ ᖃᐅᔨᒪᔨᒻᒪᕇᑦ ᐊᒻᒪᓗ 

ᑐᑭᒧᐊᑦᑎᓯᔨᐅᖃᑎᖓ ᓄᓇᖃᕐᖄᓯᒪᔪᑦ ᖃᐅᔨᒪᐅᓯᖏᓐᓂᑦ ᑭᒡᒐᑐᕐᑎ. COSEWIC-ᑯᑦ ᓇᐅᑦᓯᑑᑎᖏᑦ ᑐᓂᔭᐅᓲᑦ 

ᑲᓇᑕᐅᑉ ᑐᕐᖃᑌᔨᖓᓄᑦ ᑲᓇᑕᒥ ᐆᒪᔪᓕᕆᓂᕐᒥᒃ ᐱᒍᑦᔨᕕᒃ ᐊᒻᒪᓗ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ 

ᑲᓇᑕᒥ ᐆᒪᔪᐃᑦ ᓄᖑᐃᓐᓇᑐᐃᓐᓇᕆᐊᓖᑦ ᐅᑎᕐᑎᑕᐅᒐᓱᐊᕐᓂᖏᓐᓄᑦ ᑲᑎᒪᔨᖏᓐᓄᑦ. ᒪᓕᒐᓕᐅᕐᑏᑦ, ᐅᓐᓂᑑᑎᖓ 

ᑐᕐᖃᑌᔨᐅᑉ ᒪᓕᑦᓱᒍ, ᑐᑭᑖᓲᑦ ᐆᒪᔪᐃᑦ ᐊᓪᓚᑕᐅᓯᒪᒨᕐᑕᐅᔪᑦᓴᐅᒪᖔᑕ ᐊᑦᑕᓇᕐᑐᒦᓐᓂᕋᕐᑕᐅᓗᑎᒃ, ᐆᕝᕙᓗᓘᓐᓃᑦ 

ᐅᑎᕐᑎᓗᒍ COSEWIC-ᑯᓄᑦ. COSEWIC-ᑯᑦ ᓱᕐᖁᐃᓯᑉᐸᑕ ᐆᒪᔪᐃᑦ ᐊᑦᑕᓇᕐᑐᒦᓕᕆᐊᖏᑦ ᑕᒐᑦᓭᓇᖅ ᓲᕐᓗ 

ᐊᑦᑕᓇᕐᑐᒦᓕᕐᑐᖅ-ᒥᒃ ᓇᓗᓀᕐᑕᐅᓂᖃᓲᖑᖕᖏᑐᖅ SARA ᐊᑖᓂᑦ. ᐱᖁᔭᑎᒎᕆᐊᖃᕐᒪᑦ, COSEWIC-ᑯᑦ 

ᓇᐅᑦᓯᑐᐃᒋᐊᓪᓚᓲᑦ ᐊᕐᕌᒍᐃᑦ ᖁᓖᑦ ᓈᒻᒪᑕ, ᓯᕗᓂᖓᒍᓪᓘᓃᑦ ᓄᑖᑦ ᖃᐅᔨᒪᐅᑎᑦᓭᑦ ᓴᕐᕿᐸᑕ ᐆᒪᔪᐃᑦ 

ᖃᓄᐃᓕᖓᓕᕐᓂᖏᑦ ᒪᓗᒋᔭᐅᓕᕐᐸᑕ.  

1986-ᖑᑎᓪᓗᒍ83, COSEWIC-ᑯᑦ ᓯᕗᓪᓕᐹᖓᓂᑦ ᓇᐅᑦᓯᑐᐃᔪᕕᓂᐅᑎᓪᓗᒋᑦ, ᓱᕐᖁᐃᑕᐅᓯᒪᔪᖅ ᓇᓄᐃᑦ 

ᐊᑦᑕᓇᕐᑐᒦᖕᖏᒋᐊᖏᑦ. ᑕᒪᓐᓇ ᐊᓯᑦᔨᑕᐅᓯᒪᔪᖅ ᐃᓱᒫᓗᓐᓇᑐᒦᓕᕐᓂᕋᕐᑕᐅᓂᕐᒧᑦ 1991-ᒥᑦ84, 

ᖃᓄᐃᑦᑐᒦᓐᓂᕋᕐᑕᐅᓂᖓ ᓱᕐᖁᐃᑕᐅᓯᒪᔪᖅ ᓇᐅᑦᓯᑐᕐᑕᐅᓂᒃᑯᑦ 1999-ᒥᑦ85, 2002-ᒥᑦ86, ᐊᒻᒪᓗ 2008-ᒥᑦ87.. 

2008-ᒥᑦ ᓇᐅᑦᓯᑐᕐᑕᐅᔪᕕᓂᐅᑎᓪᓗᒋᑦ, ᐃᓄᓕᒫᕐᑎᓯᓃᑦ ᐊᑑᑎᓯᒪᔪᑦ ᑐᓴᕐᑎᓯᒍᑎᐅᓂᐊᕐᓱᑎᒃ ᓇᐅᓕᒫᓂᑦ ᓇᓄᐃᑦ 

ᐊᑦᑕᓇᕐᑐᒦᓐᓂᕋᕐᑕᐅᑐᐃᓐᓇᕆᐊᖃᓕᕐᓂᖏᓐᓄᑦ SARA ᐊᑖᒍᑦ. ᑖᒃᑯᐊ ᖃᐅᔨᒋᐊᕐᕕᖃᕐᓃᑦ 2011-ᖑᑎᓪᒍ 

ᐃᓱᓕᓚᐅᕐᓯᒪᔪᑦ.  

ᐊᒥᓲᓂᕐᓭᑦ ᐃᓄᐃᑦ ᐊᖏᕐᓯᒪᖕᖏᑲᓗᐊᕐᑎᓗᒋᑦ, ᓇᓄᐃᑦ ᐃᓱᒫᓗᓐᓇᑐᒦᓕᕆᐊᖏᑦ ᓱᕐᖁᐃᑕᐅᓯᒪᔪᑦ SARA ᐊᑖᒍᑦ 

2011-ᖑᑎᓪᓗᒍ. ᐃᓱᒫᓗᓐᓇᑐᒦᓐᓂᕋᕐᑕᐅᓂᖏᑦ ᓇᓗᓀᕐᓯᒋᐊᖃᕐᓯᒪᒻᒥᔪᖅ ᖃᓄᖅ ᓄᖑᐃᓐᓇᑎᑕᐅᑦᑌᓕᒐᔭᕐᒪᖔᑕ; 

ᕋᓗᐊᕐᑎᓗᒍ, ᓄᕐᖃᖓᑎᑦᓯᖏᑦᑐᖅ ᐆᒪᔪᕐᑕᐅᒍᓐᓇᓂᖓᓂᑦ, ᓇᓗᓀᕐᓯᒍᑎᐅᒐᓂᓗ ᓴᐳᒻᒥᔭᐅᒋᐊᖃᕐᓂᖏᓐᓂᑦ ᓇᓄᐃᑦ 

ᓇᔪᕐᕕᖏᑦ. ᕋᓗᐊᕐᑎᓗᒍ, SARA ᐊᑖᒍᑦ, (ECCC) ᑲᒪᒋᔭᓕᒃ ᐊᑐᐃᓐᓇᕈᕐᑎᕆᓂᕐᒥᒃ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒥᒃ 

ᐊᒻᒪᓗ ᑐᓴᕐᑎᓯᒍᑎᓕᐅᕆᐊᖃᓲᖑᑦᓱᑎᒃ ᐊᕐᕌᒍᐃᑦ ᑕᓪᓕᒪᑕᒫᑦ  SAR-ᑯᑦ ᓴᕐᕿᑎᑦᓯᓚᐅᕐᑎᓗᒋᑦ, ᑐᕌᕐᓂᓕᐊᖑᓯᒪᔪᑦ 

ᑎᑭᐅᑎᔭᐅᖕᖏᓂᓕᒫᖏᓐᓂᑦ. ᐸᕐᓇᓯᒪᐅᑎᒃ ᐊᑐᐃᓐᓇᐅᓕᕐᐸᑦ, ᐃᓚᒋᔭᐅᑎᑕᐅᓂᐊᖕᖒᕆᔭᐅᔪᖅ, ᐃᓚᖓᑎᒍᑦ 

ᓱᓇᒥᑦᑐᑯᓪᓘᓃᑦ, SARA ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐃᓗᐊᓂ. ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᖓ ᐃᓚᐅᑎᑦᓯᓲᖅ 

ᓄᓇᖃᕐᕕᐅᔪᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᖏᓐᓂᑦ.   

5.4.2 ᐱᖁᔭᖅ ᓲᓱᒋᔭᓕᒃ ᐊᑦᑕᓇᕐᑐᒦᓐᓂᕋᕐᑕᐅᔪᑦ ᐅᓗᕆᐊᓇᕐᑐᒦᓐᓂᕋᕐᑕᐅᔪᐃᓪᓘᓃᑦ (ᐅᖃᓕᒫᒐᖅ E-12.01) 

(ᑯᐯᒃ)88 

ᐱᖁᔭᖅ ᑐᕌᓂᖃᕈᑎᐅᔪᖅ ᓴᐳᒻᒥᔨᐅᓂᕐᒥᒃ ᐆᒪᔪᓕᒫᓂᑦ ᐊᒻᒪᓗ ᓄᖑᐃᓐᓇᑎᑦᓯᑌᓕᓂᕐᒥᒃ ᐆᒪᔪᓂᑦ ᐱᕈᕐᑐᓂᓪᓘᓃᑦ ᑯᐯᒻᒥ. 

ᑐᕌᕐᓂᕆᑦᓱᒍ ᐃᑭᓪᓕᐸᓪᓕᐊᑎᑦᓯᖏᓐᓂᒥᒃ ᐆᒪᔪᓂᑦ ᖓᑦᑕᓇᕐᑐᒦᓐᓂᕋᕐᑕᐅᔪᓂᑦ ᐅᓗᕆᐊᓇᕐᑐᒦᓐᓂᕋᕐᑕᐅᔪᓂᓪᓘᓃᑦ. 

ᒪᓕᑦᓱᒍ ᐱᖁᔭᖅ ᓲᓱᒋᔭᓕᒃ ᐊᑦᑕᓇᕐᑐᒦᓐᓂᕋᕐᑕᐅᔪᑦ ᐅᓗᕆᐊᓇᕐᑐᒦᓐᓂᕋᕐᑕᐅᔪᐃᓪᓘᓃᑦ ᐆᒪᔪᐃᑦ ᓇᔪᕐᕕᖏᓪᓗ, ᑯᐯᒃ 

ᑲᕙᒪᖓ ᓇᓄᕐᓂᒃ ᐅᓗᕆᐊᓇᕐᑐᒦᓐᓂᕋᕐᑕᐅᓕᕐᓂᕃᓯᒪᔪᑦ 2009-ᒥᑦ89.  

ᓄᐃᑕᐅᓯᒪᔪᖅ ᐊᓪᓚᓯᒪᔪᖏᑦᑕ 6-ᒦᑦᑐᐃᑦ ᐱᖁᔭᐅᑉ ᐃᓗᐊᓂ, 1992-ᖑᑎᓪᓗᒍ ᑯᐯᒻᒥᑦ ᐆᒪᔪᐃᑦ ᐊᑦᑕᓇᕐᑐᒦᑦᑐᓄᑦ 

ᒪᓕᒐᖓ ᐅᖃᕐᒪᑦ ᐆᒪᔪᐃᑦ ᐅᓗᕆᐊᓇᕐᑐᒥᑦᑐᐃᑦ ᐊᓯᐅᑐᐃᓐᓇᕋᔭᕐᓂᖏᑦ ᓂᕆᐅᒋᔭᐅᖕᖏᑲᓗᐊᕐᑎᓗᒍ. ᑕᒪᓐᓇ 

ᐃᓚᖃᕐᑐᖅ ᐆᒪᔪᐃᑦ ᐊᑯᓃᕐᑐᒥᒃ ᐊᑯᓐᓂᖓᓂᓪᓘᓃᑦ ᓄᐃᑕᓂᐊᕐᓂᖏᑦ ᓱᕐᖁᐃᑕᐅᒪᖕᖏᑐᖅ. ᐆᒪᔪᐃᑦ ᐅᓄᕐᓂᖏᑦ 

ᐃᑭᓪᓕᐸᓪᓕᐊᓂᖏᑦ ᓇᔪᕐᕕᖏᑦᑕᓘᓐᓃᑦ ᓱᔪᑉᐸᓕᐊᓂᖏᑦ ᐊᓐᓇᐅᒪᕐᖃᔭᓚᖓᖕᖏᑐᑦ ᐊᐅᓚᑦᔭᕆᐊᕈᑎᐅᖕᖏᐸᑕ.  

ᓇᓗᓀᕐᓯᓂᖅ ᖃᓄᕐᑑᕈᑎᖃᕐᑎᓯᑦᑌᓕᒍᑎᓂᑦ ᐆᒪᔪᓄᑦ ᐊᑦᑕᓇᕐᑐᒦᓐᓂᕋᕐᑕᐅᔪᓄᑦ ᐃᓱᒪᒍᑎᐅᒋᐊᓕᑦ ᖃᓄᓪᓗᐊᑎᒋᒃ 

ᐊᑦᑕᓇᕐᑐᒦᒻᒪᖔᑕ. ᐆᒪᔪᐃᑦ ᐅᓗᕆᐊᓇᕐᑐᒦᑦᑐᓂᑦ, ᓄᖑᐃᓐᓇᑐᐃᓐᓇᓚᖓᓂᖏᑦ ᐅᓗᕆᐊᓇᕐᑐᒦᖕᖏᑐᖅ 



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᒫᓐᓇᓴᐅᑎᒋᒃᑯᑦ ᓯᕗᓂᕐᒥᓘᓐᓃᑦ, ᑭᓯᐊᓂ ᑭᓯᐊᓂ ᐊᑦᑕᓇᕐᑐᒦᓕᕈᓐᓇᑐᑦ ᐊᐅ’ᑦᔭᕆᐊᕈᑎᐅᖕᖏᐸᑕ ᓇᓗᓀᕐᓯᓃᑦ ᓱᓀᑦ 

ᐱᑦᔪᑎᐅᑎᓪᓗᒋᑦ ᓱᕐᕋᑕᐅᒪᒻᒪᖔᑕ. ᑌᒣᒻᒪᑦ, ᐆᒪᔪᐃᑦ ᐃᓚᖏᑦ, ᐱᓗᐊᕐᑐᒥᑦ ᐅᓗᕆᐊᓇᕐᑐᒦᓐᓂᕋᕐᑕᐅᓯᒪᑉᐸᑕ, 

ᖃᓄᐃᓘᕈᑎᐅᒍᓐᓇᑐᑦ ᓱᕐᖁᐃᑐᒥᒃ ᓱᕐᕋᑕᐅᓂᐊᖕᖏᐸᑕ ᖃᓄᕐᑐᕈᑎᐅᑦᓯᐊᐸᑕᓗ ᐅᑎᕐᑎᓯᕙᓪᓕᐊᒍᑎᑦᓭᑦ.  

ᑯᐯᒃ ᑕᕐᕋᖓᓂᑦ, ᐱᖁᔦᑦ ᐱᑐᑦᓯᒪᔪᑦ ᐊᑦᑕᓇᕐᑐᒦᓕᕐᑐᓄᑦ ᐅᓗᕆᐊᓇᕐᑐᒦᓐᓂᕋᕐᑕᐅᔪᓄᓪᓘᓃᑦ (ᓇᓄᐃᑦ) ᒪᓕᑦᑐᑦ 

ᐱᖁᔭᖓᓂᑦ ᓲᓱᒋᔭᓕᒻᒥᑦ ᐆᒪᔪᕐᓯᐅᓂᕐᒧᑦ ᐃᖃᓪᓕᐊᓂᕐᒧᓗ ᐱᔪᓐᓇᐅᑎᖏᓐᓂᑦ ᔦᒥᓯ ᐯᒥᑦ ᐊᒻᒪᓗ ᑯᐯᒃ ᑕᕐᕋᖓᓂᑦ90 

(ᑕᑯᒋᐊᕐᓗᒍ ᐃᓚᖓ 5.4.4, ᐊᑖᓂ). 

5.4.3 ᐱᖁᔭᖅ ᓲᓱᒋᔭᓕᒃ ᓄᖑᐃᓐᓇᑎᑦᓯᑌᓕᓂᕐᒥᒃ ᐱᕙᓪᓕᐊᑎᑦᓯᓂᕐᒥᓗ ᐆᒪᔪᓂᑦ (ᐅᖃᓕᒫᒐᖅ C-61.1) (ᑯᐯᒃ)91 

ᐱᖁᔭᖅ ᑐᕌᕐᓂᓕᒃ ᓄᖑᐃᓐᓇᑎᑦᓯᑌᓕᓂᕐᒥᒃ ᐆᒪᔪᓂᑦ ᓇᔪᕐᕕᖏᓐᓂᓗ, ᐱᕙᓪᓕᐊᑎᑦᓯᓂᖅ ᓄᖑᐃᓐᓇᑎᑦᓯᑌᓕᒍᑎᑦᓴᓂᑦ, 

ᐃᓕᑕᕐᓯᓂᕐᒥᓗ ᓇᐅᓕᒫᑦ ᐱᔪᓐᓇᐅᑎᖃᕆᐊᖏᑦ ᐆᒪᔪᕐᓯᐅᓂᕐᒥᒃ, ᐃᖃᓪᓕᐊᓂᕐᒥᒃ ᒥᑭᒋᐊᕐᓂᐊᓂᕐᒥᓗ ᒪᓕᑦᓱᒍ ᐱᖁᔭᖅ. 

ᑕᒎᓇ, ᑖᓐᓇ ᐱᖁᔭᖅ ᓄᐃᑦᓯᓯᒪᔪᖅ ᐊᑕᐅᓯᐅᖕᖏᑐᓂᑦ ᓄᕐᖃᖓᑎᑦᓯᔪᑦ ᓄᖑᐃᓐᓇᑎᑦᓯᑌᓕᓂᖅ ᐆᒪᔪᓂᑦ 

ᐱᑦᔪᑎᐅᑎᓪᓗᒍ ᐊᒻᒪᓗ ᒪᓕᒐᕐᓂᒃ ᐊᑦᑕᓇᕐᑐᒨᕇᒃᑯᑎᑦᓴᓂᑦ, ᐊᒻᒪᓗ ᓄᐃᑕᑎᑦᓯᓂ ᐱᔪᓐᓇᐅᑎᖏᓐᓂᑦ 

ᒪᓕᒐᕆᒋᐊᓕᖏᓐᓂᓗ ᓇᐅᓕᒫᑦ ᐆᒪᔪᕐᓯᐅᕈᓐᓇᓂᕐᒧᑦ, ᐃᖃᓪᓕᐊᕈᓐᓇᓂᕐᒧᑦ ᐊᒻᒪᓗ ᒥᑭᒋᐊᕐᓂᐊᕈᓐᓇᓂᕐᒧᑦ. 

ᕋᓗᐊᕐᑎᓗᒍ, ᑐᕐᖃᑌᔨ ᐃᒣᒍᓐᓇᑐᖅ, ᐱᖁᔭᖅ ᒪᓕᓪᓗᒍ, ᐱᕕᑦᓴᓕᐅᕈᓐᓇᑐᖅ ᐆᒪᔪᕐᓯᐅᑎᑦᓯᓂᕐᒥᒃ 

ᒥᑭᒋᐸᕐᓂᐊᑎᑦᓯᒍᓐᓇᓂᕐᒥᓗ ᓱᓇᐅᒐᓗᐊᕐᐸᑦ ᐆᒪᔪᖅ. ᐱᖁᔭᐅᑉ ᐃᓗᐊᓂ ᐃᓕᖓᔪᒧᑦ ᐱᖁᔭᖅ ᓲᓱᒋᔭᓕᒃ ᒥᑭᒋᐊᕐᓂᐊᓂᕐᒥᒃ 

ᐊᒥᖏᓐᓂᓗ ᓂᐅᕐᕈᓭᓂᕐᒥᒃ92, ᑎᒍᒥᐊᕐᑐᖃᕈᒪᓂᐊᕈᓂ ᓂᐅᕐᕈᑎᖃᕈᒪᓂᐊᕈᓂᓘᓐᓃᑦ ᑯᐯᒃ ᓯᓚᑖᓄᑦ ᓇᓄᕕᓂᐅᑉ 

ᐊᒥᖓᓂᑦ, ᐊᒥᖓ ᓯᑯᑦᓴᔭᖃᕆᐊᓕᒃ  MFFP-ᑯᓂᑦ ᐱᓯᒪᔪᒥᒃ. ᑖᑦᓱᒪ ᐱᖁᔭᐅᑉ ᐃᓗᐊᓂ ᐃᓕᖓᔪᒧᑦ ᐱᖁᔭᖅ ᓲᓱᒋᔭᓕᒃ 

ᐆᒪᔪᐃᑦ ᐱᔭᕕᓂᐅᓂᕋᕐᑕᐅᒍᑎᖓᓂᑦ93, ᐊᕐᖁᓇᕐᓯᒪᑉᐸᑕ ᑐᖁᖓᑉᐸᑕᓘᓐᓃᑦ ᑐᓴᕐᑎᓯᒍᑎᐅᖃᑦᑕᕆᐊᓕᑦ 

ᐆᒪᔪᓕᕆᔨᒧᑦ ᐋᑕᐅᓗᑎᓗ ᕆᐊᖃᕐᐸᑕ. ᑯᔩ ᐊᓪᓓᑦ ᐃᓄᐃᓪᓗ ᑯᐯᒻᒥᐅᑦ ᐃᒣᒍᓐᓇᑐᑦ s90, ᕋᓗᐊᕐᑎᓗᒍ, ᐆᒪᔪᕐᑕᒥᓄᑦ 

ᑮᓇᐅᔭᓕᐅᕈᑎᒥᓂᑦ ᐱᔪᓐᓇᐅᑎᒥᓂᒃ ᒪᓕᓪᓗᑎᒃ ᐃᓗᐊᒎᕐᑐᒥᒃ ᐱᖁᔭᖅ ᓲᓱᒋᔭᓕᒃ ᐆᒪᔪᕐᓯᐅᓂᕐᒥᒃ, ᐃᖃᓪᓕᐊᓂᕐᒥᒃ 

ᒥᑭᒋᐊᕐᓂᐊᓂᕐᒥᓗ ᓖᒥᓯ ᐯ ᐊᒻᒪᓗ ᑯᐯᒃ ᑕᕐᕋᖓᓂᑦ ᑌᒣᒻᒪᑦ ᓯᑯᑦᓴᔭᖃᓪᓗᑯᒋᐊᑐᖕᖏᑐᐃᑦ ᓇᓅᑉ ᐊᒥᖓᓂᑦ 

ᑎᒍᒥᐊᓕᕈᑎᒃ, ᑐᓴᕐᑎᓯᓪᓗᑯᒋᐊᑐᕋᑎᒃ ᓇᓄᖅ ᑌᒣᒐᓗᐊᕐᑎᓗᒍ, ᓇᓄᕐᑐᕕᓂᐅᒍᑎᒃ ᓂᐅᕐᕈᑎᒋᓂᐊᕐᓗᒍ 

ᐃᓚᐅᔫᒍᑎᖃᖕᖏᑐᒧᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ, ᓯᑯᑦᓴᔭᖃᕆᐊᓕᑦ ᐅᕝᕙᓗᓘᓐᓃᑦ ᑯᐯᒃ ᓯᓚᑖᓄᑦ 

ᓂᐅᕐᕈᑎᖃᕐᓂᐊᕈᑎᒃ90. ᑮᓇᐅᔦᕐᓱᑎᒃ ᓇᓐᓄᕋᓱᐊᕐᓃᑦ ᐱᖁᔭᒥᑦ ᓯᖁᒥᑦᓯᔪᖅ ᓇᓄᐃᑦ ᓇᓐᓄᑕᐅᒍᓐᓇᒪᑕ 

ᐃᓚᐅᔫᒍᑎᓕᓐᓄᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᒪᓕᑦᓱᒍ ᐱᖁᔭᖅ ᓱᒋᔭᓕᒃ ᐆᒪᔪᕐᓯᐅᓂᕐᒧᑦ91 

ᐃᖃᓪᓕᐊᓂᕐᒧᓗ ᔦᒥᓯ ᐯ ᐊᒻᒪᓗ ᑯᐯᒃ ᑕᕐᕋᖓᓂᑦ.  ᐱᖁᔭᖅ ᐃᓕᖓᔪᖅ ᓄᖑᐃᓐᓇᑎᑦᓯᑌᓕᓂᕐᒥᒃ ᐱᕙᓪᓕᐊᑎᑦᓯᓂᕐᒥᓗ 

ᐆᒪᔪᓂᑦ ᓇᓪᓕᖁᐊᖃᖕᖏᑐᖅ ᐱᖁᔭᖓᓂᑦ ᓲᓱᒋᔭᓕᒻᒥᑦ ᐆᒪᔪᕐᓯᐅᓂᕐᒧᑦ ᐃᖃᓪᓕᐊᓂᕐᒧᓗ ᐱᔪᓐᓇᐅᑎᖃᕐᓂᒥᒃ ᔦᒥᓯ ᐯ 

ᐊᒻᒪᓗ ᑯᐯᒃ ᑕᕐᕋᖓᓂᑦ90, ᑭᖑᓂᐊᒍᑦ ᐊᑐᖅᑕᐅᓕᕋᔭᖅᐳᖅ. .  

5.4.4 ᐱᖁᔭᖅ ᓲᓱᒋᔭᓕᒃ ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᓗ ᐱᔪᓐᓇᐅᑎᖏᓐᓂᑦ ᔦᒥᓯ ᐯᒥᑦ ᐊᒻᒪᓗ ᑯᐯᒃ ᑕᕐᕋᖓᓂᑦ 

(ᐅᖃᓕᒫᒐᖅ D-13.1) (ᑯᐯᒃ)90   

ᐱᖁᔭᖅ ᓲᓱᒋᔭᓕᒃ ᐆᒪᔪᕐᓯᐅᓂᕐᒧᑦ ᐃᖃᓪᓕᐊᓂᕐᒧᓗ ᐱᔪᓐᓇᐅᑎᖃᕐᓂᒥᒃ ᔦᒥᓯ ᐯᒥᑦ ᐊᒻᒪᓗ ᑯᐯᒃ ᑕᕐᕋᖓᓂᑦ90 

ᐊᑐᓕᕐᑎᓯᓯᒪᔪᑦ ᐊᕕᑦᑐᓯᒪᓂᕐᒥᒃ 24-ᒦᑦᑐᓂᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᑦ. ᐆᒪᔪᕐᓯᐅᓂᕐᒧᑦ, 

ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᐱᔪᓐᓇᐅᑎᖃᕐᓂᖅ ᓄᐃᑕᐅᓯᒪᔪᑦ ᑖᑦᓱᒧᖓ ᐱᖁᔭᒧᑦ ᐊᒻᒪᓗ ᐱᑦᔪᑎᖃᕐᓱᓂ 

ᓄᖑᐃᓐᓇᑎᑦᓯᑌᓕᓂᕐᒥᒃ, ᑐᑭᓯᓇᕐᑎᑕᐅᓯᒪᔪᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᑦ. ᑖᓐᓇ ᐱᖁᔭᖅ ᒪᓕᑦᓱᒍ, 

ᓇᓄᐃᑦ ᑕᒫᓂ ᓄᓇᖃᕐᕕᒋᔭᐅᔪᒦᑦᑐᑦ, ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᑦ ᐃᓚᐅᔫᒍᑎᓕᓐᓄᑦ ᑭᓯᐊᓂ 

ᓇᓐᓄᑕᐅᒍᓐᓇᓱᑎᒃ ᐱᔪᓐᓇᐅᑎᒥᓂᒃ ᐊᑐᕐᓱᑎᒃ ᐊᕐᕌᒍᓕᒫᑉ ᐃᓗᐊᓂ ᐆᒪᔪᕐᓯᐅᒍᓐᓇᕕᓖᑦ. ᑖᓐᓇ ᐱᖁᔭᖅ ᐱᑕᖃᕐᑎᓯᒻᒥᔪᖅ 

ᑐᑭᑖᕈᓐᓇᓂᕐᒥᒃ ᐊᓯᑦᔨᑐᐃᒍᓐᓇᓂᕐᒥᓗ ᖃᑦᓯᕌᕈᓐᓇᓂᕐᒧᑦ ᓇᓄᕐᓂᒃ, ᖃᑦᓯᕌᕈᓐᓇᓂᕐᒧᑦ ᐊᖏᖃᑎᒌᒍᑎᒃ ᓄᐃᑦᓯᓯᒪᔪᖅ 

58-ᓂᑦ ᐃᓄᐃᑦ ᓇᓐᓄᕈᓐᓇᕆᐊᖏᑦ 1985-ᒥᑦ ᐊᒻᒪᓗ ᑯᔩᒃᑯᑦ 4-ᓂᑦ ᓇᓐᓄᕈᓐᓇᕆᐊᖏᑦ 1989-ᖑᑎᓪᓗᒍ.  

5.4.5 ᓄᓇᕗᒥᑦ ᐆᒪᔪᓕᕆᓂᕐᒧᑦ ᐱᖁᔭᖅ94 

ᔪᓓ 1, 2015-ᒥᑦ, ᐊᑕᐅᓯᐅᖕᖏᑐᐃᑦ ᐆᒪᔪᓕᕆᓂᕐᒧᑦ ᐱᖁᓓᑦ ᑎᓕᔨᒍᑏᓪᓗ ᓄᓇᕘᑦ ᐆᒪᔪᓕᕆᓂᕐᒥᒃ ᐱᖁᔭᖓᑕ 

ᐊᑖᒍᑦ95–97 ᓄᐃᑕᐅᓯᒪᔪᑦ ᓄᓇᕘᒥᑦ (NSA). ᑖᓐᓇ ᐊᓪᓚᑕᐅᓕᕐᑎᓗᒍ, ᐆᒪᔪᓕᕆᓂᕐᒥᒃ ᐱᖁᔦᑦ98 ᓄᐃᑕᒌᕐᓯᒪᔪᑦ ᐅᓪᓗᒥ 

ᐊᑐᕐᑕᐅᔪᑦ ᓱᓕ ᓄᓇᕕᐅᑉ ᑕᕆᐅᖓᓂᑦ ᐊᒻᒪᓗ ᐃᔫ ᑕᕆᐅᖓᓂᑦ, ᓄᓇᑦᓯᐊᕗᑦ NWT ᑲᕙᒪᖓᑕ ᐆᒪᔪᓕᕆᓂᕐᒥᒃ 

ᐱᖁᔭᖓ99 ᐊᑐᕐᑐᖅ ᓄᓇᕕᐅᑉ ᐄᔫᒃᑯᓗ ᓄᓇᖏᓐᓂᑦ, ᓄᑖᑦ ᐆᒪᔪᓕᕆᓂᕐᒥᒃ ᐱᖁᔦᑦ ᑎᓕᔭᐅᒪᐅᑏᓪᓗ ᐅᓪᓗᒥᒧᑦ 

ᐊᑐᓕᕐᑎᑕᐅᓯᒪᕋᑕᖕᖏᑐᑦ ᓄᓇᕘᑦ ᓯᓚᑖᓂᑦ. ᐊᓪᓚᑕᐅᓯᒪᓂᖏᑦ ᐊᖅᑦᒥᔭᐅᓛᕐᑐᑦ ᐊᑌᓐᓇᓕᒫᕐᑐᒥᒃ 

ᖃᓄᐃᓕᖓᐅᓯᐅᓂᐊᕐᑐᐃᑦ ᓄᐃᑕᐅᖕᖏᓂᓕᒫᖏᓐᓂᑦ ᓄᓇᕕᐅᑉ ᐃᔫᒃᑯᓗ ᑕᕆᐅᖏᓐᓂᑦ.  

5.4.6 ᐆᒪᔪᐃᑦ ᐱᕈᕐᑐᐃᓗ ᓴᐳᒻᒥᔭᐅᒋᐊᖃᕐᓂᖏᓐᓄᑦ ᐱᖁᔭᖅ ᐃᓕᖓᔪᖅ ᓄᓇᕐᔪᐊᒥᐅᖑᖃᑎᒌᑎᒍᑦ 

ᓄᓇᖃᕐᕕᐅᔪᑎᓪᓗᒍ ᑕᐅᕐᓰᒍᑕᐅᓂᖏᓐᓄᑦ (WAPPRIITA)100 

ᑖᓐᓇ ᐱᖁᔭᖅ ᒪᓕᒐᖃᕐᑎᓯᔪᑦ ᐃᑎᕐᑎᑕᐅᒍᓐᓇᑐᓂᑦ ᐊᐅᓪᓚᑎᑕᐅᒍᓐᓇᑐᓂᓪᓗ ᓄᓇᖃᕐᕕᖃᑎᒌᓄᑦ ᐆᒪᔪᓂᑦ 

ᐃᓚᖕᖏᓯᒪᓂᖏᓐᓂᓘᓐᓃᑦ ᐆᒪᔪᐃᑦ ᐊᒻᒪᓗ ᐊᒥᕕᓂᖏᓐᓂᑦ. ᐃᓕᖓᔪᖅ ᐅᑯᓄᖓ: 

o ᐆᒪᔪᐃᑦ ᐊᓪᓚᑕᐅᓯᒪᔪᑦ CITES-ᑯᓐᓂᑦ; 

o ᐆᒪᔪᐃᑦ ᐱᕈᕐᑐᐃᓘᓐᓃᑦ ᑕᒫᓂᒥᐅᑦᓴᔭᐅᖕᖏᑐᑦ ᑎᒍᔭᐅᔪᓃᑦ, ᑎᒍᒥᐊᕐᑕᐅᔪᕕᓂᑦ, ᐁᑦᑐᑑᑎᕕᓃᑦ 

ᑎᑭᑎᑕᐅᔪᕕᓃᓪᓘᓃᑦ ᐃᔨᕐᑐᐊᖑᑦᓱᑎᒃ ᓄᓇᖃᕐᕕᒪᕆᓐᓂᑦ ᓯᓚᑖᓂᑦ ᐱᓯᒪᔪᓂᑦ; 

o ᑲᓇᑕᒥ ᐱᓯᒪᔪᑦ ᐱᖁᔭᖃᕐᑎᑕᐅᔪᑦ ᓄᓇᖃᕐᕕᐅᔪᑦ ᐱᖁᔭᖏᓐᓄᑦ; 

o ᐆᒪᔪᐃᑦ ᐱᕈᕐᑐᐃᓘᓐᓃᑦ ᑎᑭᑎᑕᐅᒍᑎᒃ ᑲᓇᑕᒧᑦ ᐊᑦᑕᓇᕐᑑᒐᔭᕐᑐᑦ ᑲᓇᑕᐅᑉ ᐊᕙᑎᖓᓄᑦ. 

 

ᓇᓄᐃᑦ ᐊᓪᓚᑕᐅᓯᒪᔪᑦ CITES-ᑯᓐᓂᑦ ᐃᓚᒋᐊᕈᑎᖏᓐᓂᑦ II-ᒥᑦ. ᐃᓚᒋᐊᕈᑎᖏᑦ II ᓇᓄᐃᑦ ᓲᕐᓗ ᐊᑦᑕᓇᕐᑐᒦᓕᕐᑐᑦ 

ᓚᒐᑎᒃ ᑭᓯᐊᓂᓕ ᑕᐅᕐᓰᒍᑎᐅᖃᑦᑕᓂᐊᕐᐸᑕ ᐱᖁᔭᖃᕆᐊᓖᑦ ᓄᖑᐃᓐᓇᖁᓇᒋᑦ. CITES-ᑯᑦ ᑲᓇᑕᐅᑉ 

ᓯᓚᑖᓅᕆᒍᓐᓇᐅᑎᒥᒃ ᑐᓕᔨᓲᑦ ᐊᒻᒪᓗ ᒪᓕᒐᖏᑦ ᒪᓕᑦᑕᐅᓯᐊᕆᐊᖃᕐᓱᑎᒃ ᑲᓇᑕᐅ ᓯᓚᑖᓅᕈᓐᓇᐅᑎᒃ 

ᓄᐃᑕᐅᓂᐊᕐᐸᑦ. ᑕᒪᓐᓇ ᐃᓚᖃᕐᑐᖅ ᓇᐅᑦᓯᑐᐃᓂᕐᒥᒃ  ᐆᒪᔪᖅ ᐆᒪᔪᕐᑕᐅᓂᕐᒪᖔᑦ ᐱᖁᔦᑦ ᒪᓕᑦᓱᒋᑦ, ᐊᒻᒪᓗ 

ᓂᐅᕐᕈᑎᖃᕐᓂᖅ ᓱᕐᕃᓂᐊᖕᖏᑲᓗᐊᕐᒪᖔᑦ ᐆᒪᔪᐃᑦ ᐱᑕᖃᕐᓂᖏᓐᓂᑦ.  

5.5 ᐊᓯᖏᑦ ᓇᓄᕐᓂᒃ ᐊᐅᓚᑦᓯᓂᕐᒧᑦ ᑐᖕᖓᕕᓕᕐᑐᐃᒍᑎᐅᓯᒪᔪᑦ 

5.5.1 1973-ᒥᑦ ᐊᖏᖃᑎᒌᒍᑎᒃ ᓇᓄᐃᑦ ᓄᖑᐃᓐᓇᑌᓕᒌᒃᑯᑎᑦᓴᖏᓐᓄᑦ101 

ᑭᖕᖒᒪᓇᕐᓂᖓ ᓄᓇᕐᔪᐊᒥᐅᖃᑎᒌᑎᒍᑦ ᑲᑎᒪᔨᕆᐊᖃᕐᓂ ᐊᖏᖃᑎᒌᒍᑎᖃᕆᐊᖃᕐᓂᖓᓘᓐᓃᑦ ᓇᓗᓀᕐᑕᐅᖄᕐᓯᒪᔪᖅ 

1960 ᐊᕐᕌᒍᖏᓐᓂᑦ. ᓇᓐᓄᑕᐅᓗᐊᕐᓂᖏᑦ ᑌᑦᓱᒪᓂ ᐃᑭᓪᓕᑎᕆᓯᒪᔪᑦ ᓇᓄᕐᓂᒃ ᐅᑭᐅᕐᑕᑑᑉ ᐃᓚᖏᓐᓂᑦ. 

ᐅᑭᐅᕐᑕᑐᒥᐅ (ᑲᓇᑕ, ᑎᐊᓐᒫᒃ (ᐊᑯᑭᑦᑐ), ᓄᐊᕖ, ᐅᔮᓯᐊᒥᐅᑦ ᐊᒥᐊᔨᑫᓪᓗ, ᓇᓗᓀᕐᓯᖃᑎᒌᑦᓯᒪᔪᑦ ᐊᐅᓚᑦᓯᒍᑎᑦᓴᓂᑦ 

ᐱᑕᖃᕆᐊᖃᕐᓂᖓᓂᑦ ᓇᓄᕐᓄᑦ ᓱᑯᐃᔦᒍᑎᐅᓯᒪᔪᑦ ᐊᑐᕐᓗᒋᑦ.  ᐊᖏᖃᑎᒌᒍᑎᒃ ᓇᓄᕐᓂᑦ ᓄᖑᐃᓐᓇᑎᑦᓯᑌᓕᓂᕐᒧᑦ101 

(1973-ᒥᑦ ᐊᑎᓕᐊᕕᓂᖅ) ᐊᑎᓕᐊᖑᓯᒪᔪᖅ ᐆᔅᓘᒥᑦ ᓅᕕᒻᐱᕆ 15, 1973-ᒥᑦ, ᐊᑐᓕᕐᑎᑕᐅᑦᓱᓂᓗ ᒣ,, 26, 1976-ᒥᑦ. 

ᐊᖏᖃᑎᒌᒍᑎᒃ ᒪᓕᑦᓱᒍ, ᓄᓇᖃᕐᕕᒪᕇᑦ  ᐃᓕᑕᕐᓯᓯᒪᔪᑦ ᓇᓄᐃᑦ ᐱᒻᒪᕆᐅᒋᐊᖏᑦ ᐅᑭᐅᕐᑕᑐᒥ ᐊᒻᒪᓗ 

ᓴᐳᒻᒥᔭᐅᓂᖃᕆᐊᖃᕐᓱᑎᒃ. ᐊᖏᖃᑎᒌᒍᑎᒃ ᐊᑎᓕᐅᕐᑕᐅᒪᑦ, ᓄᓇᖃᕐᕕᒪᕇᑦ ᐊᖏᕈᑎᖃᕐᓯᒪᔪᑦ 

ᐊᐅᓚᑦᔭᕆᐊᕈᑎᖃᕐᓂᐊᓂᕐᒥᓂᑦ ᓴᐳᒻᒥᒍᑎᐅᓂᐊᕐᑐᓂᒃ ᐊᕙᑎᒥᒃ ᓇᓄᐃᑦ ᓇᔪᕐᕕᖏᓐᓂᑦ, ᐱᓗᐊᕐᑐᒥ ᓇᓄᐃᑦ 

ᓇᔪᕐᕕᖏᑦ ᓯᑎᖃᕐᕕᖏᑦ ᕿᑐᕐᖏᐅᕕᖏᓪᓗ ᐊᒻᒪᓗ ᐊᐅᓚᕕᖏᑦ, ᓇᓄᐃᓪᓗ ᖃᑦᓯᐅᓕᕐᓂᖏᓐᓂᑦ ᐊᐅᓚᑦᓯᒍᑎᒋᓗᒍ 

ᒪᓕᓪᓗᒋᑦ ᓄᖑᐃᓐᓇᑎᑦᓯᑌᓕᒍᑎᑦᓭᑦ ᓱᑯᐃᔦᒍᑎᐅᓯᒪᔪᑦ ᖃᐅᔨᒪᔨᒻᒪᕆᓐᓄᑦ ᒪᓕᓪᓗᒋᑦ.  

1973-ᒥᑦ ᐊᖏᖃᑎᒌᒍᑎᒃ ᐊᑎᓕᐅᕐᑕᐅᒪᑦ, ᐅᓗᕆᐊᓇᕐᓂᐸᐅᓯᒪᔪᖅ ᓇᓄᐃᑦ ᓇᓐᓄᑕᐅᓗᐊᖃᑦᑕᓂᖓ, 

ᖃᑦᓯᐅᓂᖏᓪᓗ ᐃᑭᓪᓕᓗᐊᕐᓯᒪᔪᕕᓂᐅᑦᓱᑎᒃ ᓇᓪᓕᐊᓂᐅᓂᕐᓴᖅ ᐅᑭᐅᕐᑕᑐᒥ. ᕋᓗᐊᕐᑎᓗᒍ, ᐊᕐᕌᒍᐃ 45 

ᐊᓂᒍᕐᓯᒪᓕᕐᑐᑦ, ᖃᑦᓯᕌᕈᓐᓇᓃᑦ ᓄᐃᑕᐅᓯᒪᓕᕐᑐᑦ, ᓇᓐᓄᑕᐅᖃᑦᑕᓂᖏᓐᓗ ᐅᓗᕆᐊᓇᕐᑐᒦᑦᑎᓯᒐᓂ ᓇᓄᕐᓂᑦ.  

2009-ᖑᑎᓪᓗᒍ, ᓄᓇᖃᕐᕕᒪᕇᑦ ᓄᐃᑦᓯᓯᒪᔪᑦ ᐅᑭᐅᕐᑕᑐᒥᐅᖑᖃᑎᒌᑦ ᐊᐅᓚᑦᔭᕆᐊᕐᓂᒧᑦ ᐸᕐᓇᓯᒪᐅᑎᖓᓂᑦ 

(CAP)102  ᖃᓄᕐᑑᕈᑎᖃᕐᓂᐊᓂᕐᒧᑦ ᓯᑕᒪᐅᔪᖕᖏᒐᕐᑐᓂᑦ ᐅᓗᕆᐊᓇᕐᑐᒦᑦᑎᓯᒍᓐᓇᑐᓂᑦ, ᓯᓚᐅᑉ ᐊᓯᑦᔨᐸᓪᓕᐊᓂᖓ 

ᐊᖏᓂᕐᐸᐅᑎᓪᓗᒍ, ᐅᓗᕆᐊᓇᕐᓂᐹᖅ ᓇᓄᕐᓄᑦ. CAP,  ᐊᖏᕐᑕᐅᒪᔪᖅ ᓄᓇᒥᒃ ᐊᐅᓚᑦᓯᕕᖃᕐᑑᔫᓄᑦ  2015 ᒍᑎᓪᓗᒍ, 

ᖃᓄᐃᓕᒋᐊᕈᑎᑦᓴᓂᒃ ᐃᓗᓕᖃᕐᓱᓂ ᐃᑯᓪᓚᑎᑦᓯᒐᓱᐊᕐᓂᒧᑦ ᐅᓗᕆᐊᓇᕐᑐᒦᒍᑕᐅᒍᓐᓇᑐᓂᒃ. ᑐᑭᓯᒪᑦᓯᐊᑐᖅ 

ᐊᐅᓚᑦᓯᓂᕐᒧᑦ ᐃᖏᕐᕋᓕᕇᕐᑐᓂᒃ ᑲᔪᓯᑦᓯᐊᑐᓂᒃ ᐊᑐᓂᑦ ᓄᓇᒥᒃ ᐊᐅᓚᑦᓯᕕᖃᕐᑐᓂ ᑌᒣᒻᒪᓕᓗ 

ᑕᑯᓐᓇᕋᓱᐊᓗᐊᖕᖑᐊᑐᖅ ᐃᖏᕐᕋᓯᐊᕐᑎᑕᐅᔪᓂᒃ ᒪᕐᕈᐃᓕᕐᕿᖓᔪᓂ ᐊᒥᓱᐃᓕᕐᕐᑭᖓᔪᓂᓗᓐᓃᑦ ᐊᐅᓚᑦᓯᕕᖃᕐᑑᔪᓂ. 

ᐅᑭᐅᕐᑕᑐᒥᐅᖑᖃᑎᒌᑦ ᐊᐅᓚᑦᔭᕆᐊᕐᓂᒧᑦ ᐸᕐᓇᓯᒪᐅᑎᖓ ᓇᓗᓀᕐᓯᓯᒪᔪᖅ ᐃᓘᓐᓈᒎᕐᑐᓂᒃ 

ᐊᐅᓚᑦᔭᕆᐊᕈᑎᐅᓂᐊᕐᑐᓂᑦ ᐊᕐᕌᒍᓄᑦ ᖁᓕᓄᑦ ᙯᔪᓄᑦ (2015-2025) ᐊᑐᓕᕐᑎᓯᒍᑎᐅᓂᐊᕐᑐᐃᓗ ᓯᕗᓪᓕᖏᓐᓄᑦ 

ᐊᕐᕌᒎᑉ ᒪᕐᕉᓄᑦ ᐃᓚᖃᕐᓱᓂ. ᕿᒥᕐᕈᔭᐅᖃᑦᑕᓂᐊᕐᓱᓂ ᐊᕐᕌᒎᒃ ᒪᕐᕈᑕᒫᑦ ᓄᓇᖃᕐᕕᒪᕇᑦ ᑭᒡᒐᑐᕐᑎᖏᓐᓄᑦ 

ᑲᑎᒪᓂᖃᓕᕐᐸᑕ ᐊᑐᓕᕐᑎᑕᐅᒍᑎᒋᓂᐊᕐᑕᖏᓪᓗ ᓄᑕᐅᓯᓕᕐᑎᑕᐅᖃᑦᑕᓂᐊᕐᓱᑎᒃ ᕆᐊᖃᕐᐸᑕ.  

5.5.2 ᑲᕙᒪᑐᖃᒃᑯᑦ/ᓄᓇᖃᕐᕖᑦ/ᑎᐊᕆᑐᐊᕇᑦ ᓇᓄᕐᓂᒃ ᐊᐅᓚᑦᓯᓂᓕᕆᓂᕐᒥᒃ ᑲᑎᒪᔩᑦ The (PBAC) ᐊᒻᒪᓗ 

ᓇᓄᓕᕆᓂᕐᒥᒃ ᐱᓪᓗᑯᒋᐊᓕᓕᕆᓂᕐᒧᑦ ᑲᑎᒪᔩᑦ (PBTC) 

ᑲᓇᑕᐅᑉ ᑐᓂᓯᒪᓂᖓ ᐱᓇᓱᐊᖃᑎᐅᓂᐊᕐᓂᒧᑦ ᓇᓄᐃᑦ ᖃᐅᔨᓴᕐᑕᐅᓂᖏᓐᓄᑦ ᐊᐅᓚᑦᓯᒍᑎᖃᕐᓂᒧᓪᓗ ᐱᒋᐊᕐᓯᒪᔪᖅ 

ᐊᕐᕌᒎᐃᑦ 45 ᓈᔪᓂᑦ ᓄᐃᑕᐅᑦᓱᑎᒃ ᑲᑎᒪᔨᐅᕖᑦ PBAC ᐊᒻᒪᓗ PBTC. PBAC ᑲᑎᒪᔨᖏᑦ ᐱᑕᖃᕐᑎᓯᓲᖅ ᓄᓇᖃᕐᕖᑦ, 

ᑎᐊᕆᑐᐊᕇᑦ ᑲᕙᒪᑐᖃᒃᑯᓗ ᓄᓇᖃᕐᕕᖏᓐᓂᑦ ᐱᓇᓱᐊᖃᑎᒌᓐᓂᒥᒃ ᐊᐅᓚᑦᓯᒍᑎᖃᕐᓂᒧᑦ ᓇᓄᓕᕆᓂᕐᒥᒃ, ᐊᒻᒪᓗ ᑲᓇᑕ 

ᑎᓕᔭᐅᒍᑎᒋᓯᒪᔭᕐᒥᓂᑦ 1973-ᖑᑎᓪᓗᒍ ᓇᓄᕐᓂᒃ ᓄᖑᐃᓐᓇᑎᑦᓯᑌᓕᓂᕐᒧᑦ ᐊᖏᖃᑎᒌᒍᑎᐅᓯᒪᔪᒥᒃ 

ᑲᔪᓯᑎᑦᓯᓯᐊᕋᓗᐊᕐᒪᖔᑦ ᐸᐸᑦᓯᔨᐅᑦᓱᑎᒃ. ᑕᒡᒎᓇ, PBAC-ᑯᑦ ᖃᓄᐃᓘᕐᑎᓚᕆᐅᓱᑦ ᑲᓇᑕᓕᒫᒥ ᐱᓇᓱᐊᖃᑎᒌᑦᑏᑦ 

ᐱᓇᓱᐊᖃᑎᒌᑦᓯᐊᕆᐊᖃᕐᓂᖏᓐᓄᑦ. PBTC-ᑯᑦ ᑲᑎᒪᔨᓖᑦ ᖃᐅᔨᒪᔨᒻᒪᕆᓐᓂᑦ ᑲᓇᑕᒥ ᐱᓯᒪᔪᓂᑦ ᐊᒻᒪᓗ 

ᐊᐅᓚᑦᓯᖃᑎᒌᑦᑐᓂᑦ, ᓄᓇᖃᕐᖄᓯᒪᔪᑦ ᖃᐅᔨᒪᔭᑐᖃᖏᑎᒍᑦ ᓱᑯᐃᔦᔨᑎᒍᓪᓗ, ᕿᒥᕐᕈᓂᖃᓲᖑᑦᓱᑎᒃ ᓇᐅᑦᓯᑐᐃᑦᓱᑎᓗ 

ᓄᑖᓂᑦ ᖃᐅᔨᒪᐅᑎᑦᓴᓂᑦ ᖃᐅᔨᒪᐅᑎᑦᓴᓂᑦ ᐱᑕᖃᕐᑎᓯᑦᓯᐊᓂᐊᕋᒥᒃ ᖃᓄᐃᓕᖓᓕᕐᓂᖏᓐᓄᑦ ᓇᓄᐃᑦ ᐊᕐᕌᒍᑕᒫᑦ 

ᑐᓴᕐᑎᓯᒍᑎᐅᖃᑦᑕᓱᑎᒃ, ᐊᔪᖀᒋᐊᕐᑎᐅᓱᑎᓗ PBAC-ᑯᓂᑦ ᐱᓪᓗᑯᒋᐊᓕᓕᕆᓂᕐᒨᓕᖓᔪᓂᑦ.  

6. ᑎᒥᐅᔪᐃᑦ ᐃᓚᐅᕕᓖᑦ ᓇᓄᐃᑦ ᐊᐅᓚᑕᐅᓂᖏᓐᓄᑦ ᑯᐯᒻᒥ, ᐄᔫ ᑕᕆᐅᖓᓂᑦ ᐊᒻᒪᓗ 

ᓄᓇᕕᐅᑉ ᑕᕆᐅᖓᓂᑦ: ᖃᓄᐃᓘᕐᑎᐅᓂᖏᑦ ᑲᒪᒋᔭᑦᓴᔭᖏᓪᓗ 

ᐊᐅᓚᑦᓯᓂᓕᕆᓂᒃᑯᑦ ᐱᓇᓱᐊᕐᓃᑦ ᐱᓇᓱᐊᖃᑎᒌᒍᑎᐅᓲᑦ ᒪᓕᑦᓱᒋᑦ ᖃᓄᐃᓘᕐᑎᐅᓂᖏᑦ ᑲᒪᒋᔭᑦᓴᔭᖏᓪᓗ ᐊᑐᓂᑦ 

ᐊᐅᓚᑦᓯᔪᐃᑦ ᑲᕙᒣᓪᓗ. ᐃᓚᐅᕕᓖᑦ ᑖᑦᓱᒥᖓ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᓄᐃᑕᐅᓂᖓᓄᑦ ᐊᑦᔨᒌᖕᖏᑐᓂᑦ 

ᐊᖓᔪᕐᖃᐅᕕᖃᕋᓗᐊᕐᓱᑎᒃ ᐊᒻᒪᓗ, ᐃᓚᐅᕕᖃᕐᓂᖏᓪᓗ ᐊᑦᔨᒌᖕᖏᑐᑎᒍᑦ ᐃᓂᓪᓚᖓᑦᓱᓂ, ᐃᓚᐅᕕᖃᕐᓂᖏᑦ 

ᐱᒻᒪᕆᐅᔪᖅ ᐊᑐᓕᕐᑎᑕᐅᓂᐊᕐᓂᖓᓄᑦ ᐊᑐᕐᓂᖃᑦᓯᐊᑑᓗᓂ ᓇᓄᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ. ᐊᖑᓇᓱᑦᑏᑦ 

ᐃᓚᐅᖃᑎᐅᓲᑦ ᐱᖁᔭᑎᒍᓪᓗ ᐆᒪᔪᕐᓯᐅᓂᕐᒧᑦ ᐱᔪᓐᓇᐅᑎᖏᑦ ᓱᕐᕋᑕᐅᑐᐃᓐᓇᕆᐊᓕᑦ ᓯᕗᓂᕐᒥᒃ 

ᐱᖁᔭᓕᐊᖑᖃᑦᑕᓂᐊᕐᑐᓄᑦ, ᑲᕙᒣᓪᓗ ᐊᖓᔪᕐᖃᐅᕕᖃᕐᓱᑎᒃ ᐊᑐᓕᕐᑎᓯᓂᕐᒥᒃ ᓄᖑᐃᓐᓇᑎᑦᓯᑌᓕᓂᕐᒧᑦ ᐊᒻᒪᓗ 

ᐊᐅᓚᑦᓯᓂᕐᒧᑦ ᐊᐅᓚᑦᔭᕆᐊᕈᑎᓂᑦ ᓄᐃᖃᑦᑕᓂᐊᕐᑐᓂᒃ ᑖᓐᓇ ᐸᕐᓇᓯᒪᐅᑎᒃ ᐊᕐᖁᑎᐅᑎᓪᓗᒍ, ᑕᒪᓐᓇ 

ᐱᓇᓱᐊᕐᑕᐅᓂᖓ ᐃᓘᓐᓀᓄᑦ ᑲᑐᑦᔮᕆᒍᑎᐅᓯᒪᔪᖅ. ᓇᓄᕐᓂᒃ ᐊᐅᒪᑦᓯᓂᕐᒧᑦ ᐸᕐᓇᓯᒪᐅᑎᒃ ᐊᐅᓚᑕᐅᔪᖅ ᐱᖁᔭᑎᒍᑦ 

ᓄᓇᖃᕐᕕᐅᔪᓄᓪᓗ ᐊᑦᑐᐊᔭᐅᔪᓄᑦ. ᐅᑯᐊ ᑭᖑᓪᓕᖏᑦ ᑐᑭᓯᓇᕐᑎᓯᒋᐊᓪᓚᓚᖓᔪᑦ ᖃᓄᖅ ᑕᒪᓐᓇ 

ᐱᓇᓱᐊᕐᑕᐅᓂᖃᕐᓯᒪᒻᒪᖔᑦ, ᐊᒻᒪᓗ ᖃᓄᐃᓘᕐᑎᐅᓂᖏᓐᓄᑦ ᐊᑐᓂᑦ ᑎᒥᐅᔪᑦ ᐃᓕᖓᔪᓄᑦ ᐸᕐᓀᓂᕐᒧᑦ, 

ᐊᖏᕐᑕᐅᑎᑦᓯᓂᕐᒧᑦ ᐊᑐᓕᕐᑎᓯᓂᕐᒧᓗ ᑯᐯᒃ-ᓄᓇᕕᐅᑉ ᑕᕆᐅᖓᓂᑦ-ᐃᔫ ᑕᕆᐅᖓᓂᑦ ᓇᓄᕐᓂᒃ ᐊᐅᓚᑦᓯᓂᕐᒧᑦ 

ᐸᕐᓇᓯᒪᐅᑎᒥᒃ.  

6.1 ᑎᒥᐅᔪᐃᑦ ᖃᓄᐃᓘᕐᑎᐅᓂᖏᑦ ᐊᑐᕐᑐᑦ ᑯᐯᒃ ᐃᓗᐊᓂ ᑭᓯᐊᓂ 

6.1.1 ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᑲᑎᒪᔩᑦ (HFTCC) 

ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᑲᑎᒪᔩᑦ ᑎᒥᐅᔪᖅ ᓄᓇᖃᕐᖄᓯᒪᔪᓄᑦ ᑲᕙᒪᓄᓪᓗ ᐸᐸᑦᓯᕕᐅᑦᓱᓂ 

ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᐃᓕᖓᔪᓂᑦ ᐱᖁᔭᓕᐅᕐᓂᒧᑦ ᐊᐅᓚᑦᓯᓂᖃᕐᓂᒧᓪᓗ 

ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᐱᓂᐊᕐᓂᖃᕐᓂᐅᔪᓂᑦ ᒪᓕᑦᓱᒍ ᐊᕕᑦᑐᓯᒪᓂᕐᒦᑐᖅ 24-ᒥᑦ ᔦᒥᓯ ᐯ 

ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᑦ. ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᑲᑎᒪᔩᑦ 

ᐱᒋᐊᕐᑎᓯᒍᓐᓇᒥᔪᑦ ᐅᖄᒍᑎᖃᕐᓗᑎᓗ, ᕿᒥᕐᕈᓗᑎᒃ ᐅᓐᓂᑑᑎᓕᐅᕐᓗᑎᓗ ᓄᓇᖃᕐᕕᐅᔪᑦ ᑲᕙᒪᑐᖃᒃᑯᓘᓐᓃᑦ  

ᑐᕐᖃᑌᔨᖏᓐᓄᑦ ᐱᖁᔭᓕᐅᖁᔨᓂᕐᒧᑦ ᐊᐅᓚᑦᔭᕆᐊᕈᑎᑦᓴᓕᐅᖁᔨᓂᕐᒧᓘᓐᓃᑦ ᐃᓕᖓᔪᓄᑦ ᐱᖁᔭᓕᐅᕐᓂᒧᑦ, 

ᑲᒪᓇᓱᐊᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᒧᑦ ᐊᐅᓚᓴᐅᒍᑎᖏᓐᓂᑦ ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ 

ᐱᓂᐊᕐᓃᑦ.  

ᐊᒻᒪᓗᒋᐊᓪᓚᖅ, ᒪᓕᑦᓱᒋᑦ ᒪᓕᒉᑦ ᐃᓚᖏᑦ, ᑐᕐᖃᑌᔨ ᖃᐅᔨᒋᐊᕐᕕᖃᖃᑦᑕᓲᖅ HFTCC-ᑯᓂᑦ ᓄᑖᑦ ᐱᖁᔦᑦ 

ᓄᐃᑕᐅᓚᐅᕐᑎᓇᒋᑦ ᐊᓯᖏᓪᓘᓃᑦ ᑐᑭᑖᕈᑏᑦ ᐅᕝᕙᓗᓘᓐᓃᑦ ᐊᐅᓚᑦᔭᕆᐊᕈᑎᓕᐅᓚᐅᕋᓂ ᓄᑖᓂᑦ. 

ᓲᓱᒋᔭᖃᕆᐊᖃᓲᖅ HFTCC-ᑯᑦ ᖃᓄᐃᓘᕐᑎᐅᓂᖏᓐᓂᑦ ᐃᓕᖓᔪᓄᑦ ᐆᒪᔪᕐᓯᐅᓂᕐᒧᑦ, ᐃᖃᓪᓕᐊᓂᕐᒧᑦ 

ᒥᑭᒋᐊᕐᓂᐊᓂᕐᒧᓗ. HFTCC-ᑯᑦ ᐅᕝᕙᓗᓘᓐᓃᑦ ᑲᕙᒣᑦ ᑲᒪᒋᔭᓖᑦ ᑐᑭᑖᓲᑦ ᐱᖁᔭᓕᐅᕐᓂᒥᒃ ᐱᑕᖃᕆᐊᖃᓪᓚᕆᑦᑐᓂᒃ 

ᐱᕕᓕᒫᒃᑯᑦ ᓱᕐᕃᑌᓕᓂᖅ ᓄᓇᖃᕐᖄᓯᒪᔪᓂᑦ ᐆᒪᕐᓯᐅᕈᓯᖏᓐᓂᓗ ᐃᑉᐱᒋᑦᓯᐊᓱᒍ.  

HFTCC-ᑯᑦ ᑲᑎᒪᔨᖏᑦ ᑎᒃᑯᐊᑕᐅᒪᓲᑦ: ᑯᐯᒃ ᑲᕙᒪᖓ ᑎᒃᑯᐊᓂᓲᖅ ᓯᑕᒪᓂᑦ, ᑲᓇᑕᐅᑉ ᑲᕙᒪᖓ ᑎᒃᑯᐊᓂᓲᖅ ᓯᑕᒪᓂᑦ, 

ᐃᓄᐃᑦ (ᒪᑭᕝᕕᒃ) ᑎᒃᑯᐊᓂᓱᖅ ᐱᖓᓱᓂᑦ, ᑯᔩ (ᑯᔩ ᑲᕙᒪᖓ) ᑎᒃᑯᐊᓂᓱᖅ ᐱᖓᓱᓂᑦ ᐊᒻᒪᓗ ᓇᔅᑳᐱᒃᑯᑦ (ᓇᔅᑳᐲᑦ 

ᑲᒍᐊᒍᐊᑦᓯᑲᒫ) ᑎᒃᑯᐊᓂᓱᑦ ᒪᕐᕉᓂᒃ.  

6.1.2 ᑯᐯᒃ ᑲᕙᒪᖓ - ᓇᐹᕐᑐᓕᕆᓂᕐᒥᒃ, ᓄᓇᐅᑉ ᐱᕈᕐᑐᖏᓐᓄᑦ ᒥᕐᖑᐃᓯᕕᓕᕆᓂᕐᒥᓗ ᑐᕐᖃᑕᕐᕕᒃ (MFFP) 

ᓇᐹᕐᑐᓕᕆᓂᕐᒥᒃ, ᓄᓇᐅᑉ ᐱᕈᕐᑐᖏᓐᓄᑦ ᒥᕐᖑᐃᓯᕕᓕᕆᓂᕐᒥᓗ ᑐᕐᖃᑕᕐᕕᒃ ᐊᖓᔪᕐᖃᐅᕕᓕᒃ ᐊᐅᓚᑦᓯᓂᕐᒥᒃ 

ᐆᒪᔪᓕᕆᓂᕐᒥᒃ ᑯᐯᒻᒥᑦ (ᓇᐹᕐᑐᓕᕆᓂᕐᒥᒃ, ᓄᓇᐅᑉ ᐱᕈᕐᑐᖏᓐᓄᑦ ᒥᕐᖑᐃᓯᕕᓕᕆᓂᕐᒥᓗ ᑐᕐᖃᑕᕐᕕᒃ ᑐᕐᖃᑌᔨᖓ) 

ᐊᒻᒪᓗ ᐃᓚᐅᕕᖃᓲᖑᑦᓱᓂ ᓄᓇᖃᕐᕕᐅᖃᑎᒌᑦ ᐱᓇᓱᐊᕐᓂᖏᓐᓄᑦ ᓇᓄᓕᕆᓂᕐᒥᒃ. ᑯᐯᒻᒥᑦ ᓄᓇᖓ ᔦᒥᓯ ᐯ ᑯᐯᓪᓗ 

ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᐊᑦᑐᐊᔪᖅ, ᒪᓕᒋᐊᓖᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᑦ ᐊᕕᑦᑐᓯᒪᔪᖅ 

24-ᒦᑦᑐᓂᑦ.   

MFFP-ᑯᑦ ᑲᒪᒋᔭᑦᓴᔭᖃᖃᑎᐅᔪᖅ, ᖃᓂᑕᒋᔭᖏᓐᓂᑦ ᐊᖓᕐᖃᐅᕕᓖᑦ, ᖃᐅᔨᒪᒐᓱᐃᓐᓇᓂᕐᒥᒃ ᖃᑦᓯᐅᓕᕐᓂᖏᓐᓄᑦ 

ᖃᓄᐃᓕᖓᓕᕐᓂᖏᓐᓄᓗ ᓇᓄᐃᑦ ᑯᐯᒻᒦᑐᑦ ᑕᕆᐅᖏᓐᓂᓗ. MFFP-ᑯᑦ ᑲᒪᒋᔭᖃᓲᖑᒻᒥᔪᑦ ᑲᑎᕐᓱᐃᓂᕐᒥᒃ 

ᑭᓯᑕᐅᒍᑎᐅᓯᒪᔪᓂᑦ ᓇᓐᓄᑕᐅᔪᕕᓂᕐᓄᑦ. ᒫᓐᓇᐅᑎᓪᓗᒍ, ᓇᓐᓄᑕᐅᔪᐃᑦ ᑭᓯᑕᐅᒍᑎᖏᑦ ᐊᑐᓕᕐᑎᑕᐅᒪᔪᖅ MFFP-

ᑯᓄᑦ ᓄᓇᓕᓐᓂ ᐱᓇᓱᐊᖃᑎᒋᑦᓱᒋᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐆᒪᔪᕐᓯᐅᑎᒃᑯᑦ ᓄᓇᓕᓕᒫᓂᑦ  ᐊᒻᒪᓗ ᑯᔩ ᐊᓪᓓᑦ 

ᐆᒪᔪᕐᓯᐅᑎᖏᓐᓂᑦ ᓄᓇᓕᓕᒫᖏᓐᓂᑦ. ᑖᓐᓇ ᐊᓪᓚᑕᐅᑎᓪᓗᒍ, ᑯᐯᒻᒥᑦ, ᐃᓄᐃᑦ ᑯᔩ ᐊᓪᓚᓯᒪᔪᖃᐅᑎᒨᕆᒋᐊᑐᖕᖏᑐᑦ 

ᓇᓐᓄᑕ[ᓃᑦ ᑭᓯᑕᐅᒍᑎᖏᓐᓄᑦ (ᑕᓯᐅᔭᕐᔪᐊᑉ ᓯᕿᓂᖓᓃᑦᑐᐃ ᑭᓯᐊᓂ). ᐊᓪᓚᓯᒪᔪᖃᐅᑎᒨᕆᒍᒪᒍᑎᒃ ᐱᕕᖃᓱᑦ ᑭᓯᐊᓂ 

ᕆᐊᑐᖕᖏᑐᐃᑦ ᑌᒣᒻᒪᑦ MFFP-ᑯᑦ ᑭᓯᑕᐅᒪᒍᑎᖏᓐᓄᑦ ᑐᕐᓴᑎᓯᒍᑏᑦ ᓱᓇᒥᖕᖏᑐᑦ.  

ᐱᖁᔭᐅᑉ ᓲᓱᒋᔭᓕᐅᑉ ᓄᖑᐃᓐᓇᑎᑦᓯᑌᓕᓂᕐᒥᒃ ᐱᕙᓪᓕᐊᑎᑦᓯᓂᕐᒥᓗ ᐆᒪᔪᓂᑦ ᐊᑖᒍᑦ90, ᓇᔪᕐᑎᒋᔭᐅᒍᓂ ᓇᓅᑉ ᐊᒥᖓ 

ᕿᑐᓪᓕᓴᕐᓯᒪᖕᖏᑐᖅ ᒪᓕᒐᖃᕐᑎᑕᐅᔪᖅ ᑯᐯᒻ. MFFP-ᑯᑦ ᑲᒪᒋᔭᖃᓱᑦ ᓇᓗᓀᒃᑯᑕᖃᕐᑎᓯᓂᕐᒥᒃ ᒪᓕᑦᑕᐅᓗᑎ 

ᑭᓯᐊᓂᐅᑦᓱᑎᓗ ᓄᓇᖃᕐᖄᓯᒪᖕᖏᑐᓄᑦ ᓇᔪᕐᑎᖃᕐᓂᐊᐸᑕ ᓇᓅᑉ ᐊᒥᖓᓂᑦ ᐊᒻᒪᓗ ᑯᐯᒃ ᓯᓚᑖᓅᕆᒍᒪᓂᐊᕐᐸᑕ. 

MFFP-ᑯᑦ ᑲᒪᒋᔭᖃᓲᖑᒻᒥᔪᑦ ᑲᓇᑕᐅᑉ ᓯᓚᑖᓅᕆᒍᑎᓂᑦ ᓇᓗᓐᒃᑯᑕᓂᑦ (ᑖᒃᑯᐊ ᐱᑕᖃᕆᐊᓕᑦ ᑲᓇᑕᐅᑉ 

ᓯᒪᑖᓅᕐᑕᐅᒍᒪᔪᖃᕐᓂᐸᑦ).  

MFFP-ᑯᑦ ᐆᒪᔪᓂᑦ ᓴᐳᒻᒥᓂᕐᒧᑦ ᐱᒍᑦᔨᕕᖓ ᑲᒪᒋᔭᖃᓲᖅ ᐱᖁᔦᑦ ᒪᓕᑦᑕᐅᓯᐊᕋᓗᐊᕐᒪᖔᑕ ᑭᓪᓕᓯᓂᐊᓲᖑᑦᓱᓂᓗ 

ᓇᓄᐃᑦ ᐊᒥᖏᑦ ᑕᐅᕐᓰᒍᑎᐅᓂᐊᕐᐸᑕ ᓄᓇᖃᕐᕕᒥᓂᑦ ᐱᓇᓱᐊᖃᑎᒋᑦᓱᒍ ᐊᕙᑎᓕᕆᓂᕐᒥᒃ ᓯᓚᐅᓪᓗ 

ᐊᓯᑦᔨᐸᓪᓕᐊᓂᖓᓄᑦ ᐸᐸᑦᓯᕕᒃ ᑲᓇᑕᒥ. ᐆᒪᔪᓂᑦ ᐳᓖᓯᑦ ᐃᓚᐅᕕᖃᕐᒥᔪᑦ ᐆᒪᔪᐃᑦ ᓄᖑᐃᓐᓇᑎᑕᐅᑦᑌᓕᖏᓐᓄᑦ 

ᐃᓕᓐᓂᐊᑎᑦᓯᒍᑎᑦᓴᓂᓪᓗ ᓯᐊᒻᒪᑎᑦᓯᓯᓲᖑᑦᓱᑎᒃ. MFFP-ᑯᑦ ᐳᓖᓯᖕᖑᐊᓖᑦ ᑯᔩ ᐃᓄᐃᓪᓗ ᓄᓇᓕᖏᓐᓂᑦ. ᐊᒻᒪᓗ, 

ᐆᒪᔪᐃᑦ ᐳᓖᓯᖕᖑᐊᖏᑦ ᐱᓇᓱᐊᖃᑎᖃᓲᑦ MFFP-ᑯᓂᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᑦ, ᐳᓖᓯᖕᖑᐊᑦ 

ᐱᓇᓱᐊᕐᑕᒥᓂᑦ ᑲᔪᓯᑦᓯᐊᖁᓪᓗᒋᑦ.  

6.2 ᐱᑐᑦᓯᒪᔪᑦ ᑕᕆᐅᕐᒥᐅᑕᓕᕆᔨᓄᑦ 

6.2.1 ᐄᔫ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ(EMRWB) 

EMRWB-ᑯᑦ ‘ᑎᒥᐅᔪᖅ ᑲᕙᒪᒃᑯᓂᑦ ᐱᓯᒪᔪᖅ ᓇᐅᓕᒫᓂᑦ ᐱᒍᑦᔨᔨᐅᑦᓱᓂ’ ᐃᒻᒥᒎᕐᑑᓱᓂᓗ ᐊᐅᓚᑦᓯᔨᐅᖃᑎᐅᑦᓱᓂ 

ᒪᓕᑦᓱᒍ EMRLCA. EMRLCA-ᑯᑦ ᑲᑎᒪᔨᖏᑦ ᑎᒃᑯᐊᑕᐅᒪᔪᑦ ᑲᓇᑕᐅᑉ ᑲᕙᒪᖓᓄᑦ (2), ᓄᓇᕘᑦ ᑲᕙᒪᖓᓄᑦ (1) 

ᐊᒻᒪᓗ ᑯᔩ ᑲᕙᒪᖓᓄᑦ (3). ᑲᑎᒪᔩᑦ ᑎᒃᑯᐊᓂᓲᑦ ᑐᑭᒧᐊᑦᑎᓯᔨᐅᓂᐊᕐᑐᒥᒃ, ᑎᒃᑯᐊᑕᐅᔪᒥᑦ ᑐᕐᖃᑌᔨᖓᓄᑦ 

ᐃᒪᕐᐱᓕᕆᔨᒃᑯᑦ (ᑲᓇᑕ) ᖃᐅᔨᒋᐊᕐᕕᖃᓚᐅᕐᓱᓂ ᐊᕙᑎᓕᕆᓂᕐᒥᒃ ᑐᕐᖃᑌᔨᖓᓂᑦ (ᓄᓇᕗᑦ).  

ᑲᑎᒪᔩᑦ ᑲᒪᒋᔭᖃᓱᑦ ᐆᒪᔪᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᐊᒻᒪᓗ ᐱᖁᔭᓕᕆᓂᕐᒥᒃ ᐆᒪᔪᕈᓐᓇᓂᕐᒧᑦ ᐃᓕᖓᔪᓂᑦ ᐄᔫ 

ᑕᕆᐅᖏᓐᓂᑦ.  EMRWB-ᑯᑦ ᑐᑭᑕᕈᑎᖏᑦ ᐊᖏᕐᑕᐅᓯᒪᒋᐊᖃᓱᑦ ᑐᕐᖃᑌᔨᓄᑦ, ᑯᔩᓪᓗ ᐆᒪᔪᕈᓐᓇᑐᑑᑎᓪᓗᒋᑦ 

ᓄᖑᐃᓐᑎᑦᓯᑌᓕᓂᖅ ᐊᑐᕐᓱᒍ, ᖃᑦᓯᕌᕈᓐᓇᓂᕐᒥᒃ ᓄᐃᑦᓯᓂᒃᑯᑦ ᐆᕝᕙᓗᓘᓐᓃᑦ EMRLCA ᐃᓗᓕᖏᓐᓃᑐᐃᑦ ᓄᐃᑉᐸᑕ 

ᐃᓕᖓᔪᑦ ᐊᖏᖃᑎᒌᒍᑎᖏᓐᓄᑦ ᑯᔩ ᐊᒻᒪᓗ ᐃᓄᐃᑦ ᓄᓇᕕᒻᒥᐅᑦ, ᐅᕝᕙᓗᓗᓐᓃᑦ ᓇᐅᓕᒫᓂᑦ 

ᖃᓄᐃᖕᖏᓯᐊᕆᐊᖃᕐᓂᖏᓐᓄᑦ ᐃᓕᒪᓇᕐᑐᒦᒋᐊᖃᖕᖏᓂᖏᓐᓄᓗ. ᓇᓄᕐᓄᑦ, EMRWB-ᑯᑦ ᐊᖓᔪᕐᖃᐅᕕᓖᑦ 

ᓄᐃᑦᓯᓂᕐᒥᒃ, ᐊᓯᑦᔩᒋᐊᕐᓂᒥᒃ ᐲᕐᓯᓂᕐᒥᓘᓐᓃᑦ ᖃᑦᓯᕌᕈᓐᓇᓂᕐᒥᒃ ᐃᔫ ᑕᕆᐅᖏᓐᓂᑦ. EMRWB-ᑯᑦ 

ᐊᖏᕈᑎᓕᐅᕈᓐᓇᑐᑦ ᐊᑐᓕᕐᑎᓯᓗᑎᓘᓐᓃᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒥᒃ ᐊᑦᔨᒌᖕᖏᑐᓄᑦ ᐆᒪᔪᓄᑦ, 

ᐃᓚᒋᔭᐅᑎᓪᓗᒋᑦ ᓇᓄᐃᑦ.  

ᑐᑭᓯᓇᕐᑎᑕᐅᒻᒪᑦ ᐊᑖᓂᑦ, EMRWB-ᑯᑦ ᓂᕆᐅᓐᓂᖃᕐᕕᐅᔪᑦ ᐱᓇᓱᐊᖃᑎᖃᕆᐊᖃᕐᓂᖏᑦ ᑯᔩ ᒥᑭᒋᐊᕐᓂᐊᑏᑦ 

ᑲᑐᑦᔨᖃᑎᒌᓐᓂᖓᓂᑦ (ᓄᓇᓕᓐᓂ ᓄᓇᓕᓕᒫᓂᓪᓗ) ᐊᒻᒪᓗ ᑯᔩ ᑲᕙᒪᖓᓂᑦ, ‘ᑎᒥᐅᔪᖅ ᑲᕙᒪᐅᑦᓱᓂ’  EMRLCA 

ᐊᖏᖃᑎᒌᒍᑎᐅᑉ ᐃᓗᓕᖏᓐᓃᑐᓄᑦ. ᐄᔫ ᑕᕆᕐᒥᐅᑕᓕᕆᔨᑦ ᐱᓇᓱᑦᑎᖏᑦ ᐱᓇᓱᐊᓲᑦ ᓄᓇᓖᑦ ᐃᓗᐊᓂ, 

ᐱᑐᑦᓯᒣᓐᓇᕆᐊᖃᕐᓱᓂᓗ ᓄᓇᓕᓕᒫᓂᑦ ᒥᑭᒋᐊᕐᓂᐊᑏᑦ ᑲᑐᑦᔨᖃᑎᒌᓐᓂᖏᓐᓂᑦ ᓱᓇᑐᐃᓐᓇᓄᑦ ᐃᓕᖓᔪᓄᑦ 

ᐃᓱᒫᓘᑎᓄᑦ ᐱᓇᓱᐊᕈᑎᐅᒋᐊᓕᓐᓄᓘᓐᓃᑦ.  

6.2.2 ᓄᓇᕕᒻᒥ ᑕᕆᐅᕐᒥᐅᑕᓕᕆᔨᑦ ᑲᑎᒪᔨᖏᑦ (NMRWB)  

ᑌᒫᑦᓭᓇᖅ EMRWB-ᑯᑎᑐᑦ, NMRWB-ᑯᑦ ᐃᒻᒥᒎᕐᑑᓱᓂ ᑎᒥᐅᔪᖅ ᐊᐅᓚᑦᓯᓂᕐᒧᑦ, ᑭᓯᐊᓂ ᓄᐃᑕᐅᓯᒪᔪᖅ NILCA-ᒧᑦ. 

NMRWB-ᑯᑦ ᑲᑎᒪᔨᖏᑦ ᑎᒃᑯᐊᑕᐅᓲᑦ ᑲᓇᑕᐅᑉ ᑲᕙᒪᖓᓄᑦ (2), ᓄᓇᕗᑦ ᑲᕙᒪᖓᓄᑦ (1) ᐊᒻᒪᓗ ᒪᑭᕝᕕᒧᑦ (3), 

ᑲᑎᒪᔩᑦ ᐊᖓᔪᕐᖄᒍᓂᐊᕐᑐᒥᒃ ᑎᒃᑯᐊᓯᓲᑦ ᑎᒃᑯᐊᑕᐅᓂᐊᕐᑐᒥᒃ ᐃᒪᕐᐱᓕᕆᔨᒃᑯᑦ ᑐᕐᖃᑌᔨᖏᓄᑦ (ᑲᓇᑲ) 

ᖃᐅᔨᒋᐊᕐᕕᖃᓚᐅᕐᓱᑎᒃ ᐊᕙᑎᓕᕆᓂᕐᒥᒃ ᑐᕐᖃᑌᔨᖓᓂᑦ (ᓄᓇᕗᑦ) ᐊᒻᒪᓗ ᐊᕙᑎᓕᕆᓂᕐᒥᒃ ᑐᕐᖃᑌᔨᖓᓂᑦ (ᑲᓇᑕ). 

ᑲᑎᒪᔩᑦ ᑲᒪᒋᔭᖃᓱᑦ ᐆᒪᔪᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᐊᒻᒪᓗ ᐱᖁᔭᓕᕆᓂᕐᒥᒃ ᐆᒪᔪᕈᓐᓇᓂᕐᒧᑦ ᐃᓕᖓᔪᓂᑦ ᓄᓇᕕᐅᑉ 

ᑕᕆᐅᖏᓐᓂᑦ.  NMRWB-ᑯᑦ ᑐᑭᑕᕈᑎᖏᑦ ᐊᖏᕐᑕᐅᓯᒪᒋᐊᖃᓱᑦ ᑐᕐᖃᑌᔨᓄᑦ, ᓄᓇᕕᒻᒥᐅᓗ ᐃᓄᖏᓐᓂᑦ 

ᐆᒪᔪᕈᓐᓇᑐᑑᑎᓪᓗᒋᑦ ᓄᖑᐃᓐᑎᑦᓯᑌᓕᓂᖅ ᐊᑐᕐᓱᒍ, ᖃᑦᓯᕌᕈᓐᓇᓂᕐᒥᒃ ᓄᐃᑦᓯᓂᒃᑯᑦ ᐆᕝᕙᓗᓘᓐᓃᑦ 

ᐊᖏᖃᑎᒌᒍᑎᖃᕐᓂᑯᑦ ᑯᔩᒃᑯᓂᑦ ᐃᔫᒥᐅᓂᑦ, ᓄᓇᕗᑦ ᐃᓄᖏᓐᓂᑦ ᐊᒻᒪᓗ ᓛᐸᓱᐊ ᐃᓄᖏᓐᓂᑦ ᐊᒻᒪᓗ ᐃᓄᐃᑦ 

ᓄᓇᕕᒻᒥᐅᑦ, ᐅᕝᕙᓗᓗᓐᓃᑦ ᓇᐅᓕᒫᓂᑦ ᖃᓄᐃᖕᖏᓯᐊᕆᐊᖃᕐᓂᖏᓐᓄᑦ ᐃᓕᒪᓇᕐᑐᒦᒋᐊᖃᖕᖏᓂᖏᓐᓄᓗ. ᓇᓄᕐᓄᑦ, 

NMRWB-ᑯᑦ ᐊᖓᔪᕐᖃᐅᕕᓖᑦ ᓄᐃᑦᓯᓂᕐᒥᒃ, ᐊᓯᑦᔩᒋᐊᕐᓂᒥᒃ ᐲᕐᓯᓂᕐᒥᓘᓐᓃᑦ ᖃᑦᓯᕌᕈᓐᓇᓂᕐᒥᒃ ᓄᓇᕕᐅᑉ 

ᑕᕆᐅᖏᓐᓂᑦ. NMRWB-ᑯᑦ ᐊᖏᕈᑎᓕᐅᕈᓐᓇᑐᑦ ᐊᑐᓕᕐᑎᓯᓗᑎᓘᓐᓃᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒥᒃ 

ᐊᑦᔨᒌᖕᖏᑐᓄᑦ ᐆᒪᔪᓄᑦ, ᐃᓚᒋᔭᐅᑎᓪᓗᒋᑦ ᓇᓄᐃᑦ.  

6.2.3 ᓄᓇᕗᑦ ᑲᕙᒪᖓ, ᐊᕙᑎᓕᕆᓂᕐᒥᒃ ᐱᒍᑦᔨᕕᒃ 

NILCA ᐊᒻᒪᓗ EMRLCA ᐊᑖᒍᑦ, ᓄᓇᕗᑦ ᐊᕙᑎᓕᕆᓂᕐᒥᒃ ᑐᕐᖃᑌᔨᖓ ᐊᖓᔪᕐᖃᐅᕕᓕᒃ ᐆᒪᔪᓕᕆᓂᕐᒥᒃ. ᓇᓄᕐᓄᑦ, 

ᐊᖓᔪᕐᖃᐅᕕᖓ ᐊᑐᕐᑐᖅ ᓄᓇᕕᐅᑉ ᑕᕆᐅᖏᓐᓂᑦ ᐃᔫᓪᓗ ᑕᕆᐅᖏᓐᓂᑦ. ᐊᕙᑎᓕᕆᓂᕐᒥᒃ ᑐᕐᖃᑌᔨ ᐃᓚᐳᕕᖃᓱᖅ 

ᐊᖏᕈᑕᐅᓂᖏᓐᓄᑦ ᐊᑐᓕᕐᑎᑕᐅᓂᖏᓐᓂᓗ ᑐᑭᑖᕈᑏᑦ ᓇᓪᓕᑐᐃᓐᓇᖏᓐᓂᑦ ᐱᔪᑦ NMRWB ᐅᕙᓗᓘᓐᓃᑦ 

EMRWB ᓇᓄᕐᓄᑦ ᐃᓕᖓᒻᒪᑕ.  ᑕᒪᓐᓇ ᐱᔭᕆᐊᑐᔪᖅ ᐃᓂᓪᓚᑕᐅᑦᓯᐊᕆᐊᖃᕐᓱᓂᓗ ᐅᖄᒍᑎᐅᖃᑦᑕᓕᕐᓱᓂᓗ 

ᑎᒍᒥᐊᖃᑎᒌᑦᑐᓄᑦ ᐱᓇᓱᐊᕐᑕᐅᒋᐊᓕᓐᓂᑦ.  

ᐊᕙᑎᓕᕆᓂᕐᒥᒃ ᐱᒍᑦᔨᕕᐅᑉ ᐱᓇᓱᑦᑎᖏᓐᓂᑦ ᖃᐅᔨᓴᕐᓂᖃᓲᑦ ᖃᐅᔨᒋᐊᕐᕕᖃᕐᓱᑎᓗ ᓇᐅᓕᒫᓂᑦ ᓇᓄᕐᓅᓕᖓᔪᓂᑦ 

ᓄᓇᖃᕐᕕᖏᓐᓂᑦ, ᖃᐅᔨᒪᐅᑎᑦᓴᓂᓪᓗ ᐱᑕᖃᕐᑎᓯᑦᓱᑎᒃ ᓄᓇᖃᕐᕕᐅᔪᓄᑦ ᑐᑭᑖᕆᔨᐅᔪᓄᓪᓗ. ᑖᒃᑯᐊ ᖃᐅᔨᒪᐅᑎᑦᓭᑦ 

ᐊᑐᕐᑕᐅᓲᑦ ᐃᓘᓐᓀᓄᑦ ᑐᑭᓯᒪᖃᑎᒌᑦᓯᐊᓂᐊᕐᒪᑕ ᐱᓇᓱᐊᕐᑕᐅᔪᓕᒫᓂᑦ.  

6.3 ᑎᒥᐅᔪᑦ ᖃᓄᐃᓘᕐᑎᐅᔪᑦ ᑯᐯᒻᒥᑦ ᐊᒻᒪᓗ ᑕᕆᐅᕐᒥᐅᑕᓕᕆᔨᓂᑦ  

6.3.1 ᑯᔩ ᐊᓪᓓᑦ ᑲᕙᒪᖓ (CNG) 

ᑯᔩ ᐊᓪᓓᑦ ᑲᕙᒪᖓ ᐃᓇᖐᓯᒪᔪᖅ (2014) ᑯᔩ ᓄᓇᓕᓕᒫᓂᑦ ᐊᐅᓚᑦᓯᓂᓕᕆᕕᖓᓂᑦ, ᓄᓇᖃᕐᖄᓯᒪᔪᑦ ᑲᕙᒪᖓ 

ᓄᐃᑕᐅᓯᒪᑦᓱᓂ JBNQA-ᒧᑦ. ᐊᑕᐅᓯᐅᖕᖏᑐᓂᑦ ᑲᒪᒋᔭᑦᓴᔭᓕᒃ ᒪᓕᑦᓱᒍ JBNQA ᐊᑐᓕᕐᑎᑕᐅᓯᒪᓂᖓ, ᐊᒻᒪᓗ 

ᑲᒪᒋᔭᖃᕐᒥᓱᓂ ᓄᐃᑕᐅᓯᒪᔪᓂᑦ EMRLCA-ᒧᑦ. ᐃᓚᖓᑎᒍᑦ, ᑎᒥᐅᔫᔪᖅ, ᑯᔩ ᐊᓪᓓᑦ ᑲᑎᖕᖓᔨᖏᑦᑕ ᑭᒡᒐᑐᕐᓗᑎᒃ ᑯᔩᓂᑦ 

ᐊᖏᕈᑎᓕᐅᕈᓐᓇᑐᑦ, ᑖᒃᑯᐊ ᐱᑕᖃᕐᑎᑕᐅᒻᒪᑕ ᐱᖁᔭᑎᒍᑦ ᐊᕐᖁᑎᒋᑦᓱᒋᑦ JBNQA ᐊᒻᒪᓗ EMRLCA.  ᕿᑭᕐᑌᑦ 

ᐊᑎᖏᓐᓂᑦ ᓇᒻᒥᓂᓕᒃ ᑯᔩᓄᑦ ᓇᒻᒥᓂᒋᔭᐅᔪᓂᑦ (ᑲᓇᑕᐅᑉ ᑲᕙᒪᖓᑕ ᓇᒻᒥᓂᖏᑦ ᐃᓚᐅᑎᓐᓇᒋᑦ). ᐃᓚᐅᕕᖃᓪᓚᕆᓱᖅ 

ᐆᒪᔪᓕᕆᓂᕐᒥᒃ ᐊᐅᓚᑦᓯᓂᕐᓄᑦ JBNQA ᓄᓇᖏᓐᓂᑦ, ᐊᒻᒪᓗ ᑎᒃᑯᐊᓯᓲᖑᑦᓱᓂ ᐃᓚᐅᕕᖃᕐᓂᐊᓱᓂᑦ ᑯᔩ 

ᑕᕆᐅᕐᒥᐅᑕᔨᕆᔨᖏᓐᓄᑦ ‘ᑲᕙᒣᑦ ᑎᒥᖁᑎᖏᓐᓄᑦ’ (ᐆᒪᔪᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓀᑏᑦ ᐊᒻᒪᓗ 

ᐊᕙᑎᐅᑉ ᓱᕐᕋᑕᐅᓕᕐᓂᖓᓄᑦ ᖃᐅᔨᓴᕐᓂᓄᑦ).  

6.3.2 ᓄᓇᓕᓐᓂ ᐊᓪᓓᑦ ᒥᑭᒋᐊᕐᓂᐊᓂᕐᒧᑦ ᑲᑐᑦᔨᖃᑎᒌᓐᓂᖏᑦ (ᓄᓇᓖᑦ CTAs) 

ᐊᓪᓓᑦ ᓄᓇᓕᖏᑦ ᓯᓈᓂᒥᐅᑦ ᑕᓪᓕᒪᐅᔪᑦ, ᑯᐯᒻᒥᑦ. ᐊᑐᓂᑦ ᐊᓪᓓᑦ ᓄᓇᓕᖏᑦ ᒥᑭᒋᐊᕐᓂᐊᓂᕐᒧᑦ ᑲᑐᑦᔨᖃᑎᒌᓐᓂᓖᑦ, 

ᑲᑎᒪᔨᖏᑦ ᐃᓚᐅᕕᖃᓲᖑᒻᒥᓱᑎᒃ ᑯᔩ ᓄᓇᓕᓕᒫᑦ ᒥᑭᒋᐊᕐᓂᐊᓂᕐᒧᑦ ᑲᑐᑦᔨᖃᑎᒌᓐᓂᖓᓄᑦ. ᐊᑐᓕᕐᑎᑕᐅᓯᒪᓂᖓ 

EMRLCA, ᐃᓚᒋᔭᐅᑎᓪᓗᒋᑦ ᐃᓗᓕᖏᓐᓃᑐᑦ ᑕᓯᐅᔭᕐᔪᐊᑉ ᓯᕿᓂᖓᓂᑦ ᓇᓄᕐᓂᒃ ᐊᐅᓚᑦᓯᓂᕐᒥᒃ, ᐊᒻᒪᓗ 

ᑐᓴᕐᑎᓯᒍᑎᐅᖃᑦᑕᕆᐊᖃᕐᓂᖓ ᓇᓄᐃᑦ ᑐᖁᑕᕕᓂᐅᑉᐸᑕ ᐃᓅᓯᖅ ᐱᖁᑎᓪᓘᓃᑦ ᐊᑦᑕᓇᕐᑐᒦᓕᐸᑦ, ᑐᖕᖓᕕᖃᓲᑦ 



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᐱᓇᓱᐊᖃᑎᒌᑦᓯᐊᕋᓗᐊᕐᒪᖔᑕ ᓄᓇᓖᑦ ᒥᑭᒋᐊᕐᓂᐊᓂᕐᒧᑦ ᑲᑐᑦᔨᖃᑎᒌᓐᓂᖏᑦ, ᐊᓪᓚᕕᒻᒪᕆᖓ, ᑯᔩ ᑎᒥᐅᔪᖏᑦ 

ᑲᕙᒪᖓᒍᑦ - ᓄᓇᖃᕐᖄᓯᒪᔪᖏᑦ ᐊᒻᒪᓗ ᑯᔩ ᑲᕙᒪᖓ.  

6.3.3 ᓄᓇᓕᓐᓂ ᐊᓪᓓᑦ ᒥᑭᒋᐊᕐᓂᐊᓂᕐᒧᑦ ᑲᑐᑦᔨᖃᑎᒌᓐᓂᖏᑦ (CTA) 

CTA ᓄᐃᑕᐅᓯᒪᔪᖅ ᐊᕕᑦᑐᓯᒪᓂᖅ 28 ᐊᑖᓂᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᒍᑦ 

ᑎᓕᔭᐅᒪᐅᑎᖃᕐᓯᒪᑦᓱᓂᓗ ᒥᕐᖁᓕᓐᓂᑦ ᒥᑭᒋᐊᕐᓂᐊᓂᕐᒧᑦ ᒥᕐᖁᓕᕆᓂᕐᒧᓗ ᑯᔩ ᓄᓇᓕᖏᓐᓂᒃ. ᒥᕐᖁᓖᑦ ᐊᒥᖏᓐᓂᑦ 

ᓂᐅᕐᕈᑎᑦᓴᓂᑦ ᓇᓗᓀᒃᑯᓰᖃᑦᑕᓯᒪᔪᖅ ᑕᒪᓐᓇ ᐊᕐᑕᐅᖏᓐᓇᓱᓂ ᓇᓄᐃᑦ ᐊᒥᖏᓐᓄᑦ (MFFP-ᑯᑦ ᓂᐅᕐᕈᓰᒍᑎᓂᑦ 

ᓄᐃᑦᓯᓲ). CTA-ᑯᑦ ᐊᒥᓲᓂᕐᓴᓂᖅ ᑲᒪᒋᔭᖃᓲᖑᓕᕐᑐᖅ ᑕᒡᒎᓇᓗ ᑕᓯᐅᔭᕐᔪᐊᑉ ᓯᕿᓂᖓᑕ ᓇᓄᖏᓐᓂᑦ ᐊᐅᓚᑦᓯᓂᕐᒥᒃ 

ᑎᒍᒥᐊᕐᒥᓱᓂ.   

EMRLCA ᓄᐃᑕᐅᓯᒪᔪᖅ 2012-ᒥᑦ ᐊᑐᕐᓯᒪᔪᖅ CTA-ᑯᑦ ᐃᓂᓪᓚᖓᐅᓯᖓᓂᑦ ᐊᒻᒪᓗ ᓄᓇᓕᓕᒫᑦ ᑎᒥᖁᑎᖓᓂᑦ 

ᑎᓕᔭᐅᒪᐅᑎᑖᕐᑎᓯᑦᓱᓂᓗ ᐃᓕᖓᔪᓄᑦ ᐆᒪᔪᓂᑦ ᐆᒪᔪᕐᑕᐅᔪᓂᑦ ᓯᓈᓂᑦ ᐊᒻᒪᓗ ᐅᓐᓂᑑᑎᓕᐅᕐᓱᓂ 

ᐊᒡᒍᑐᐃᓂᕐᒨᓕᖓᔪᓂᑦ ᑐᓴᕐᑎᓯᒍᑎᓕᐅᕐᓂᒧᓪᓗ. ᐱᓇᓱᐊᕐᓂᖓ ᐱᒻᒪᕆᐅᔪᖅ EMRLCA-ᑯᓂᓪᓗ 

ᐱᓇᓱᐊᖃᑎᖃᕆᐊᖃᕐᓱᓂ -  ᐃᓚᒋᔭᐅᑎᓪᓗᒋᑦ ᑲᒪᒋᔭᑦᓴᔭᖏᑦ JBNQA ᐊᑖᒍᑦ.  

6.3.4 ᓄᓇᓖᑦ ᐆᒪᔪᓕᕆᔩᑦ ᑲᑐᑦᔨᖃᑎᒌᓐᓂᖏᑦ(HFTA) / ᓄᓇᕕᒻᒥ ᐆᒪᔪᓕᕆᔩᑦ ᑲᑐᑦᓯᖃᑎᒌᓐᓂᖏᑦ 

(LNUKs)  

ᓄᓇᕕᒻᒥ ᓄᓇᓖᑦ ᐊᑐᓂᑦ ᐆᒪᔪᓕᕆᔨᓖᑦ, ᑲᑎᖕᖓᔨᖏᑦ ᓂᕈᐊᕿᑕᐅᒪᑦᓱᑎᒃ. ᑖᒃᑯᐊ ᑎᒥᐅᔪᑦ ᓄᐃᑕᐅᒋᐊᖕᖓᓯᒪᔪᑦ 

ᖃᐅᔨᒋᐊᕐᕕᖃᑦᑕᓚᖓᑦᓱᑎᒃ ᐆᒪᔪᓕᕆᓂᕐᒨᓕᖓᔪᓄᑦ ᓄᓇᕕᒻᒥ, ᐱᓗᐊᕐᑐᒥᑦ ᐊᕕᑦᑐᓯᒪᓂᐅᑉ 24.5.4 ᐊᑖᓂᑦ JBNQA. 

ᑭᖑᓂᖓᒍᑦ, ᓄᓇᓖᑦ ᐆᒪᔪᓕᕆᔨᖏᑦ  ᑲᑐᑦᔨᖃᒌᓐᓂᖏᑦ ᓄᐃᑕᐅᓯᒪᔪᑦ, NILCA ᒪᓕᑦᓱᒍ, ᐆᒪᔪᓕᕆᔨᑦ ᑲᒪᒋᔭᖃᓱᑦ 

ᐆᒪᔪᕐᓂᐅᓂᕐᒥᒃ; ᖃᐅᔨᒋᐊᕐᕕᐅᓲᖑᑦᓱᑎᒃ  ᐆᒪᔪᓕᕆᓂᕐᒨᓕᖓᔪᓄᑦ ᑐᓴᕐᑎᓯᒍᖃᓲᖑᑦᓱᑎ ᓄᓇᕕᒻ ᐆᒪᔪᓕᕆᔩᑦ 

ᑲᑐᑦᔨᖃᑎᒌᓐᓂᖓᓄᑦ ᑲᒪᒋᔭᖃᕐᓱᑎᓗ ᐊᒡᒍᑐᐃᒍᑎᒋᓯᒪᔭᖏᓐᓂᑦ RNUK-ᑯᑦ ᓄᓇᓕᓐᓄᑦ ᖃᑦᓯᕌᕈᓐᓇᑎᑦᓯᓃᑦ 

ᓄᐃᑕᓯᒪᑐᐊᕐᒪᑕ.  

6.3.5 ᐊᖑᕕᒐᖅ (NHFTA) / ᓄᓇᕕᒻᒥ ᐆᒪᔪᓕᕆᔩᑦ ᑲᑐᑦᔨᖃᑎᒌᓐᓂᖓ (RNUK) 

NHFTA ᐊᖑᕕᒐᖅ ᑎᒥᐅᔪᖅ ᓄᐃᑕᐅᓯᒪᔪᖅ ᑭᒡᒐᑐᕐᓂᐊᓱᓂ ᓄᓇᕕᒻᒥᐅ ᐱᔪᓐᓇᐅᑎᖏᓐᓂᑦ, ᐱᓗᐊᑐᒥ i ᐊᑖᓂᑦ 

(ᐊᕕᑦᑐᓯᒪᓂᖓ 24.5.4). ᐊᖑᕕᒐᒃᑯᑦ ᖃᓄᐃᓘᕐᑎᐅᔪᑦ ᐆᒪᔪᕐᓂᐊᓂᕐᒨᓕᖓᔪᓄᑦ ᓄᓇᕕᒻᒥ. ᓄᓇᓕᓐᓂ ᐆᒪᔪᓕᕆᔩᑦ 

ᑲᑐᑦᔨᖃᑎᒌᓐᓂᖏᑎᑐᑦ, ᐊᖑᕕᒐᒃᑯᑦ ᑲᒪᒋᔭᕐᑖᓯᒪᔪᑦ ᓄᓇᕕᒻᒥ ᐆᒪᔪᓕᕆᔨᑦ ᑲᑐᑦᔨᖃᑎᒌᓐᓂᖓᑕ ᑎᓕᔭᐅᒪᐅᑎᖓᓂᑦ 

(RNUK)  ᐊᑎᓕᐊᕕᓂᐅᑎᓪᓗᒍ NILCA; RNUK’s ᑎᓕᔭᐅᒪᐅᑎᓖᑦ ᓄᓇᕕᐅᑉ ᑕᕆᐅᖓᓂᑦ. ᑲᒪᒋᔭᖃᕐᓱᑎᒃ; ᐊᖑᕕᒐᒃᑯᑦ 

ᖃᐅᔨᒋᐊᕐᕕᐅᓲᑦ ᐆᒪᔪᓕᕆᓂᕐᒨᓕᖓᔪᓂᑦ ᓄᓇᕕᐅᑉ ᑕᕆᐅᖓᓂᑦ, ᐅᓐᓂᑑᑎᓕᐅᕈᓐᓇᓱᑎᑦ ᐊᐅᓚᑦᓯᓂᕐᒨᓕᖓᔪᓄᑦ 

ᑕᕆᐅᕐᒥᐅᑕᓕᕆᔨᒃᑯᓄᑦ ᐱᒍᑦᔨᓗᑎᒃ ᓄᓇᓖᑦ ᐆᒪᔪᓕᕆᔨᖏᓐᓂᑦ ᐊᒻᒪᒋᔭᓕᓐᓂᑦ ᐊᒡᒍᑐᐃᓂᕐᒥᒃ ᐆᒪᔪᕐᓂᐊᓂᕐᒥᒃ 

ᖃᑦᓯᕌᕈᓐᓇᓃᑦ ᓄᐃᑕᐅᓯᒪᑉᐸᑕ.   

6.3.6 ᒪᑭᕝᕕᒃ ᑎᒥᖓ 

ᒪᑭᕝᕕᒃ ᑎᒥᐅᔪᖅ ᓴᐳᒻᒥᔨᐅᓂᐊᕐᓱᓂ ᓄᓇᕕᒻᒥᐅᑦ ᐱᔪᓐᓇᐅᑎᖏᓐᓂᑦ ᐅᖃᕐᑕᐅᓯᒪᓂᖏᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓᓂᑦ ᒪᓕᑦᓱᒋᑦ (JBNQA) ᐊᒻᒪᓗ, ᖃᒻᒥᓂᑕᒃᑯᑦ, NILCA ᐃᓗᐊᒍᑦ, ᒪᑭᕝᕕᒃ ᑲᒪᒋᔭᖃᓱᑦ ᑎᒃᑯᐊᓯᓂᕐᒥᒃ 

ᑭᒡᒐᑐᕐᑎᐅᓂᐊᑐᓂᒃ HFTCC-ᑯᓄᑦ ᐊᒻᒪᓗ NMRWB-ᑯᓄᑦ. ᓄᑕᐅᓯᓕᕈᓐᓇᑐᓂᒃ ᐱᕙᓪᓕᐊᑎᑦᓯᓂᕐᒧᑦ ᐱᒍᑦᔨᕕᖓ 

ᐊᕐᖁᑎᒋᑦᓱᒍ, ᒪᑭᕝᕕᒃ ᐱᔭᖃᕋᓱᐊᓲᖅ ᐊᑐᕐᑕᐅᑎᑦᓯᓂᕐᒥᒃ ᐃᓄᐃᑦ ᐃᓗᕐᖁᓯᖓᑎᒍᑦᑕ ᐱᔪᓐᓇᐅᑎᖏᓐᓂᓗ ᓄᓇᕕᒻᒥᐅᑦ 

ᓇᓄᓕᕆᓂᖅ ᐱᓪᓗᒍ. ᓄᓇᕕᒻᒥ ᖃᐅᔨᓴᕐᕕᒃ ᐊᐅᓚᑕᐅᔪᖅ ᐱᒍᑦᔨᕕᒻᒧᑦ, ᐊᑕᐅᓯᐅᖕᖏᑐᓂᑦ ᐱᒍᑦᔨᐅᑎᖃᕐᓱᓂ 

ᐃᓚᒋᔭᐅᑎᓪᓗᒍ ᐆᒪᔪᐃᑦ ᓂᕿᖏᓐᓂᑦ ᖃᐅᔨᓴᕐᓂᒥᒃ, ᐆᒪᔪᐃᑦ ᖃᓄᐃᖕᖏᓯᐊᕋᓗᐊᕐᒪᖔᑕ ᖃᐅᔨᓴᕐᓂᖅ 

ᐃᓚᒋᔭᐅᑎᓪᓗᒍ.   



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

6.3.7 ᑲᓇᑕᐅᑉ ᑲᕙᒪᖓ - ᐊᕙᑎᓕᕆᓂᖅ ᐊᒻᒪᓗ ᓯᓚᐅᓪᓗ ᐊᓯᑦᔨᐸᓪᓕᐊᓂᖓᓄᑦ ᑐᕐᖃᑕᕐᕕᒃ (ECCC) 

ᑲᓇᑕᐅᑉ ᑐᕐᖃᑌᔨᖓ ᐊᕙᑎᓕᕆᓂᕐᒥᒃ ᐊᒻᒪᓗ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᐊᖓᔪᕐᖃᐅᕕᓕᒃ ᐆᒪᔪᓕᕆᓂᕐᒥᒃ 

ᐊᓚᑦᓯᓂᕐᓄᑦ ᐆᒪᔪᓄᑦ ᑲᒪᒋᔭᖃᕐᕕᒥᓄᑦ. ᓇᓄᕐᓄᑦ, ᑕᒪᓐᓇ ᐃᓕᖓᔪᖅ ᓯᑯᒦᑦᑐᓄᑦ ᑕᕆᐅᖏᓐᓂᓘᓐᓃᑦ NMR ᐊᒻᒪᓗ 

EMR. ᑐᕐᖃᑌᔨᖓ ECCC-ᑯᑦ ᐃᓚᐅᕕᖃᓱᖅ ᐊᖏᕈᑎᓕᐅᕐᓂᒥᒃ ᐊᑐᓕᕐᑎᓯᓂᕐᒥᓗ ᑐᑭᑕᕈᑎᐅᔪᓂᑦ ᐱᔪᓂᑦ NMRWB-

ᑯᓂᑦ ᐅᕝᕙᓗᓘᓐᓃᑦ EMRWB-ᑯᓂᑦ. 

ᐊᑖᒍᑦ ᑲᕙᒪᑐᖃᒃᑯᑦ ᐆᒪᔪᐃᑦ ᐊᑦᑕᓇᕐᑐᒦᓐᓂᕋᕐᑕᐅᔪᑦ ᐱᖁᔭᖓᒍᑦ (SARA), ECCC-ᑯᑦ ᑲᒪᒋᔭᓖᑦ ᑲᓇᑕᒥ ᓇᓄᐃᑦ 

ᐊᐅᓚᑦᑕᐅᒍᑎᖏᑦᑕ ᐸᕐᓇᓯᒪᐅᑎᖏᓐᓂᑦ. ᑲᓇᑕᐅᑉ ᑲᕙᒪᖓ ᐱᔭᑦᓴᓕᒃ ᐊᐅᓚᑦᓯᓂᕐᒥᒃ ᐆᒪᔪᓂᑦ 

ᐊᑦᑕᓇᕐᑐᒦᓐᓂᕋᕐᑕᐅᔪᓂᑦ ᓱᕐᓗ ᓇᓄᐃᑦ ᑲᕙᒪᑐᖃᒃᑯᑦ ᓄᓇᖏᓐᓃᐸᑕ.  ᑲᓇᑕᐅᑉ ᑲᕙᒪᖓ ᑲᒪᒋᔭᓕᒃ ᓇᓄᕐᓂᒃ 

ᓇᔪᕐᕕᖏᓐᓂᓗ (ᒥᕐᖑᐃᓯᕖᑦ, ᒥᕐᖑᐃᓯᕖᑦ, ᓴᐳᒻᒥᔭᐅᓂᓕᑦ ᓄᓀᑦ, ᐆᒪᔪᖃᕐᕖᑦ ᐊᒻᒪᓗ ᑎᒻᒥᐊᖃᐅᑏᑦ. ᑲᓇᑕᐅᑉ ᑲᕙᒪᖓ 

ᐃᑲᔪᕐᓯᒪᓲᖅ ᖃᐅᔨᒪᐅᑎᑦᓴᓂᑦ ᐱᑕᖃᕐᑎᓯᓂᒃᑯᑦ ᖃᐅᔨᓴᕐᓂᒥᓪᓗ ᐊᑑᑎᑎᑦᓯᓱᓂ ᓇᓄᓕᕆᓂᕐᒥᒃ. ᑲᓇᑕ 

ᐊᑎᓕᐅᖃᑎᐅᓯᒪᔪᖅ 1973-ᒥᑦ ᐊᖏᖃᑎᒌᒍᑎᒥᒃ ᓇᓄᐃᑦ ᓄᖑᐃᓐᓇᑌᓕᒍᑎᑦᓴᖏᓐᓂᑦ ᑲᒪᒋᔭᖃᕐᓱᓂᓗ 

ᓄᓇᕐᔪᐊᒥᐅᖑᖃᑎᒌᑎᒍᑦ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᒥᒃ, ᐆᒪᔪᓕᕆᔨᑦ ᐊᔪᖀᒋᐊᕈᑎᖏᑦ ᒪᓕᑦᓱᒋᑦ. ECCC-ᑯᑦ ᓯᕗᓕᕐᑏᑦ 

ᐊᑐᓕᕐᑎᓯᔨᐅᓂᕐᒥᒃ ᑲᓇᑕᒥ  CITES-ᑯᓐᓂᑦ ᐊᕐᖁᑎᒋᑦᓱᒍ WAPPRIITA, ᐊᒻᒪᓗ ᐊᑐᓕᕐᑎᑕᐅᓂᖓᓄᑦ 1973-ᒥᑦ 

ᐊᖏᖃᑎᒌᒍᑎᐅᓯᒪᔪᖅ ᓇᓄᐃᑦ ᓄᖑᐃᓐᓇᑌᓕᒍᑎᑦᓴᖓ. ECCC-ᑯᑦ - ᐆᒪᔪᐃᑦ ᐱᖁᔭᖃᕐᑎᑕᐅᓂᖏᓐᓄᑦ ᐊᑐᓕᕐᑎᓯᔨ, 

ᑲᒪᒋᕙᓕᒃ ᐱᖁᔭᓂᑦ ᐊᑐᕐᑕᐅᑎᑦᓯᓂᕐᒥᒃ ᓴᐳᒻᒥᔭᐅᑎᑦᓯᔪᒥᒃ ᑎᒻᒥᐊᓂᑦ, ᓇᔪᕐᕖᑦ ᐊᒻᒪᓗ ᐆᒪᔪᐃᑦ 

ᐊᑦᑕᓇᕐᑐᒦᓐᓂᕋᕐᑕᐅᔪᑦ ᑲᕙᒪᑐᖃᒃᑯᑦ ᑎᓕᔭᐅᒪᐅᑎᖓ ᒪᓕᑦᓱᒍ.  

ᐊᕙᑎᓕᕆᓂᕐᒥᒃ ᓯᓚᐅᓪᓗ ᐊᓯᑦᔨᐸᓪᓕᐊᓂᖓᓄᑦ ᐸᐸᑦᓯᕕᖓ ᑲᓇᑕᒥᑦ ᐊᒻᒪᓗ ᑯᐯᒃ ᑲᕙᒪᖓ 

(ᑭᒡᒐᑐᕐᑕᐅᔪᖅ  ᐱᓇᓱᐊᖃᑎᒌᓚᖓᓂᕐᒧᑦ ᐊᖏᖃᑎᒌᒍᑎᓕᐅᕐᓯᒪᔪᑦ ᓴᐳᒻᒥᔭᐅᓂᖏᓐᓄᑦ ᐅᑎᕐᑎᓯᕙᓪᓕᐊᑎᑦᓯᓂᕐᒧᓗ 

ᐆᒪᔪᓂᑦ ᐊᑦᑕᓇᕐᑐᒦᓐᓂᕋᕐᑕᐅᔪᓂᑦ 2012-ᖑᑎᓪᓗᒍ. ᐊᖏᖃᑎᒌᒍᑎᒃ ᐱᑦᔪᑎᓕᒃ ᓄᐃᑦᓯᓂᐊᕐᓂᒥᒃ ᐱᓇᓲᑎᑦᓴᓂᑦ 

ᓴᐳᒻᒥᔭᐅᒍᑎᑦᓴᖏᓐᓄᑦ ᐆᒪᔪᐃᑦ ᐊᑦᑕᓇᕐᑐᒦᓐᓂᕋᕐᑕᐅᔪᑦ ᓇᔪᕐᕕᖏᓪᓗ ᐱᓇᓱᐊᖃᑎᒌᓐᓂᐊᓱᑎᓗ ᐊᒥᓱᕕᓕᕐᕿᑖᕐᑐᓂᑦ 

ᐱᓇᓱᐊᕐᓂᐊᖏᓐᓇᒥᑦ ᐊᑕᐅᑦᓯᑯᑦ. ᐊᒻᒪᓗ ᖃᐅᔨᒪᐅᑎᑦᓴᓂᑦ ᑐᑭᓯᒪᖃᑎᒌᓐᓂᒧᑦ ᖃᐅᔨᒪᐅᓯᕐᒥᓂᓪᓗ 

ᐊᑦᑕᓇᕐᑐᒦᓐᓂᕋᕐᑕᐅᔪᓄᑦ ᐱᐅᓯᐅᒥᑎᑦᓯᒋᐊᕐᓂᒥᒃ ᑐᕌᕐᓂᖃᕐᓱᑎᒃ.  

7. ᓇᓄᐃᑦ ᓄᖑᐃᓐᓇᑎᑕᐅᑦᑌᓕᓂᖏᓐᓄᑦ ᐅᓗᕆᐊᓇᕐᑐᒨᕆᒍᓐᓇᑐᑦ  

7.1 ᐃᓘᓐᓈᒎᕐᑐᓂᒃ ᕿᒥᕐᕈᓂᒃ ᐅᓗᕆᐊᓇᕐᑐᒨᕆᒍᓐᓇᑐᓂᑦ ᓄᖑᐃᓐᓇᑎᑦᓯᑌᓕᓂᕐᒥᒃ  

ᓇᓄᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐱᓇᓱᐊᕐᑕᐅᓂᖓ, ᐱᒻᒪᕆᐅᕗᖅ ᑐᑭᓯᒪᒋᐊᖃᕐᓂᖅ ᖃᐅᔨᒪᔭᐅᔪᓂᑦ, 

ᓂᕆᐅᒋᔭᐅᔪᓂᑦ, ᐅᓗᕆᐊᓇᕐᑐᒨᕆᒍᓐᓇᑐᓂᓪᓗ ᓇᓄᕐᓂᒃ, ᐃᓄᐃᑦ ᐃᓚᐅᑎᓪᓗᒋᑦ. ᕿᒥᕐᕈᓂᐅᓚᖓᔪᖅ ᑖᓐᓇ 

ᐅᓗᕆᐊᓇᕐᑐᒨᕆᒍᓐᓇᑐᓂᑦ ᖃᐅᔨᒪᔭᐅᔪᓂᑦ ᐊᐅᓚᑦᓯᓂᕐᒧᑦ ᓄᓇᖃᕐᕕᐅᔪᓂᑦ, ᓂᕆᐅᒋᔭᐅᔪᓂᓪᓗ ᐊᕐᕌᒍᓂᑦ ᖁᓕᓂᑦ 

ᙯᔪᓂᑦ. ᐅᓗᕆᐊᓇᕐᑐᒨᕆᒍᓐᓇᑐᐃᑦ ᓄᐃᑕᐅᓯᒪᔪᑦ ᓄᓇᓖᑦ ᖃᐅᔨᒋᐊᕐᕕᐅᓯᒪᓂᖏᑎᒍᑦ.  

ᐊᑐᓂᑦ ᐱᑦᔪᑏᑦ ᑐᑭᓯᓇᕐᑎᑕᐅᔫᒐᓗᐊᑦ, ᑭᓪᓕᓯᓂᐊᕈᑎᐅᓯᒪᑦᓱᑎᓗ, ᑐᑭᓯᒪᔭᐅᒋᐊᓕᒃ ᒪᓕᒐᓕᐅᕐᑎᐅᓲᓄᑦ ᓄᓇᓖᑦ 

ᐱᕈᕐᐸᓕᐊᒻᒪᑕ. ᐊᓯᑦᔨᐸᓪᓕᐊᓃᑦ ᐊᑑᑎᓯᒪᔪᑦ ᑭᖑᓂᕐᒥᒃ, ᐅᓪᓗᒥ ᓯᕗᓂᕐᒥᓗ ᐃᓄᐃᑦ ᐊᐅᓚᑦᔭᖃᑦᑕᓛᕐᓂᖏᓐᓄᑦ. 

ᐊᑕᐅᓯᐅᖕᖏᑐᑎᒍᑦ ᐊᓯᑦᔨᓃᑦ ᐊᑑᑎᓯᒪᔪᑦ ᐱᓗᐊᕐᑐᒥ ᓴᓇᓂᒃᑯᑦ ᐱᕙᓪᓕᐊᑎᑦᓯᓃᑦ ᐊᑑᑎᑎᓪᓗᒋᑦ. ᓯᓚᐅᑉ 

ᐊᓯᑦᔨᐸᓪᓕᐊᓂᖓ ᐱᑦᔪᑎᒋᔭᐅᒻᒥᔪᖅ.   

7.2 ᐱᕙᓪᓕᐊᑎᑦᓯᓃᖅ 

7.2.1 ᐃᑯᒪᓕᐅᕈᑎᑦᓴᓂᑦ ᐱᕙᓪᓕᐊᑎᑦᓯᓃᑦ  

ᑯᐯᒃ ᑕᕐᕋᖓᓂᑦ, ᐱᓗᐊᕐᑐᒥᑦ ᔦᒥᓯ ᐯᒥᑦ, ᖃᐅᔨᒪᔭᐅᔪᖅ ᓚᑲᕌᓐᒥᒃ ᓯᒥᑦᑐᐃᓂᐅᓯᒪᔪᖅ ᐃᑯᒪᓕᐅᕈᑎᑦᓴᓄᑦ. ᕋᓗᐊᕐᑎᓗᒍ, 

ᑰᖏᑦ ᖃᐅᔨᒪᔭᐅᔪᑦ ᓲᖑᔫᒐᒥᒃ ᐃᑯᒪᓕᐅᕈᓐᓇᕆᐊᖏᑦ; ᓯᒥᑦᑐᑕᐅᑐᐃᓐᓇᕆᐊᓕᑦ ᓯᕗᓂᕐᒥᒃ ᐃᑯᒪᓕᐅᕐᓂᖅ 

ᑭᖕᖒᒪᓇᓕᕐᐸᑦ104. 

ᔦᒥᓯ ᐯᒥᑦ ᑕᓯᐅᔭᐅᕐᔪᐊᒥᓪᓗ ᑰᑦ ᑕᓰᓪᓘᓃᑦ ᐊᓯᑦᔨᓯᒪᔪᑦ ᐃᒪᑦᓯᐊᓗ ᑰᓕᕐᓱᓂ ᑕᕆᐅᕐᒧᑦ. ᐃᒪᖅ ᑰᑦᑎᑕᐅᓲᖅ ᐅᐱᕐᖓᓴᒥᑦ 

ᐅᐱᕐᖔᒥᓪᓘᓃᑦ ᓴᖅᑭᑕᐅᓛᖅᑐᖅ ᐅᑭᐊᒃᓵᖅ ᐅᑭᐅᒃᑯᓪᓗ (ᐆᒻᒪᖅᑯᑏᑦ ᐱᔭᐅᔪᒪᔪᑦ ᖁᑦᑎᓛᖑᓕᕌᖓᑕ) ᑖᒃᑯᐊ 

ᓯᒥᒃᑕᐃᓂᕐᒧᑦ ᐱᕙᓪᓕᐊᓂᐅᔪᑦ ᒥᑭᓪᓕᒋᐊᖅᑎᑦᓯᒪᕗᑦ ᐅᐱᕐᖔᒃᑯᑦ ᐃᒪᐅᑉ ᐃᖏᕐᕋᓂᖓᓂᒃ ᑌᒣᓐᓂᖓᓄᓪᓗ 

ᓴᖅᑭᑎᑦᑎᓕᓚᐅᖅᐳᖅ ᐊᕐᕌᒍᑕᒫᑦ ᐃᒪᐅᑉ ᒥᒃᓴᐅᑦᑎᓯᒪᑎᓪᓗᒋᑦ ᐃᑯᒪᓕᐅᕐᓂᖅ ᑭᖕᖒᒪᓇᕐᓯᐊᒪᑦ105–107. ᑖᒃᑯᐊ 

ᐃᑯᒪᓕᐅᕈᑏᑦ ᓱᕐᕃᓯᒪᔪᑦ ᐃᒪᐅᑉ ᖃᓄᐃᓪᓗᐊᑑᑎᖓᓂᑦ ᑰᑐᐃᓐᓀᑦ ᓴᓂᐊᓂᑦ. ᐊᑕᐅᓯᐅᖕᖏᑐᑎᒍᑦ ᐃᒣᓛᕐᓂᕃᓃᑦ 

ᐊᑑᑎᖃᑦᑕᓯᒪᒐᓗᐊᕐᑎᓗᒋᑦ ᐊᕙᑎᐅᑉ ᓱᕐᕋᑕᐅᒐᔭᕐᓂᖓᓄᑦ108–111, ᐃᑯᒪᓕᐅᕐᓂᒧᑦ ᐱᕙᓪᓕᐊᑎᑦᓯᓃᑦ 

ᐊᑕᐅᓯᐅᖕᖏᑎᑐᒍᑦ ᓱᕐᕃᓂᖃᕐᓯᒪᔪᑦ. ᖃᐅᔨᓴᕐᑕᐅᓂᖃᑦᓯᐊᓯᒪᖕᖏᒪᑕ ᓇᓗᓇᕐᑐᖅ112 ᖃᓄᐃᓪᓗᐊᑎᒋᒃ 

ᓱᕐᕋᕃᖃᕐᓯᒪᒻᒪᖔᑕ ᐃᑯᒪᓕᐅᕐᓂᒧᑦ ᐱᕙᓪᓕᐊᑎᑦᓯᓃᑦ113,114.  

ᐃᓄᐃᑦ ᐊᓪᓓᓗ ᓄᓴᓕᖏᑦ ᓓᒥᓯ ᐯᒥ ᑕᓯᐅᔭᕐᔪᐊᒥᓪᓗ ᐊᑕᐅᓯᕕᒐᑎᒃ ᐃᓱᒫᓘᑎᒥᓂᑦ ᓄᐃᑦᓯᖃᑦᑕᓯᒪᓕᕐᑐᑦ ᑐᕙᐅᑉ ᓯᑰᑉ 

ᐊᓯᑦᔨᓯᒪᓕᕐᓂᖓᓄᑦ 1970 ᐊᕐᕌᒍᖏᓐᓂᓂᑦ ᓱᕐᕃᓂᖃᕐᓯᒪᓂᖓᓂᓪᓗ ᐆᒪᔪᓂᑦ ᓇᔪᕐᕕᖏᓐᓂᓗ. ᖃᐅᔨᖃᑦᑕᓯᒪᓕᕐᑐᑦ 

ᐊᓯᑦᔨᓯᒪᓪᓚᕆᑦᑐᓂᒃ ᐃᒪᕐᐱᒥᑦ ᐊᒻᒪᓗ ᐃᒪᕐᒥᐅᑌᑦ ᐊᔪᕐᓯᖃᑦᑕᓯᒪᓕᕐᓱᑎᒃ ᐃᕗᔭᐅᑦᓱᑎᓪᓗ ᓓᒥᓯ ᐯᒥᑦ ᑕᓯᐅᔭᕐᔪᐊᒥᓪᓗ, 

ᓯᑰᑉ ᖃᓄᐃᑦᑑᓕᕐᓂᖓ ᐊᒻᒪᓗ ᐃᒪᕐᒥᐅᑌᑦ ᓇᔪᕐᕕᖏᑦᑕ ᓱᕐᕋᑕᐅᓯᒪᓂᖓᓂᑦ (ᓄᖑᐃᓐᓇᓯᒪᓕᕐᑐᑦ ᐃᕐᖃᒥᐅᑌᑦ 

ᐃᕕᑦᓱᑲᐅᔦᑦ). ᐃᒪᐅᓪᓗ ᑕᕆᐅᖃᕐᓂᕆᖃᑦᑕᓯᒪᓂᖓ ᑌᒣᖕᖏᓂᕐᓴᐅᓕᕐᓱᓂ ᑌᒻᓐᓂᑯᖓᓄᑦ ᓇᓄᐃᑦ ᐱᐅᔩᓪᓗ 

ᐳᑦᑕᖃᔭᑦᓯᐊᖏᓐᓂᓴᐅᓚᕿᓕᕐᑐᑦ ᐃᒪᕐᒥᒃ. ᐃᓄᒃᔪᐊᒥᐅᑦ ᐊᖑᓇᓱᑦᑏᑦ ᖃᐅᔨᖃᑦᑕᓯᒪᔪᑦ ᓯᒥᑦᑐᐃᓂᐅᓯᒪᔪᖅ ᐃᒪᕐᒥᒃ 

ᐳᕐᑐᓯᑎᑦᓯᓯᒪᔪᖅ ᐅᑭᐅᒥᓪᓗ ᓯᑯᕐᖃᔭᕈᓐᓀᓱᑎᒃ (ᐊᓯᑦᔨᓯᒪᓕᕐᒪᑕ ᐃᒪᐅᑉ ᐊᐅᓚᓂᖓ), ᓇᓄᐃᓪᓗ 

ᓇᑦᓯᓯᐅᕈᓐᓇᓯᐊᕐᓂᓴᐅᓕᕐᓱᑎᒃ115.  

7.2.2 ᐱᑦᓴᖑᒍᓐᓇᑐᓂᒃ ᐊᒻᒪᓗ ᐃᓪᓗᔪᐊᓂᑦ ᐱᕙᓪᓕᐊᑎᑦᓯᓂᖅ  

ᐅᔭᕋᑦᓴᔦᑦ ᐅᑭᐅᕐᑕᑐᒥ ᓯᕿᓂᖓᓂᓪᓗ ᐱᕙᓪᓕᐊᓂᖃᕐᕕᐅᓯᒪᖕᖏᑐᑦ ᐃᓪᓗᔪᐊᖃᖕᖏᓂᑯᖓᓄᑦ 

(ᐃᑯᒪᓕᐅᕐᕕᐅᒍᓐᓇᑐᑦ, ᐊᕐᖁᑎᖃᖕᖏᓃᑦ, ᐄᒐᕐᕕᖃᖕᖏᓃᑦ ᐅᒥᐊᕐᔪᐊᓄᑦ ᑎᑭᑕᐅᖃᑦᑕᕋᔭᕐᑐᓂᒃ). ᐊᓯᖏᓪᓗ 

ᐱᑦᓴᖑᒍᓐᓇᑐᐃᑦ ᓇᕝᕚᑕᐅᓯᒪᕋᑕᖕᖏᑐᑦ ᓄᓇᖓ ᐊᖏᔫᓂᑯᖓᓄᑦ, ᕿᓂᕐᓂᒧᓪᓗ ᑮᓇᐅᔭᕐᑐᓂᖓ ᐳᕐᑐᔪᑦᓱᓂ ᐊᒻᒪᓗ 

ᐱᕙᓪᓕᐊᑎᑦᓯᓂᖅ ᐱᔭᕆᐊᑐᔫᑦᓱᓂ. ᑕᒪᒃᑯᐊ ᓱᕐᕃᒐᔭᕐᑐᑦ ᐆᒪᔪᓂᑦ ᓇᔪᕐᕕᖏᓐᓂᓗ. ᑕᒪᒃᑯᐊ ᓱᕐᕃᓂᖃᓪᓚᕆᒍᓐᓇᑐᑦ 

ᐆᒪᔪᐃᑦ ᓇᔪᕐᕕᖏᓐᓂᑦ ᓱᒃᑯᑎᕆᓂᒃᑯᑦ ᐊᒻᒪᓗ ᐆᒪᔪᐃᑦ/ᐃᓄᐃᓪᓗ ᖃᓂᑦᑕᕇᖃᑦᑕᓯᑉᒪᐸᑕ.  

ᐱᕙᓪᓕᐊᑎᑦᓯᓯᒪᓂᕐᑦ ᐃᓚᔭᐅᑎᓪᓗᒍ, ᒪᕐᕉᒃ ᐅᔭᕋᓐᓂᐊᕖᒃ ᐃᖏᕐᕋᔫᒃ ᑯᐯᒻ 2015-ᒥᓂᑦ ᓇᓄᐃᑦ ᓇᔪᕐᕕᖏᑦᑕ 

ᖃᓂᑕᕆᔭᖏᓐᓂᑦ116,117. ᕌᒃᓚᓐ ᐅᔭᕋᓐᓂᐊᕕᒃ ᐃᖏᕐᕋᔪᖅ 1997-ᒥᓂᑦ ᐊᒻᒪᓗ ᓄᓇᕕᒻᒥ ᑭᑭᐊᑦᓴᔦᑦ ᐅᔭᕋᓐᓂᐊᕕᖓ 

ᐅᔭᕋᓐᓂᐊᑕᕕᓂᕐᓂᒃ 2014-ᖑᑎᓪᓗᒍ ᐊᐅᓪᓚᑎᑦᓯᒋᐊᖕᖓᓯᒪᑦᓱᓂ. ᑕᒪᕐᒥᒃ ᐳᕐᑐᓇᕐᒦᑑᒃ ᓄᕗᒻᒥᑦ. ᐅᔭᕋᑦᓴᔭᖃᕆᐊᖓ 

ᑯᐯᒃ ᑕᕐᕋᖓᓂᑦ ᖃᐅᔨᒪᔭᐅᔪᖅ, ᐱᕙᓪᓕᐊᕕᐅᑐᐃᓐᓇᕆᐊᖃᕐᓱᑎᓗ ᓯᕗᓂᕐᒥᒃ. ᑯᐯᒃ ᑕᕐᕋᖓ ᐊᖏᔫᑦᓱᓂ ᐃᒪᕐᐱᖓᓗ 

ᐊᖏᔪᖅ ᕿᓂᕐᕕᐅᒍᓐᓇᑐᖅ ᕿᓂᕈᑏᑦ ᐊᑐᕐᓗᒋᑦ. ᓄᓴᕐᔪᐊᒥᐅᑦ ᑭᖕᖒᒪᑦᓯᒪᑕ ᐅᔭᕋᑦᓴᔭᕐᓂᒃ, ᐊᑭᖏᓪᓗ 

ᐳᕐᑐᓯᕙᓪᓕᐊᓱᑎᒃ, ᐅᔭᕋᓐᓂᐊᓃᑦ ᐱᕙᓪᓕᐊ’ᖓᔪᑦ, ᐃᓪᓗᔪᐊᓪᓗ ᓴᓇᔭᐅᖃᑦᑕᓕᕐᓗᑎᒃ, ᐅᔭᕋᓐᓂᐊᓃᑦ 

ᐱᕙᓪᓕᐊᑐᐃᓐᓇᖓᔪᑦ. ‘ᑯᐯᒃ ᐸᕐᓇᓯᒪᐅᑎᖓ ᑕᕐᕋᒧᑦ 2035” – 2015-2020 ᐊᐅᓚᑦᔭᕆᐊᕐᓂᒧᑦ ᐸᕐᓇᓯᒪᐅᑎᒃ” 

ᓄᐃᑕᐅᓯᒪᔪᖅ ᑯᐯᒃ ᑲᒪᖓᓄᑦ 2015-ᒥᑦ, ᐅᔭᕋᓐᓂᐊᓃᑦ ᐃᑯᒪᓕᐅᕐᓃᓗ ᐱᕙᓪᓕᐊᑕᐅᓂᖏᑦ ᓂᕆᐅᒋᔭᐅᔪᖅ ᓯᕗᓂᕐᒥᒃ. 

ᓗᓇᕐᑐᖅ ᖃᓪᓗᐊᑎᒋᑦ ᓇᓄᐃᑦ ᐊᔪᕐᕕᖏᑦ ᓱᕐᕋᑕᐅᒐᔭᕐᒪᖔᑕ.  

ᐅᓪᓗᒥᒧᑦ ᕿᓂᕐᓃᑦ ᐅᔭᕋᓐᓂᐊᓃᓪᓗ ᓄᓇᒦᑦᑐᑦ116, ᓯᓚᑖᓂᑦᑑᒃ ᓇᓄᐃᑦ ᓇᔪᕐᕕᖏᓐᓄᑦ, ᓈᒻᒪᖏᑦᑐᑯᓪᓗ 

ᓱᕐᕃᓂᖃᕐᓯᒪᓂᖏᑦ ᐊᓪᓚᑕᐅᓯᒪᒐᓂ. ᐊᕐᖁᑎᖃᖕᖏᓂᖓ ᓄᓇᕕᐅᑉ, ᐅᔭᕋᓐᓂᐊᕖᑦ ᐊᕐᖁᓯᐅᕋᔭᑦᑐᑦ ᐅᔭᕋᓐᓂᐊᕕᓐᓂᑦ 

ᐄᒐᕐᕕᒧᑦ ᐅᒥᐊᕐᔪᐊ ᐁᑦᓯᖃᑦᑕᓂᐊᕐᑎᓗᒋᑦ ᐅᕐᓱᐊᓗᒻᒥᓗ ᐸᔪᓪᓗᑎᒃ ᐱᐅᒃᑯᑎᓂᓪᓗ ᐊᒻᒪᓗ ᐅᔭᕋᓐᓂᐊᑕᕕᓂᕐᓂᒃ 

ᐁᑦᓯᓗᑎᒃ. ᐱᓇᓱᐊᕐᕖᑦ ᓇᓄᕐᓂᒃ ᓱᕐᕃᒍᓐᓇᑐᑦ ᐊᐅᓚᑕᐅᑦᓯᐊᖏᑐᐊᕈᑎᒃ. ᐊᑕᐅᓯᖅ ᐱᓇᓱᐊᕐᕕᒃ ᓱᕐᕃᖏᓐᓂᓴᐅᒐᓗᐊᖅ 

ᑭᓯᐊᓂ ᐊᒥᓱᖕᖑᐸᓪᓕᐊᓕᕐᐸᑕ ᓱᕐᕋᑕᐅᓂᖅ ᓄᐃᓪᓚᕆᒍᓐᓇᑐᖅ.  



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

7.2.3 ᐅᒥᐊᕐᔪᐊᓕᕆᓂᖅ 

ᐅᒥᐊᕐᔪᐊᑦ ᐊᐅᓚᔪᐃᑦ ᓱᕐᕃᓂᖃᕈᓐᓇᑐᑦ ᓇᓄᕐᓂᒃ ᑐᕃᓐᓇᑐᒥᒃ ᑐᕃᓐᓇᖏᑦᑐᒥᓪᓗ (ᕿᓚᓗᒉᑦ, ᐳᐃᔨᑦ, ᐊᓯᖏᓪᓗ)118. 

ᐅᒥᐊᕐᔪᐊᑦ ᓂᐱᖏᑦ ᓱᕐᕃᖑᓐᓇᑐᑦ ᐆᒪᔪᓂᑦ, ᐱᓗᐊᕐᑐᒥ ᑐᕓᔭᓕᕐᑎᓗᒍ. ᐅᒥᐊᕐᔪᐊᑦ ᓂᐱᖏᑦ ᓱᕐᕃᒍᓐᓇᑐᑦ ᐆᒪᔪᐃᑦ 

ᐅᓯᖏᓐᓂᑦ ᑐᓵᒍᓐᓇᓂᖏᓐᓂᑦ ᓂᐱᓕᐅᕈᓐᓇᓂᖏᓐᓂᓗ118–120. ᓯᑯᖃᕐᑎᓇᒍ ᓇᓄᐃᑦ ᓄᓇᒦᕙᓪᓗᓱᑦ ᐅᒥᐊᕐᔪᐊᓄᓪᓗ 

ᓱᕐᕋᐅᑕᐅᒍᓐᓇᓱᑎᒃ ᐅᒥᐊᕐᔪᐊᓗ ᖃᓂᓪᓕᕋᔭᕐᓂᖏᑦ ᓇᓄᕐᓄᑦ ᖃᐅᔨᒪᓇᕐᓱᓂ ᐃᓚᒌᓂᓪᓗ ᐆᒪᔪᓂᑦ 

ᐊᕕᐅᕐᙯᑎᑦᓯᒍᓐᓇᓱᓂ. ᑐᕓᔭᕐᓃᑦ ᐳᐃᔨᓂᑦ ᓇᔪᕐᕕᖏᓐᓂᓗ ᓱᕐᕃᒍᓐᓇᒥᔪᖅ ᐊᓪᓗᐊᖏᓐᓂᓗ ᓱᕐᕃᓗᓂ ᐊᓈᓇᒌᒃ 

ᕿᑐᕐᖓᒌᒃ ᐱᑐᐃᑦᔮᓚᕿᒍᓐᓇᒥᑦᓱᑎᒃ121–125. ᐳᐃᔩᑦ ᓇᓄᕐᓄᑦ ᓂᕿᓪᓚᕆᒋᔭᐅᒻᒪᑕ, ᓱᕐᕃᓂᖃᕋᔭᕐᑐᑦ ᑕᒪᒃᑯᐊ.   

ᐅᒥᐊᕐᔪᐊᑦ ᐊᐅᓚᔪᐃᑦ ᐊᒥᓲᖕᖏᒪᑕ ᓯᑯᖃᕐᑎᓗᒍ, ᓇᓄᐃᑦ ᐃᓱᒫᓗᒋᔭᐅᖕᖏᑐᑦ. ᕋᓗᐊᕐᑎᓗᒍ, ᐅᒥᐊᕐᔪᐊᑦ ᐊᐅᓚᔪᐃᑦ 

ᐊᒥᓱᖕᖏᒥᒪᓕᕐᒪᑕ ᖃᒻᒥᑯᑦ121–125, ᓇᓗᓇᖕᖏᑐᖅ ᐱᕙᓪᓕᐊᓃᑦ ᐊᒥᓱᖕᖑᐸᓪᓕᐊᓚᖓᓂᖏᓐᓂᑦ ᐅᒥᐊᕐᔪᐊᑦ 

ᐊᒥᓱᖕᖑᐸᓪᓕᐊᖃᑎᐅᓚᖓᔪᑦ. ᐅᒥᐊᕐᔪᐊᑦ ᐊᒥᓱᖕᖑᐸᓪᓕᐊᓕᕐᐸᑕ ᖃᐅᔨᒪᓇᕐᑐᖅ ᐆᒪᔪᐃᑦ ᓱᕐᕋᑕᐅᓚᖓᓂᖏᑦ 

ᑌᒣᒻᒪᑦ ᓱᕐᕃᒌᒃᑯᑎᑦᓭᑦ ᕿᒥᕐᕈᔭᐅᑦᓯᐊᕆᐊᓖᑦ.   

ᐅᒥᐊᕐᔪᐊᑦ ᐊᒥᓱᖕᖑᐸᑕ ᐃᓱᒪᒋᔭᐅᒋᐊᖃᕐᒥᔪᑦ ᓱᓇᑐᐃᓐᓀᑦ ᓂᕆᐅᓇᖕᖏᑐᑦ ᐊᑑᑎᒍᓐᓇᕆᐊᖏᑦ ᓲᕐᓗ ᐊᐴᑎᓃᑦ, 

ᐃᒃᑲᕆᓐᓃᓗ. ᐅᕐᓱᐊᓗᐃᓪᓗ ᑯᕝᕕᕆᔭᐅᓯᒍᓐᓇᑐᑦ ᐃᓱᐊᓗᐃᑦ ᐊᕐᖁᑎᖏᑦ ᐃᕐᖓᓕᕐᐸᑕ. ᖃᐅᔨᓴᕐᓃᑦ ᒪᓕᑦᓱᒋᑦ ᑕᒃᑯᐊ 

ᐱᓂᐊᕐᓃᑦ ᑐᖁᕃᒍᓐᓇᑐᑦ ᓇᓄᐃᑦ ᖃᓂᑕᖓᓃᑉᐸᑕ, ᐅᕐᓱᐊᓗᒧᑦ ᑯᕝᕕᕆᕕᐅᓯᒪᓕᕐᓗᑎᒃ126.  

7.2.4 ᐳᓚᕋᕐᑐᓕᕆᓂᖅ 

ᐳᓚᕋᕐᓃᑦ ᐃᓄᓐᓂᑦ ᑎᑭᑎᑦᓯᖃᑦᑕᓂᖓ ᓇᓄᕐᓄᑦ ᖃᓂᓪᓕᑎᑦᓯᔪᖅ, ᓇᓄᐃᑦ ᐸᕝᕕᓴᕐᑕᐅᓚᕿᓕᕐᓗᑎᒃ, ᐃᓄᐃᑦ 

ᓇᓄᐃᓪᓗ ᖃᓂᑦᑕᕇᓐᓂᖏᑦ ᐳᕐᑐᓯᒍᓐᓇᑐᖅ.  

ᐳᓚᕋᕐᑐᓕᕆᓂᖅ ᐊᑑᑎᒍᓐᓇᑐᖅ ᓄᓇᒥ ᐃᒪᕐᒥᓗ. ᐃᒻᒥᒎᓈᕐᑎᑐᐃᑦ ᐃᓄᑑᒍᓐᓇᑐᑦ ᐊᒥᓲᓈᕐᑎᓗᑎᓪᓘᓃᑦ. ᖃᕐᖃᒥᑦ 

ᒪᔪᕋᕐᑎᐅᒍᓐᓇᑐᑦ ᖃᔭᕐᑐᑎᐅᓗᑎᓘᓐᓃᑦ ᐅᒥᕐᑐᓗᑎᓪᓘᓃᑦ. ᐊᒥᓲᑉᐸᑕ ᐳᓚᕋᕐᑐᐃᑦ (ᐅᒥᐊᕐᔪᐊᑯᑦ ᐳᓚᕋᕐᑐᑦ). 

ᐳᓚᕋᕐᓃᑦ ᓇᒧᓪᓗᑯᐊᐱᒃ ᐁᓲᖑᒐᓗᐊᑦ ᐊᒻᒪᓗ ᐊᕐᕌᒎᑉ ᐃᓗᐊᓂ ᖃᖓᐅᓕᕐᐸᑦ ᐊᑑᑎᑦᓱᑎᒃ ᐸᕐᓇᑕᐅᓯᒪᓲᑦ ᓯᕗᓂᐊᒍᑦ 

ᓇᓄᕐᓂᓗ ᑕᑯᒐᔭᕐᓃᑦ ᐸᕐᓇᑕᐅᒪᑦᓱᑎᒃ ᐊᑦᔨᓕᐅᕆᓃᓪᓗ ᐊᑑᑎᒐᔭᕐᓂᖏᑦ ᓯᕗᓂᕆᔭᐅᑦᓱᓂ. ᑕᒪᒃᑯᐊ ᐸᕝᕕᓭᔪᐃᑦ 

ᓇᓄᕐᓂᒃ. ᑖᒃᑯᑑᓗᑎᒃ ᓱᕐᕃᒪᕆᐊᓗᖕᖏᑐᒐᓗᐊᑦ ᑭᓯᐊᓂ ᓱᓇᑐᐃᓐᓀᑦ ᐱᓂᐊᕐᓃᑦ ᐅᐊᕈᑎᐅᖃᑦᑕᓕᕐᐸᑕ 

ᓱᕐᕃᒪᕆᒍᓐᓇᑐᑦ ᓇᓄᕐᓂᒃ127.  

2020-ᒥᓂᑦ, ᐳᓚᕋᕐᓃᑦ ᓄᓇᕕᒻᒥ ᐊᐅᓚᑕᐅᓂᖃᑦᓯᐊᑐᖅ, ᑭᓯᐊᓂ ᐱᕙᓪᓕᐊᓃᑦ ᐊᑑᑎᓕᕐᐸᑕ (ᐊᕐᖁᓯᐅᕐᓃᑦ, ᒥᕝᕖᑦ 

ᐱᐅᓯᐅᒥᒋᐊᕐᑕᐅᐸᑕ ᐄᒐᕐᕖᓗ ᓴᓇᔭᐅᓕᕐᐸᑕ, ᖃᖓᑦᑕᔫᓪᓗ ᑎᑭᑦᑕᓂᖏᑦ ᐊᒥᓱᖕᖑᓕᕐᐸᑕ ᐊᒻᒪᓗ ᐊᑯᓂᐅᓂᕐᓴᖅ 

ᓯᑯᕐᖃᔭᕈᓐᓀᐸ) ᓄᓇᓖᓪᓗ ᑮᓇᐅᔭᓕᐅᕈᑎᑦᓴᓂᑦ ᕿᓂᓕᕐᐸᑕ ᐳᓚᕋᕐᑐᓕᕆᓂᖅ ᐱᕈᕐᐸᓕᐊᓚᖓᔪᖅ. ᑯᔩ 

ᐳᓚᕋᕐᑐᓕᕆᓂᕐᒥᒃ ᑲᑐᑦᔨᖃᑎᒌᓐᓂᖓ ᕿᓂᖃᑦᑕᑐᖅ (2015-2017) ᓇᐅᑦᓯᑐᐃᑦᓱᓂᓗ ᐳᓚᕋᕐᑐᓕᕆᓂᕐᒥᒃ 

ᐱᕙᓪᓕᐊᑎᑦᓯᒍᒪᓂᕐᒥᒃ ᓇᓄᐃᑦ ᑐᕌᕐᓂᕆᑦᓱᒋᑦ, ᐱᓗᐊᕐᑐᒥ ᕿᑭᕐᑕᖏᓐᓂᑦTwin Islands ᔦᒥᓯ ᐯ ᕿᑎᖓᓂᑦ. ᑯᔩ 

ᐳᓚᕋᕐᑐᓕᕆᓂᕐᒥᒃ ᑲᑐᑦᔨᖃᑎᒌᓐᓂᖓ ᑐᕌᕐᓂᓕᐅᕐᓯᒪᓂᖓ ᐱᕙᓪᓕᐊᑎᑦᓯᓂᕐᒥᒃ ᑲᔪᓯᑎᑦᓯᒍᒪᔪᖅ ᐳᓚᕋᕐᑐᓕᕆᓂᕐᒥᒃ 

ᐃᔫ ᑕᕆᐅᖓᓂᑦ ᓄᓇᕕᐅᑉ ᑕᕆᐅᖓᑕ ᓯᕿᓂᖓᓂᑦ.  

ᐱᒻᒪᕆᐅᕗᖅ ᑐᑭᓯᒪᔭᐅᒋᐊᖃᕐᓂᖓ ᐳᓚᕋᕐᑐᓕᕆᓂᖅ ᐅᓄᕐᓯᐸᑦ ᐅᑭᐅᕐᑕᑐᒥᑦ ᐃᓄᐃᑦ ᓇᓄᐃᓪᓗ ᖃᓂᓪᓕᖃᑦᑕᓂᖏᑦ 

ᐅᓗᕆᐊᓇᕐᑐᒦᑦᑎᓯᒍᓐᓇᑐᖅ ᐃᓄᓐᓂᑦ, ᐊᐅᓚᑕᐅᑦᓯᐊᖏᑐᐊᕈᓂ128. ᓇᓄᐃᓪᓗ ᑐᖁᕋᕐᑕᐅᑐᐃᓐᓇᕆᐊᖃᕐᓱᑎᒃ 

ᐳᓚᕋᕐᑐᐃᑦ ᐃᓅᓕᔭᐅᒐᓱᐊᕐᓂᖏᓐᓄᑦ. ᐱᒻᒪᕆᐅᕗᖅ ᐃᓘᓐᓈᒍᑦᓯᐊᖅ ᓴᐳᒻᒥᔭᐅᓂᖃᑦᓯᐊᕆᐊᖃᕐᓂᖏᑦ ᐃᓄᐃᑦ 

ᓇᓄᐃᓪᓗ. ᐊᑕᐅᓯᐅᖕᖏᑐᑎᒍᑦ ᐊᑑᑎᔭᐅᑦᓯᐊᕈᓐᓇᑐᖅ, ᐃᓕᓐᓂᐊᑎᑦᓯᓂᒃᑯᑦ ᐃᓄᓐᓂᑦ, ᓇᓄᕐᓂᓗ ᐃᑉᐱᒍᓱᑦᑏᑦ 

ᐱᒋᐅᕐᓴᑎᑕᐅᓂᖏᑎᒍᑦ ᐊᒻᒪᓗ ᐊᑐᕐᑕᐅᑎᑦᓯᓂᕐᒧᑦ ᓇᓄᕐᓂᒃ ᕿᒫᑎᑦᓯᒍᑎᑦᓴᔭᕐᓂᒃ (ᖁᑭᐅᑏᑦ ᓴᒃᑯᖃᓲᑦᓴᔭᐅᖕᖏᑐᑦ, 

ᕿᒫᑎᑦᓯᒍᑏᑦ ᖁᒻᒧᐊᔫᔮᕐᑐᑦ, ᐆᓇᕐᓇᑐᒥᑦ ᐃᓚᓯᒪᔪᑦ ᓯᐴᕈᑎᐅᔭᖅ, ᓅᑕᐅᒍᓐᓇᑐᐃᓪᓗ ᓭᒍᐃᑦ).  



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᖃᐅᔨᒪᔭᐅᓪᓗᐊᖏᑦᑐᖅ ᖃᓄᑎᒋᒃ ᓇᓄᐃᑦ ᕿᒥᕐᕈᔭᐅᒋᐊᕐᓲᑦ ᓱᕐᕋᑕᐅᓂᖃᕐᓯᒪᒻᒪᖔᑕ ᐊᑯᓃᕐᑐᒥᒃ ᐃᓄᐃᑦ ᐃᓚᖏᑦ 

ᐅᖃᕐᓯᒪᔪᑦ ᓇᓄᐃᒎᒃ ᓱᖏᐅᑎᓲᑦ ᐃᓄᓐᓂᑦ ᑕᑯᑲᑕᓕᑐᐊᕋᒥᒃ ᐊᓱᐃᓛ ᑲᑉᐱᐊᓱᒍᓐᓀᓚᕿᑦᓱᑎᒃ ᐃᓄᓐᓂᑦ127. ᓱᓕᑉᐸᑦ 

ᑕᒪᓐᓇ ᐃᓄᐃᑦ ᓇᓄᐃᓪᓗ ᖃᓂᑦᑕᕇᖃᑦᑕᓕᕐᓂᖏᓐᓂᑦ ᐅᒧᕐᓯᒋᐊᕆᒐᔭᕐᑐᖅ.  

7.3 ᑭᖑᓈᕐᓗᐃᑦ ᓱᒃᑯᓇᕐᑐᐃᓗ  

ᐃᒪᕐᒥᐅᑌᑦ ᓱᒃᑯᓇᕐᑐᑖᓲᑦ ᓂᕆᔭᒥᒍᑦ. ᓇᓄᐃᑦ ᓱᒃᑯᓇᕐᑐᓂᑦ POPs ᐱᑕᖃᕐᓂᐹᑦ ᓂᕆᔭᒥᒍᑦ ᐃᒪᕐᒥᐅᑕᓕᒫᑦ ᓴᓂᐊᓂᑦ. 

ᐅᑭᐅᕐᑕᑑᑉ ᐃᒪᕐᐱᖓ ᐃᒪᕐᒥᐅᑕᓕᒃ ᐅᕐᓱᕆᑦᑐᓂᒃ ᓱᒃᑯᓇᕐᑐᓂᓪᓗ ᐱᑕᖃᕐᓱᑎᒃ ᓂᕆᔭᕐᒥᒍᑦ. ᑖᒃᑯᐊ ᓱᒃᑯᕐᑐᐃᖅ 

ᓄᖑᐃᓐᓇᓯᖏᓐᓇᓲᖑᖕᖏᒪᑕ ᐃᒪᕐᒥᐅᑕᓃᑯᑖᒍᓐᓇᑐᑦ ᐆᒪᓂᓕᒫᖏᓐᓂᑦ. ᓇᓄᐃᑦ ᖃᐅᔨᔭᐅᖃᑦᑕᓯᒪᔪᑦ 250 

ᐅᖓᑖᓃᑦᑐᓂᑦ ᓱᒃᑯᓇᕐᑐᑕᖃᕆᐊᖏᑦ. ᐃᓚᖃᕐᓱᑎᒃ  POPs polychlorinated biphenyls-ᓂᑦ (PCBs) ᐊᒻᒪᓗ 

ᖁᐱᕐᕈᑯᓗᓐᓂᓗ ᑐᖁᕃᒍᑎᓂᑦ ᐊᒻᒪᓗ ᐅᕐᓱᐊᓗᑦᓴᔭᕐᓂᒃ (BFRs) and perfluoroalkyl-ᓂᒃ (PFASs). ᑖᒃᑯᐊ POPs 

ᐃᕐᐸᕈᓐᓇᑐᑦ ᓱᕐᓗ ᑎᖑᖏᓐᓄᑦ ᓂᕆᒍᓐᓀᓯᒪᓕᑐᐊᕐᒪᑕ ᐱᕐᓕᓕᕐᐸᑕᓗ. POPs ᖃᐅᔨᔭᐅᖃᑦᑕᓯᒪᔫᒐᓗᐊᑦ ᑎᒥᖏᓐᓂᑦ 

ᓇᓄᕐᓕᒫᓂᑦ ᖃᐅᔨᓴᕐᑕᐅᖃᑦᑕᓯᒪᔪᓂᑦ ᐅᑭᐅᕐᑕᑐᓕᒫᒥᑦ, ᓇᓄᐃᑦ ᑲᓇᑕᐅᑉ ᐅᑭᐅᕐᑕᑐᖓᓂᑦ ᐃᑯᓪᓚᓂᕐᓴᐅᔪᐃᓪᓕ. 

2016-ᒥᓂᑦ, ᑲᓇᑕᒥ ᖃᐅᔨᓴᕐᑏᑦ ᑮᓇᐅᔭᖃᕐᑎᑕᐅᑦᓱᑎᒃ ᐅᑭᐅᕐᑕᑐᒥ ᓱᒃᑯᓇᕐᑐᓕᕆᓂᕐᒥᒃ ᐱᒍᑦᔨᔨᓄᑦ ᓄᐃᑦᓯᓛᑐᐃᑦ 

ᑐᓴᕐᑎᓯᒍᑎᒥᒃ ᓇᓄᐃᑦ ᓱᒃᑯᓇᕐᑐᑕᖃᕐᓂᖏᓐᓄᑦ ᑲᓇᑕᐅᑉ ᐅᑭᐅᕐᑕᑐᖓᓂᑦ129.  

ᓇᓄᐃᑦ ᐳᕐᑐᔪᒥᒃ ᓱᒃᑯᓇᕐᑐᑕᖃᕐᐸᑕ ᑎᒥᖏᑦ ᓱᕐᕃᒍᓐᓇᑐᖅ ᐱᐊᕐᕿᐅᒍᓐᓇᓂᖏᓐᓂᑦ, ᐱᕈᕐᐸᓕᐊᓂᖏᓐᓂᑦ ᐊᒻᒪᓗ 

ᓱᒃᑯᓇᕐᑐᓂᑦ ᐹᒍᓐᓇᓂᖏᓐᓂᑦ ᑎᒥᖏᑦᑕ; ᐆᒪᒍᓐᓇᓂᖏᓐᓂᓗ ᓱᕐᕃᓗᓂ. ᖃᐅᔨᓴᕐᓃᑦ ᒫᓐᓇᐅᑎᓪᓗᒍ 

ᓱᕐᖁᐃᓯᕐᖃᔭᖕᖏᑐᑦ ᓇᓄᐃᑦ ᓱᒃᑯᓇᕐᑐᑕᖃᕐᓂᖏᑦ ᑐᖁᕃᓚᕿᒍᑎᐅᒻᒪᖔᑦ130. ᐃᓚᖏᑦ ᖃᐅᔨᓴᕐᓃᑦ ᓄᐃᑦᓯᓯᒪᔫᒐᓗᐊᑦ 

ᓱᒃᑯᓇᕐᑐᑕᖃᓂᖏᑦ ᓱᕐᕃᒍᓐᓇᕆᐊᖓ ᑎᒥᖏᓐᓂᑦ ᓲᕐᓗ ᓴᐅᓂᖏᓐᓂᑦ ᐊᒻᒪᓗ ᐊᐅᖏᓐᓂᑦ. ᕋᓗᐊᕐᑎᓗᒍ, ᓱᒃᑯᓇᕐᑐᐃᑦ 

ᖃᓄᖅ ᓱᕐᕃᓂᖃᕐᒪᖔᑕ ᓄᐃᑕᐅᒋᐊᖃᖏᓐᑐᖅ. ᓇᓄᐃᑦ ᖃᕆᑕᖏᑦ ᐱᐅᓯᖏᓪᓗ ᓱᕐᕋᑕᐅᒪᒻᒪᖔᑕ ᖃᐅᔨᒪᔭᐅᖕᖏᑐᖅ. 

ᓇᓄᖅ ᓇᓄᕐᔪᐊᖑᒻᒪᑦ ᑐᓴᕋᑦᓴᓂᐊᕐᑎᓄᓪᓗ ᑲᒪᒋᔭᐸᐅᔮᓘᑦᓱᓂ, ᖃᐅᔨᒪᔭᐅᒐᓛᐱᑦᑑᒐᓗᐊᖅ ᐊᓯᑦᔨᒐᓚᑦᓯᒪᓂᖓ 

ᑭᓯᖓᓂ ᓱᒐᓗᑦᑐᒥᒃ ᓱᕐᕋᑕᐅᒻᒪᕆᒐᔭᕐᓂᖓᓂᑦ ᓚᒍᓐᓇᖏᑦᑐᒍᑦ.  

ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐃᓗᐊᓂ, ᖃᐅᔨᓴᕐᑕᐅᓂᖃᕐᓯᒪᖕᖏᓗᐊᕐᑐᖅ ᓱᒃᑯᓇᕐᑐᐃᑦ ᐱᑕᖃᕐᒪᖔᑕ 

ᐅᑭᐅᕐᑕᑐᓕᒫᑦ ᓴᓂᐊᓂ. ᑭᑭᐊᑦᓴᔭᖅ ᓂᕿᓃᓲᖑᒐᓗᐊᖅ ᑌᒫᑦᓭᓇᖅ POPs-ᑎᑐᑦ. ᑭᑭᐊᑦᓴᔦᑦ ᑎᒥᐅᑉ 

ᐊᐅᓚᒍᓐᓇᐅᑎᖏᓐᓂᑦ ᓱᕐᕃᓲᖅ. ᖃᐅᔨᓴᕈᑎᐅᓯᒪᔪᖅ ᓄᓇᕕᒻᒥ ᓇᓄᐃᑦ ᑭᑭᐊᑦᓴᔭᖃᕐᒪᖔᑕ ᖃᕆᑕᖏᑦ ᓄᐃᑦᓯᓯᒪᔪᖅ 

ᓄᓇᕕᒻᒥ ᓇᓄᐃᑦ 600-ᕕᓪᓗᐊᑐᒥᒃ ᐳᒃᑭᓂᕐᓴᒥᒃ ᐱᑕᓖᑦ ᕿᑭᕐᑖᓘᑉ ᓴᓂᐊᓂ.  

7.4 ᖁᐱᕐᕈᑯᓗᐃᑦ ᖃᓂᒪᓐᓀᓗ 

ᖃᓂᒻᒪᑎᑦᓯᓲᑦ ᖁᐱᕐᕈᑯᓗᐃᑦ ᖃᓂᒪᓐᓀᓗ ᐆᒪᔪᐃᑦ ᖃᓄᐃᖕᖏᓯᐊᕐᓂᖏᓐᓂᑦ ᓱᕐᕃᒍᓐᓇᑐᑦ ᓇᓄᐃᓪᓕ 

ᖃᐅᔨᓴᕐᑕᐅᓯᒪᓪᓗᐊᖏᑦᑐᑦ ᖃᓄᑎᒋᒃ ᓱᕐᕋᑕᐅᓯᒪᒻᒪᖔᑕ133. ᓇᓄᐃᑦ ᖃᐅᔨᒪᔭᐅᓲᑦ ᖁᐱᕐᕈᑯᓗᖃᕆᐊᖏᑦ 

Trichinella-ᒥᑦ ᐊᒻᒪᓗ Toxoplasma-ᒥᑦ134–136 ᐊᓯᖏᓐᓂᓗ ᖁᐱᕐᕈᑯᓗᓐᓂᑦ137 ᐃᓚᒋᔭᐅᑎᓪᓗᒍ ᖃᐅᔨᒣᓕᖓᓇᕐᑐᖅ 

ᕿᒻᒦᓗ ᖃᓂᒻᒪᓇᖏᓐᓂᑦ138, ᐃᓄᓐᓂᑦ ᓱᕐᕃᒍᓐᓇᑐᐃᑦ ᑌᒫᑦᓯᐊᖑᖕᖏᑐᖅ ᓂᕆᔭᐅᒍᑎᒃ ᐅᕝᕙᓗᓘᓐᓃᑦ ᓇᓄᐃᑦ 

ᐃᓄᐃᓪᓗ ᖃᓂᑦᑕᕇᓐᓂᐸᑕ.  

ᐅᑭᐅᕐᑕᑑᑉ ᓯᓚᖓ ᓂᕈᒥᑦᓯᐸᓪᓕᐊᑎᓪᓗᒍ ᓇᓄᐃᓪᓗ ᓯᕕᑐᓂᕐᓴᒧᑦ ᐊᐅᓚᖃᑦᑕᓕᕐᐸᑕ, ᓱᒃᑯᓇᕐᑐᑖᕐᓂᖏᑦ 

ᐅᓄᕐᓯᕙᓪᓕᐊᒍᓐᓇᑐᖅ, ᐅᐱᕐᖔᑯᓪᓗ ᓇᔪᕐᕕᒋᓲᖏᑦ ᓄᖑᑉᐸᓕᐊᓕᕐᐸᑕ. ᐊᒻᒪᓗᑦᑕᐅᖅ ᐆᒪᔪᐃᑦ ᓱᓇᑐᐃᓐᓀᑦ 

ᑎᑭᑉᐸᓕᐊᓕᕐᐸᑕ ᓄᓇᕕᒻᒥᒧᑦ, ᖁᐱᕐᕈᑯᓗᐃᓪᓗ ᑎᑭᑉᐸᓕᐊᓕᕐᐸᑕ, ᓇᓄᐃᑦ ᐊᑦᑕᓇᕐᑐᒦᓚᖓᔪᑦ ᑎᒥᖏᑦᑕ 

ᐹᒍᓐᓇᓂᖏᑦ ᖁᐱᕐᕈᑯᓗᓐᓂᑦ133,139–142. ᖁᐱᕐᕈᑯᓗᐃᑦ ᓄᐃᕙᓪᓕᐊᒍᓐᓇᒥᔪᑦ ᐊᓯᖏᑎᒍᑦ (ᐅᒥᐊᕐᔪᐊᑦ, ᓇᔪᕐᕕᖏᑦ 

ᓄᖑᑦᑐᑦ, ᓂᕆᔭᖏᑦ ᐊᓯᑦᔨᔪᑦ ᐊᒻᒪᓗ ᓱᒃᑯᓇᕐᑐᐃᑦ)140.   



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

7.5 ᓯᓚᐅᑉ ᐊᓯᑦᔨᕙᓪᓕᐊᓂᖓ 

ᖃᐅᔨᒪᔭᐅᔪᓄᑦ ᐃᓚᒋᔭᐅᑦᓱᓂ143,144, ᓯᓚᐅᑉ ᐱᐅᓯᖓ ᑕᑯᓐᓇᓱᒍ ᐃᒣᓛᕐᓂᕃᒍᑎᓕᐅᕈᓐᓇᑐᑦ ᓯᕗᓂᕐᒧᑦ. ᐊᑐᖃᑦᑕᑐᑦ 

ᑭᖑᓂᑦᑎᓐᓂ ᑎᑎᕋᓯᒪᔪᑦ ᖃᐅᔨᓴᕐᑕᐅᓂᑯᓂᑦ ᓇᓚᐅᑦᑖᕋᓱᒃᓗᑎᒃ ᑭᓱᑦ ᐊᓯᔾᔨᕋᔭᖕᒪᖓᓂᑦ ᓯᓚᐅᑉ ᓂᕆᐅᒋᔭᐅᓂᐊᕐᓗᓂ 

ᓯᕗᓂᑦᑎᓐᓂᑦ, ᓇᓚᐅᑦᑖᒐᔪᒃᓗᑎᒃᓗ ᐊᔾᔨᒌᖕᖏᑦᑑᑎᓂᑦ ᐊᑐᒐᒃᓴᓂᑦ. ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐱᓕᕆᔪᓰᑦ 

ᑕᒻᒪᓯᒪᖕᖏᒃᑲᓗᐊᕐᓗᑎᒃ ᓇᓚᐅᑦᑖᖅᑕᐅᑎᓪᓗᒋᑦ ᐃᓱᓕᕝᕕᒃᓴᖓᑕ ᖃᓂᒋᔮᓂ, ᓇᓚᐅᑦᓵᕐᑕᖏᑦ ᒥᑭᓪᓕᒋᐊᕆᔪᑦ 

ᐊᑯᓂᐅᓂᕐᓴᖅ ᐱᓕᕆᐊᒥᓐᓂᒃ ᓯᕗᓂᑦᓴᑎᓐᓄᑦ; ᐃᓱᓕᑦᑕᕐᕕᖃᕐᒥᔪᑦ ᐊᑐᖅᑕᐅᕙᒃᑭᓪᓗᑎᒃ ᓇᓚᐅᒃᑖᕈᑕᐅᓪᓗᑎᒃ 

ᖃᐅᓇᓱᒋᒋᓪᓗᑎᒃ145. ᖃᒻᒥᐅᓚᖓᔪᒥᑦ ᐃᒣᓛᕐᓂᕃᒍᑎᐅᒍᓐᓇᓱᑎᒃ ᑖᒃᑯᐊ ᕿᓂᒥᕐᕈᓱᒋᑦ ᓄᐃᑕᑎᑦᓯᔪᑦ ᓯᓚᐅᑉ 

ᓂᕈᒥᑦᓯᕙᓪᓕᐊᓂᖓᓂᑦ ᐅᑭᐅᕐᑕᑐᒥ146,147. ᐊᒥᓱᑦ ᐃᓄᐃᑦ ᐅᑭᐅᕐᑕᑐᒥᐅᓪᓗ ᖃᐅᔨᖃᑦᑕᓕᕇᕐᑐᑦ 

ᐊᓯᑦᔨᕙᓪᓕᐊᔪᓂᒃ148. ᓂᕈᒥᑦᓯᕙᓪᓕᐊᓂᕐᒧᑦ ᐃᓚᒋᔭᐅᑦᓱᓂ, ᓯᓚᐅᑉ ᐱᐅᓯᖓ ᐊᓯᑦᔨᕙᓪᓕᐊᓚᖓᓂᖓ 

ᐅᖃᕐᑕᐅᒍᓐᓇᑐᖅ, ᐃᓄᓐᓂᑦ ᖃᐅᔨᔭᐅᖃᑦᑕᓕᕇᕐᑐᖅ 15-30 ᐊᕐᕌᒍ ᐃᑦ ᓈᔪᓂᑦ145,148.  

ᐊᒥᓱᑦ ᖃᐅᔨᓴᕐᑎᒪᕇᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ ᐱᒻᒪᕆᑦᑐᒥᒃ ᓯᕕᑐᔪᒧᐊᖓᔪᒥᒃ 

ᐊᑦᑕᓇᕐᑐᒦᑦᑎᓯᒍᑕᐅᓂᕐᐸᐅᔪᕆᑦᓯᕗᑦ ᓇᓄᕐᓂᒃ ᓇᔪᒐᖏᓐᓂᓗ.  ᐅᕐᖂᓯᕙᓪᓕᐊᓚᖓᓂᐅᔪᕆᔭᐅᔪᖅ ᓇᓄᐃᑦ 

ᑎᑭᐅᑎᒍᓐᓇᑕᓕᒫᖏᓐᓂ ᑕᒪᑐᒧᖓᓗ ᐊᐅᓚᑕᐅᔪᒥᒃ ᑕᕆᐅᑉ ᓯᑯᖓᑕ ᓵᓪᓕᕙᓪᓕᐊᓂᖓ, ᓯᑯᐃᕈᐊᕐᓂᓴᐅᓕᕐᓂᖓ 

ᐊᖏᓂᖓᓗ ᑕᒣᓐᓂᒃ ᑐᕃᓐᓇᑐᒥᒃ ᑐᕃᓐᓇᖏᑦᑐᒥᓪᓗ ᓱᕐᕃᓂᖃᓚᖓᕗᖅ ᓇᓄᓐᓂᒃ. ᑐᕃᓐᓇᑐᒃᑯᑦ ᓱᕐᕋᑕᐅᓂᖏᑦ 

ᐃᓚᖃᕈᓐᓇᑐᑦ ᓇᔪᕋᑦᓭᕈᓐᓂᒥᒃ (ᐆᑦᑐᕋᐅᑎᒋᓗᒍ ᑕᕆᐅᑉ ᓯᑯᐃᕈᑉᐸᓕᐊᓂᖓᓄᑦ) ᑐᕃᓐᓇᖏᑦᑐᑯᓗ ᓱᕐᕋᑕᐅᒍᑎᖏᑦ 

ᐃᓚᖃᕈᓐᓇᒥᑦᓱᑎᒃ ᐆᒪᔪᐃᑦ ᓂᒪᕈᓯᖏᑦᑕ ᐊᓯᑦᔨᓂᖓ ᓱᕐᕋᑕᐅᑎᓪᓗᒋᑦ ᐆᒪᔪᕐᓂᐊᓲᖏᑦ ᓂᕆᒐᑦᓴᕆᑦᓱᒋᑦ. ᑭᓯᐊᓂᓕ, 

ᓇᔪᒐᖏᑦᑕ ᐊᓯᑦᔨᓂᖓ ᐱᑦᔪᑎᖃᓪᓗᐊᔭᖏᑦᑐᖅ ᐅᓄᕐᓂᖏᓐᓂᒃ ᓇᓄᐃᑦ ᓇᔪᒐᕐᒥᓂ. ᑭᓯᐊᓂᓕ, ᓇᔪᒐᕐᒥᓂᒃ ᐊᓯᑦᔩᓂᖓ  

ᐱᑐᑦᓯᒪᖕᖏᑐᐃᓐᓇᕆᐊᖃᕐᒥᔪᖅ ᒥᑭᓕᐅᒥᑎᑦᓯᓂᕐᒧᑦ ᐊᒥᓱᑕᖃᕈᓐᓇᓂᖏᓐᓂᒃ ᓇᓄᐃᑦ ᓇᔪᒐᖏᑦᑕ. ᐆᑦᑐᕋᐅᑎᒋᓗᒍ, 

ᐊᕐᕌᒍᓂ ᐊᒥᓱᓂ ᓯᑯᑦᓯᐊᖃᑦᑕᖏᓐᓂᖓ ᒪᓕᑦᑕᐅᒐᔪᓲᖅ ᐊᕐᕌᒍᑕᒫᑦ ᓯᑰᑉ ᐃᓚᒋᐊᖃᑦᑕᓂᖓᓄᑦ, ᐊᕐᕌᒍᑕᒫᓪᓗ 

ᓯᑯᑦᑕᓂᖓ ᓇᔪᕐᑕᐅᒍᒪᓂᕐᓴᐅᔪᕆᔭᐅᑦᓱᓂ ᓇᓄᕐᓄᑦ.  ᐊᒻᒪᓗ, ᐊᑦᔨᐅᖏᓕᑦᑕᓂᖓ ᐆᒪᔪᖃᕈᓯᐅᑉ ᐱᐅᓯᖓᑕ ᑐᑭᓕᒃ 

ᐊᕌᒍᐃᑦ ᐃᓚᖏᓐᓂ ᓇᓄᕐᓄᑦ ᐱᐅᓂᕐᓴᐅᖃᑦᑕᓚᖓᔪᖅ, ᐅᕐᖂᓯᕙᓪᓕᐊᓂᕐᓴᐅᖂᕋᓗᐊᕐᑎᓗᒍᓗ 

ᓯᑯᐃᕈᕐᐸᓕᐊᓂᕐᓴᐅᓱᓂᓗ, ᐆᒪᔪᖃᕐᓂᐅᑉ ᐱᐅᓯᖓ ᖃᓄᐃᓕᖓᑎᑦᓯᓲᒍᓂᖓᓗ ᐅᓪᓗᒥᐅᑎᓪᓗᒍ 

ᑐᑭᓯᒪᔭᐅᓪᓗᐊᔭᖏᑦᑑᒃ.  

ᐆᒪᔪᐃᑦ ᓇᔪᕐᕕᖏᑦᑕ ᓱᕐᕋᐅᓂᖓᓄᑦ ᐃᓚᒋᔭᐅᓗᓂ, ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᓇᓄᐃᑦ ᓱᕐᕋᑕᐅᖃᑎᐅᓚᖓᔪᑦ 

ᐆᒪᔪᕐᓯᐅᖃᔦᕈᑎᒃ. ᐳᐃᔩᑦ ᓴᐅᑦᔪᒥᐅᑕᐅᓲᑦ ᓇᓄᕐᓄᑦ ᓂᕿᒋᔭᐅᕙᓪᓗᑎᒃ36,41, ᓇᓄᕐᓄᑦ ᑭᖕᖒᒪᓇᕐᒪᑦ ᐅᕐᓱᕆᑦᑑᓱᓂ 

ᐅᐱᕐᖔᒥᓗᐊᖕᖑᐊᖅ ᓇᓄᖅ ᓯᑯᒥ ᐆᒪᔪᕐᓯᐅᖃᑦᑕᑎᓐᓇᒍ, ᓯᑯᕐᖃᔦᕐᐸᑦ ᐱᔭᕆᐊᑦᑐᑎᕆᓚᖓᔪᖅ ᓇᓄᕐᓂᒃ. ᐊᓪᑌ 

ᐃᓄᐃᓪᓗ ᖃᐅᔨᒪᐅᓯᓖᑦ ᓇᓄᐃᑦ ᐱᐅᑦᔪᓱᑎᒃ ᐱᐅᔨᑦᓯᐅᕈᓐᓴᕆᐊᖏᑦ ᑭᓯᐊᓂ ᑕᒪᓐᓇ51 ᖃᐅᔨᓴᕐᑕᐅᒪᕆᑦᓯᒪᖕᖏᑐᖅ. 

ᓇᓄᐃᑦ Davis Strait-ᒥᐅᑌᑦ ᐱᐅᔨᓯᐅᕐᑎᐅᖏᓐᓂᓭᑦ ᑭᓯᐊᓂ ᓇᑦᓯᐅᓂᕐᓴᓂᑦ.   

ᐳᐃᔩᑦ ᓱᕐᕋᑕᐅᒪᑐᐃᓐᓇᕆᐊᖃᕐᒥᔪᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ. ᖃᐅᔨᒪᔭᐅᓪᓗᐊᖏᑦᑑᒐᓗᐊᖅ ᖃᓄᑎᒋᒃ 

ᓯᑯᒥᐅᑕᐅᓲᑦ ᐃᒪᕐᒥᐅᑌᑦ ᓱᕐᕋᑕᐅᓂᐊᕐᓂᖏᑦ ᓯᑯᕐᖃᔦᕐᐸᑦ (ᐳᐃᔩᑦ, ᓇᑦᓰᑦ, ᐁᕖᑦ), ᓂᕆᐅᒋᔭᐅᔪᖅ ᖃᑦᓯᐅᓂᖏᑦ 

ᐃᑭᓪᓕᓕᐅᒥᓂᐊᕐᓂᖏᑦ152,156.  

ᓇᓄᐃᑦ ᖃᐅᔨᒪᔭᐅᔫᒐᓗᐊᑦ ᐊᓯᖏᓐᓂᑦ ᐆᒪᔪᓂᑦ ᓂᕆᓲᖑᒋᐊᖏᑦ36,37,49,50,115,157,41–48, ᐳᐃᔨᑦᑑᒪᖕᖏᓂᕐᓴᐅᓕᕈᑎᒃ 

ᖃᓄᓪᓗᐊᑎᒋᒃ ᓱᕐᕋᑕᐅᒐᔭᕐᓂᖏᑦ ᑐᑭᓯᒪᔭᐅᑦᓯᐊᕋᑕᖕᖏᑐᖅ ᐊᓯᖏᓐᓂᓗ ᓂᕆᖃᑦᑕᓕᕈᑎᒃ ᖃᓄᖅ ᓱᕐᕋᑕᐅᒐᔭᓂᖓ 

ᓯᓚ ᐱᑦᔪᑎᐅᑎᓪᓗᒍ ᑐᑭᓯᒪᔭᐅᒐᓂ158–160.  

ᓯᓚᐅᑉ ᐊᓯᑦᔨᐸᓪᓕᐊᓂᖓ ᓱᕐᕃᒍᓐᓇᒥᔪᖅ ᓇᓄᐃᑦ ᓯᑎᖏᓐᓂᑦ. ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐃᓗᐊᓂ, ᓇᓄᐃᑦ 

ᐊᕐᓇᐅᓂᕐᓭᑦ ᓯᑎᖃᓱᑦ ᕿᑭᕐᑕᓂ ᓄᓇᒥᓪᓗ, ᐊᒻᒪᓗ ᕿᒧᑦᔪᓂᑦ ᓯᑎᓕᐅᓲᖑᑦᓱᑎᒃ ᓴᒡᒐᓱᑎᓪᓘᓃᑦ ᓄᓇᒥᑦ. 

ᓂᕈᒥᑦᓯᕙᓪᓕᐊᓂᖅ ᓄᓇᐅᑉ ᖃᓄᑦᑑᓂᖓᓂᑦ ᓱᕐᕃᑐᐃᓐᓇᕿᐊᓕᒃ153.  

7.6 ᐆᒪᔪᕐᓯᐅᓗᐊᕐᓂᖅ 

ᐆᒪᔪᕐᓯᐅᓂᕐᒥᒃ ᐊᐅᓚᑦᓯᒍᑎᖃᕐᓂᖅ ᐊᑯᓂᕐᑐᒥᒃ ᐆᒪᔪᖃᕐᑎᓯᓚᖓᔪᖅ. ᐊᐅᓚᑦᓯᒍᑎᒃ ᓇᓄᕐᓂᒃ ᐆᒪᔪᕐᓯᐅᓂᕐᒧᑦ ᒫᓐᓇᐅᔪᖅ 

ᐊᑐᕐᓂᖃᑦᓯᐊᖃᑦᑕᓯᒪᔫᒐᓗᐊᖅ, ᑭᓯᐊᓂ ᐆᒪᔪᕐᓯᐅᒍᓰᑦ ᐅᓪᓗᒥᐅᓕᕐᑐᓗ ᖃᓄᐃᑦᑐᒦᓕᕐᓂᕗᑦ ᐃᑉᐱᒋᑦᓱᒍ 

ᐊᓯᑦᔨᒋᐊᕆᐊᖃᕐᓂᐊᓂᖓ ᓇᓗᓇᖕᖏᑐᖅ ᐆᒪᔪᓕᕆᓃᓪᓗ ᐊᓯᑦᔨᒋᐊᖃᕐᓂᖓᑐᑦ ᐅᓪᓗᒥᐅᔪᖅ ᐊᑑᑎᓕᕐᑕᕗᑦ 

ᑕᑯᓐᓇᓱᒍ. ᓄᓇᓖᑦ ᐱᕈᕐᐸᓕᐊᔪᑦ, ᐆᒪᔪᕐᓯᐅᒍᑏᑦ ᓄᑕᐅᓯᓕᕙᓪᓕᐊᑐᐃᓐᓇᑐᑦ ᓇᓐᓄᑕᐅᖃᑦᑌᓪᓗ ᐊᕐᕌᒍᐃᑦ ᖁᓕᑦ 

ᐃᓗᐊᓂ ᓄᐃᑦᓯᓯᒪᓕᕐᑐᑦ ᐊᓯᑦᔨᓯᒪᓕᕐᑐᓂᒃ.  

ᑖᒃᑯᐊ ᓱᓕᒻᒪᑕ, ᐊᓯᖏᓪᓗ ᐅᓗᕆᐊᓇᕐᑐᒨᕆᒍᓐᓇᑐᐃᑦ ᓇᓄᕐᓂᒃ ᐱᑕᖃᕐᓗᒋᑦ, ᐆᒪᔪᕐᓯᐅᓗᐊᕐᓃᑦ ᓇᓄᕐᓂᒃ 

ᓄᖑᐃᓐᓇᑎᑦᓯᒍᓐᓇᕕᓕᒃ ᓯᕗᓂᕐᒥ. ᐊᐅᓚᑕᐅᒍᑎᖃᑦᓯᐊᓂᖓ ᐱᒻᒪᕆᐅᕗᖅ ᓇᓄᐃᑦ ᓯᕗᓂᑦᓴᕗᓐᓄᑦ 

ᐱᔭᐅᒍᓐᓇᖃᑦᑕᓛᕐᒪᑕ ᐊᓪᓚᓄᑦ ᐃᓄᓐᓄᓗ. ᐱᕕᓕᒫᒃᑯᓗ ᓇᓄᐃᑦ ᐃᓄᐃᓪᓗ ᐅᐊᕈᑎᒌᑦᑎᑌᓕᖏᓐᓇᓗᒋᑦ ᓄᓇᐅᑉ 

ᐊᓯᑦᔨᕙᓪᓕᐊᓂᖓ ᐱᑎᓪᓗᒍ.  

8. ᐊᐅᓚᑦᓯᓂᕐᒧᑦ ᐱᔭᕆᐊᑐᔫᓂᖓ 

8.1 ᖃᐅᔨᓴᕐᓂᖅ ᐃᑉᐱᒍᓱᒐᓱᐊᕐᓂᓗ 

ᓱᑯᐃᔦᒍᑎᐅᓯᒪᔪᑦ ᓄᓇᖃᕐᖄᓯᒪᔪᓪᓗ ᖃᐅᔨᒪᐅᓯᖏᑦ ᐊᑐᕐᓂᖃᓪᓚᕆᑦᑐᑦ ᐊᐅᓚᑦᓯᓯᐊᓂᕐᒥᒃ ᓇᓄᕐᓂᒃ. ᑕᒪᕐᒥᒃ 

ᐊᓯᑦᔨᓂᖃᓪᓚᕆᑦᓯᒪᔫᒐᓗᐊᑦ ᐊᕐᕌᒍᓂᑦ ᐊᓂᒍᕐᑐᓂᒃ, ᐱᔭᕆᐊᑐᔪᒃᑰᖃᑦᑕᑐᑦ ᐊᒻᒪᓗ ᓈᒻᒪᒋᐅᑎᖕᖏᑑᓯᕙᑦᓱᑎᒃ.  

ᓄᓇᖃᕐᖄᓯᒪᔪᑦ ᖃᐅᔨᒪᐅᓯᖏᓐᓂᑦ ᖃᐅᔨᓴᕐᓂᖅ, ᖃᐅᔨᓴᕐᓂᒧᑦ ᐃᓚᐅᑎᑕᐅᑦᓯᐊᖃᑦᑕᓲᑦ161. ᕋᓗᐊᕐᑎᓗᒍ ᖃᐅᔨᓴᕐᓃᑦ 

ᐃᓚᖃᖃᑦᑕᕆᐊᓕᑦ ᖃᐅᔨᒋᐊᕐᕕᖃᕐᓂᒥᒃ ᓄᓇᓕᓐᓂ, ᐊᐱᕐᓲᒍᑏᓪᓗ ᓄᐃᑕᐅᒋᐊᖃᕐᓱᑎᒃ, ᐊᒻᒪᓗ 

ᓱᕐᖁᐃᑕᐅᖃᑦᑕᕆᐊᖃᕐᓱᑎᒃ ᕿᒥᕐᕈᔭᐅᔪᕕᓂᐅᓕᕐᓗᑎᒃ, ᑲᑎᒪᓂᐊᕈᓯᖃᕐᑎᓯᓃᓪᓗ ᓄᐃᑦᓯᓲᖑᑦᓱᑎᒃ ᖃᐅᔨᒪᐅᓯᖏᓐᓂᑦ  

ᐃᓄᐃᑦ162–164. ᓄᓇᖃᕐᖄᓰᒪᔪᑦ ᖃᐅᔨᒪᐅᓯᖏᓐᓂ ᖃᐅᔨᓴᕐᓂᖅ ᐱᕈᕐᐸᓕᐊᑐᐃᓐᓇᑐᖅ, ᖃᐅᔨᓴᕐᑏᑦ ᐊᒥᓱᑦ ᐊᑐᓲᖑᒻᒪᑕ 

ᐱᓇᓲᑎᑦᓴᓕᐅᕐᓱᑎᒃ, ᓄᓇᖕᖑᐊᓕᕆᓂᒥᒃ, ᐊᒻᒪᓗ ᖃᐅᔨᒪᐅᓯᒋᔭᐅᔪᑦ ᐊᐱᕐᓱᓂᑐᐃᓐᓇᐅᖏᑦᑐᑯᑦ 

ᑲᑎᕐᓱᑕᐅᕙᑦᓱᑎᒃ165,166.  

ᓱᑯᐃᔦᓂᒃᑯᑦ ᖃᐅᔨᓴᕐᓃᑦ ᐊᑦᔨᐅᖏᓐᓂᓴᐅᕙᑦᑐᖅ. ᐃᓄᓐᓄᑦ ᓇᓄᐃᑦ ᖃᐅᔨᓴᕐᑕᐅᒍᓯᖏᑦ ᓈᒻᒪᒋᔭᐅᖕᖏᑐᕙᑦᑐᖅ 

ᐃᓗᕐᖁᓯᕐᒥᒍᑦ ᐃᓪᓕᕆᔭᖏᓐᓂᑦ ᓈᒻᒪᓈᖕᖏᒪᑦ, ᐆᒪᔪᓂᑦ ᓲᓱᒋᔭᖃᕐᒪᑕ ᐊᖏᔪᒥᑦ. ᐃᓄᐃᑦ ᐅᑉᐱᕆᔭᓖᑦ ᐆᒪᔪᐃᑦ 

ᖃᐅᔨᓴᕐᑕᐅᓂᖏᑦ ᐱᐅᓯᕐᓲᑎᑦᓯᐊᖑᖕᖏᒋᐊᖓ ᐆᒪᔪᓄᑦ. ᐃᓄᐃᑦ ᓇᓄᕕᓂᕐᑐᓲᖑᒐᒥᒃ, ᓯᓂᑦᑎᓯᒍᑏᑦ ᑲᐴᑏᑦ 

ᓈᒻᒪᒋᔭᐅᖕᖏᑐᑦ ᐃᓄᐃᑦ ᓂᕆᓲᖑᖕᖏᓇᒥᒃ ᑲᐳᕐᑕᐅᔪᕕᓂᕐᓂᒃ ᓇᓄᕐᓂᑦ. ᑌᒣᓐᓇᖓᓗᓪᓗ, ᐃᓄᓐᓄᑦ ᐋᓐᓂᕈᑕᐅᕙᒃᑐᖅ 

ᐊᒃᑐᐊᓂᓕᓐᓄᑦ ᑲᒪᒋᔭᖃᕐᓂᐊᕐᓗᓂ ᓇᓄᕐᓂᒃ ᐊᖏᓗᐊᒐᔪᒃᐸᒃᐳᖅ ᖃᓄᑐᐃᓐᓇᖅ ᖃᐅᔨᒪᓂᕆᔭᐅᔪᓂᒃ. ᐁᐹᒍᓪᓕ, 

ᓱᑯᐃᔦᔨᓄᑦ ᓇᓅᑉ ᐱᓇᓱᐊᕐᑕᐅᒍᓯᖓ ᖃᐅᔨᓴᕐᑎᓄᑦ ᐱᐅᓂᕐᐸᐅᔪᕆᔭᐅᔪᖅ ᖃᐅᔨᓴᕐᑕᐅᓂᐊᕈᓂ ᓇᓅᑉ ᑎᒥᖓ ᐊᒻᒪᓗ 

ᐊᓐᓇᐅᒪᒍᓐᓇᓂᖓ, ᓇᒧᓪᓗ ᐊᐅᓚᓲᖑᓂᖏᓐᓂᑦ ᖃᐅᔨᓴᕐᓂᐅᓱᓂ. ᓇᓅᑉ ᐱᓇᓱᐊᕐᑕᐅᒍᓯᖓ ᓈᒻᒪᒋᔭᐅᓂᕐᓴᐅᔪᖅ 

ᑐᖁᑕᐅᓂᐅᑉ ᓴᓂᐊᓂᑦ. ᓈᒻᒪᒋᐅᑎᖕᖏᓂᖏᑦ ᐃᓄᐃᑦ ᓱᑯᐃᔦᔩᓪᓗ ᓄᐃᓲᖅ ᑭᓯᐊᓂᑦᑕᐅᖅ ᓄᐃᑦᓯᒍᑎᐅᓯᒪᒻᒥᓱᓂ 

ᓇᓄᕐᓂᒃ ᐱᓇᓱᒍᓯᓕᐅᕐᓂᒥᒃ ᐊᓯᐊᒎᕐᑐᓂᒃ (ᖃᖓᑦᑕᔫᒃᑯ ᖃᐅᔨᓴᕐᓃᑦ, ᐅᖓᓯᑦᑐᒦᓪᓗᑎᑦ ᑲᐴᑎᒧᑦ ᓂᕐᐱᖓᓂᑦ ᑎᒍᓯᓃᑦ, 

ᒥᕐᖁᖏᓐᓂᑦ ᑭᐱᓯᓂᒃᑯᑦ). ᑖᒃᑯᐊᖑᒻᒪᑕ, ᐱᒻᒪᕆᐅᕗᖅ ᕿᒥᕐᕈᔭᐅᒋᐊᓪᓚᕆᐊᖃᕐᓂᖓ ᖃᐅᔨᓴᕈᓯᐅᓱᑦ ᐱᐅᓂᕐᓴᓂᓪᓗ 

ᐱᓇᓲᑎᑦᓴᓕᐅᕐᓂᖅ ᑭᖕᖒᒪᓇᕐᓱᓂ.  

ᖃᐅᔨᓴᕈᓯᐅᓲᑦ ᓯᓂᑦᑎᓯᓂᒃᑯᑦ ᐃᓱᒫᓗᑎᐅᔪᖅ ᐃᓄᓐᓄᑦ ᓂᕿᖓᓂᑦ ᓂᕆᔭᐅᒍᒥᓇᕈᓐᓀᑎᑦᓯᒪᑦ ᐊᒻᒪᓗ 

ᓱᒃᑯᓇᕐᑐᑖᕐᑎᓯᒍᑎᐅᑕᓕᓂᕃᒍᑎᐅᒻᒪᑦ38,115,168. ᑲᐳᕐᑕᐅᔪᕕᓃᑦ ᓇᓄᐃᑦ ᖃᐅᔨᓴᕐᑕᐅᒪᕆᑦᓯᒪᖕᖏᑑᒐᓗᐊᑦ ᑭᓯᐊᓂ 

ᑲᐴᑎᒃ Telazol® ᓇᓅᑉ ᑎᒥᖓᓃᒍᓐᓀᓱᖅ ᑫᕙᓪᓚᒍᓰᑦ 24 ᐃᓗᐊᓂ169. ᑲᓇᑕᒥ ᐃᓗᓯᓕᕆᔨᒃᑯᑦ ᐊᕐᕌᒎᓕᒫᒥᑦ 

ᐅᑕᕐᕿᖁᔨᖃᑦᑕᓯᒪᔪᑦ ᓇᓄᕕᓂᕐᑐᑕᐅᓚᐳᕐᑎᓇᒍ ᑲᐴᕐᑕᕕᓂᑦ ᑭᓯᐊᓂ ᑭᖑᓂᖓᒍᑦ ᐊᓯᑦᔩᓯᒪᔪᖅ ᐅᓪᓗᓄᑦ 45-ᓄᑦ 

ᖃᐅᔨᓴᕈᑎᕕᓃᑦ ᒪᓕᑦᓱᒋᑦ, ᐊᒥᐊᔨᑫᑦ ᐆᒪᔪᓂᑦ ᖃᐅᔨᓴᕐᕕᖓ ᑌᒫᑦᓭᓇᖅ ᐅᖃᕐᓯᒪᒻᒥᔪᖅ. ᐆᒪᔪᖅ ᑲᐳᕐᑕᕕᓂᑦ Telazol®-



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 
  ᒪᑉᐱᒐᖅ 42 

ᒧᑦ ᓇᓗᓀᒃᑯᓯᕐᑕᐅᒪᒋᐊᓕᒃ ᑲᐳᕐᑕᓂᐅᒋᐊᖓ ᖃᖓᐅᑎᓪᓗᒍ. ᑖᒃᑯᐊ ᒪᓕᒉᑦ ᐱᑕᖃᕋᓗᐊᕐᑎᓗᒋᑦ, ᐊᒥᓲᓂᕐᓭᑦ ᐃᓄᐃᑦ 

ᓇᓄᕕᓂᕐᑐᓂᐅᔭᖕᖏᑐᑦ  

ᐊᖑᓇᓱᑦᑏᑦ ᐅᖃᖃᑦᑕᓯᒪᒻᒥᔪᑦ ᖃᐅᔨᓯᒪᓂᕐᒥᓂᑦ ᓇᓄᐃᑦ ᐱᓇᓱᐊᕐᕕᐅᔪᕕᓃᑦ ᐱᐅᓯᖏᑦ ᐊᓯᑦᔨᓲᖑᒋᐊᖏᑦ, ᐱᓗᐊᕐᑐᒥ 

ᖁᖏᓯᕈᑎᓖᑦ ᓇᓗᓀᒃᑯᓯᕐᑕᐅᒪᔪᐃᓪᓗ, ᖃᐅᔨᓴᕈᓯᓂᓪᓗ ᐊᓯᑦᔩᖁᔨᑦᓱᑎᒃ38. ᓇᓄᐃᑦ ᑲᐳᕐᑕᕕᓂᑦ ᐱᐅᓯᕐᒥᓄᑦ 

ᐅᑎᑦᓯᐊᑐᐃᓐᓲᑦ ᐅᓗᐃᑦ ᖃᑦᓯᒐᓓᑦ ᐊᓂᒍᕐᒪᑕ149,171, ᐃᓚᖏᓐᓄᑦ ᓇᓄᕐᓄᑦ ᐅᓪᓗᐃᑦ 21 ᐊᓂᒍᕐᒪᑕ ᑭᓯᐊᓂ 

ᐱᐅᓯᕐᒥᓄᑦ ᐅᑎᑦᓯᐊᖃᑦᑕᓯᒪᔪᑦ172. ᐊᑦᓴᑲᓪᓓᑦ ᑌᒫᑦᓭᓇᖅ ᐱᓇᓱᐊᕐᕕᐅᔪᕕᓂᐅᑦᓱᑎᒃ ᐱᐅᓯᕐᒥᓄ ᐅᑎᓲᑦ ᐱᓇᓱᐊᕈᓯᑦ 3-

6 ᐊᓂᒍᕐᒪᑕ, ᐆᒪᔪᐃᓪᓗ ᐊᑕᐅᓯᕕᒐᑎᒃ ᐱᓇᓱᐊᕐᕕᐅᔪᓃᑦ ᑎᒥᖏᑦ ᓴᖕᖐᓂᕐᓴᐅᓲᑦ ᐆᒪᔪᓂᑦ ᐊᑕᐅᓯᕕᑦᑕᐅᑐᐃᓇᓱᑎᒃ 

ᐱᓇᓱᐊᕐᕕᐅᔪᕕᓂᕐᓂᒃ173. ᑕᒪᓐᓇ ᐊᑯᓃᕐᑐᒥᒃ ᓱᕐᕃᒪᒍᓐᓇᓂᕃᔫᒐᓗᐊᖅ ᑭᓯᐊᓂ ᖃᒻᒥᑯᑦ ᖃᐅᔨᓴᕐᓂᐅᓯᒪᔪ ᓄᐃᑦᓯᓯᒪᔪᑦ 

ᓇᓄᐃᑦ Beaufort ᓯᕿᓂᖓᓃᑦᑐᐃᑦ ᓱᕐᕋᑕᐅᓪᓗᐊᓯᒪᖕᖏᐸᖏᑦ171.     

ᑭᐅᒍᑎᒋᑦᓱᒍ ᐃᓱᒫᓘᑎᐅᓂᖓ ᑲᐴᕆᖃᑦᑕᓂᖅ ᓇᓄᕐᓂᒃ, ᐊᒻᒪᓗ ᖃᐅᔨᓴᕐᓃᑦ ᐅᑭᐅᕐᑕᑐᒥ ᐱᔭᕆᐊᑐᔫᓂᖏᓐᓄᑦ, 

ᐊᔪᐃᓐᓇᕈᑎᐅᓯᒪᔪᖅ ᖃᐅᔨᓴᕈᓰᑦ ᐊᓯᑦᔨᒋᐊᖃᕐᓂᖓ. ᐆᑦᑑᑎᒋᓗᒍ, ᐊᖑᓇᓱᑦᑏᑦ ᓇᓅᕐ ᒥᕐᖁᖏᓐᓂᑦ ᑭᐱᓯᓗᑎᒃ 

ᖃᐅᔨᓴᕐᕕᒧᑦ ᐊᐅᓪᓚᑎᑕᐅᒍᓐᓇᑐᑦ174 ᐊᒻᒪᓗ ᑕᑯᒃᓴᐅᑎᑦᓯᓗᓂ ᓱᓕᓂᕋᕈᑎᒥᒃ ᐱᔾᔪᑎᖃᕐᓗᓂ ᓯᕗᓕᖔᕐᑐᓂᑦ 

ᓇᓗᓇᐃᒃᑯᑦᑎᕐᓱᐃᓂᖅ ᖃᐅᔨᓴᒃᑲᓐᓂᕐᓂᕐᓂ. ᐅᔾᔨᕐᓇᕐᓂᖅᓴᖅ, ᐃᓄᒋᐊᖕᖏᑦ ᒥᒃᓴᐅᓴᒃᑕᐅᓯᒪᔪᑦ ᑕᒪᐃᓐᓂᑲᓴᒃ 

ᐊᓯᔾᔨᕐᐸᓪᓕᐊᓯᒪᕗᑦ ᑎᒥᒃᑯᑦ ᓇᓗᓇᐃᒃᑯᑦᑎᖅᓱᐃᓂᕐᒥᒃ ᐱᔭᐅᒃᑲᓐᓂᖅᑐᓂᒃ ᐸᒡᕕᓵᕆᖕᖏᓐᓂᖅᓴᐅᓕᖅᒧᑎᒃ 

ᐊᑐᕐᓂᖃᑦᓯᐊᓱᓂ (ᐅᖓᓯᑦᑐᒦᑦᓱᑎᓪᓗ ᑲᐴᑎᒥᒃ ᐊᑐᕐᓱᑎᒃ ᓂᕐᐱᖓᓂᑦ ᑎᒍᓯᓂᑦ)176 ᐅᕚᓘᓐᓃᑦ ᖃᖓᑦᑕᔫᒃᑯᓗ 

ᖃᐅᔨᓴᕐᓃᑦ177,178. ᑖᒃᑯᐊ ᖃᐅᔨᓴᕈᓰᑦ ᓄᐊᑦᓯᒍᓐᓇᒥᔪᑦ ᖃᐅᔨᓴᕐᑕᐅᓯᐊᕐᓯᒪᖕᖏᓂᖏᓐᓂᑦ ᑎᒥᖓᓂᑦ ᓇᓅᑉ, ᖃᑦᓯᓂᑦ 

ᐱᐊᕐᕿᐅᖃᑦᑕᓂᖏᓐᓄᑦ, ᓇᓄᐊᕃᓪᓗ ᐆᒪᒍᓐᓇᓂᖏᓐᓄᑦ ᑭᓯᐊᓂ ᖃᐅᔨᒪᐅᑎᑦᓴᓂᑦ ᐱᑕᖃᕐᑎᓯᑦᓯᐊᖏᑦᑐᖅ 

ᓯᓂᑦᑎᓯᓂᐅᑉ ᓴᓂᐊᓂᑦ167.   

8.2 ᐃᓄᐃᑦ ᐃᓚᐅᕕᖃᕐᓂᖏᑦ  

8.2.1 ᐆᒪᔪᕐᓯᐅᓂᖅ ᐊᒻᒪᓗ ᐊᐅᓚᑦᓯᒍᑎᖃᕐᓂᖅ ᐆᒪᔪᕐᓯᐅᓂᕐᒥᒃ 

ᑖᓐᓇ ᐊᓪᓚᓯᒪᔪᖅ ᐊᑐᐃᓐᓇᕈᕐᑎᑕᐅᓕᕐᑎᓗᒍ, ᐃᓂᓪᓚᖓᓪᓚᕆᑦᑐᒥᒃ ᓇᓄᕐᓂᒃ ᐊᐅᓚᑦᓯᒍᓯᑦᓴᒥᒃ 

ᐱᑕᖃᓚᐅᔪᑦᔭᖏᑦᑐᖅ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒥᒃ ᐹᓐᓀᕕᐅᔫᑉ ᐃᓗᐊᓂ. ᑭᓯᐊᓂ ᒪᓕᒐᖃᓚᐅᔫᖅ (ᑌᔭᐅᔪᒥᒃ 1994 

ᐊᖑᕕᒉᑦ ᓇᓄᕐᓄᑦ ᒪᓕᒐᖏᑦ) ᓄᐃᑕᐅᑦᓱᓂ ᐊᖑᕕᒐᒃᑯᓄᑦ ᑲᑎᒪᖃᑎᖃᕐᓱᑎᒃ ᑯᐯᒃᑯᑦ ᑲᕙᒪᖓᓂ (ᓱᖃᑦᓯᓂᕐᒧᑦ ᒪᙯᓐᓂᒧᑦ 

ᐃᖃᓗᓐᓂᐊᓂᕐᒧᓗ ᑐᕐᕐᑲᑕᕐᕕᒥᐅᓂᒃ) ᐊᐅᓚᑦᓯᖃᑕᐅᓪᓚᕆᑦᓯᒪᑦᓱᓂᓗ ᓄᐃᑦᓯᓂᕐᒧᑦ ᓇᓄᕐᓂᐊᕈᓯᕐᓂᒃ 1980-ᒥᓂᑦ. 

ᓱᓕᔪᖅ, ᐃᓄᐃᑦ ᓄᐃᑦᓯᓯᒪᔪᑦ ᓇᓄᕐᓄᑦ ᒪᓕᒐᕐᓂᒃ ᐊᖑᕕᒑᐱᓐᓄᑦ 1984-ᒥ. ᐊᖑᕕᒑᐲᑦ ᐃᓘᓐᓇᑎᒃ ᓴᐳᑦᔨᓚᐅᔪᔪᑦ 

ᑖᒃᑯᓂᖓ ᒪᓕᒐᕐᓂᒃ ᒐᓗᐊᕐᑎᓗᒍ ᑯᐯ ᑲᕙᒪᖓ ᐊᑐᓕᕐᑎᓯᓚᐅᔪᑦᔭᖏᑦᑐᖅ ᒪᓕᒐᓪᓚᕆᐅᓂᐊᓕᕐᑐᓂᒃ, 

ᑲᔪᓯᑎᑦᓯᓯᑐᐃᓐᓇᓱᓂ ᒪᓂᔭᐅᒪᔪᓂᒃ ᒪᓕᒐᕐᓂᒃ.  

ᒪᓕᒐᒉᑦ ᐃᓗᓕᖏᓐᓃᑐᑦ, ᖃᖓᓕᕐᐸᑦ ᐆᒪᔪᕐᓯᐅᕈᓐᓇᓂᕐᒧᑦ, ᓇᓐᓄᑕᐅᕐᖃᔭᖕᖏᑐᐃᑦ ᓇᓄᐊᕃᑦ ᐊᕐᓇᐅᓂᕐᓭᓗ 

ᕿᑐᕐᖓᓖᑦ (ᓇᓄᐊᕃᑦ ᐆᒪᔪᕐᑕᐅᓂᕐᓴᐅᖃᑦᑕᓯᒪᔫᒐᓗᐊᑦ ᑌᑦᓱᒪᓂᒋᐊᖅ ᓂᕐᐱᖓ ᐊᕿᓐᓂᓴᐅᒻᒪᑦ) ᐊᒻᒪᓗ ᓯᑎᖏᑦ 

ᐸᕝᕕᓴᕐᑕᐅᒋᐊᖃᕋᑎᒃ. ᑌᒪᖕᖓᓂᖅ ᐱᕐᖁᓯᖅ ᐊᑐᕐᓱᒍ, ᐊᖑᓇᓱᑦᑏᑦ ᑎᒍᓯᓲᑦ ᑭᖕᖒᒪᒋᔭᒥᓂ ᑭᓯᐊ ᐊᒻᒪᓗᓕ 

ᓲᓱᒋᖏᓐᓇᓕᒫᕐᓱᒍ ᐆᒪᔪᖅ.  

ᐊᓐᓂᑐᕐᓂᒥᒃ ᐊᐅᓚᑦᓯᓂᖅ ᐃᓗᓕᖃᕐᐳᖅ ᐊᑦᔨᒌᑦᔭᖏᑦᑐᓂᒃ ᒪᓕᒐᕐᓂᖅ ᒪᓕᒋᐊᖃᕐᓂᒥᒃ ᑎᑭᐅᑎᒐᓱᐊᕐᓂᒧᑦ 

ᑐᑭᑖᒍᒌᕐᓯᒪᔪᓄᑦ ᐊᐅᓚᑦᓯᓂᕐᒧᑦ ᑐᕌᒐᕐᓄᑦ ᓄᐃᑕᐅᓯᒪᔪᓄᑦ ᑐᖕᖓᕕᖃᕐᓱᑎᒃ ᐅᓄᕐᓂᓂᒃ, ᐅᓄᕐᓂᕆᒍᓐᓇᑕᖏᓐᓂᒃ 

ᓇᔪᒐᕐᒥᓂ, ᐊᑦᑕᓀᑦᑐᒦᒋᐊᖃᕐᓂᒧᑦ ᐃᓱᒫᓗᓐᓇᑐᑦ, ᐊᓯᖏᓪᓗ. ᐃᓚᖃᕈᓐᓇᒥᔪᖅ ᐆᑦᑐᕋᐅᑎᒋᓗᒍ 

ᐅᖓᑖᓅᕐᑌᓕᒋᐊᖃᕐᓂᒥᒃ, ᐅᖑᒪᔭᐅᓂᖏᑦ ᐃᓚᖏᑦᑕ (ᐆᑦᑐᕋᐅᑎᒋᓗᒋᑦ ᐊᕐᓇᐅᓂᖏᑦ ᐱᐊᕃᓪᓗ) ᐅᕙᓗᓐᓃᑦ 

ᐅᓄᕐᓂᐅᑉ ᐅᖓᑖᓄᑦ ᐱᑦᑌᓕᒋᐊᖃᕐᓂᖅ ᐋᕐᕐᑭᓯᒪᓗᒍ ᖃᓄᐃᓪᓗᐊᑐᑦ ᓇᓐᓄᑕᐅᒍᓐᓇᓂᖏᓐᓄᑦ. ᐆᒪᔪᕐᓂᐊᓂᕐᒥᒃ 

ᐊᐅᓚᑦᓯᓂᖅ ᐃᓚᖃᕆᕗᖅ ᐆᒪᔪᕐᑕᒥᓂᒃ ᐁᑦᑐᑐᐃᓂᕐᒥᒃ ᐃᓅᖃᑎᒥᓄᑦ. 

ᒪᓐᓇ ᐊᑦᓱᕈᕐᓇᓚᖓᔪᖅ ᐆᒪᔪᓂᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒥᒃ ᓄᐃᑦᓯᓂᖅ, ᓄᓇᕕᒻᒥᐅᑦ ᐊᑕᐅᓯᕙᓪᓗᒥᒃ 

ᐊᐅᓚᑦᓯᒍᑎᒥᒃ ᐱᑕᖃᕐᑎᑕᐅᒻᒪᑕ (ᐊᑐᓕᕐᑎᑕᐅᓯᒪᔪᖅ 1980 ᐊᕐᕌᒍᖏᓐᓂᑦ ᕿᓚᓗᒐᓕᕆᓂᖅ) 

ᓈᒻᒪᒋᔭᐅᖕᖏᓚᕆᑦᓯᒪᔪᖅ ᓄᓇᕕᒻᒥᐅᓄᑦ179. ᑌᒣᒻᒪᑦ, ᓄᓇᕕᒻᒥᐅᑦ ᐃᓱᒫᓗᓕᓲᑦ ᐅᖄᒍᑎᐅᓕᑐᐊᕐᒪᑦ ᓇᓄᕐᓂᒃ 

ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᑦᓴᓕᐅᕐᓂᖅ, ᐃᓱᒫᓘᑎᖃᕋᒥᒃ ᑌᒫᖅᓭᓇ ᒪᓕᒐᖃᕐᑎᑕᐅᓃᑦ ᓄᐃᑕᐅᓚᖓᒋᐊᖏᑦ. 

ᐃᓱᒫᓘᑎᐅᒻᒥᔪᖅ ᖃᐅᔨᒪᐅᓯᒋᔭᐅᔪᑦ ᑭᖒᕚᕇᑎᒍ ᐃᖏᕐᕋᓯᐊᓚᖓᒍᓐᓀᕆᐊᖓ ᐊᒻᒪᓗ ᐆᒪᔪᕐᓯᐅᓃᑦ ᓱᕐᕋᑕᐅᓗᑎᒃ. 

ᖃᑦᓯᕌᕈᓐᓇᑎᑦᓯᓃᓪᓗ ᐃᓄᓐᓄᑦ ᐅᕐᐱᕆᔭᐅᓲᑦ ᐃᒫᒃ ᐊᖑᓇᓱᑦᑏᑦ ᐆᒪᔪᕋᓱᐊᕐᑐᐸᔮᓘᓯᑦᓱᑎᒃ ᖃᑦᓯᕌᕈᓐᓇᕐᒥᒃ 

ᑎᑭᐅᑎᒐᓱᐊᕐᓱᑎᒃ. ᓄᓇᕕᒻᒥᐅ ᐊᐱᕐᓱᑕᐅᑦᓱᑎᒃ, ᐃᓱᒫᓘᑎᐅᒻᒪᕆᓯᒪᔪᖅ ᐊᒥᓱᓄᑦ ᐊᑐᓕᕐᑎᑕᐅᒍᓂ ᓇᓄᕐᓂᒃ 

ᖃᑦᓯᕌᕈᓐᓇᓂᖅ ᓈᒻᒪᖏᑦᑐᒥᒃ ᓱᕐᕃᓂᖃᓚᖓᒋᐊᖓ38,115. 

1984  ᐊᒍᕕᒉᑦ ᓇᓄᕐᓄᑦ ᒪᓕᒐᖏᑦ  

1. ᓇᓐᓄᒐᓱᐊᕐᓂᖅ ᐅᒃᑯᐊᓯᒪᖃᑦᑕᓚᖓᔪᖅ ᔫᓂ 1-ᒥ ᐱᒋᐊᕐᓗᓂ ᐊᐅᒍᓯ 31-ᒧᑦ.  

2. ᓇᓄᐃᑦ ᐊᕐᓀᑦ ᐱᐊᕋᓖᑦ ᑐᖁᑕᐅᒋᐊᖃᖕᖏᑐᑦ ᖃᖓᓕᒫᖅ ᐃᕐᓯᓇᕿᑉᐸᑕ ᑐᖁᑕᐅᒍᓐᓇᑑᒐᓗᐊᑦ.  

3. ᓇᓄᐃᑦ ᓯᑎᒥᓃᑦᑎᓗᒋᑦ ᑐᖁᑕᐅᒋᐊᖃᖕᖏᑐᑦ. ᐊᒻᒪᓗ ᑭᓇᑐᐃᓐᓇᖅ, ᖃᐅᔨᓴᕐᑎᒪᕆᐅᒐᓗᐊᕈᓂ 

ᐃᓅᒐᓗᐊᕈᓂ ᐸᕝᕕᓴᕆᐊᖃᖕᖏᑐᖅ ᓇᓄᕐᒥᒃ ᐱᕕᖃᕋᔭᕐᑑᒐᓗᐊᖅ ᐅᖄᖃᑎᖃᕐᑐᕕᓂᐅᓗᓂ 

ᐊᖏᕐᑕᐅᓯᒪᒍᓂ ᐊᖑᕕᒐᐃᑦ ᐆᒪᔪᓕᕆᓂᕐᒥᒃ ᐊᐅᓚᑦᓯᔨᓄᑦ ᕿᒥᕐᕈᔭᐅᓚᐅᕐᓗᓂᓗ ᒪᙯᓐᓂᒧᑦ, 

ᐃᖃᓗᓐᓂᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᑲᑎᒪᔨᓄᑦ.  

4. ᓇᓄᐃᑦ ᒪᕐᕉᓂ ᐊᕐᕌᒍᖃᕋᑕᖕᖏᑐᑦ ᑐᖁᑕᐅᒋᐊᖃᖕᖏᑐᑦ ᖃᖓᑐᐃᓐᓇᓕᒫᖅ ᐊᕐᕌᒎᑉ ᐃᓗᐊᓂ 

ᐃᕐᓯᓇᕿᖕᖏᑐᐊᕐᐸᑕ.  

5. ᓇᓄᐊᕃᑦ ᓂᐅᕐᕈᑕᐅᒋᐊᖃᖕᖏᑐᑦ ᓇᐅᑐᐃᓐᓇᒧᑦ ᐃᓄᒻᒧᑦ ᑎᒥᐅᔪᒧᓪᓗᓃᑦ ᐅᖄᖃᑎᖃᕐᑐᕕᓂᐅᓗᓂ 

ᐊᖑᕕᒐᒃᑯᓂᒃ ᐊᖏᕐᑕᐅᔪᖅ ᐱᕕᖃᕋᔭᕐᑑᒐᓗᐊᖅ ᕿᒥᕐᕈᔭᐅᓚᐅᕐᓗᓂᓗ ᒪᙯᓐᓂᒧᑦ, ᐃᖃᓗᓐᓂᐊᓂᕐᒧᑦ 

ᒥᑭᒋᐊᕐᓂᐊᓂᕐᒧᓗ ᑲᑎᒪᔨᓄᑦ.  

6. ᓇᓄᐃᑦ ᓂᕕᖕᖓᑖᖏᓐᓂᒃ ᐁᑦᑐᑐᐃᓂᖅ ᐃᓄᓐᓄᑦ ᒪᙯᑦᑎᓄᑦ ᑎᒍᒥᐊᕐᑕᐅᕗᖅ ᓄᓇᓕᐅᑉ ᑲᕙᒫᐱᖓᓄᑦ 

ᑯᐯ ᑕᕐᕋᖓᓂ.  

7. ᓯᓂᑦᑎᓯᖃᑦᑕᓂᐅᑉ ᓇᓄᕐᓂᒃ ᓄᕐᕐᑲᖓᑎᑕᐅᓂᖓ ᑲᔪᓯᓚᖓᔪᖅ ᑯᐯ ᑕᕐᕋᖓᓂ.  

8. ᐊᑐᓂᑦ ᐃᓄᐃᑦ ᓄᓇᓕᖏᑦ ᐃᓕᑕᕐᓯᓯᒪᓚᖓᔪᑦ ᐊᓯᖏᑦᑕ ᓄᓇᓖᑦ ᓇᓐᓄᕋᓱᐊᕈᓐᓇᓂᖏᓐᓂᒃ 

ᐃᑲᔫᑎᑦᓭᓇᖃᑦᑕᓚᖓᑦᓱᑎᓪᓗ ᓇᓄᐃᑦ ᐱᑦᔪᑕᐅᓕᕐᐸᑕ.  

* ᐱᓐᓀᓗᑕᐅᓂᕋᕐᑕᐅᕗᖅ ᓇᓄᖅ ᐃᓅᓯᕐᒧᑦ ᐱᖁᑎᒋᔭᐅᔪᓄᓪᓗᓃᑦ ᑲᑉᐱᐊᓇᕿᒍᓂ.  

8.2.2 ᓄᓇᓖᑦ ᐊᓯᑦᔨᕙᓪᓕᐊᔪᑦ  

ᖃᒻᒥᑯᑦ, ᓄᓇᓖᑦ ᑯᐯᒃ ᑕᕐᕋᖓᓂᑦ ᐊᓯᑦᔨᓯᒪᓕᕐᑐᑦ180. ᓄᓇᒥᐅᑕᐅᓯᒪᑦᓱᑎᒃ ᐃᓅᓯᖏᑦ ᐊᓯᑦᔨᓯᒪᓪᓚᕆᓕᕐᑐᑦ, ᐃᓄᖏᓪᓗ 

ᐅᓄᕐᓯᕙᓪᓕᐊᓱᑎᒃ. ᓄᓇᕕᒻᒥᐅᑦ ᐃᓅᓕᖃᑦᑕᓂᖏᑦ ᐅᓄᕐᓂᐹᖅ ᑲᓇᑕᒥᐅᓕᒫᑦ ᓴᓂᐊᓂᑦ ᐃᓅᓱᑦᑐᐃᓗ 

ᐅᓄᕐᓂᐸᐅᑦᓱᑎᒃ181. ᓲᑭᐊᖅ ᑕᒪᒃᑯᐊ ᐊᓯᑦᔨᓃᑦ ᐱᓇᓱᒐᕐᓂᒃ ᓄᐃᑦᓯᓯᒪᖕᖏᑐᑦ ᐊᒻᒪᓗ ᐃᓅᓯᐅᑉ ᐅᖁᒣᓐᓂᖏᑦ 

ᓴᕐᕿᓯᒪᑦᓱᑎᒃ182. ᐃᓅᒐᓱᕐᓂᐅᑉ ᐊᑭᑐᔫᓂᖓ, ᓂᐅᕕᐊᑦᓭᑦ ᐊᑭᑐᔫᓂᖏᑦ, ᐅᕐᓱᐊᓗᒃ ᐱᐅᒃᑯᑏᓪᓗ, ᐱᒐᓱᒋᐊᖏᑦ 

ᐊᑦᓱᕈᕐᓇᓂᕐᐹᑦ183,184. ᐊᓯᑦᔨᓃᑦ ᐱᑕᖃᕋᓗᕐᑎᓗᒋᑦ, ᐆᒪᔪᕐᓯᐅᓂᖅ ᓂᕿᑦᓴᓯᐅᕐᓂᒧᑦ ᐱᒻᒪᕆᐅᓂᕐᐹᖅ. ᓂᕿᑦᓯᐊᓂᑦ 

ᐱᑕᖃᖃᕐᑎᓯᒻᒪᑦ ᐅᐱᒍᓲᑎᐅᑦᓱᓂᓗ ᐃᓗᕐᖁᓯᒃᑯᑦ.  

ᐱᐅᒃᑯᑏᑦ ᓄᑕᐅᓯᓕᕐᑎᑕᐅᒪᓂᖏᑦ ᐆᒪᔪᕐᓯᐅᓂᕐᒥᒃ ᐊᓯᑦᔩᓯᒪᒻᒥᔪᖅ ᑯᐯᒃ ᑕᕐᕋᖓᓂᑦ. ᓯᑭᑐᑦ ᖄᓐᑌᑦ ᐃᓱᕐᕆᐅᑎᐅᓕᕐᑐᑦ 

ᐆᒪᔪᕐᓯᐅᓂᕐᒧᑦ, ᖁᑭᐅᑏᓪᓗ ᐅᓪᓗᒥᓂᑌᑦ ᐱᐅᔫᓕᕐᓱᑎᒃ. ᕋᓗᐊᕐᑎᓗᒍ, ᐊᑭᑐᔫᒻᒪᑕ ᐱᐅᒃᑯᑏᑦ ᐆᒪᔪᕐᓯᐅᓂᕐᒥᒃ 

ᐱᔭᕆᐊᑦᑐᑎᕆᓯᒪᔪᖅ ᐃᓄᓐᓄᑦ ᐊᓪᓚᓄᓪᓗ.  

8.2.3 ᐃᓅᓯᐅᑉ ᐱᖁᑏᓪᓗ ᓴᐳᒻᒥᔭᐅᓂᖏᑦ 

ᐊᓪᓓᑦ ᐃᓄᐃᓪᓗ ᑌᒪᖕᖓᓂᐊᕐᔪᖅ ᓇᓄᕐᓂᑦ ᖃᓂᑕᙯᓐᓇᕋᓗᐊᕐᓱᑎᒃ ᑭᓯᐊᓂ ᖃᒻᒥᑯᑦ ᑲᑉᐱᐊᓱᓲᖑᓕᕐᑐᑦ 

ᒪᙯᕝᕕᒦᑦᓱᑎᒃ38,115. ᓄᓇᓖᑦ ᐊᓯᑦᔨᓂᖏᑦ ᐃᓚᒋᔭᐅᔪᖅ ᑕᒪᒃᑯᓄᖓ. ᓄᓇᓕᑦ ᐊᖏᓕᕙᓪᓕᐊᓂᖏᑦ ᐃᓅᓯᐅᓪᓗ 

ᐊᓯᑦᔨᕙᓪᓕᐊᓂᖓ ᓄᐃᑦᓯᔪᖅ ᓇᓄᐃᑦ ᑎᑭᕌᖃᑦᑕᓂᖏᓐᓂᑦ. ᐃᓪᓗᐊᐲᑦ/ᑐᐲᑦ ᒪᙯᕝᕖᓗ ᐊᒥᓱᖕᖑᐸᓪᓕᐊᓂᖏᑦ 

ᑎᑭᕌᕐᕕᐅᓂᕐᓴᐅᖃᑦᑕᓕᕐᑐᑦ, ᓇᒡᓄᓇᒦᓐᓂᖏᓪᓗ ᐃᓄᐃᑦ ᐊᒥᓱᖕᖑᐸᓪᓕᐊᓂᖏᑦ ᐱᑦᔪᑎᐅᒻᒥᔪᖅ. ᐃᓄᓐᓄᑦ ᐊᓪᓚᓄᓪᓗ, 

ᓯᑯᓃᑐᓂᑦ ᐊᑐᖔᖃᑦᑕᓕᕐᓂᖏᑦ ᓇᓄᕐᓄᑦ ᐱᔭᐅᒍᐊᕐᓂᓴᐅᒍᓐᓇᑐᖅ ᕿᒻᒦᑦ ᓴᐳᒻᒥᔨᐅᕙᓚᐅᕐᑎᓗᒋᑦ.  

ᐃᓄᐃᑦ ᐊᓪᓓᓗ ᐅᖃᕐᐸᑐᑦ ᓇᓄᐃᑦ ᐅᓄᕐᓯᓯᒪᒋᐊᖏᑦ 1950-1960 ᐊᕐᕌᒍᖏᑦᑕ ᓴᓂᐊᓂᑦ. ᓇᓄᐃᑦ 

ᐱᑕᖃᕐᓂᓴᐅᓕᕐᑐᑦ ᖃᖓᑦᓴᕋᑕᒃᑯᑦ ᓄᐃᕕᒋᕙᓚᐅᕐᑕᒥᑕ ᓴᓂᐊᓂᑦ. ᓯᑯᖃᖕᖏᑑᑯᑖᓐᓂᐅᓲᖑᓕᕐᑐᖅ ᓇᓄᕐᓂᒃ 

ᓄᓇᒦᑯᑖᑦᑎᓯᓂᐅᓲᖑᓕᕐᑐᖅ; ᓯᓚᐅᓪᓗ ᐊᓯᑦᔨᐸᓪᓕᐊᓂᖓ ᑕᑯᓐᓇᓱᒍ, ᑕᒪᓐᓇ ᐱᐅᖕᖏᓕᕙᓪᓕᐊᑐᐃᓐᓇᓚᖓᔪᖅ. 

ᓇᓄᐃᓪᓗ ᑎᒻᒥᐊᓂᑦ ᐱᖃᑦᑕᓕᕐᓱᑎᒃ185 ᐊᒻᒪᓗ, ᑖᒃᑯᐊ ᑎᒻᒥᐊᑦ ᐱᒻᒪᕆᐅᒻᒪᑕ (ᒪᓐᓂᖏᑦ, ᓱᓗᖏᑦ, ᓂᕿᖏᑦ) 

ᐱᔭᐅᓲᖑᒻᒪᑕ ᐃᓄᓐᓄᑦ ᐊᓪᓚᓄᓪᓗ, ᓇᓄᐃᑦ ᐃᓄᐃᓪᓗ ᐅᐊᕈᑎᒌᖃᑦᑕᓚᖓᓂᖏᑦ ᐅᓄᕐᓯᓚᖓᔪᖅ. ᓇᓄᐃᓪᓗ 

ᓄᓇᓕᓐᓄᑦ ᑎᑭᕌᓲᖑᑦᓱᑎᒃ (ᒪᙯᕝᕖᑦ, ᓄᓇᓖᑦ, ᐱᓚᑦᑐᐃᕖᑦ) ᐊᓐᒪᓗ ᑌᒣᒻᒪᑦ ᖃᓄᐃᓐᓂᐅᔪᓄᑦ 

ᐊᑲᐅᖕᖏᓕᐅᕈᑎᐅᑐᐃᓐᓇᕆᐊᖃᖅᐳᒍᑦ. ᐃᓚᒋᔭᐅᑦᓱᓂ ᖃᐅᔨᒪᔭᑎᒍᑦ ᐃᓄᐃᑦ ᓇᓄᕐᑕᐅᖃᑦᑕᓯᒪᔪᑦ, ᐃᓪᓗᐊᐲᒐᓴᒃ, 

ᐱᖁᔦᑦ ᐱᐅᒃᑯᑏᓪᓗ ᓱᒃᑯᑎᕐᑕᐅᖃᑦᑕᓚᖓᓂᖏᑦ ᓇᓄᕐᓄᑦ ᐃᓱᒫᓘᑎᐅᓲᖅ. ᐊᖑᓇᓱᑦᑏᑦ ᓇᓄᐃᑦ 

ᐃᕐᓯᓇᕐᓯᓕᐅᒥᓯᒪᓕᕆᐊᖏᑦ, ᐃᕐᓯᓇᕐᓯᒪᒐᓂ ᑌᑦᓱᒪᓂ ᐅᓪᓗᒥᐅᓕᕐᑐᖅ ᑐᖁᑦᓯᑐᐃᓐᓇᕆᐊᓕᒃ (ᐃᓄᓐᓄᑦ ᓇᓄᕐᓄᓪᓗ). 

ᐊᐱᕐᓱᑕᐅᑦᓱᑎᒃ, ᐊᓪᓓᑦ ᐊᒥᓱᑦ ᒥᑭᒋᐊᕐᓂᐅᑏᓪᓗ ᐅᖃᕐᓯᒪᔪᑦ ᓇᓄᐃᑦ, ᐊᒻᒪᓗ ᐃᓂᒋᔭᖓ ᐊᖏᓪᓕᓕᖅᑐᖅ ᓂᒋᖅᐸᓯᒻᒧᑦ. 

ᐱᑕᖃᕐᑐᒪᕆᐅᓲᖑᓕᕐᓂᖏᓐᓂᑦ ᐊᕐᕌᒍᐃᑦ ᖁᓕᑦ ᐃᓗᐊᓂ, ᐱᓗᐊᕐᑐᒥ ᖃᒻᒥᐅᓂᕐᓴᖅ. ᐊᒥᓱᓄᓪᓗ ᖃᐅᔨᒪᔭᐅᓕᕐᓱᓂ 

ᐱᐅᓯᖏᑦ ᐊᓯᑦᔨᓯᒪᓕᕆᐊᖏᑦ, ᓄᓇᒧᓪᓗ ᑎᑭᕌᕐᓂᓴᐅᓲᖑᓕᕐᓱᑎᒃ ᐃᒻᒪᖄ ᓯᑯᖃᑦᓯᐊᖏᓐᓂᖅ ᐱᑦᔪᑎᐅᑎᓪᓗᒍ 

ᓂᕿᑦᓴᖃᑦᓯᐊᖏᓐᓂᓘᓐᓃᑦ. ᓇᓄᐃᑦ ᓂᕿᑦᓴᖃᑦᓯᐊᓚᖓᒍᓐᓀᐸᑕ ᓯᕗᓂᕐᒥᒃ, ᑕᒃᑯᐊ ᐅᓗᕆᐊᓇᕐᑐᐃᑦ 

ᐅᓄᕐᓯᕙᓪᓕᐊᑐᐃᓐᓇᓚᖓᔪᑦ.  

ᓇᓄᐃᑦ ᐃᓄᓐᓄᑦ ᑎᑭᕌᖃᑦᑕᓕᕐᓂᖏᑦ ᓇᓄᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ ᐃᓗᐊᓃᒋᐊᓖᑦ 

ᓯᕗᓪᓕᐅᔭᐅᖁᔭᐅᑦᓱᑎᓗ ᐃᓄᓐᓄᑦ ᐊᓪᓚᓄᓪᓗ. ᐊᒻᒪᓗ, ᐅᑭᐅᕐᑕᑐᖅ ᑎᑭᑕᐅᖃᑦᑕᓕᕐᓂᖓ ᖃᓪᓗᓈᓄᑦ 

ᓄᐃᑦᓯᓯᒪᒻᒥᔪᖅ ᐃᖃᓪᓕᐊᕕᓐᓂᑦ ᐆᒪᔪᕐᓯᐅᕕᓐᓂᑦ ᐊᑭᓖᔪᓄᑦ, ᐳᓚᕋᕐᑐᓄᑦ ᐊᒻᒪᓗ ᐅᔭᕋᑦᓴᔭᕐᓂᒃ ᕿᓂᕐᑎᓄᑦ (ᐊᓯᖏᓪᓗ) 

ᓯᕗᓂᕐᒥᓗ ᐱᕈᕐᐸᓕᐊᑐᐃᓐᓇᓂᐊᕐᓱᓂ.  

8.2.4 ᐆᒪᔪᖃᐅᑏᑦ ᐃᒪᕐᒥᐅᑕᖃᐅᑏᑦ ᑕᑯᔭᕐᑐᕖᑦ ᖃᓄᐃᓘᕐᑎᐅᓂᖏᑦ 

ᐆᒪᔪᖃᐅᑏᑦ ᐃᒪᕐᒥᐅᑕᖃᐅᑏᓪᓗ ᐆᒪᔪᓂᑦ ᓴᐳᒻᒥᔨᐅᒋᐊᖏᑦ ᐃᓕᑕᕆᔭᐅᒪᓂᖃᓲᑐᙯᑦ, ᑭᓯᐊᓂ ᐁᕙᐅᑎᐅᒍᓐᓇᑐᖅ 

ᑕᒪᓐᓇ; ᐱᓗᐊᕐᑐᒥ ᐆᒪᔪᐃᑦ ᐱᐅᓯᕐᓱᕕᐅᒋᐊᖃᕐᓂᖏᓐᓄᑦ. ᓇᓄᕐᓄᑦ, ᓇᓄᐊᕃᑦ ᐃᐱᕃᓐᓇᑕᐅᒪᔪᑦ ᐊᓈᓇᖃᕈᓐᓀᑐᐃᑦ 

ᖃᖓᑦᓴᕋᑕᒃᑯᑦ ᐆᒪᔪᖃᐅᑎᓅᕐᑕᐅᓲᑦ ᑐᖁᑕᐅᖕᖏᖔᕐᓱᑎᒃ.  



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᓇᓄᐃᑦ ᐆᒪᔪᖃᐅᑎᓅᕐᑕᐅᔪᑦ ᓲᕐᓗ ᐊᓐᓇᑕᐅᔪᑦ. ᐆᑦᑑᑎᒋᓗᒍ, ᖃᐅᔨᓴᕐᕕᓯᐊᖑᑦᓱᑎᒃ ᐊᐅᑕᐅᓂᖃᑦᓯᐊᑑᑦᓱᑎᒃ 

ᓇᓄᐃᓪᓗ ᐃᑭᓪᓕᕙᓪᓕᐊᓕᕐᐸᑕ ᓄᖑᐃᓐᓇᑎᑦᓯᒌᒃᑯᑎᑦᓴᐅᓱᑎᒃ. ᕋᓗᐊᕐᑎᓗᒍ ᓄᓇᕕᒻᒥᐅᑦ (ᐃᓚᖏᓪᓗ ᐊᓪᓓᑦ) 

ᐅᑉᐱᕈᓲᑎᓖᑦ ᓇᓄᐃᑦ ᐆᒪᔪᖃᐅᑎᒨᕐᑕᐅᔪᐃᑦ ᓲᕐᓗ ᓲᓱᒋᔭᐅᖕᖏᑐᑦ ᐊᒻᒪᓗ ᓈᒻᒪᖏᑦᑐᒥᒃ ᓱᕐᕃᓂᖃᕐᓱᓂ 

ᐱᐅᓯᐅᒋᐊᓕᒻᒥᒃ ᐃᓄᐃᑦ/ᐆᒪᔪᐃᑦ ᐊᕙᑎᐅᓪᓗ ᐱᑐᑦᓯᒪᖃᑎᒌᓐᓂᖏᓐᓂᑦ ᓱᕐᕃᓱᓂ. ᑌᒣᓐᓂᖓᓄᑦ, ᐃᓄᐃᑦ ᐊᓪᓓᓗ 

ᐅᑉᐱᕈᓲᑎᓖᑦ ᓇᓄᐊᕋᖅ ᑐᖁᑕᐅᖔᕈᓂ ᐱᐅᓂᕐᓴᖅ ᐊᐅᓪᓚᐅᔭᐅᖕᖏᖔᕐᓗᓂ ᐆᒪᔪᖃᐅᑎᒧᑦ.  

ᐆᒪᔪᖃᐅᑏᑦ ᐃᒪᕐᒥᐅᑕᖃᐅᑏᑦ ᐱᒻᒪᕆᒻᒥᒃ ᐊᑑᑎᖃᕐᒥᔪᑦ ᐃᓕᓐᓂᐊᑎᑦᓯᓂᒃᑯᑦ ᓇᐅᓕᒫᓂᑦ. ᓇᓄᖃᕐᓂᖏᑦ ᐆᒪᔪᖃᐅᑏᑦ 

ᕿᒥᕐᕈᒋᐊᕐᑐᑎᑦᓯᓲᖅ ᓇᐅᓕᒫᓂᑦ, ᐃᓕᓐᓂᐊᑎᑦᓯᒍᑎᐅᑦᓱᓂ ᓇᓄᖅ ᓱᓇᐅᒻᒪᖔᑦ ᐊᒻᒪᓗ ᓇᓪᓕᐊᒍᑦ ᓀᑦ 

ᐊᑦᑕᓇᕐᑐᒦᓐᓂᖏᓐᓂᑦ ᐃᓕᓐᐊᓂᑎᑦᓯᑎᐅᑦᓱᓂ. ᓱᓀᑦ ᐱᑦᔪᑎᐅᑎᓪᓗᒋᑦ ᓯᓚ ᐊᓯᑦᔨᐸᓪᓕᐊᓕᕐᓂᖓᓄᑦ 

ᐃᓕᓐᓂᐊᑎᑦᓯᓃᑦ ᐱᑕᖃᕋᓗᐊᕐᑎᓗᒋᑦ, ᓄᓇᖃᕐᖄᓯᒪᔪᑦ ᖃᐅᔨᒪᐅᓯᖏᑦ ᐃᓕᓐᓂᐊᑎᑦᓯᒍᑎᐅᖕᖏᓗᐊᕐᑐᑦ. ᐄᑦᓯᐊᖅ, 

ᐃᓄᐃᑦ ᐅᖃᓲᑦ ᐆᒪᔪᖃᐅᑏᑦ ᑌᒫᑦᓯᐊᖑᖕᖏᑐᖅ ᑐᑭᓯᒪᒍᓯᕐᓂᒃ ᓄᐃᑦᓯᓯᒪᒋᐊᖏᑦ ᐊᑭᕋᕐᑐᑕᐅᓚᕿᑎᑦᓯᓱᑎᒃ 

ᓂᕿᑦᓴᓯᐅᕐᓂᒧᑦ ᐆᒪᔪᕐᑕᐅᓲᖑᓂᖓᓂᑦ.  

8.3 ᐃᓱᒪᒋᔭᐅᔪᑦᓴᐅᒥᔪᑦ ᓇᓄᕐᓂᒃ ᐊᐅᓚᑦᓯᓂᕐᒨᓕᖓᔪᑦ 

8.3.1 ᓇᓄᐃᑦ ᐊᐅᓚᕕᖏᑦ 

ᑐᑭᓯᓇᕐᑎᓯᒍᑎᐅᓯᒪᒻᒪᑦ, ᓇᓄᐃᑦ ᐊᐅᓚᓂᖏᓐᓄᑦ, ᓇᓗᓐᒃᑯᓯᕐᑕᐅᖃᑦᑕᓂᖏᓐᓄᓗ, ᐆᒪᔪᕐᑕᐅᔪᐃᓪᓗ 

ᑭᓯᑕᐅᒍᑎᖏᓐᓄᑦ, ᓈᒻᒪᒋᔭᐅᖕᖏᑐᑦ ᓄᓇᖃᕐᖄᓯᒪᔪᓄᑦ ᐊᑕᐅᓯᐅᖔᕐᑎᓗᒋᑦ ᑕᑯᓐᓇᑕᐅᒍᓯᖃᕐᒪᑕ. ᐊᐅᓚᓂᕆᓲᖏᑦ 

ᐊᕐᓇᐅᓂᕐᓭᑦ ᑲᑎᕐᓱᑕᐅᓯᒪᒐᓗᐊᕐᑎᓗᒋᑦ, ᐊᖑᑎᐅᓂᕐᓭᑦ ᖃᐅᔨᓴᕐᑕᐅᓗᐊᕐᓯᒪᖕᖏᑐᑦ 

ᖁᖏᓯᕈᑎᑖᕐᑎᑕᐅᕐᖃᔭᖕᖏᒪᑕ, ᓂᐊᖁᖏᑦ ᐊᖏᓂᖏᓐᓄᑦ. ᑌᒣᓐᓂᑯᖓᓄᑦ, ᐊᔪᕐᓇᖕᖏᓚᖅ ᑭᒡᓕᒋᔭᐅᔪᖅ 

ᐃᓚᐃᓐᓈᕐᑕᐅᕙᖕᖏᒻᒪᑕ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐱᔭᐅᔪᑦ ᐊᕐᓇᓂᑦ.. ᓇᒧᑦ ᐊᐅᓚᑲᑦᑕᓂᖏᑦ 

ᑐᑭᓯᒪᑦᓯᐊᖏᑦᑑᓚᕿᔪᖅ ᑭᓯᐊᓂ ᖃᐅᔨᒪᔭᐅᒐᓗᐊᕐᓱᓂ ᐊᐅᓚᑲᑦᑕᓂᕐᒧᑦ ᐅᐊᕈᑎᒌᓚᕿᒋᐊᖏᑦ186–188. ᓄᓇᕕᒻᒥᐅᑦ 

ᖃᐅᔨᒪᔪᑦ ᓇᓄᐃᑦ ᓇᐅᒃᑰᓱᑎᒃ ᐊᐅᓚᓂᖃᓲᖑᒻᒪᖔᑕ. ᐃᓚᖃᕐᓱᓂ ᓄᓇᕕᒻᒥ ᐊᐅᓚᕕᒋᓲᖏᑦ, ᐅᖓᕙᒥᑦ ᑕᓯᐅᔭᕐᔪᐊᒧᑦ 

ᓄᓇᕕᒃ ᐃᑎᑦᔭᓱᒍ.    

8.3.2 ᓄᓇᖃᕐᕕᐅᖃᑎᒌᓄᑦ ᐃᓱᒪᒋᔭᐅᔪᑦᓭᑦ 

ᐃᓱᒪᒋᓗᒍ ᓇᓄᐃᑦ ᓇᔫᑎᔪᑦ ᑖᑦᓱᒪ ᐸᕐᓇᓯᒪᐅᑎᐅᑉ ᐊᑐᓕᕐᑎᑕᐅᕕᖏᓐᓂᒃ ᐊᒥᕐᖄᑕᐅᒻᒪᑕ ᐊᓯᖏᓐᓄᑦ 

ᑲᒪᒋᔭᖃᕐᕕᖃᕐᑐᓄᑦ, ᐊᐅᓚᕐᓯᓂᕐᒧᑦ ᐱᓂᐊᕐᓂᕆᔭᐅᔪᑦ ᐊᑐᓂᑦ ᑲᒪᒋᔭᖃᕐᑑᔪᓄᑦ ᓴᕐᕐᑭᑕᐅᑦᓯᐊᕆᐊᓖᑦ 

ᐊᑕᐅᑦᓯᑰᕐᑎᑕᐅᑦᓯᐊᓗᑎᒃ ᐊᐅᓚᑕᐅᑦᓯᐊᖁᓗᒋᑦ ᑖᒃᑯᐊ ᐆᒪᔪᐃᑦ.  ᐱᖓᓱᐃᒍᑦᓱᑎᒃ ᓇᓄᐃᑦ ᐊᕕᑦᑐᓯᒪᔪᑦ ᑲᓇᑕᒥ 

ᐊᒥᕐᖄᕆᔭᐅᕗᑦ ᓄᓇᕘᕐᒧᑦ, ᐊᓐᑎᐊᕆᐅᒧᑦ, ᓂᐅᕙᓐᓛᓐᒧᑦ ᓛᐸᑐᐊᒧᓪᓗ, ᐊᒻᒪᓗ ᐅᕙᓗᓐᓃᑦ ᐊᑯᑭᑦᑐᓄᑦ 

ᐊᒻᒪᓗᑦᑕᐅᖅ ᒪᕐᕈᐃᓄᑦ ᐆᒪᔪᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᑲᑎᒪᔩᓄᑦ ᐊᐅᓇᑕᐅᒻᒥᓱᑎᒃ ᐊᒥᓱᐃᓄᓪᓗ ᐃᓄᓐᓄᑦ 

ᓄᓇᖃᕐᖄᓯᒪᔪᓄᓪᓗ ᐊᑦᑐᐊᔭᐅᔪᓄᑦ ᑕᒪᑐᒥᖓ.  ᐊᐅᓚᑦᓯᓂᕐᒥᒃ ᐊᖓᔪᕐᕐᑲᐅᕕᓖᑦ ᐊᑐᓂ ᑭᓪᓕᖃᕋᓗᐊᕐᑎᓗᒋᑦ 

ᓄᓇᐅᑉ ᐊᕕᑦᑐᓯᒪᓂᖏᓐᓂᒃ ᐊᐅᓚᑦᓯᕕᒋᔭᒥᓂ, ᐊᒥᓱᒐᓛᓂᒃ ᐃᓂᓪᓚᑕᐅᒪᔪᖃᕐᑐᖅ ᓱᕐᕋᑕᐅᓪᓗᓕᐊᑌᓕᑦᓯᒍᑎᓂᒃ 

ᑐᕌᒐᐅᔪᓄᑦ ᑎᑭᐅᑎᒐᓱᐊᕐᓂᒧᑦ ᑕᕝᕙᓂ ᐊᐅᓚᑦᓯᓂᕐᒧᑦ ᐸᕐᓇᐅᑎᒥ.  

ᑭᖑᓂᑦᑎᓂ, ᐊᐅᓚᑦᓯᓂᕐᒧᑦ ᑐᑭᑖᕆᔭᐅᔪᑦ ᐊᑑᑎᑐᐊᕐᒪᑕ, ᐊᑑᑎᔭᐅᒡᒐᔪᖃᑦᑕᓯᒪᔪᑦ ᐃᒻᒥᒎᓈᕐᑎᑐᓄᑦ 

ᐊᑕᐅᑦᓯᑰᖃᑎᖃᓪᓗᐊᔭᒐᑎᒃ   ᐊᓯᒥᓂᒃ ᐊᐅᓚᑦᓯᕕᖃᕐᒥᔪᓂᒃ. ᑕᒪᓐᓇ ᑎᑭᐅᑎᒍᑕᐅᖃᑦᑕᓯᒪᔪᖅ ᐊᐅᓚᑦᓯᓂᕐᒧᑦ ᑐᕌᒐᕐᓂᒃ 

ᑐᓴᐅᒪᐅᑎᖕᖏᓂᕐᒧᑦ, ᑌᒪ ᐃᓚᖏᓐᓂ ᓄᓇᓂ ᐆᒪᔪᕐᓂᓴᐅᓂᐊᓕᕐᒪᑕ ᐃᑭᓪᓕᑎᕆᓚᕿᑦᓱᑎᒃ.    ᑭᓯᐊᓂ, ᑌᒪᖓᑦ 2010 

ᒍᓕᓚᐅᔪᒻᒪᑦ, ᐊᑕᐅᑦᓯᑰᑦᓯᐊᓂᕐᓴᐅᕙᓕᕐᑐᑦ ᑲᑎᒪᖃᑦᑕᓱᑎᒃ ᐊᐅᓚᑦᓯᕕᖃᕐᑐᑦ ᐊᑐᓂᑦ, ᖃᐅᔨᒪᓂᕐᓴᐅᓕᕐᓱᑎᓪᓗ 

ᑐᓴᐅᒪᐅᑎᓂᕐᓴᐅᓕᕐᓱᑎᓪᓗ ᐆᒪᔪᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᑲᑎᒪᔩᑦ ᑐᑭᑖᕋᓱᐊᓕᑐᐊᕋᒥᒃ. ᑲᕙᒣᑦ, ᐆᒪᔪᓂᒃ 

ᐊᐅᓚᑦᓯᓂᕐᒧᑦ ᑲᑎᒪᔩᑦ ᐊᒻᒪᓗ ᓄᓇᖃᕐᖄᓯᒪᔪᑦ ᐊᖏᖃᑎᒌᓐᓂᑎᒍᑦ ᑎᒥᖁᑎᖏᑦ ᐊᐅᓚᑦᓯᓂᕐᒧᑦ ᐊᖓᔪᕐᖃᐅᕕᓖᑦ 

ᓇᓄᓐᓂᒃ ᐊᕕᑦᑐᓯᒪᔪᓃᑦᑐᓂᒃ ᑲᓇᑕᒥ (ᐃᓗᐊᓂᐅᒐᓗᐊᕐᐸᑦ ᓯᓚᑖᓂᐅᒐᓗᐊᕐᐸᑦ ᓄᓇᖓᑕ ᑕᕝᕙᓂ ᐊᐅᓚᕐᓯᓂᒧᑦ 

ᐸᕐᓇᐅᑎᒥ) ᐱᓇᓱᖃᑎᒌᓪᓗᑭᓲᒍᕗᑦ ᑲᑎᒪᔨᐊᕈᑎᒍᑦ ᐆᑦᑐᕋᐅᑎᒋᓗᒍ ᓇᓄᐃᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ, ᓇᓄᐃᑦ 



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᒥᑦᓵᓄᑦ ᐱᓪᓗᑯᒋᐊᓕᓕᕆᔩᑦ, ᐊᔪᖀᒋᐊᕐᑏᓗ ᐊᑕᐅᑦᓯᑰᓕᕐᑎᕆᒐᓱᐊᕐᓱᑎᒃ ᐊᐅᓚᑦᓯᓂᕐᒧᑦ ᑐᑭᑖᒥᓂᒃ; 

ᓄᓇᕐᔪᐊᒥᐅᒍᖃᑎᒌᑦ ᐱᓇᓱᖃᑎᒌᑦᓱᑎᒃ ᐊᑕᐅᑦᓯᑰᓕᑦᓯᐊᓂᖓᓗ ᐊᑑᑎᓲᒍᑦᓱᓂ ᓇᓄᓖᑦ ᓄᓇᖁᑎᒋᔭᐅᔪᑦ 

ᐊᕐᕐᑯᑎᒋᑦᓱᒋᑦ.  

ᒪᓕᒐᓕᐅᕐᓂᒧᑦ ᐃᓕᖓᔪᖅ 

ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑏᑦ ᐊᑐᓕᕐᑎᑕᐅᓲᑦ ᒪᓕᒐᓕᐅᕈᑏᑦ ᑐᖕᖓᕕᒋᑦᓱᒋᑦ. ᐱᖁᔭᖃᖕᖏᐸᑦ ᒪᓕᒐᖃᖕᖏᐸᓪᓗ 

ᐸᕐᓇᓯᒪᐅᑏᑦ ᐊᑐᓕᕐᑎᑕᐅᕐᖃᔭᖏᑐᑦ ᐊᐅᓚᑦᓯᓂᕐᒧᑦ ᐸᕐᓇᓯᐅᒪᑎᐅᑉ ᐊᐅᓚᑦᓯᓂᖃᕐᕕᖓᑕ. ᒪᓕᒐᖏᑦ 

ᐱᕕᖃᕐᑎᓯᓚᖓᔫᒐᓗᐊᑦ ᐊᑐᓕᕐᑎᑕᐅᓂᖓᓂᑦ ᓄᓇᕕᒻᒥ (ᑕᑯᓗᒍ ᐃᓚᖓ 5.4, ᖁᓛᓂ)  ᒪᓕᒐᓕᐅᓂᐊᕐᑐᓂᒃ 

ᐊᑐᓕᕐᑎᓯᓂᖅ ᐃᓘᓐᓈᒍᑦ ᐱᔭᕆᐊᑐᔫᓚᖓᔪᖅ ᓄᓇᖃᕐᕖᑦ ᐊᑦᔨᒌᖕᖏᑐᓂᑦ ᐱᖁᔭᖃᕐᓂᖏᓐᓄᑦ, ᐱᔾᔪᑎᖃᓱᓂ, 

ᐱᔭᕆᑐᔪᒧᑦ ᑭᒡᒐᖅᑐᐃᕕᒋᔭᐅᔪᒧᑦ ᐊᑐᖅᑕᐅᕙᒃᑐᒧᑦ ᐅᖃᐅᓯᐅᓵᓚᐅᖅᑐᒧᑦ ᑭᖑᓂᑦᑎᓐᓂ (ᑕᑯᓗᒍ ᐃᓚᖓ 6, ᖁᓛᓂ).  

ᐆᑦᑐᕋᐅᑎᒋᓗᒍ, ᓈᒻᒪᒋᔭᐅᑐᐃᓐᓇᓂᐊᕐᒪᖔᑦ ᓇᓗᓇᕐᑑᒐᓗᐊᖅ, ᐃᓄᐃᑦ ᐊᖑᓇᓱᑦᑏᑦ ᐃᓚᖏᑦ ᓄᐃᑦᓯᓯᒪᔪᑦ 

ᕿᒥᕐᕈᕈᒪᒐᔭᕐᓂᒥᓂᒃ ᓇᓄᐃᑦ ᓱᖃᑦᓯᔪᓄᑦ ᓇᓄᕐᓂᐊᑕᐅᒐᔭᕐᑎᓗᒋᑦ ᓄᓇᕕᒻᒥ ᓄᐃᑦᓯᒋᐊᓪᓚᕈᑎᒋᒐᓱᐊᕐᓗᒍ ᐱᐅᓯᑐᖃᐅᑉ 

ᐱᔪᓐᓇᑕᐅᒋᐊᖃᕐᓂᖓᓂᒃ ᐃᓪᓕᓇᕐᑐᓂᓪᓗ ᓇᓐᓄᒐᓱᐊᕐᓂᒧᑦ ᐃᓕᖓᔪᓂᒃ (ᕿᒧᑦᓯᓂᖅ ᐆᑦᑑᑎᒋᓗᒍ) 

ᓂᕆᐅᓕᐅᒥᒍᑎᑦᓴᐅᓗᓂᓗ ᑮᓇᐅᔦᑦ ᐃᑎᖃᑦᑕᕋᔭᕐᓂᖏᓐᓂᒃ ᓇᓐᓄᑐᖃᑐᐊᕐᐸᑦ ᑕᒫᑦ ᓄᓇᕕᒻᒥ. ᓱᖃᑦᓯᓂᕐᒧᑦ 

ᐊᖑᓇᓱᓐᓂᒃ ᐊᖏᕐᑕᐅᒍᓐᓇᕋᔭᕐᑑᒐᓗᐊᖅ ᑕᕆᐅᖁᑎᒋᔭᐅᔪᓂ ᓄᓇᕕᒻᒥ ᓄᓇᑖᕐᓂᒧᑦ ᐊᖏᖃᑎᒌᒍᑕᐅᒪᔫᑉ ᐃᓗᐊᓂ 

ᐊᓪᓓᓗ ᓄᓇᑖᕐᓂᒧᑦ ᐊᖏᖃᑎᒌᒍᑎᒋᓯᒪᔭᖓᓂ. ᓇᓄᐃᑦ ᖁᒥᐅᑎᒋᔭᐅᔪᕐᑎᑐᑦ ᐱᐅᓯᓖᑦ ᓄᓇᖃᕐᖄᓯᒪᔪᓄᑦ ᑭᓯᐊᓂ 

ᐊᑐᕐᑕᐅᒍᓐᓇᓱᑎᒃ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᐅᑉ ᐃᓗᐊᓂ ᓇᓗᓀᒃᑯᑕᖃᕐᓱᓂ 24.7.1. ᐱᖁᔭᖅ ᐃᓕᖓᔪᖅ 

ᒪᙯᓐᓂᒧᑦ ᐃᖃᓗᓐᓂᐊᓂᕐᒧᓗ ᐱᔪᓐᓇᐅᑎᓄᑦ ᔦᒥᓯ ᐯᓗ ᑯᐯᓐᓄ ᑕᕐᕋᖓᑕ ᓄᓇᖁᑎᖏᓐᓂ ᐊᑐᓕᕐᑎᓯᔪᖅ ᑖᑦᓱᒥᖓ 

ᐅᖃᐅᓯᕐᒥᒃ ᐊᖏᖃᑎᒌᓐᓂᐅᑉ ᐃᓗᐊᓂ ᓇᓄᐃᑦ ᓄᓇᖃᕐᖄᓯᒪᔪᓄᑦ ᑭᓯᐊᓂ ᐱᔭᐅᒐᓱᐊᕈᓐᓇᓂᐊᕐᑎᓗᒋᑦ. 

ᒪᓕᐅᑎᖕᖏᓂᒋᒃ ᓄᓇᑐᐃᓐᓇᒥᓪᓗ ᒪᓕᒐᖃᕐᓂᐅᑉ ᕿᑭᕐᑕᓂᓪᓗ ᒪᓕᒐᖃᕐᓂᐅᑉ ᐊᖏᖃᑎᒌᒍᑕᐅᒪᔪᓪᓗ ᓱᕐᕐᑯᐃᑐᒥᒃ 

ᐊᕝᕕᐊᓗᑕᓪᓚᕇᑦ ᓇᓄᐃᑦ ᓱᖃᑦᓯᓂᕐᒧᑦ ᓇᓐᓄᑕᐅᒐᓱᐊᖃᑦᑕᕋᔭᕐᓂᖏᓐᓄᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒧᑦ 

ᓇᔪᕐᑕᐅᔪᓂ. 

8.3.3 ᓄᓇᕐᔪᐊᒥ ᓄᓇᖃᕐᕕᒪᕆᓐᓄᑦ ᓂᐅᕐᕈᓭᓂᖅ  

ᑐᑭᑖᕈᑎᐅᒍᓂ ᓇᓄᐃᑦ ᐊᒥᖏᑦ ᓂᐅᕐᕈᑎᐅᕐᖃᔭᓚᖓᒍᓐᓀᓂᖏᑦ ᑲᓇᑕᐅᑉ ᓯᓚᑖᓄᑦ, ᑲᓇᐅᑉ ᐱᓇᐊᓱᕐᑕᖏᓐᓂᑦ 

ᐃᓱᐃᓪᓕᑎᕆᑐᐃᓐᓇᓚᖓᔪᖅ, ᐃᓚᒋᔭᐅᑎᓪᓗᒍ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᖃᕐᕕᐅᔪᒥᑦ. ᑐᑭᑖᕐᓃᑦ 

ᓂᐅᕐᕈᑎᐅᒍᓐᓇᓂᖏᓐᓄᑦ ᓄᓇᕐᔪᐊᒥᐅᖑᖃᑎᒌᑎᒍᑦ ᐊᑑᑎᑎᑕᐅᓲᑦ CITES-ᑯᓐᓄᑦ, ᐊᑕᐅᑦᓯᑯᑦ ᓄᓇᖃᕐᕕᒪᕆᓐᓄᑦ, 

ᑲᓇᑕᒥᓪᓗ ᓂᐅᕐᕈᑕᐅᓚᐅᕐᑎᓇᒋᑦ. ᐃᓱᒫᓘᑎᒋᔭᐅᖏᓐᓇᓱᓂ ᓄᖑᐃᓐᓇᑎᑦᓯᑌᓕᒋᐊᖃᕐᓂᖅ ᖃᓄᐃᑦᑐᒦᓕᕐᓂᖏᓪᓗ 

ᐆᒪᔪᐃᑦ. ᑲᓇᑕᐅᑉ ᓯᓚᑖᓄᑦ ᓂᐅᕐᕈᑎᖃᕐᓂᒃ ᑮᓇᐅᔭᓕᐅᕈᑎᐅᒻᒪᕆᒍᓐᓇᑐᖅ ᐃᓄᓐᓄᑦ ᑌᒣᒻᒪᑦ ᐱᒻᒪᕆᐅᕗᖅ 

ᐱᕕᖃᕐᑎᓯᓚᖓᒻᒪᑦ ᓄᖑᐃᓐᓇᑎᑦᓯᑌᓕᓂᕐᒥᒃ ᐊᐅᓚᑕᐅᓂᖃᑦᓯᐊᑐᒃᑯᓗ ᐆᒪᔪᕐᓯᐅᓂᕐᒥᒃ ᐊᒻᒪᓗ ᑭᓯᑦᓯᓂᕐᒥᒃ 

ᐆᒪᔪᕐᑕᐅᓯᒪᔪᓂᑦ. ᑲᓇᑕᐅᑉ ᓯᓚᑖᓄᑦ ᓂᐅᕐᕈᑎᖃᖃᑦᑕᖏᓐᓂᑦ ᑕᒪᒃᑯᓂᖓ ᐱᓇᓱᐊᕐᑕᐅᓂᐅᒍᒪᔪᓂᑦ ᓈᒻᒪᖏᑦᑐᒥᒃ 

ᓄᐃᑦᓯᖔᕋᔭᕐᑐᖅ. 

ᓇᓄᐃᑦ ᐊᓪᓚᑕᐅᓯᒪᔪᑦ ᐃᓚᒋᐊᕈᑎᖏᓐᓂᑦ II CITES-ᑯᓐᓂᑦ. ᒪᓕᒐᖏᑦ CITES ᒪᓕᑦᓱᒋᑦ, ᓂᐅᕐᕈᑎᖃᕐᓃᑦ ᐆᒪᔪᓂᑦ 

ᐊᓪᓚᑕᐅᓯᒪᔪᓂᑦ CITES-ᑯᑦ ᓱᑯᐃᔦᓂᕐᒥᒃ ᐊᖓᔪᕐᖃᐅᕕᖏᑦ ᑲᓇᑕᒥ (ᐃᒡᓗᖃᖅᑎᑕᐅᔪᖅ ᐊᕙᑎᑦᓯᓐᓂ ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓᓂ ᑲᓇᑕᒥ) ᓱᕐᖁᐃᓯᑉᐸᑕ ᑭᓯᐊᓂ ᓂᐅᕐᕈᑕᐅᓂᖓ ᐆᒪᔪᕕᓂᐅᑉ ᓱᕐᕃᓚᖓᖕᖏᐸᑦ ᐆᒪᔪᐃᑦ 

ᐆᒪᓂᖏᓐᓂᑦ. “ᓱᕐᕋᑕᐅᓚᖓᖕᖏᑐᖅ”-ᒥᑦ ᓱᕐᖁᐃᑕᐅᓯᒪᑉᐸᑦ ᑭᓯᐊᓂ ᐆᒪᔪᕐᓯᐅᓃᑦ ᐊᐅᓚᑕᐅᓂᖃᑦᓯᐊᓱᑎᒃ 

ᐆᒪᔪᕐᑕᐅᔪᐃᓪᓗ ᐊᓪᓚᑕᐅᑦᓯᐊᖃᑦᑕᐸᑕ ᑲᔪᓯᑎᑕᐅᒍᓐᓇᑐᑦ.  ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑕᔾᔨᖃᑎᒌᑦ 

ᖃᐅᔨᓴᖅᑕᐅᓂᖓ ᐃᓚᖓᒍᑦ. 



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᖃᐅᔨᒪᔭᐅᒋᐊᓕᒃ ᖃᒻᒥᑯᑦ, ᓇᓄᐃᑦ CITES-ᒧᑦ ᐊᓪᓚᑕᐅᓯᒪᔪᑦᓴᐅᒋᐊᖏᑦ ᑐᑦᓯᕋᐅᑎᓕᐅᕈᑎᐅᖃᑦᑕᓯᒪᓕᕐᑐᖅ 

(ᐊᓂᒎᑎᑎᑕᐅᓯᒪᒐᓂ); ᐊᖏᕐᑕᐅᒍᓂ ᓯᕗᓂᕐᒥ, ᓇᓄᐃᑦ ᓂᐅᕐᕈᑕᐅᒍᓐᓇᓂᖓ ᓄᓇᖃᕐᕕᒪᕆᓐᓄᑦ ᓄᕐᖃᕋᔭᕐᑐᖅ. ᐃᓄᐃᑦ 

ᑲᓇᑕᐅᓪᓗ ᑲᕙᒪᖓ ᐅᖃᖏᓐᓇᓕᒫᓲᑦ ᓇᓄᐃᑦ ᐊᓪᓚᑕᐅᓯᒪᔪᒨᕐᑕᐅᓂᖏᑦ ᐊᐅᓚᑦᓯᓯᐊᕈᑎᐅᓚᖓᖕᖏᑑᒋᐊᖓ 

ᓄᖑᐃᓐᓇᑎᑦᓯᑌᓕᒐᓱᐊᕐᓂᒥᓗ ᑫᓪᓚᑐᐃᓚᖓᒐᓂᑦ ᓄᓇᖃᕐᕕᒪᕆᓐᓄᑦ ᓂᐅᕐᖁᕈᓭᓂᖅ ᐆᒪᔪᕐᓯᐅᑎᑦᓯᓂᐅᖕᖏᒪᑦ 

ᐃᓄᓐᓂᑦ. ᐊᒻᒪᑕᐃᖅ, ᓯᑉᑎᒻᐱᕆ 2015-ᖑᑎᓪᓗᒍ ᐆᒪᔪᓕᕆᓂᕐᒥᒃ ᑲᑎᒪᔨᖏᑦ CITES-ᑯᑦ ᓱᕐᖁᐃᓯᓯᒪᔪᑦ ᓇᓄᐃᑦ ᐊᒥᖏᑦ 

ᓂᐅᕐᕈᑎᐅᓂᖏᑦ ᓱᕐᕃᓚᖓᖕᖏᑑᒋᐊᖏᑦ ᓇᓄᐃᑦ ᖃᑦᓯᐅᓂᖏᓐᓂᑦ. ᓂᐅᕐᕈᑎᖃᕐᓂᖅ, ᑮᓇᐅᔭᓕᐅᕐᑎᓯᒍᓐᓇᑐᖅ 

ᐃᓄᓐᓂᑦ ᐱᒻᒪᓄᖑᐃᓐᓇᑎᑦᓯᑌᓕᒐᓱᐊᕈᑎᖃᕐᓂᒧᑦ.    

9. ᐊᐅᓚᑦᓯᒍᑎᑦᓴᐅᓂᐊᕐᓱᓂ ᐸᕐᓇᑕᐅᔫᑉ ᐊᒻᒪᓗ ᐱᔭᖃᕋᓱᐊᕈᑕᐅᒍᑎᖏᑦ  

ᐱᑕᖃᕆᐊᖃᓪᓚᕆᑦᓱᑎᒃ ᐱᐅᓯᐅᒋᐊᓖᑦ ᑕᒃᒐᓂ ᐊᐅᓚᑦᓯᒍᑎᑦᓴᐅᓂᐊᕐᑎᓗᒍ ᐸᕐᓇᑕᐅᔪᒥ ᓇᓗᓀᕐᓗᒋᑦ 

ᐊᒥᓱᐊᓘᖕᒍᓐᓀᓗᑎᒃ ᑐᖕᖓᕖᑦ ᒪᓕᑦᑕᐅᒋᐊᓖᑦ ᐃᓘᓐᓈᒍᑦ ᐱᔭᕆᔭᐅᒐᓱᐊᕐᑐᑦ ᐊᑐᕐᓱᒍ ᐊᐅᓚᑦᓯᒍᑎᐅᓂᐊᕐᑎᓗᒍ 

ᐸᕐᓇᑕᐅᔪᖅ. ᑖᑦᓱᒪ ᐊᐅᓚᑦᓯᒍᑎᐅᓂᐊᕐᑎᓗᒍ ᐸᕐᓇᑕᐅᔫᑉ ᐱᑦᔪᑎᖏᑦ ᐱᔭᖃᕋᓱᐊᕈᑕᐅᑦᓱᓂ ᑲᔪᓯᔪᒥᒃ 

ᖃᓄᐃᖕᖏᓯᐊᖁᓪᓗᒋᑦ ᓇᓄᐃᑦ ᐅᓄᕐᓂᖏᑦ ᑕᒪᓐᓇ ᐱᒻᒪᕆᐅᒻᒪᑦ ᑌᒪᖕᖓᓂᑦ ᐃᓚᒋᔭᐅᓂᖏᑦ ᓇᓄᐃᑦ ᓄᓇᓕᓐᓂ 

ᐱᐅᓯᕆᔭᐅᔪᓄᑦ ᐊᒻᒪᓗ ᓇᓐᓄᕈᓐᓇᖏᓐᓇᓂᐊᖁᓪᓗᒋᑦ ᐅᓪᓗᒥ ᐃᓅᔪᑦ ᑭᖑᕚᕆᓂᐊᕐᑕᖏᓪᓗ ᐱᓂᐊᕐᓂᖃᕐᓗᑎᒃ 

ᓲᓱᑦᓴᓂᕐᒥᒃ ᐊᒻᒪᓗ ᓄᐃᑕᑎᑦᓯᒍᑎᐅᓗᓂ ᐱᒍᓐᓇᐅᑎᖏᓐᓂᒃ, ᐱᕐᖁᓯᖏᓐᓂᒃ, ᐱᐅᓯᑐᖃᖏᓐᓂᓗ ᓄᓇᕕᒻᒥᐅᑦ 

ᐃᓄᑐᐃᓐᓀᑦ ᑯᔩᓪᓗ ᐊᓪᓓᑦ ᐄᔫ ᐃᔅᑏᒥᐅᑦ. ᑖᑦᓱᒪ ᐱᔭᕆᔭᐅᒐᓱᐊᕈᑎᖓ ᐊᑐᕐᑐᖅ ᐊᖏᖃᑎᒌᒍᑎ ᐊᑐᕐᓱᒍ 

ᓄᓇᑖᕆᔭᐅᓯᒪᔪᓂ ᓄᓇᑖᕆᔭᐅᓯᒪᑦᓱᑎᒃ ᐊᑐᓱᒍ ᔦᒥᓯ ᐯ ᑯᐯᒃ ᑕᕐᕋᖓᑕᓗ ᐊᖏᖃᑎᒋᒍᑕᐅᓯᒪᐅᑎᖓ, ᓄᓇᕕᒻᒥᐅᑦ 

ᐃᓄᑐᐃᓐᓀᑦ ᓄᓇᑖᕈᑎᒋᓯᒪᔭᖓ ᕿᑭᕐᑕᓂᒃ ᐊᒻᒪᓗ ᐄᔫ ᐊᓪᓓᑦ ᑕᕆᐅᖁᑎᖓ ᐊᖏᖃᑎᒌᒍᑎᒋᓯᒪᑦᓱᒍ. ᑕᒪᑦᓱᒪ 

ᐱᔭᕆᔭᐅᒍᑎᒋᒍᓐᓇᑕᖏᑦ ᓯᑕᒪᑦ ᑐᖕᖓᕖᑦ ᓄᐃᑕᐅᓯᒪᔪᑦ ᐊᒻᒪᓗ ᐸᕐᓇᓯᒪᐅᑎᓕᐊᖅ ᓇᓗᓀᕐᓯᓯᒪᑦᓱᓂ ᓱᓇᐅᓂᖏᓐᓂᒃ 

ᐊᐅᓚᑦᔭᕆᐊᕈᑎᓕᐊᑦ ᐊᑐᓕᕐᑎᑕᐅᒋᐊᓖᑦ ᐱᔭᖃᕈᓐᓇᐅᑎᖕᖑᓂᐊᕐᒪᑕ ᐊᑐᓂ ᐃᓘᓐᓈᓄᓕᖓᓂᕐᓴᐅᓗᑎᒃ 

ᑐᖕᖓᕖᑦ.ᐊᐅᓚᑦᔭᕆᐊᒻᒪᕆᒍᑕᐅᓗᓂ ᐊᐅᓚᑦᔭᕆᐊᕈᑎᓕᐊᖏᑦ ᑐᑭᖃᕐᑎᑕᐅᒍᑎᖏᑎᒍᑦ ᒪᓕᓪᓗᒋᑦ 

ᐱᒍᓐᓇᓯᒍᑕᐅᓂᐊᕐᑎᓗᒋᑦ ᑖᒃᑯᐊ ᐊᐅᓚᑦᓯᒍᑎᓕᐊᑉ ᑐᖕᖓᕕᖏᑦ ᓇᓗᓀᕐᓯᒪᖃᑕᐅᒻᒥᑎᓪᓗᒋᑦ. ᑐᖕᖓᕖᑦ 

ᐊᐅᓚᑦᔭᕆᐊᕈᑏᓪᓗ ᓇᓗᓀᕐᑕᐅᓯᒪᔪᑦ ᐅᓇᓂᒋᐊᖅ ᐱᖕᖑᑎᑕᐅᕙᓪᓕᐊᓯᒪᔪᑦ ᑐᖕᖓᕕᖃᕐᑎᓗᒋᑦ ᐃᓱᒪᒋᔭᒋᑎᒍᑦ 

ᓄᐊᑕᐅᓚᐅᔪᑎᒍᑦ ᐊᕐᕕᑕᕐᕕᐅᑎᓪᓗᒋᑦ ᓄᓇᓖᑦ ᓇᐅᓕᒫᓅᓕᖓᔪᑦ ᖃᐅᔨᑎᕆᐅᑕᐅᑎᓪᓗᒋᑦ ᓄᓇᕕᒻᒥ ᐊᒻᒪᓗ ᐄᔫ ᐃᔅᑎ 

ᐊᓪᓓᑦ ᓄᓇᖏᓐᓂ, ᐊᒻᒪᓗ ᑐᑭᓯᒪᔭᐅᒍᓯᖏᑎᒍᑦ ᓇᓄᐃᑦ, ᐃᓂᖏᑦᑕ ᓇᓄᐃᑦ ᓇᓃᓐᓂᖏᑦ ᐊᒻᒪᓗ ᐋᕐᕿᕆᐊᓖᑦ 

ᐱᓀᓗᑌᑦ ᐊᑑᑎᕙᑦᑕᖏᑦ ᐊᐅᓚᑕᐅᒍᑎᐅᑉ ᐸᕐᓇᓯᒪᐅᑎᑕᖃᕐᕕᖏᓐᓂ ᐃᓂᓂ ᓄᓇᓂ. 

   

ᑐᕌᕐᓂᖅ 1: ᓄᐃᑦᓯᓂᖅ ᐊᐅᓚᑦᓯᓂᕐᒥᒃ ᐃᓂᓪᓚᖓᐅᓯᐅᓂᐊᕐᑐᒥᒃ ᑐᖕᖓᕕᖃᕐᓗᓂ ᖃᐅᔨᒪᐅᑎᑦᓴᓂᑦ, 

ᓄᐃᑕᑎᑦᓯᓂᐊᕐᑐᓂᒃ ᐃᓄᐃᑦ ᐊᒻᒪᓗ ᑯᔩ ᐊᓪᓓᑦ ᐃᓪᓕᕆᔭᖏᓐᓂᑦ, ᐊᓯᑦᔨᒋᐊᖃᑦᑕᓗ 

ᕆᐊᖃᓕᕐᐸᑦ ᓇᓄᐃᑦ ᐊᑯᓃᕐᑐᒥᒃ ᓄᖑᐃᓐᓇᖁᓇᒋᑦ ᓄᓇᓂᑦ ᓇᓂᓕᕆᓂᕐᒥᒃ 

ᐊᐅᓚᑦᓯᕕᐅᓲᓂᑦ 

 

ᓵᑦᓯᒋᐊᕈᑎ 1.1:  ᕿᒥᕐᕈᓂᖅ, ᕆᐊᖃᕐᐸᑦ, ᓄᑕᐅᓯᓕᕐᑎᓗᒍᓗ 1984 ᐊᖑᕕᒐᒃᑯᑦ ᓇᓄᕐᓂᒃ ᒪᓕᖃᕐᑎᓯᓂᖓ 

ᐊᖏᕈᑎᐅᓯᒪᔪᓕᒫᓪᓗ ᑭᖑᓂᖓᒍᑦ  

ᐅᖃᕐᑕᐅᓯᒪᒻᒪᑦ 8.2.1-ᒥᑦ, ᑖᒃᐊᑯ ᒪᓕᒉᑦ ᓄᐃᑕᐅᓯᒪᔪᑦ ᐃᓄᓐᓄᑦ ᓄᖑᐃᓐᓇᑎᑦᓯᑌᓕᒍᑎᓕᐊᖑᑦᓱᑎᒃ ᓇᓄᓕᕆᓂᕐᒥᒃ 

ᐱᓪᓗᑯᒋᐊᓕᓕᕆᓂᕐᒧᑦ ᑲᑎᒪᔩᑦ ᐃᓱᒫᓘᑎᒥᓂᑦ ᓄᐃᑦᓯᔪᕕᓂᐅᑎᓪᓗᒋᑦ ᐊᖑᕕᒐᒃᑯᓄᓪᓗ ᐊᖏᕈᑎᐅᓯᒪᑦᓱᑎᒃ 1984-ᒥᑦ. 

ᐊᓪᓓᑦ ᐄᔫᒥᐅᑦ ᐃᓚᐅᕕᖃᕐᓯᒪᖕᖏᑐᑦ ᐊᒻᒪᓗ ᐊᒥᓱᐃᑦ ᐃᓄᐃᑦ ᐅᖃᕐᓯᒪᑦᓱᑎᒃ ᑐᑭᓯᒪᖕᖏᓗᐊᕐᓂᒥᓂᑦ ᒪᓕᒐᕐᓂᑦ. 

ᑌᒣᒻᒪᑦ ᐱᒻᒪᕆᐅᕗᖅ ᕿᒥᕐᕈᔭᐅᒋᐊᖃᕐᓂᖏᑦ ᓴᐳᒻᒥᔭᐅᓂᖃᕐᓗᑎᓗ ᐊᑦᑐᐊᔭᐅᔪᓕᓅᑦ, ᐊᑐᕐᓂᖃᑦᓯᐊᓗᑎᒃ, 

ᓇᓛᒎᑦᓯᐊᓗᑎᓗ ᐊᐅᒪᑦᓯᓂᕐᒧᑦ ᐸᕐᓇᓯᒪᐅᑎᓕᐊᖑᔪᓂᑦ ᐊᒻᒪᓗ ᓈᒻᒪᓈᕐᓯᒪᓗᑎᒃ ᐱᖁᔭᓕᐊᖑᓯᒪᔪᓄᑦ, JBNQA, 

NILCA ᐊᒻᒪᓗ EMRLCA. ᕆᐊᖃᕈᑎᒃ, ᐃᓚᒋᐊᕆᒍᑎᐅᒍᓐᓇᑐᑦ ᓄᐃᑦᓯᒍᑎᐅᓗᑎᒃ ᐱᖁᔭᕐᓂᒃ ᑲᕙᒣᑦ ᓄᐃᑕᖏᓐᓂᑦ, 

ᒪᓕᑦᓗᑎᒃ JBNQA, NILCA ᐊᒻᒪᓗ EMRLCA.   



 
 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᓵᑦᓯᒋᐊᕈᑎ 1.2:  ᓇᓄᕐᓂᒃ ᐊᐅᓚᑦᓯᓂᕐᒥᒃ ᑐᑭᑖᕐᓃᑦ ᖃᐅᔨᒪᐅᑎᑦᓭᑦ ᐱᐅᓂᕐᐹᑦ ᐊᑐᕐᓗᒋᑦ. 

ᐱᕕᓕᒫᖓᓄᑦ, ᖃᐅᔨᒪᔨᒻᒪᕇᑦ ᐃᓄᐃᑦ ᐊᓪᓓᓗ ᖃᐅᔨᒪᐅᓯᖏᑦ ᐃᓚᒋᔭᐅᒋᐊᓖᑦ ᓄᐃᑕᐅᓕᕐᐸᑕ ᐊᐅᓚᑦᓯᓂᕐᒧᑦ 

ᐸᕐᓇᓯᒪᐅᑏᑦ. ᓇᓄᐃᑦ ᓇᔪᕐᕕᖏᑦᑕ ᐊᕙᑎᖓ ᐃᓱᒪᒋᔭᐅᒋᐊᖃᕐᒥᔪᖅ.  

ᑕᒪᓐᓇ ᑲᔪᓯᒍᓐᓇᑐᖅ, ᖃᐅᔨᒪᐅᓯᓖᑦ, ᓄᓇᖃᕐᖄᓯᒪᔪᑦ, ᖃᐅᔨᓴᕐᑎᑦ ᑲᕙᒣᓪᓗ ᓄᐃᑦᓯᖃᑦᑕᐸᑕ ᓱᓕᔪᓂᑦ. ᒪᓕᒉᑦ 

ᑐᑭᒧᐊᒍᑏᓪᓘᓃᑦ ᓄᐃᑕᐅᒋᐊᓖᑦ ᓱᑯᐃᔦᔩᑦ ᓄᓇᖃᕐᖄᓯᒪᔪᐃᓪᓗ ᖃᐅᔨᒪᒪᐅᓯᖏᑦ ᓴᕐᕿᑕᐅᖃᑦᑕᓗᑎᒃ ᑐᑭᑖᕆᔩᑦ 

ᐃᑲᔪᕐᑕᐅᒍᑎᒋᓂᐊᕐᒪᖏᑦ.  

ᓵᑦᓯᒋᐊᕈᑎ 1.3:   ᐆᒪᔪᕐᓂᒧᑦ ᑐᓴᕐᑎᓯᒍᑎᓕᐊᖑᓲᖅ ᐊᓯᑦᔨᒋᐊᕐᓗᒍ ᐃᓚᒋᐊᕈᑎᐅᓗᓂ ᓇᓐᓄᑕᐅᔪᓕᒫᑦ ᐃᓄᓐᓄᑦ 

ᐊᓪᓚᑕᐅᒪᖃᑦᑕᓂᐊᓕᕐᑎᓗᒋᑦ. 

ᐊᐅᓚᑦᓯᕕᐅᑉ ᐃᓗᐊᓂ, ᓇᓐᓄᑕᐅᔪᐃᑦ ᐊᓪᓚᑕᐅᓯᒪᔪᒨᕐᑕᐅᓂᖏᑦ ᐊᑑᑎᔭᐅᖃᑦᑕᓯᒪᔪᖅ ᕈᒪᔪᓄᑦ ᓂᕿᖓ 

ᐊᒥᖓᓘᓐᓃᑦ ᓂᐅᕐᕈᑎᐅᓚᖓᑉᐸᑦ. ᓇᓄᐃᑦ ᐊᒥᖏᒃ ᓂᐅᕐᕈᑎᐅᑉᐸᑕ ᓄᓇᓕᐅᑉ ᐃᓗᐊᓂ ᐊᓐᓄᕌᓕᐅᕈᑎᐅᓚᖓᓗᑎᒃ, 

ᐊᓪᓚᑕᐅᓯᒪᔪᒨᕐᑕᐅᖏᑦᑑᑐᐃᓐᓇᕆᐊᓕᕕᓃᑦ.  

ᐃᒻᒥᒎᕐᓱᓂ, ᑲᔪᓯᑦᓯᐊᕈᓐᓇᓂᐊᕐᓂᖓ ᓇᓄᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ ᒪᓕᓚᖓᔪᖅ ᑲᑎᑦᓱᑕᐅᓯᒪᓂᖏᓐᓂᑦ 

ᐆᒪᔪᕐᑕᐅᔪᕕᓂᕐᓄᑦ ᖃᐅᔨᒪᐅᑎᑦᓭᑦ. ᐊᓪᓚᑕᐅᓯᒪᔪᒨᕐᓯᒍᑏᑦ ᐊᒥᒐᕐᑑᐃᑦ ᖃᐅᔨᒪᐅᑎᑦᓴᓂᑦ. ᕿᒥᕐᕈᓂᖅ 

ᐃᓂᓪᓚᖓᐅᓯᐅᔪᓂᑦ ᐅᓪᓗᒥ ᐱᐅᓯᐅᒥᑎᑦᓯᓚᖓᔪᖅ ᐆᒪᔪᕐᑕᐅᔪᑦ ᐊᓪᓚᑕᐅᓯᒪᔪᒨᕐᑕᐅᒍᑎᖏᓐᓂᑦ. ᕿᒥᕐᕈᓂᕐᒧᑦ 

ᑐᕌᕐᓂᓕᐅᕈᑎᐅᓯᒪᔪᖅ ᐱᓇᓲᑎᑦᓴᓕᐅᕐᓂᖅ ᓇᓄᕐᑕᐅᔪᓕᒫᑦ ᐃᓄᓐᓄᑦ ᐊᓪᓚᑕᐅᒪᑦᓯᐊᕆᐊᖃᕐᓂᖓ, ᐃᓚᒋᕙᐅᑎᓪᓗᒍ 

ᐃᓅᓯᕐᒥᒃ ᐱᖁᑎᓂᓪᓗ ᓴᐳᒻᒥᓃᑦ ᓇᓄᕐᓂᑦ.  

ᓵᑦᓯᒋᐊᕈᑎ 1.4:  ᐊᑐᓕᕐᑎᓯᓂᖅ ᐆᒪᔪᕐᓂᒧᑦ ᐊᐅᓚᑦᓯᓂᕐᒥᒃ ᐱᓇᓲᑎᑦᓴᖃᑦᓯᐊᓗᓂ ᐊᖏᕈᑎᐅᓯᒪᔪᑦ ᐊᐅᓚᑦᓯᓂᕐᒧᑦ 

ᑐᕌᕐᓂᖏᓐᓂᑦ ᐊᒻᒪᓗ ᐊᑯᓃᕐᑐᒥᒃ ᓄᖑᐃᓐᓇᑎᑦᓯᑌᓕᓂᕐᒧᑦ ᓇᓄᕐᓂᒃ; ᐃᓚᖃᕐᓱᑎᒃ NQLs ᐊᒻᒪᓗ 

TAT. 

ᐊᓯᖏᓐᓂᓕ ᐊᐅᓚᑦᓯᓂᖃᕐᕕᐅᔪᓂ ᓇᓐᓄᒍᓐᓇᓂᕐᒥᒃ ᐱᕕᖃᕐᑎᓯᒐᓗᐊᕐᑎᓗᒋᑦ, ᓄᐃᑕᓪᓚᕆᑦᑐᒥᒃ ᒪᓕᒐᑎᒎᕐᑐᒥᓪᓗᓃᑦ 

ᐃᓂᓪᓚᖓᔪᖃᑦᔭᖏᑦᑐᖅ ᑕᕝᕙᓂ ᐸᕐᓇᓯᒪᐅᑎᑦᓴᓕᐅᕐᕕᐅᔫᑉ ᓄᓇᖓᓂ. ᑭᓯᐊᓂ, ᑐᖕᖓᕕᒋᑦᓱᒋᑦ 

ᐱᐅᓕᐊᑦᓯᐊᕋᓱᐊᕈᓰᑦ, ᔦᒥᓯ ᐯᒥ ᑯᐯᓐᓗ ᑕᕐᕋᖓᓂ ᐊᖏᖃᑎᒌᓐᖅ, ᓄᓇᕕᐅᑉ ᓄᓇᑖᕐᓂᒧᑦ ᐊᖏᖃᑎᒌᓐᓂᖓ ᐊᓪᓓᓗ  

ᓄᓇᑖᕐᓂᒧᑦ ᐊᖏᖃᑎᒌᒍᑎᖓ ᐆᒪᔪᕐᓂᐊᓂᒧᑦ ᒪᓕᒐᓕᐅᕈᓐᓇᓂᕐᒥᒃ ᐱᕕᖃᕐᑎᓯᒻᒥᔪᑦ, ᑌᒣᓪᓗᓂ ᑭᓯᐊᓂᐅᒻᒪᑦ 

ᓚᒍᑎᒋᓯᒪᑦᓱᒍ ᑭᖒᒪᓇᕐᑐᓂᒃ ᐃᓗᓯᕐᓱᓯᐊᕐᑐᓂᒃ ᐆᒪᔪᖁᑎᖃᕆᐊᖃᕋᑦᑕ ᐆᒪᑎᑦᓯᒍᓐᓇᓂᐊᕐᑐᓂᒃ ᐅᓪᓗᒥᐅᓕᕐᑐᖅ 

ᓯᕗᓂᕐᒥᓗ ᐊᓪᓓᑦ ᐃᓄᐃᓪᓗ ᐆᒪᔪᕐᓂᐊᕈᒪᓂᕐᒧᑦ ᑭᖕᖒᒪᒋᔭᖏᓐᓂᒃ.  

ᑖᓐᓇ ᐊᐅᓚᑦᓯᒍᑎᑦᓴᖅ ᐸᕐᓇᑕᐅᒪᔪᖅ ᓄᐃᑦᓯᒍᑕᐅᒐᓛᖕᖏᑐᖅ ᐃᒣᓪᓗᐊᑐᕌᕐᓗᑎᒃ ᑭᓯᐊᓂ ᓚᓂᕐᒥᒃ ᐅᕙᓗᓐᓃᑦ 

ᐃᒣᓪᓗᐊᑐᕌᕐᓗᑎᒃ ᑭᓯᐊᓂ ᓚᓂᐅᖕᖏᑐᒃᑯᑦ ᑭᓪᓕᓕᐅᕐᓂᒥᒃ ᓇᓐᓄᑕᐅᒍᓐᓇᑐᓂᒃ. ᑭᓯᐊᓂᓕ ᓄᐃᑦᓯᒍᑕᐅᔪᖅ 

ᐊᕙᓗᓕᕐᓯᒪᒍᑕᐅᓂᐊᕐᑐᒥᒃ ᓇᓐᓄᒐᓱᐊᕐᓂᒧᑦ ᐊᐅᓚᑦᓯᒍᓯᖃᕐᓂᐅᑉ ᓄᐃᑕᐅᓂᑦᓴᖓᓄᑦ. ᐱᔭᕇᕐᐸᑦ ᐊᖏᕐᑕᐅᓗᓂᓗ 

ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒃ, ᐊᐅᓚᑦᓯᖃᑎᒌᑦ ᕿᒥᕐᕈᓕᕋᔭᕐᑐᑦ ᓄᐃᑕᒌᕐᑐᓂᒃ ᐊᐅᓚᑦᓯᒍᓯᐅᔪᓂᒃ ᐱᐅᓂᕐᐹᓂᓪᓗ 

ᖃᐅᔨᓴᕐᑎᒪᕇᑦ ᖃᐅᔨᓴᐅᑎᖏᓐᓂᒃ ᐊᑐᕐᓗᑎᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᓪᓓᓗ ᖃᐅᔨᒪᐅᓯᖏᓐᓂᒃ ᐊᑐᓂᑦ 

ᓇᓄᕐᓄᑦ ᐊᕕᑦᑐᓯᒪᔪᓃᕐᑐᓄᑦ. ᑌᒣᓘᕐᓗᑎᒃ ᖃᐅᔨᒪᓂᕐᓴᐅᒍᓐᓇᖃᑦᑕᓂᐊᕐᑐᑦ ᖃᓄᐃᓕᖓᓕᕐᒪᖔᑕ ᐊᑐᓂᐅᑦᑎᑐᑦ 

ᐊᕕᑦᑐᓯᒪᔪᓃᑦᑐᑦ ᖃᐅᔨᒪᒍᓐᓇᒥᓗᑎᓪᓗ ᐃᖏᕐᕋᓯᐊᕋᓗᐊᕐᒪᖔᑦ ᐊᑐᕐᑕᐅᔪᖅ ᐊᐅᓚᑦᓯᒍᓯᖅ, ᖃᐅᔨᒪᒐᓱᐊᕈᓐᓇᓗᑎᓪᓗ 

ᓇᓄᕐᓂᐊᓂᖅ ᓄᖑᕃᓗᐊᓕᕐᒪᖔᑦ. ᐱᐅᓕᐊᑦᓯᐊᕋᓱᐊᕐᓂᒥ ᐃᓱᒫᓗᓐᓇᑐᖅ ᓄᐃᑕᐅᑉᐸᑦ, ᐊᐅᓚᑦᓯᖃᑎᒌᕐᑐᑦ 

ᐱᓇᓱᐊᖃᑎᒌᒐᓱᐊᕆᐊᓖᑦ ᓇᓗᓀᕐᓯᒐᓱᐊᕐᓗᑎᒃ ᖃᓄᐃᓕᖓᑎᓪᓗᒍ ᐊᐅᓚᑕᐅᑦᓯᐊᓂᕐᐸᐅᓂᐊᕐᒪᖔᑦ. ᓱᕐᕐᑯᐃᑐᖅ, 

ᐊᖏᖃᑎᒌᖃᑦᑕᖏᑉᐸᑕ ᐊᐅᓚᑦᓯᓂᕐᒧᑦ ᐱᓇᓱᖃᑎᒌᕐᑐᑦ ᐃᓱᒫᓗᓐᓇᑐᖃᓕᕐᑎᓗᒍ 

ᐃᓱᒫᓗᖕᖏᓗᐊᕐᓂᖃᓕᕐᑎᓗᒍᓗᓐᓃᑦ ᐱᐅᓕᑦᓯᓯᒪᒐᓱᐊᕐᓂᒧᑦ ᐊᒻᒪᓗ/ᐅᕙᓗᓐᓃᑦ ᖃᓄᐃᓕᒋᐊᕈᑎᑦᓴᓕᐅᕋᓱᐊᕐᓂᒧᑦ 

ᑌᒣᓘᕐᓂᖅ ᐱᕖᕈᑦᔨᖃᑦᑕᕆᐊᖃᕐᓂᐊᖏᑦᑐᖅ ᐃᓄᑑᑦᑎᑐᑦ ᐱᓇᓱᖃᑎᒌᑦ ᓄᐃᑦᓯᒋᐊᕈᒪᓂᖏᓐᓂᒃ ᐊᐅᓚᑦᓯᒍᑎᑦᓴᓂᒃ.  

ᑖᓐᓇ ᐊᐅᓚᑦᓯᒍᓯᖃᕐᓂᖅ ᓈᒻᒪᑐᕆᔭᐅᓐᓂᖏᑉᐸᑦ ᐋᕐᕐᑭᒋᐊᕆᐊᖃᕐᑐᕆᔭᐅᑉᐸᓗ ᐊᐅᓚᑦᓯᒍᓯᖃᕐᓂᖅ, 

ᑲᔪᓯᑎᑕᐅᒐᔭᕐᐳᖅ ᖃᓄᐃᓘᖁᔨᒍᓰᑦ ᐊᖏᖃᑎᒌᓐᓃᑦ ᐃᓗᐊᓂ ᐊᑐᕐᓗᒋᑦ. (ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓ, 

ᓄᓇᕕᒻᒥ ᓄᓇᑖᕐᓂᒧᑦ ᐊᖏᖃᑎᒌᒍᑎᒃ, ᐊᓪᓓᑦ ᑕᕆᐅᕐᒥᐊᑕᓕᕆᓂᕐᒧᑦ ᐊᖏᖃᑎᒌᓐᓂᖓ)1. ᑐᑭᑖᓃᑦ 

ᑐᖕᖓᕕᖃᖃᑦᑕᕆᐊᖃᕐᐳᑦ ᐱᐅᓕᑦᓯᓯᒪᒐᓱᐊᕐᓂᐅᑉ ᑐᖕᖓᕕᖏᓐᓂᒃ ᐃᓱᒪᒐᓱᐊᖃᑦᑕᕆᐊᖃᕐᓱᑎᓪᓗ ᐆᒪᔪᕐᓂᐊᓕᕈᑎᒃ 

ᐃᑭᓪᓕᑎᕆᓗᐊᕐᓂᖃᓕᕐᒪᖔᑦ ᓇᓄᕐᓂᒃ, ᑐᑭᓯᒪᔭᐅᒋᐊᓖᓪᓗ ᑐᑭᓯᒪᔭᐅᑦᓯᐊᕋᓗᐊᕐᒪᖔᑕ ᐃᑉᐱᒍᓱᓪᓗᑎᒃ. 

ᐃᓱᒪᒐᓱᐊᕆᐊᖃᕐᒥᔪᑦ ᐅᓪᓗᒥᐅᓕᕐᑐᖅ ᑌᑦᓱᒪᓂᓗ ᐆᒪᔪᕐᓂᐊᕈᓯᐅᓯᒪᔪᓂᒃ (ᐃᓚᐅᑎᓪᓗᒋᑦ ᐊᐅᓚᑦᓯᓂᕐᒧᑦ 

ᐸᕐᓇᓯᒪᐅᑎᓕᐅᕐᕕᐅᓯᒪᔫᑉ ᓯᓚᑖᓃᑦᑐᒐᓴᓐᓂᒃ), ᓇᓄᐃᓪᓗ ᐅᓪᓗᒥᐅᔪᖅ ᐊᒥᒐᖕᖏᓂᖏᑦ ᓈᒻᒪᒋᔭᐅᑐᐃᓐᓇᒪᖔᑕ 

ᐃᓅᓯᕐᒥ. ᑭᖑᓪᓕᐸᐅᑎᓪᓗᒍ, ᐊᐅᓚᑦᓯᓂᕐᒧᑦ ᑐᑭᑖᕐᓃᑦ ᓇᓪᓕᖁᐊᕇᑦᑎᓯᑦᓯᐊᕋᓱᐊᕆᐊᖃᕐᐳᑦ ᐱᐅᓕᑦᓯᓯᒪᒐᓱᐊᕐᓂᒥᒃ 

ᐱᐅᓕᐊᕆᐊᖃᕐᓂᒥᓪᓗ ᐃᓄᐃᑦ ᐊᓪᓓᓗ ᐆᒪᔪᕐᓂᐊᓂᕐᒧᑦ ᐱᔪᓐᓇᐅᑎᖏᓐᓂᒃ, ᐃᓗᕐᕈᓯᖓᓂᒃ ᐱᐅᓯᑐᖃᖏᓐᓂᓗ. 

ᑕᑯᑎᑦᓯᒍᑎᒃ ᐊᑖᓂ ᒪᓕᑦᑕᐅᒋᐊᓕᓐᓂᒃ ᐊᐅᓚᑦᓯᓂᕐᒧᑦ ᐊᖓᔪᕐᕐᑲᐅᕕᖃᕐᑐᓄᑦ ᓇᓪᓕᐊ 

ᐊᐅᓚᑦᓯᒍᑎᑦᓴᓯᐊᒍᓂᕐᐸᐅᓗᑎᒃ ᐃᖏᕐᕋᓯᔪᑦᓴᐅᒪᖔᑕ ᖃᓄᐃᓕᖓᓕᕐᓂᖏᑦ ᐃᑉᐱᒋᓗᒋᑦ.  



 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᓱᓇᐅᓂᖓ ᖃᓄᐃᓕᖓᓂᖓ ᐊᐅᓚᑦᓯᓂᕐᒧᑦ ᐊᐅᓚᑦᔭᕆᐊᕈᑏᑦ 

ᖃᑦᓯᐅᓂᖏ 

ᖃᓄᐃᑦᑐᒦᓐᓂᖏᓪᓗ 

ᖃᓄᐃᖕᖏᓂᕋᕐᑕᐅᔪᑦ ᑌᒣᓕᖓᑦᓭᓇᕐᑐᑦ 

ᐅᓄᕐᓯᕙᓪᓕᐊᔪᐃᓪᓘᓃᑦ (ᖃᐅᔨᒪᔨᒻᒪᕇᑦ/ᓄᓇᖃᕐᖄᓯᒪᔪᑦ 

ᖃᐅᔨᒪᐅᓯᖏᑦ ᒪᓕᑦᓱᒋᑦ) 

- ᖃᑦᓯᐅᓂᖏᓐᓂᑦ ᑭᓯᑦᓯᓃᑦ ᖃᑦᓯᕕᑦᑕᖏᑦ ᐊᓯᑦᔨᒍᓐᓀᓗᒍ; 

- ᐊᓯᑦᔨᑐᐃᖕᖏᓂᖅ ᐃᑭᓪᓕᒋᐊᕆᓂᕐᓘᓃᑦ ᐆᒪᔪᕐᓯᐅᓂᕐᒥᒃ ᓄᕐᖃᖓᑎᑦᓯᓂᕐᒥᒃ ᐱᔪᓐᓇᐅᑎᒋᔭᐅᔪᑦ 

ᓱᕐᕋᑕᐅᖁᓇᒋᑦ; 

ᖃᑦᓯᐅᓕᕐᓂᖏᑦ ᐃᓱᒫᓗᓐᓇᑐᒦᓕᕐᑐᑦ1 

(ᖃᐅᔨᒪᔨᒻᒪᕇᑦ/ᓄᓇᖃᕐᖄᓯᒪᔪᑦ ᖃᐅᔨᒪᐅᓯᖏᑦ ᒪᓕᑦᓱᒋᑦ) 

- ᐅᓄᕐᓯᒋᐊᕐᓗᒋᑦ ᖃᑦᓯᐅᓂᖏᓐᓂᑦ ᑭᓯᑦᓯᓃᑦ ᖃᑦᓯᕕᑦᑕᖏᑦ; 

- ᓄᐃᓗᒋᑦ ᐊᓯᑦᔨᒋᐊᕐᓗᒋᓘᓐᓃᑦ ᐆᒪᔪᕈᓇᓃᑦ (e.g. TAT, NQL, etc.);  

- ᓄᐃᑦᓯᓂᖅ ᐊᖑᓇᓱᑦᑏᑦ ᐃᓕᓐᓂᐊᕈᑎᑦᓴᖏᓐᓂᑦ/ᖃᐅᔨᒪᐅᑎᑦᓴᖏᓐᓂᑦ; 

- ᓈᒻᒪᓈᕐᑐᓂᒃ ᐊᐅᓚᑦᓯᓂᕐᒧᑦ ᐊᐅᓚᑦᔭᕆᐊᕈᑎᖃᕐᓂᖅ ᓇᓗᓀᕐᓯᒍᑎᐅᓂᐊᑐᓂᒃ ᓱᓀᑦ ᐱᑦᔪᑎᐅᑎᓪᓗᒋᑦ 

ᖃᑦᓯᐅᓕᕐᓂᖏᑦ ᐃᑭᓪᓕᓯᒪᒻᒪᖔᑕ ᐅᓗᕆᐊᓇᕐᑐᒦᓕᕐᓂᖏᑦ ᐆᒪᔪᕐᑕᐅᓂᕐᒧᑦ ᐱᑦᔪᑎᐅᖕᖏᐸᑕ. 

ᐆᒪᔪᕐᓂᑦ 

ᖃᑦᓯᕌᕐᓂᖅ2 

ᐆᒪᔪᕐᓯᐅᒍᓰᑦ ᐱᑕᖃᕐᑎᓯᓚᖓᔪᑦ 

ᓄᖑᐃᓐᓇᓂᐊᖕᖏᓂᖏᓐᓂᑦ ᓇᓄᐃᑦ 

ᖃᓄᐃᖕᖏᓯᐊᕐᓂᐊᓂᖏᓐᓂᓗ.  

- ᐊᓯᑦᔨᑐᐃᖕᖏᓂᖅ ᐃᑭᓪᓕᒋᐊᕆᓂᕐᓘᓃᑦ ᐆᒪᔪᕐᓯᐅᓂᕐᒥᒃ ᓄᕐᖃᖓᑎᑦᓯᓂᕐᒥᒃ ᐱᔪᓐᓇᐅᑎᒋᔭᐅᔪᑦ 

ᓱᕐᕋᑕᐅᖁᓇᒋᑦ; 

ᐆᒪᔪᕐᓯᐅᓃᑦ ᒪᓕᖕᖏᑐᑦ ᓄᖑᐃᓐᓇᑎᑦᓯᑌᓕᓂᕐᒥᒃ. - ᓄᐃᓗᒋᑦ ᐊᓯᑦᔨᒋᐊᕐᓗᒋᓘᓐᓃᑦ ᐆᒪᔪᕈᓇᓃᑦ (e.g. TAT, NQL, etc.);  

- ᐊᒥᓲᓗᐊᕐᐸᑕ ᓇᓄᐃᑦ ᑐᖁᑕᐅᔪᑦ ᐃᓅᓯᐅᑉ ᐱᖁᑏᓪᓗ ᓴᐳᒻᒥᔭᐅᓂᖏᓐᓄᑦ, ᕿᒥᕐᕈᓗᒍ ᐱᓇᓲᑎᒃ 

(ᐃᓕᓐᓂᐊᑎᑦᓯᒍᑎᓕᐅᕐᓂᖅ, ᓄᓇᓖᓪᓗ ᐸᕐᓇᓯᒪᐅᑎᖃᕐᓂᖏᑦ ᓇᓄᕐᓄᑦ ᓄᐃᓗᒋᑦ/ᐊᓯᑦᔨᑐᕐᓗᒋᑦ).  

ᓇᓐᓄᑕᐅᔪᖃᕐᐸᑦ 

ᑐᓴᕐᑎᓯᓂᖅ 

ᐆᒪᔪᕐᑕᐅᔪᕕᓃᑦ ᑐᓴᕐᑎᓯᒍᑎᐅᔪᑦ ᓱᓇᒥᖕᖏᑐᑦ - ᐊᐅᓚᑦᔭᕆᐊᕈᑎᓕᐅᕐᓂᖅ ᓇᓐᓄᑕᐅᔪᑦ ᐊᓪᓚᑕᐅᖃᑦᑕᓂᐊᒪᑕ (ᐃᓕᓐᓂᐊᑎᑦᓯᒍᑎᓕᐅᕐᓂᖅ, 

ᓄᓇᓖᓪᓗ ᐸᕐᓇᓯᒪᐅᑎᖃᕐᓂᖏᑦ ᓇᓄᕐᓄᑦ ᓄᐃᓗᒋᑦ/ᐊᓯᑦᔨᑐᕐᓗᒋᑦ). 

ᓇᓐᓄᑕᐅᔪᖅ 

ᐊᕐᓇᐅᓂᖓ 

ᐊᖑᑎᐅᓂᖓᓘᓐᓃᑦ  

ᐊᖑᑎᐅᓂᕐᓭᑦ : ᐊᕐᓇᐅᓂᕐᓭᑦ ᓇᓐᓄᑕᐅᔪᑦ ᒪᓕᑦᓯᐊᑐᑦ 

ᐊᐅᓚᑦᓯᓂᕐᒧᑦ ᑐᕌᕐᓂᓕᐅᕈᑎᐅᓯᒪᔪᓂᑦ 

- ᕿᒥᕐᕈᔭᐅᓂᖓ ᐊᖑᑎᐅᓂᕐᓭᑦ ᑲᔪᓯᐅᑦᔨᓗᒍ: ᐊᕐᓇᐅᓂᕐᓭᑦ ᖃᑦᓯᕌᕐᑕᐅᓂᖏᑦ 

ᐊᖑᑎᐅᓂᕐᓭᑦ : ᐊᕐᓇᐅᓂᕐᓭᑦ ᓇᓐᓄᑕᐅᔪᑦ ᒪᓕᑦᓯᐊᖏᑦᑐᑦ 

ᐊᐅᓚᑦᓯᓂᕐᒧᑦ ᑐᕌᕐᓂᓕᐅᕈᑎᐅᓯᒪᔪᓂᑦ 

- ᐃᓕᓐᓂᐊᕈᑎᑦᓴᓕᐅᕐᓂᖅ; 

- ᓄᐃᑦᓯᓂᖅ NQL-ᓂᑦ ᐊᖑᑎᐅᓂᕐᓭᑦ ᓇᓐᓄᑕᐅᖃᑦᑕᑐᓄᑦ, ᐊᓯᐊᒍᓪᓘᓃᑦ ᑐᕌᕐᓂᓕᐅᕈᑎᓕᐅᕐᓂᖅ.    

 
1 ᐃᑭᓕᕙᓪᓕᐊᓂᖏᑦ ᓇᓄᐃᑦ ᑎᑭᐅᑎᓪᓗᑐᕋᑕᖕᖏᑲᓗᐊᕐᓱᑎᒃ ᓄᖑᐃᓐᓇᓂᐊᖕᖒᕆᔭᐅᑦᓱᑎᒃ ᐃᓱᒫᓘᑕᐅᓂᕐᒧᑦ, ᐃᑭᓕᕙᓪᓕᐊᓕᕆᐊᖏᑦ ᐅᕝᕙᓗᓘᓐᓃᑦ ᖃᓄᐃᖕᖏᓯᐊᕈᓐᓀᐸᓪᓕᐊᓕᕆᐊᖏᑦ/ᑎᒥᒥᒍᑦ ᓇᓄᐃᑦ 

ᐃᑉᐱᒋᔭᐅᓕᕐᐸᑕ ᐅᕝᕙᓗᓘᓐᓃᑦ ᓂᕿᑦᓴᐅᓂᐊᕐᑎᓗᒋᑦ ᐊᓐᓂᑐᕐᑕᐅᖃᑦᑕᓂᑯᒥᓄᑦ ᐱᑕᙯᓐᓇᕈᓐᓇᓂᖏᓐᓂᒃ ᓇᓄᐃᑦ, ᐃᑉᐱᒍᓱᑦᓯᐊᕈᑎᖃᕆᐊᖃᕐᓂᖅ ᑲᔪᓯᑎᑕᐅᓲᖅ ᓇᓗᓀᕐᑕᐅᒐᓱᓕᑐᐊᕐᒪᑦ ᓈᒻᒪᓈᑦᓯᐊᓗᑎᒃ ᐊᐅᓚᑦᓯᓂᕐᒧᑦ 

ᐊᐅᓚᑦᔭᕆᐊᕈᑎᐅᒋᐊᓖᑦ. 
2 ᓄᖑᑉᐸᓕᐊᓂᐊᕐᑎᓇᒋᑦ ᐊᓐᓂᑐᕈᓐᓇᐅᑏᑦ ᐃᓂᓪᓚᑕᐅᓯᒪᒍᓐᓇᑐᑦ ᐅᓄᕐᓂᕆᒍᓐᓇᑕᖏᑦ ᒪᓕᓪᓗᑎᒃ ᓇᓄᐃᑦ ᐱᑕᖃᕐᓂᖏᓐᓂᒃ, ᑭᓯᐊᓂ ᒪᓕᑦᓯᐊᖏᓐᓇᕆᐊᓖᑦ ᓄᖑᐃᓐᓇᑎᑦᓯᑌᓕᓂᕐᒧᑦ ᒪᓕᒐᕆᔭᐅᔪᓂᒃ. ᐊ 4.5% 

ᐊᓐᓂᑐᕐᑕᐅᒍᓐᓇᑐᑦ ᑎᑭᐅᑎᒍᓐᓇᑕᖏᑦ, ᐃᒣᓕᖓᓗᓂ 2:1 ᐊᖑᓴᓪᓗᖅ-ᐊᕐᓇᓗᒃ ᐱᔭᐅᓐᓂᐸᑦ, ᑕᒪᓐᓇ ᐃᓱᒪᒋᔭᐅᒍᑎᖃᓲᖅ ᐱᑕᙯᓐᓇᑎᑦᓯᒍᓐᓇᕆᐊᖓ ᐊᒻᒪᓗ ᐱᒍᓐᓇᕈᑎᐅᓲᖅ ᓄᖑᐃᓐᓇᑎᑦᓯᕙᓪᓕᐊᓂᐅᒐᓂ. ᐱᑦᔪᑕᐅᑎᓪᓗᒍ 

ᐊᒥᓲᓂᕐᓴᓂᒃ/ᐃᑭᓐᓂᓴᓂᓪᓘᓃᑦ ᓇᓐᓄᖃᑦᑕᐸᑕ ᓈᒻᒪᓂᕐᓴᐅᒐᔭᕐᒪᑦ ᖃᓄᐃᓕᖓᓂᐅᔪᑦ ᒪᓕᓪᓗᒋᑦ, ᐊᒥᓱᑦ ᐱᑦᔪᑎᐅᒍᓐᓇᑐᑦ ᓇᓗᓀᕐᓯᒍᑎᐅᓗᑎᒃ ᖃᐅᔨᓴᕐᑕᐅᔪᑦᓴᐅᕗᑦ ᖃᓄᖅ ᐱᑕᙯᓐᓇᑎᑦᓯᒍᓐᓇᒪᖔᕐᒥᒃ 

ᐊᓐᓂᑐᕐᑕᐅᖃᑦᑕᑎᓪᓗᒋᓪᓗ (ᐅᑦᑑᑎᒋᓗᒍ ᓇᓄᐃᑦ ᐊᓯᐊᓂᒃ ᐃᓂᖃᕐᒥᔪᑦ ᐅᓄᕐᓂᖏᑦ ᖃᓄᐃᓕᖓᕙᓪᓖ,ᖃᓄᑎᒋ ᐱᒻᒪᕆᐅᑎᑕᐅᕙᑦ, ᐊᑦᔨᒌᖕᖏᑐᓄᑦ ᐊᐅᓚᑕᐅᓂᖏᑦ, ᐊᕙᑎᐅᑉ ᖃᓄᐃᑦᑑᓂᖓ, ᓇᓅᑉ ᑎᒥᖓᑕ 

ᖃᓄᐃᑦᑑᓂᖓ, ᐊᓯᖏᓐᓗ.). 



 

 

ᓇᓄᐃᑦ ᐊᐅᓚᑕᐅᒍᑎᑦᓴᖏᑦᑕ ᐸᕐᓇᑕᐅᓯᒪᐅᑎᖓ ᐃᓕᖓᔪᖅ ᑯᐯᒃᒧᑦ, ᐃᔫ ᐊᓪᓓᑦ ᐃᒪᕐᐱᖁᑎᖓᓄᑦ ᓄᓇᕕᒻᒥᐅᑦ ᐃᒪᕐᐱᖁᑎᖓᓄᑦ 

ᓵᑦᓯᒋᐊᕈᑎ 1.5:  ᐊᕐᕌᒍᑕᒫᑦ ᕿᒥᕐᕈᖃᑦᑕᓗᒋᑦ ᖃᐅᔨᒪᐅᑎᑦᓭᑦ ᐊᐅᓚᑦᓯᒍᑏᑦ ᓇᓄᕐᓂᒃ. 0 

ᓇᓄᕐᓂᒃ ᐊᐅᓚᑦᓯᓂᕐᒧᑦ ᐃᓂᓪᓚᖓᐅᓯᖓ ᑲᔪᓯᑦᓯᐊᕈᓐᓇᓚᖓᔪᑦ ᕿᒥᕐᕈᔭᐅᓕᐅᒥᔮᖃᒃᑕᕈᓂ ᒪᓕᓪᓗᒋᑦ ᖃᐅᔨᒪᐅᑎᑦᓭᑦ 1 

ᐱᑕᖃᕇᕐᑐᑦ ᐊᐅᓚᑦᓯᔩᑦ ᐱᓇᓱᐊᖃᑎᐅᔪᓪᓗ ᕿᒥᕐᕈᖃᑦᑕᓗᑎᒃ ᐊᓯᑦᔨᑐᐃᒋᐊᖃᕈᑎᓪᓗ ᑌᒣᖃᑦᑕᓗᑎᒃ. 2 

ᖃᓄᐃᓘᕈᓯᐅᒋᐊᓕᑦ 1.4-ᒥᑦ ᐅᖃᕐᑕᐅᔪᑦ ᒪᓕᑦᓱᒋᑦ, ᖃᐅᔨᒪᐅᑎᑦᓭᑦ ᖃᑦᓯᐅᓕᕐᓂᖏᓐᓄᑦ, ᓇᓐᓄᑕᐅᖃᑦᑕᑐᓄᑦ 3 

ᖃᓄᐃᖕᖏᓯᐊᕋᓗᐊᕐᒪᖔᑕᓗ ᓇᓄᐃᑦ, ᐊᓯᖏᑦ ᐱᑕᖃᕐᒥᑎᓪᓗᒋᑦ, ᐊᕐᕌᒍᑕᒫᑦ ᕿᒥᕐᕈᔭᐅᖃᑦᑕᕆᐊᓕᑦ, ᐆᕝᕙᓗᓘᓐᓃᑦ 4 

ᓄᑖᑦ ᖃᐅᔨᒪᐅᑎᑦᓭᑦ ᓄᐃᑉᐸᑕ. ᐊᕐᕌᒍᑕᒫᑦ ᕿᒥᕐᕈᓂᕐᒧᑦ ᑲᓯᒪᓃᑦ ᐊᑑᑎᖃᑦᑕᕈᑎᒃ ᐱᕕᑦᓴᓕᐅᓚᖓᔪᖅ ᖃᐅᔨᓴᕈᑎᑦᓭᑦ 5 

ᓱᓀᑦ ᓯᕗᓪᓕᐅᔭᐅᒋᐊᖃᕐᓂᖏᓐᓄᑦ ᓇᓗᓀᕐᓯᓂᕐᒥᒃ ᐊᑐᓕᕐᑎᑕᐅᓂᖓᓂᓪᓗ ᖃᓄᐃᓕᖓᓕᕐᓂᖓᓄᑦ 6 

ᐊᖑᒻᒪᑎᑎᑦᓯᓯᒪᑦᓯᐊᓗᑎᒃ, ᐱᓇᓱᐊᕐᑕᐅᔪᐃᑦ ᓯᕗᒧᐊᕐᐸᓕᐊᕋᓗᐊᕐᒪᖔᑕ ᓇᐳᑦᓯᑐᐃᓃᑦ ᐊᒻᒪᓗ 7 

ᐊᑐᕐᓂᖃᑦᓯᐊᕋᓗᐊᕐᒪᖔᑕ ᐊᐅᓚᑦᓯᓂᕐᒧᑦ ᐊᐅᓚᑦᔭᕆᐊᕈᑎᐅᓯᒪᔪᑦ.  8 

ᐊᑑᑎᒐᑦᓴᖅ 1.6:  ᒋᐊᖃᕐᑐᕆᔭᐅᑉᐸᑦ ᐅᖑᒪᔭᐅᑦᓯᐊᕆᐊᓖᑦ ᓇᓄᐊᕃᑦ ᐊᕐᓀᓗ ᓇᓄᐃᑦ. 9 

1984-ᒥᑦ ᐊᖑᕕᒐᒃᑯᑦ ᓇᓄᕐᓄᑦ ᒪᓕᒐᓕᐅᕐᓂᖏᑦ ᐃᓚᖃᕐᓯᒪᔪᑦ ᓴᐳᒻᒥᔭᐅᒋᐊᖃᕐᓂᖏᓐᓄᑦ ᓇᓄᐃᑦ ᐅᑭᐅᓖᑦ ᒪᕐᕉᓂᑦ 10 

ᐊᑖᓂᓪᓗ. ᓇᓄᐊᕃᑦ ᓴᐳᒻᒥᔭᐅᓂᖏᑦ, ᐊᓈᓇᒥᓂᑦ ᑕᑎᖃᖏᓐᓇᑐᐃᑦ, ᐱᑦᔪᑎᐅᔪᖅ ᐱᓇᓱᑦᑎᑖᕆᐊᖃᕐᓂᖏᑦ. 11 

ᓇᓄᐊᕃᑦ ᓴᐳᒻᒥᔭᐅᓂᖏᑦ ᐱᒻᒪᕆᐅᕗᖅ, ᑭᓯᐊᓂ ᐃᓅ ᐃᓅᓯᖓ ᐱᖁᑏᓪᓘᓃᑦ ᐊᑦᑕᓇᕐᑐᒦᓕᕐᐸᑕ.   12 

ᓇᓐᓄᓃᑦ ᐊᖑᑎᐅᓂᕐᓴᓂᑦ ᐱᓪᓗᒍ, ᐊᕐᓇᐅᓂᕐᓭᑦ ᓴᐳᒻᒥᔭᐅᓂᓖᑦ, ᑌᒣᒻᒪᑦ ᐆᒪᔪᓕᕆᓂᕐᒥᒃ ᐊᐅᓚᑦᓯᔩᑦ ᖃᓄᕐᑑᕈᑎᖃᓲᑦ 13 

ᓇᓄᕐᓂᒃ ᐅᑎᕐᑎᓯᕙᓪᓕᐊᓂᕐᒥᒃ ᐃᑭᓪᓕᓯᒪᓕᕐᑐᓂᒃ ᐆᒪᔪᕐᓯᐅᓂᕐᒥᓘᓐᓃᑦ ᐅᓄᕐᓯᒋᐊᕆᒍᒪᓂᖅ ᐱᑦᔪᑎᒋᑦᓱᒍ. 1984-ᒥᑦ 14 

ᐊᖑᕕᒐᒃᑯᑦ ᓇᓄᕐᓄᑦ ᒪᓕᒐᓕᐊᕕᓂᖏᑦ ᓴᐳᒻᒥᔭᐅᑎᑦᓯᓯᒪᔪᑦ ᐊᕐᓇᐅᓂᕐᓴᓂᑦ (ᐱᖁᔭᖃᕐᓂᑯᑦ 2: ᐃᓚᒌᑦ 15 

(ᖃᓄᐃᑦᑐᒥᒃ ᐃᓂᖃᕋᓗᐊᕈᑎᒃ) ᖃᓄᐃᓘᖃᑎᖃᖃᑦᑕᕆᐊᖃᕐᓂᖓ ᐊᑕᐅᑦᓯᑰᓕᑦᓯᐊᖁᓗᒋᑦ ᖃᐅᔨᓴᕐᓂᒧᑦ 213 

ᐊᐅᓚᑦᓯᓂᕐᒧᓗ ᓯᕗᓪᓕᐅᔭᐅᒋᐊᖃᕐᑐᕆᔭᒥᓂᒃ, ᐅᓄᕐᓂᖏᓐᓄᑦ ᑐᕌᒉᑦ ᐊᐅᓚᑦᓯᓂᕐᒧᑦ ᐱᓂᐊᕐᓂᖏᑦ 214 

ᓱᓕᓂᖃᕐᑐᕆᔭᐅᑉᐸᑕ ᐊᒻᒪᓗ ᐱᓗᐊᕐᑐᒥᒃ ᐱᕕᖃᕐᓂᖓ ᑐᑭᑖᕈᑎᖃᕋᓱᐊᕐᓂᒧᑦ ᑲᑐᑦᔮᕆᔭᐅᔪᓂᒃ ᐊᕕᑦᑐᓯᒪᔪᓃᕐᑐᓂᒃ 215 

ᓇᓄᕐᓂᒃ. ᖃᖓᑐᐃᓐᓇᖅ ᑐᑭᑖᕐᓂᖃᑐᐊᕐᐸᑦ ᐊᐅᓚᑦᔦᓚᖓᔪᒥᒃ ᐊᓐᓂᑐᕐᑕᐅᔪᓕᒫᓂᒃ ᐊᕕᑦᑐᓯᒪᔪᓂ ᓄᓇᓂ 216 

ᐊᐅᓚᑦᓯᕕᖃᕐᕕᐅᔪᒥᒃ ᑲᑐᑦᔮᖃᕐᑐᓄᑦ, ᓯᕗᓂᐊᒍᑦ ᐅᖄᖃᑎᒌᓐᓂᖅ ᐊᑕᐅᑦᓯᑰᓕᕐᑎᕆᓂᕐᓗ ᑐᑭᑖᕆᐊᖃᓚᖓᔪᓄᑦ 217 

ᑕᒣᓐᓄᑦ ᐊᑐᕐᓂᖃᕋᔭᕐᑐᖅ ᐊᑕᐅᓯᐅᓕᖓᔪᒥᒃ ᓯᕗᓂᖃᕈᒪᒧᑦ ᐃᓘᓈᒍᑦ ᑐᕌᒐᐅᔪᑦ ᐱᒍᓐᓇᓯᒐᓱᐊᕐᓗᒋᑦ 218 

ᒪᓕᐅᑎᑦᓯᐊᖁᓪᓗᒋᓪᓗ ᐱᓂᐊᕐᓂᐅᔪᑦ ᑎᑭᐅᑎᒐᓱᐊᕐᓂᒧᑦ. ᑭᖑᓪᓕᐹ, ᐃᓚᐅᕕᖃᕐᑐᓕᒫᑦ ᑕᒪᑐᒥᖓ 219 

ᐱᓇᓱᐊᖃᑎᒌᑦᓯᐊᕆᐊᖃᕐᐳᑦ ᓇᓗᓀᕐᓯᒐᓱᐊᕐᓗᑎᒃ ᒪᓕᒐᓱᐊᕐᓗᑎᓪᓗ ᖃᓄᐃᑦᑐᑐᐃᓐᓇᓂᒃ ᒪᓕᒐᕐᓂᒃ, ᒪᓕᒉᓪᓗᓃᑦ 220 

10.  ᑐᒃᓯᕋᖅᑕᐅᓯᒪᔪᑦ ᐊᐅᓚᔾᔭᒍᑕᐅᖁᔭᐅᓗᑎᒃ ᐊᐅᓚᑕᐅᓂᖏᑕ ᓇᓄᐃᑦ ᑯᐯᒃᒥ, EMR ᐊᒻᒪᓗ NMR   222 

ᑕᑲᓐᓇ ᐊᑖᓂ ᑕᑯᑎᑦᓯᒍᑎᒃ ᓄᐃᑕᑎᑦᓯᔪᖅ ᐊᐅᓚᑦᔭᕈᑎᐅᒋᐊᓕᓐᓂᒃ ᐊᑐᕐᑕᐅᖃᑦᑕᓂᐊᕐᑐᓂᒃ ᐊᐅᓚᑦᓯᓂᐅᑉ ᑐᕌᒐᖓᓄᑦ ᑎᑭᐅᑎᑦᓯᐊᕋᓱᐊᕐᓂᒧᑦ ᓄᐃᑕᐅᓯᒪᔪᓂᒃ 223 

ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᑉ ᐃᓗᐊᓂ. ᓇᓄᐃᑦ ᐊᐅᓚᑕᐅᓂᖓᓄᑦ ᐸᕐᓇᓯᒪᐅᑎᒃ ᑯᐯᒻᒥ, ᐃᔫᒃᑯᑦ ᑕᕆᐅᕐᒥᐅᑕᓕᕆᔨᖏᓐᓂ ᐃᓄᐃᓪᓗ ᓄᓇᕕᒻᒥ 224 

ᑕᕆᐅᕐᒥᐅᑕᓕᕆᔨᖏᓐᓂ ᓯᕗᓪᓕᐸᐅᒻᒪᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑦᓱᓂ ᓇᓄᕐᓄᑦ ᓄᐃᑕᐅᒋᖕᖓᓚᕆᑦᓱᓂ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᓕᐅᕐᕕᐅᔪᒥ, 225 

ᖃᓄᐃᓘᖃᑎᖃᕆᐊᓪᓚᕆᐊᖃᓛᕐᕐᑯᒍᑦ ᓄᓇᕕᒻᒥ ᐃᓄᓐᓂᒃ ᐊᒻᒪᓗ ᐃᔫᒃᑯᓂᒃ ᐊᓪᓚᓂᒃ  ᓯᕗᓪᓕᐅᔨᒋᐊᓕᓐᓄᑦ ᑲᔪᓯᑎᑦᓯᓂᕐᒧᓗ ᐊᐅᓚᑦᓯᓂᕐᒧᑦ ᐊᐅᓚᑦᔭᕆᐊᕈᑎᓂᒃ. 226 

ᑌᒣᒻᒪᑦ, ᐊᐅᓚᑦᓯᓂᕐᒧᑦ ᐸᕐᓇᐅᑎᒃ ᐊᖏᕐᑕᐅᓯᒪᓕᕐᐸᑦ ᐊᖏᕆᐊᓕᓕᒫᓄᑦ, ᐊᐅᓚᑦᓯᓂᕐᒧᑦ ᐱᓇᓱᖃᑎᒌᑦ ᓄᐃᑦᓯᕙᓪᓕᐊᓚᖓᔪᑦ ᐱᑲᐱᕝᕕᒋᒍᓐᓇᑕᒥᒍᑦ, ᒪᓕᓐᓂᐊᑐᒥᒃ 227 

ᐊᓪᓚᓯᒪᔪᒥᒃ ᐊᕙᓗᓕᕐᑐᐃᒍᑎᑦᓴᒥᒃ ᓄᐃᑦᓯᒐᓱᐊᕐᓗᑎᒃ ᐊᐅᓚᑦᔭᕆᐊᕈᑎᑦᓴᑕᓕᒻᒥᒃ ᐃᓚᐅᑎᓪᓗᒍ ᑲᔪᓯᓕᕐᑎᑕᐅᒍᑎᑦᓴᖓ ᐃᒣᓪᓗᐊᓕᕐᐸᑦ ᓚᔪᕐᑕᖃᑦᓯᐊᓗᑎᒃ 228 

ᐊᐅᓚᑦᔭᕆᐊᕈᑎᐅᒋᐊᓕᓐᓄᑦ ᖃᓄᐃᓕᒋᐊᕈᑎᑦᓴᐅᓗᑎᒃ ᐅᓗᕆᐊᓇᕐᑐᓂᒃ ᑐᓴᐅᒪᖃᑎᒌᒋᐊᖃᕐᓂᒧᓪᓗ ᐃᓄᕐᓴᕈᑎᐅᔪᓂᒃ ᐊᕕᑦᑐᓯᒪᔪᓃᑦᑐᑦ ᓇᓄᐃᑦ ᐊᑖᓂ 229 

ᐊᓪᓚᑕᐅᒪᔪᑦ. ᑖᓐᓇ ᒪᓂᔭᐅᒪᔪᖅ ᑕᑯᑎᑦᓯᒍᑎᒃ ᑐᖕᖓᕕᐅᒐᔭᕐᑐᖅ ᑲᔪᓯᑎᑦᓯᒋᐊᕐᓂᒧᑦ ᐊᖏᖃᑎᒌᒍᑎᑦᓴᖓᓂᒃ ᐊᐅᓚᑦᓯᓂᕐᒧᑦ ᐱᓇᓱᖃᑎᐅᓚᖓᔪᑦ. ᑕᒪᒃᑯᐊ 230 

ᐊᐅᓚᑦᔭᕆᐊᕈᑎᑦᓭᑦ ᑲᔪᓯᓕᕐᑎᑕᐅᖃᑦᑕᕋᔭᕐᑐᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᓕᕆᑎᓪᓗᒋᑦ ᓄᑕᐅᓯᓕᕆᐊᖃᕐᐸᑕᓗ ᓄᑕᐅᓯᓕᕐᑕᐅᖃᑦᑕᓂᐊᕐᓱᑎᒃ 231 

ᖃᓄᐃᑦᑐᑐᐃᓐᓇᒥᒃ. 232 

ᐱᖁᔨᒍᑕᐅᓯᒪᔪᑦ ᐊᐅᓚᑦᔭᕆᐊᖁᔨᒍᑕᐅᑦᓱᑎᒃ ᐃᓕᖓᔪᑦ ᐊᐅᓚᑕᐅᒍᑎᑦᓴᐅᓂᐊᕐᑎᓗᒍ ᐸᕐᓇᓯᒪᐅᑎ ᓇᓄᐃᑦ ᐱᓪᓗᒋᑦ 

ᑯᐯᒃᒥ, ᐄᔫ ᐊᓓᓪᑦ ᑕᕆᐅᖓᓂ, ᓄᓇᕕᐅᑉ ᑕᕆᐅᖓᓂ 

ᑐᖕᖓᕕᒃ#1:ᐱᒋᐊᕐᑎᓗᒍ ᐊᐅᓚᑦᓯᒍᑎᐅᒋᐊᓕᒃ, ᑐᖕᖓᕕᖃᕐᓗᓂ ᐱᕕᓕᒫᖓᓄᑦ ᖃᐅᔨᒪᐅᓯᕐᓂᒃ, ᓇᓚᐅᑦᓯᓗᑎᒃ ᐃᓄᑐᐃᓐᓀᑦ ᐊᓪᓓᓗ ᑯᔩ 

ᐱᒻᒪᕆᐅᑎᑕᖏᓐᓂᒃ ᐊᑑᑎᔭᐅᒍᓐᓇᓯᐊᕐᓗᓂ ᕆᐊᖃᕐᓂᖓᒍᑦ ᐱᒍᓐᓇᕈᑎᐅᓂᐊᕐᓗᓂ ᓇᓄᙯᓐᓇᑎᑦᓯᓂᕐᒥᒃ ᑖᒃᑯᓇᓂ ᓄᓇᓂ ᐃᓂᓂ 

ᐊᐅᓚᑦᓯᒍᑎᐅᓂᐊᕐᑐᒥᒃ ᐸᕐᓇᓯᒪᐅᑎᑕᓕᓐᓂ.  

ᓵᑦᓯᒋᐊᕈᑎ  1.1 
ᕿᒥᕐᕈᓗᒋᑦ ᕆᐊᖃᓕᕐᐸᑕᓗ ᓄᑕᐅᓯᓕᑎᕐᓗᒋᑦ 1984ᒥ ᐊᖑᕕᒉᑦ ᓇᓄᐃᑦ ᐱᓪᓗᒋᑦ ᒪᓕᒐᖁᑎᖏᑦ ᐊᒻᒪᓗ ᐊᓯᓕᒫᖏᑦ 

ᑕᒃᒍᖓᓕᖓᑦᓱᑎᒃ ᐊᔪᐃᓐᓇᕈᑕᐅᓯᒪᔪᑦ (ᑕᑯᓗᒍ ᐃᓚᒋᐊᕈᑎ 1). 

▪ ᐊᐅᓚᑦᔭᕆᐊᕈᑎ 

1.1.1 

ᕿᒥᕐᕈᓗᒋᑦ ᐊᑑᑎᓪᓚᕆᑦᑐᓴᓕᐊᖑᓯᒪᔪᑦ ᐊᑐᕐᑕᐅᑎᓪᓗᒍ 1984ᒥ ᐊᖑᕕᒉᑦ ᒪᓕᒐᓕᐊᕆᓯᒪᔭᖓ ᓇᓄᐃᑦ ᐱᓪᓗᒋᑦ ᐊᒻᒪᓗ 

ᓇᓗᓀᕐᓗᒋᑦ ᐊᓯᑦᔨᕆᐊᓖᑦ ᑕᒃᒐᓂ ᒪᓕᒐᕐᒥ ᐅᓪᓗᒥᐅᔪᖅ ᖃᓄᐃᓕᖓᓂᐅᓕᕐᑐᖅ ᐃᓱᒪᒋᓗᒍ. 

▪ ᐊᐅᓚᑦᔭᕆᐊᕈᑎ 

1.1.2 

ᓱᓪᓕᑎᑕᐅᒌᕐᓯᒪᑦᓱᑎᒃ/ᐊᖏᕐᑕᐅᒌᕐᓯᒪᑦᓱᑎᓪᓗ ᐋᕐᕿᒋᐊᕐᓯᒪᔪᑦ ᒪᓕᒉᑦ, ᓈᒻᒪᓴᕐᑐᐃᓇᐅᓗᑎᒃ ᐱᓇᓱᖃᑎᒌᑦᑐᑦ ᐊᐅᓚᑦᓯᒍᑎᒥᒃ 

ᐊᒻᒪᓗ, ᓈᒻᒪᓈᓕᕐᐸᑕ, ᓴᐳᒻᒥᔭᐅᒍᑎᑖᕐᓗᒋᑦ ᒪᓕᒐᓪᓚᕆᐅᓂᐊᓕᕐᑎᓗᒋᑦ ᑲᒪᒋᐊᓖᓐᓅᑦ ᑲᕙᒫᓐᓄᑦ.  

ᓵᑦᓯᒋᐊᕈᑎ 1.2 
ᑐᖕᖓᕕᓕᐅᕐᓯᒪᓗᒋᑦ ᓇᓄᐃᑦ ᐊᐅᓚᑕᐅᒍᑎᖃᕆᐊᖃᕐᓂᖏᓐᓄᑦ ᑐᑭᑖᕈᑎᐅᒋᐊᖃᓕᕐᐸᑕ ᐊᑐᕐᓗᑎᒃ 

ᖃᐅᔨᒪᒍᑎᑦᓴᓕᐊᖑᓯᒪᔪᓂᒃ ᐱᕕᓕᒫᖓᓄᑦ. 

▪ ᐊᐅᓚᑦᔭᕆᐊᕈᑎ 

1.2.1 

ᐱᖕᖑᑎᓗᒋᑦ ᑐᑭᓯᓇᑦᓯᐊᓗᑎᒃ ᒪᓕᒐᐅᒋᐊᓖᑦ/ᑐᑭᒧᐊᒍᑎᐅᒋᐊᓖᓪᓘᓃᑦ ᐃᓕᖓᔪᑦ ᑭᖑᕚᕇᑦ ᖃᐅᔨᒪᐅᓯᖏᓐᓄᑦ ᐊᒻᒪᓗ 

ᐃᓕᓐᓂᐊᓯᒪᐅᑎᓖᑦ ᖃᐅᔨᒪᐅᓯᖏᑦ ᑐᑭᑖᕋᓱᐊᓕᕐᐸᑕ, ᐃᑲᔪᕐᓯᒪᒍᑕᐅᓗᑎᒃ ᓄᐃᑕᐅᕙᓪᓕᐊᓂᖓᓂᒃ 

ᐊᐅᓚᑦᓯᒍᑎᑦᓴᐅᓂᐊᕐᑎᓗᒍ ᐸᕐᓇᓯᒪᐅᑎᐅᑉ ᐊᑐᕐᑕᐅᒍᓯᖏᑦᑕ. 

▪ ᐊᐅᓚᑦᔭᕆᐊᕈᑎ 

1.2.2 

ᐃᓱᒪᒋᒻᒥᓗᒋᓪᓗ ᓄᓀᑦ ᖃᓄᐃᓕᖓᓂᖏᑦᑦᑕ ᐊᑦᔨᒌᖕᖏᓂᖏᑦ ᓇᓄᐃᑦ ᐊᐅᓚᑕᐅᒍᑎᒋᓂᐊᕐᑕᖏᑦ ᑐᑭᑖᕐᑕᐅᒐᓱᐊᓕᕐᐸᑕ 

(ᐅᑦᑑᑎᒋᓗᒍ ᖃᓄᐃᖕᖏᓯᐊᕆᐊᖃᕐᓂᖏᑦ ᐱᑕᖃᑦᓯᐊᓗᑎᓪᓗ, ᓱᓇᐅᒻᒪᖔᑕ ᓯᓚᐅᑉ ᐊᓯᑦᔨᓯᒪᓕᕐᓂᖓᓄᑦ 

ᐊᓯᑦᔨᓚᕿᑎᑕᐅᓯᒪᓕᕐᑐᑦ ᐊᒻᒪᓗ ᓱᒐᓱᐊᕐᓂᐅᔪᓪᓗ, ᐊᓯᖏᓪᓗ,).  

▪ ᐊᐅᓚᑦᔭᕆᐊᕈᑎ 

1.2.3 

ᐅᑉᐱᕆᓗᒋᑦ ᐱᒻᒪᕆᐅᑎᑕᖏᑦ ᐃᓄᑐᐃᓐᓀᑦ ᐊᓪᓓᓗ ᑯᔩ ᖃᐅᔨᒪᐅᓯᖏᑦ ᐊᒻᒪᓗ ᐱᐅᓯᖃᕈᓯᖏᑦ ᐊᐅᓚᑦᓯᓂᕐᒧᑦ 

ᓂᕐᔪᑎᓂᒃ,ᐊᒻᒪᓗ ᑕᒪᒃᑯᐊ ᓵᓯᒋᐊᕈᓰᑦ ᐊᑐᓕᕐᑎᓗᒋᑦ ᐃᓚᖃᕐᑎᓗᒋᑦ ᖃᐅᔨᒪᐅᓯᕐᑖᕆᔭᐅᓯᒪᔪᒥᒃ ᖃᐅᔨᓴᕐᑏᑦ 

ᐃᓕᓐᓂᐊᓯᒪᐅᑎᒋᑦᓱᒍ ᖃᐅᔨᓴᕐᓂᖃᕐᑎᓗᒋᑦ ᑐᑭᑖᕋᓱᐊᕈᑕᐅᔪᖃᓕᕐᐸᑦ. 

 233 

ᓵᑦᓯᒋᐊᕈᑎ 1.3 
ᐋᕐᕿᒋᐊᕐᓗᒍ ᐊᓐᓂᑐᕐᑕᐅᔪᓂᒃ ᐊᒃᓚᑕᐅᑎᑦᓯᓯᒪᕕᑦᓴᐅᑉ ᐱᕙᓪᓕᐊᔭᐅᓂᖓ ᐱᒐᓱᐊᕈᑎᐅᑦᓱᓂ ᐃᓘᓐᓇᓯᐊᑎᒃ 

ᐊᓐᓂᑐᕐᑕᐅᔪᑦ ᐊᒃᓚᑕᐅᑎᑕᐅᖃᑦᑕᖁᓪᓗᒋᑦ ᐃᓅᒻᒧᑦ ᑐᖁᑕᐅᑎᓪᓗᒍ ᓇᓄᖅ.  

▪ ᐊᐅᓚᑦᔭᕆᐊᕈᑎ 

1.3.1 
ᓇᓗᓀᕐᓗᒋᑦ ᐊᕝᕕᐊᓗᑕᐅᖏᓐᓇᓕᒫᓲᑦ ᑖᓐᓇ ᐊᑐᕐᓱᒍ ᐱᐅᓯᕆᔭᐅᔪᖅ ᐊᒃᓚᑕᐅᑎᑦᓯᓂᕐᒧᑦ ᐱᕙᓪᓕᐊᔭᐅᒍᓯᐅᑉ ᐱᐅᓯᖓ. 

▪ ᐊᐅᓚᑦᔭᕆᐊᕈᑎ 

1.3.2 

ᓇᓗᓀᕐᓗᒋᑦ ᐃᓱᐊᕐᓂᐸᐅᑎᓪᓗᒋᑦ ᐊᑐᕐᑕᐅᒍᓐᓇᕋᔭᕐᑐᑦ ᐃᓂᓪᓚᓯᒪᐅᑎᐅᓗᑎᒃ ᐊᐅᓚᑦᓯᒍᑕᐅᓗᑎᒃ/ᐃᑉᐱᒍᓱᒍᑎᐅᓗᑎᒃ 

ᐊᓐᓂᑐᕐᑕᐅᔪᓂᒃ ᐊᒃᓚᑕᐅᑎᑦᓯᓂᕐᒧᑦ ᓄᓇᓕᓐᓂ ᑲᒪᒋᓗᒋᑦ. 

▪ ᐊᐅᓚᑦᔭᕆᐊᕈᑎ 

1.3.3 

ᐊᑐᕋᑦᓭᑦ ᓄᐃᓗᒋᑦ ᑐᑭᓯᓇᑦᓯᐊᓗᑎᒃ ᐱᐅᓯᐅᒋᐊᓖᑦ ᐃᓕᖓᔪᑦ ᐊᓐᓂᑐᕐᑕᐅᔪᓂᒃ ᐊᒃᓚᑕᐅᑎᑦᓯᓂᕐᒧᑦ ᐊᒻᒪᓗ 

ᐊᑐᕐᑕᐅᒋᐊᓕᓕᒫᑦᓯᐊᑦ ᐊᑐᕐᑕᐅᓯᐊᕋᓗᐊᕐᒪᖔᑕ ᖃᐅᔨᒪᒍᑎᑦᓴᐅᓂᐊᕐᑎᓗᒋᑦ ᕆᐊᖃᑐᐊᕐᐸᑕᓗ ᐱᓇᓱᒍᑕᐅᓂᐊᕐᑐᑦ 

ᐊᑐᓕᕐᑎᑕᐅᖃᑦᑕᓗᑎᒃ.  



 

ᓇᓄᕐᓂᒃ ᐊᐅᓚᑦᓯᒍᑎᑦᓴᒥᒃ ᓄᐃᑦᓯᒋᐊᖕᖓᐅᑎᒃ ᑯᐯᒻᒧᐊᓕᖓᔪᒥᒃ, ᐊᓪᓓᑦ ᑕᕆᐅᖁᑎᖓᓂ ᓄᓇᕕᐅᓪᓗ ᑕᕆᐅᖁᑎᖓᓂ  

▪ ᐊᐅᓚᑦᔭᕆᐊᕈᑎ 

1.3.4 

ᐱᖕᖑᑎᓗᒍ ᐊᑐᓕᕐᑎᓗᒍᓗ ᑐᑭᓯᒪᖃᑦᑕᐅᑎᒍᑎᐅᓂᐊᕐᓗᓂ ᐸᕐᓇᑕᐅᓯᒪᔪᖅ ᐊᒻᒪᓗ ᐃᓄᐃᑦ ᑐᓴᕆᐊᖃᓕᕐᐸᑕ 

ᑐᓴᕐᑎᓯᒍᑎᐅᖃᑦᑕᕋᔭᕐᑐᑦ ᐱᓇᓱᒍᑎᑦᓭᑦ ᓄᐃᒻᒥᓗᒋᑦ ᖃᐅᔨᒪᑎᑦᓯᒍᑎᐅᑦᓯᐊᓂᐊᕐᑎᓗᒋᑦ ᐱᕙᓪᓕᐊᔭᐅᔪᖃᕆᐊᖓ ᐊᒻᒪᓗ 

ᐱᒻᒪᕆᓪᓚᕆᐅᓂᖓᓂᒃ ᐊᒃᓚᑕᐅᑎᑦᓯᓂᖅ ᐊᓐᓂᑐᕐᑕᐅᔪᓂᒃ.  

▪ ᐊᐅᓚᑦᔭᕆᐊᕈᑎ 

1.3.5 

ᖃᐅᔨᒪᒐᓱᐊᖏᓐᓇᓗᒍ ᐊᑐᕐᓂᖃᑦᓯᐊᖏᓐᓇᕋᓗᐊᕐᒪᖔᑦ ᐊᓐᓂᑐᕐᑕᐅᔪᓂᒃ ᐊᒃᓚᑕᐅᑎᑦᓯᓂᕐᒧᑦ ᐱᐅᓯᕆᔭᐅᔪᖅ ᐊᒻᒪᓗ 

ᓇᓗᓀᕐᓗᒋᑦ ᐱᕙᓪᓕᕆᐊᒍᑎᐅᒋᐊᓖᑦ, ᐃᓚᖃᕐᒥᑎᓪᓗᒍ ᐊᑐᓕᕐᑎᑕᐅᕙᓪᓕᐊᓂᖏᑦ ᒪᓕᒐᖃᕐᓂᒧᑦ ᐱᐅᓯᕆᔭᐅᔪᑦ ᐱᖁᔭᑎᒍᑦ 

ᐊᑑᑎᔭᐅᑦᓯᐊᖏᑉᐸᑦ ᐊᔭᐅᕆᒍᑎᑕᖃᕐᑎᓇᒍ ᐊᒃᓚᑕᐅᑎᑦᓯᓂᐅᒋᐊᓕᒃ ᐊᓐᓂᑐᕐᑕᐅᔪᓂᒃ. 

ᓵᑦᓯᒋᐊᕈᑎ 1.4 

ᐊᑐᓕᕐᑎᓗᒍ ᐊᓐᓂᑐᕐᑕᐅᔪᓂᒃ ᐊᐅᓚᑦᓯᓂᕐᒧᑦ ᐱᐅᓯᕆᔭᐅᔪᖅ ᐱᒍᓐᓇᕈᑕᐅᓂᐊᕐᑎᓗᒍ ᐱᓇᓱᒍᓐᓇᕈᑎᐅᓗᓂ 

ᐱᑕᖃᕆᐊᓕᒃ ᐱᒍᓐᓇᓯᒍᑕᐅᓂᐊᕐᓗᓂᓗ ᐊᖏᖃᑎᒌᒍᑕᐅᓯᒪᑦᓱᑎᒃ ᐊᐅᓚᑦᓯᓂᕐᒧᑦ ᑐᖕᖓᕕᑦᓴᓕᐊᖑᓯᒪᔪᓂᒃ ᐊᒻᒪᓗ 

ᐊᑯᓂ ᐱᑕᙯᓐᓇᖁᓪᓗᒋᑦ ᓇᓄᐃᑦ ᐃᓂᓖᑦ ᑕᒃᒐᓂᑦᓭᓇᐅᖕᖏᑐᖅ ᐃᓂᓂ; ᒪᑯᐊ ᐃᓚᒋᔭᐅᒍᓐᓇᑐᑦ ᐱᐅᓯᕆᔭᐅᔪᓄᑦ 

ᐃᒣᓕᖓᑎᓪᓗᒋᑦ ᐱᖁᔭᑎᒍᑦ ᐃᓱᓕᑦᑕᕕᐅᖕᖏᑲᓗᐊᕐᑎᓗᒍ ᐃᓱᓕᑦᑕᕕᖃᕐᓗᓂ, ᐅᓄᕐᓂᓕᐅᕐᑕᐅᓯᒪᓗᑎᒃ 

ᐊᓐᓂᑐᕐᑕᐅᒍᓐᓇᑐᑦ. 

▪ ᐊᐅᓚᑦᔭᕆᐊᕈᑎ 

1.4.1 

ᐊᑐᓂᑦ ᐊᕕᑦᑐᓯᒪᔪᓃᕐᑐᓄᑦ ᓇᓄᕐᓄᑦ, ᕿᒥᕐᕈᓗᒋᑦ ᖃᓄᐃᓕᖓᓕᕐᒪᖔᑕ, ᓇᓗᓀᕐᓗᒋᑦ       ᐊᐅᓚᑦᓯᓂᕐᒧᑦ ᑐᕌᒐᑦᓭᑦ 

ᖃᐅᔨᓗᒍᓗ ᐅᓪᓗᒥ ᐊᐅᓚᑦᓯᒍᓯᐅᔪᖅ:  

a) ᓈᒻᒪᒪᖔᑦ ᓇᓄᕐᓂᐊᖃᑦᑕᕈᓐᓇᓂᐊᕐᑎᓗᒋᑦ, ᒪᓕᓪᓗᑎᒃ ᐱᐅᓕᐊᑦᓯᐊᕋᓱᐊᕐᓂᐅᑉ ᑐᖕᖓᕕᖏᓐᓂᒃ ᒪᓕᓪᓗᑎᓪᓗ 

ᐊᐅᓚᑦᓯᓂᐅᑉ ᑐᕌᒐᖏᓐᓂᒃ; ᐊᒻᒪᓗ  

b) ᐱᕕᑭᑦᓴᑫᖕᖏᑐᖅ ᐃᓄᐃᑦ ᐊᓪᓓᓗ ᐆᒪᔪᕐᓂᐊᓂᕐᒧᑦ ᐱᔪᓐᓇᐅᑎᖏᓐᓂᒃ. 

▪ ᐊᐅᓚᑦᔭᕆᐊᕈᑎ 

1.4.2 

ᐊᕕᑦᑐᓯᒪᔪᓃᕐᑐᓄᑦ ᐅᓪᓗᒥ ᐊᐅᓚᑦᓯᒍᓯᐅᔪᖅ ᓈᒻᒪᑐᕆᔭᐅᖕᖏᐸᑦ ᐱᑦᓯᐊᕋᓱᐊᕐᓂᒧᑦ ᐃᓱᒫᓗᓐᓇᑐᖃᓕᕐᑎᓗᒍ 

ᐅᕙᓗᓐᓃᑦ ᐊᓐᓂᑐᕈᓐᓇᓂᕐᒧᑦ ᐱᒍᓐᓇᐅᑎᓄᑦ ᐊᕝᕕᐊᓗᑕᐅᑉᐸᑦ. : 

a) ᐋᕐᕐᑭᒋᐊᕐᑕᐅᒋᐊᓕᒃ ᐊᐅᓚᑦᓯᒍᓯᐅᔪᖅ ᐅᓪᓗᒥ ᒋᐊᖃᕐᓂᒥᒍᑦ ᑲᒪᒋᔭᐅᖁᓪᓗᒍ ᐱᑦᔪᑎᐅᓕᕐᑐᖅ; ᐊᒻᒪᓗ  

b) ᓇᓪᓕᑳᕋᑦᓭᑦ ᓱᓇᐅᓂᖏᓐᓂᒃ ᓄᓇᓖᑦ ᑐᓴᒪᑎᑕᐅᑦᓯᐊᓗᑎᒃ, ᐅᖃᕐᕕᖃᕈᒪᒍᑎᓪᓗ ᐱᕕᖃᕐᑎᑕᐅᑦᓯᐊᓗᑎᒃ; ᐊᒻᒪᓗ  

c) ᐃᖏᕐᕋᓯᑎᓪᓗᒍ ᑐᑭᑖᕋᓱᐊᕈᓯᖅ ᓇᓗᓀᕐᑕᐅᓯᒪᔪᖅ ᐊᖏᖃᑎᒌᒍᑎᓂ ᐅᑯᓇᓂ JBNQA, NILCA and EMRLCA, 

ᒋᐊᖃᕐᓂᖓ ᒪᓕᓪᓗᒍ ᐊᔪᐃᓐᓇᕈᑎᖃᕐᓗᑎᓪᓗ ᑕᒪᒃᑯᐊ ᐊᐅᓚᑦᓯᓂᕐᒧᑦ ᑐᑭᑖᒍᔪᓕᒫᑦ ᐊᑐᐅᑦᓯᑰᖃᑎᖃᖁᓗᒋᑦ 

ᐊᐅᓚᑦᓯᕕᐅᒻᒥᓱᑎᒃ ᑲᒪᒋᔭᖃᕐᕕᐅᔪᑦ ᐱᐅᓯᖏᓐᓂᒃ. 

ᓵᑦᓯᒋᐊᕈᑎ 1.5 
ᐊᕐᕌᒍᑕᒫᑦ ᕿᒥᕐᕈᖃᑦᑕᓗᒋᑦ ᐃᓘᓐᓇᑎᑦ ᖃᐅᔨᒪᒍᑎᑦᓴᐅᓂᐊᕐᑎᓗᒋᑦ ᐃᓚᒋᔭᐅᑎᑕᐅᔪᑦ ᖃᐅᔨᒪᑎᑦᓯᒍᑎᒋᓗᒋᑦ 

ᐊᑐᕐᑕᐅᑎᑕᐅᔪᒥᒃ ᐊᐅᓚᑦᓯᒍᑎᐅᑦᓱᓂ ᓇᓄᐃᑦ ᐱᓪᓗᒋᑦ. 

▪ ᐊᐅᓚᑦᔭᕆᐊᕈᑎ 

1.5.1 

ᐊᑐᓂ ᓇᓄᕐᓄᑦ ᐃᓂᓕᓐᓄᑦ ᑕᒃᒐᓂᑦᓭᓇᐅᖕᖏᑐᖅ, ᐊᑐᓕᕐᑎᓗᒍ ᐱᐅᓯᐅᖃᑦᑕᕆᐊᓕᒃ ᐅᖃᖃᑎᒌᓐᓂᒧᑦ ᑌᒣᑉᐸᑦ 

ᖃᐅᔨᒪᔭᐅᒋᐊᓕᓕᒫᑦ ᖃᐅᔨᑎᑦᓯᒍᑕᐅᑦᓯᐊᖃᑦᑕᓂᐊᕐᒪᑕ ᐊᐅᓚᑦᓯᒍᑎᒥᒃ ᐱᓇᓱᖃᑎᒌᒍᑎᓕᓐᓄᑦ 

ᐊᑯᓂᕆᑦᓯᖃᑦᑕᕈᓐᓀᑎᓪᓗᒍ. 

▪ ᐊᐅᓚᑦᔭᕆᐊᕈᑎ 

1.5.2 

ᐊᕐᕌᒍᑕᒫᑦ ᕿᒥᕐᕈᖃᑦᑕᓗᒋᑦ ᐊᑐᐃᓐᓇᐅᑎᑕᐅᔪᑦ ᑐᑭᓯᒪᐅᑎᑦᓭᑦ ᐊᑐᓂᐅᑦᑎᑐᓄᑦ ᐊᕕᑦᑐᓯᒪᓂᕐᒦᑐᓄᑦ ᓇᓄᕐᓄᑦ 

(ᐆᒪᔪᕐᓂᐊᑕᐅᓂᖏᑦ, ᖃᓄᐃᓪᓗᐊᓂᖏᑦ, ᖃᓄᐃᖕᖏᓯᐊᕐᓂᖏᑦ, ᑐᖁᑕᐅᔪᓪᓄ ᐃᕐᓯᓇᕿᓂᖏᓐᓄᑦ ᐊᓯᖏᓪᓗ) 

ᕿᒥᕐᕈᖃᑦᑕᓗᒋᓪᓗ ᐊᑐᕐᑕᐅᔪᖅ ᐊᐅᓚᑦᓯᒍᓯᖅ ᑲᔪᓯᑦᓯᐊᕋᓗᐊᕐᒪᖔᑦ. 

▪ ᐊᐅᓚᑦᔭᕆᐊᕈᑎ 

1.5.3 

ᐊᓯᑦᔨᒋᐊᕆᐊᓖᑦ ᐊᓯᑦᔨᑐᕐᓗᒋᑦ ᐊᐅᓚᑦᓯᒍᓯᐅᒍᒫᕐᓂᐊᑐᒧᑦ (ᖃᓄᐃᓘᕐᑕᐅᒋᐊᖃᕐᓂᖓ ᐅᖃᕐᑕᐅᒪᔪᖅ 

ᖃᓄᐃᓘᕐᑕᐅᓂᑦᓴᖓ 1.4-ᒦᑦᑐᖅ ᖁᓛᓂ). 

ᓵᑦᓯᒋᐊᕈᑎ 1.6 ᒋᐊᖃᕐᓂᖓ ᒪᓕᓪᓗᒍ, ᐅᖑᒪᔭᐅᑦᓯᐊᕈᓐᓇᕆᐊᓖᑦ ᓇᓄᐊᕃᑦ ᐊᕐᓀᓗ. 

▪ ᐊᐅᓚᑦᔭᕆᐊᕈᑎ 

1.6.1 

ᑲᔪᓯᓗᒍ ᐱᐅᓯᐅᓲᖅ ᐃᓱᐊᕐᓂᐹᒃᑯᑦ ᐱᒐᓱᐊᕈᓯᖅ, ᓇᓄᐊᕃᑦ ᐱᔭᐅᑦᑌᓕᒋᐊᖃᕐᓂᖏᑦ (ᐅᑯᑎᒎᓇ ᓄᓇᓕᒻᒥᓂ ᐆᒪᔪᓕᕆᔩᑦ 

ᒪᓕᒐᖃᕐᓗᑎᒃ, ᒪᓕᓪᓗᑎᒃ ᑲᕙᒪᐅᑉ ᒪᓕᒐᖁᑎᖏᓐᓂᒃ, ᐊᓯᖏᓪᓗ). 

▪ ᐊᐅᓚᑦᔭᕆᐊᕈᑎ 

1.6.2 

ᐊᒃᓚᑕᐅᑎᓗᒍ ᐊᖑᑎᐅᒻᒪᖔᑦ ᐊᕐᓇᐅᒪᖔᓪᓘᓃᑦ ᓇᓄᐃᑦ ᐊᓐᓂᑐᕐᑕᐅᔪᓕᒫᑦ (ᐃᓚᐅᑎᓪᓗᒋᑦ ᓇᓄᖅ ᑲᑉᐱᐊᓇᕐᓯᓂᑯᖓᓄᑦ 

ᓯᖁᑦᑎᕆᓂᑯᖓᓄᓪᓘᓃᑦ ᐱᐅᓕᓂᐊᒐᕐᓂᒃ ᓇᓐᓄᑕᐅᓚᕿᒋᐊᓕᕕᓂᖅ).  

▪ ᐊᐅᓚᑦᔭᕆᐊᕈᑎ 

1.6.3 

ᖃᐅᔨᒪᓇᓕᕐᐸᑦ ᐅᕝᕙᓗᓘᓐᓃᑦ ᐊᕐᓇᓗᐃᑦ ᓇᓐᓄᑕᐅᓂᕐᓴᐅᖃᑦᑕᓕᕐᐸᑕ, ᐊᑐᓕᕐᑎᑕᐅᔪᖃᕆᐊᓕᒃ ᒪᓕᑦᑕᐅᔪᑦᓴᓂᒃ 

ᓇᓐᓄᑕᐅᖕᖏᓂᕐᓴᐅᖁᓪᓗᒋᑦ ᐊᕐᓇᓗᐃᑦ (ᐅᑯᑎᒎᓇ, ᐊᓐᓂᑐᕋᓱᐊᕐᑎ ᐃᓕᓐᓂᐊᑎᑕᐅᓗᓂ, ᐊᓯᖏᓪᓗ,). 

▪ ᐊᐅᓚᑦᔭᕆᐊᕈᑎ 

1.6.4 

ᕆᐊᖃᑐᐊᕐᐸᑦ, ᐱᖕᖑᑎᓗᒋᑦ ᐊᑐᓕᕐᑎᓗᒋᓪᓗ ᒪᓕᒐᐅᓂᐊᕐᑐᑦ ᑐᖕᖓᕕᑦᓴᖏᑦ ᐊᑐᑦᓯᐊᕈᑕᐅᒋᐊᖃᕐᓂᐊᓗᑎᒃ 

ᓇᓐᓄᓚᖓᔭᒥᓂᒃ ᐊᕐᓇᓘᑉᐸᑦ ᐊᖑᓴᓪᓘᐸᓪᓘᓃᑦ ᖃᐅᔨᒪᒍᓐᓇᕆᐊᖃᕐᓂᖓ ᐊᓐᓂᑐᓚᖓᒍᓂ. 

ᓵᑦᓯᒋᐊᕈᑎ 1.7 

ᕿᒥᕐᕈᓗᒋᑦ ᐃᓱᒪᒋᔭᐅᓯᒪᔪᑦ ᐱᐅᓯᐅᒐᔭᕐᑎᓗᒋᑦ ᐊᒻᒪᓗ ᐃᓄᓐᓄᑦ ᓈᒻᒪᒋᔭᐅᒐᔭᕐᓗᑎᒃ ᑕᒪᒃᑯᐊ ᐊᑐᓕᕐᑎᑕᐅᒍᒪᓯᒪᔪᑦ 

ᐊᑭᓖᑎᑦᓯᓗᓂ ᓇᓐᓂᐊᑎᑦᓯᓂᖅ, ᐊᒻᒪᓗ, ᓈᒻᒪᓈᕐᐸᑦ,ᓇᓗᓀᕐᓗᒋᑦ ᐱᒍᓐᓇᓯᒍᑎᐅᒍᓐᓇᑐᑦ ) ᓱᒐᓱᐊᕈᑎᐅᒍᒪᔫᑉ 

ᐊᑐᓕᕐᑎᑕᐅᒍᑎᒋᒍᓐᓇᑕᖏᑦ. 

▪ ᐊᐅᓚᑦᔭᕆᐊᕈᑎ 

1.7.1 

ᓇᓗᓀᕐᓗᒋᑦ ᐊᕝᕕᐊᓗᑕᐅᒍᓐᓇᑐᑦ,ᐃᓱᒪᒋᔭᐅᓯᒪᔪᑦ ᐱᐅᓯᐅᒐᔭᕐᑎᓗᒋᑦ ᐊᒻᒪᓗ ᐱᕕᑦᓴᐅᑐᐃᓐᓇᕆᐊᓖᑦ ᐱᕙᓪᓕᓇᕐᓗᑎᒃ 

ᐊᑭᓖᑎᑦᓯᓗᓂ ᓇᓐᓂᐊᑎᑦᓯᓂᒃᑯᑦ (ᐃᓚᖃᕐᒥᑎᓪᓗᒋᑦ ᐊᑑᑎᓯᒪᔭᖏᓐᓂᒃ ᐊᓯᒥᑕ ᓄᓇᑖᕈᑎᖃᕐᓯᒪᒻᒥᔪᑦ ᐱᖁᔭᑎᒍᑦ). 

▪ ᐊᐅᓚᑦᔭᕆᐊᕈᑎ 

1.7.2 

ᑎᓕᔭᐅᒪᐅᑎᑖᕐᓯᒪᑦᓯᐊᓗᑎᒃ ᓄᓇᕕᒻᒥᐅᓂᑦ ᐃᓄᑐᐃᓐᓇᓂᑦ ᐱᓪᓗᒍ ᑲᔪᓯᔪᑦᓴᐅᒪᖔᑦ ᖏᒻᒪᖓᓪᓘᓃᑦ 

ᐊᑐᓕᕐᑎᑕᐅᒍᒪᐅᑎᖓ ᓇᓐᓂᐊᑎᑦᓯᒍᓐᓇᐅᑎᐅᒐᔭᕐᑑᑉ ᐊᑭᓖᑎᑦᓯᓗᓂ, ᑭᖑᓂᖓᒍᑦ ᐱᕕᑦᓴᖃᓚᐅᕐᑐᕕᓂᐅᓕᕐᓗᑎᒃ 

ᕿᒥᕐᕈᓂᕐᒥᒃ ᖃᐅᔨᒪᒍᑎᑦᓴᓕᐊᖑᓯᒪᔪᓂᒃ ᐱᕕᑦᓴᐅᒍᓐᓇᕋᔭᕐᑐᓕᒫᓂᒃ ᒪᓂᒪᑎᑕᐅᔪᓂᒃ.  

▪ ᐊᐅᓚᑦᔭᕆᐊᕈᑎ 

1.7.3 

ᐊᓱᐃᓛ ᓄᓇᕕᒻᒥᐅᑦ ᐃᓄᑐᐃᓐᓀᑦ ᓴᐳᒻᒥᓯᐊᕐᑐᐃᓇᐅᑐᐊᕐᐸᑕ ᐊᑭᓖᑎᑦᓯᓗᓂ ᓇᓐᓂᐊᑎᑦᓯᓂᕐᒥᒃ, ᑲᔪᓯᒋᐊᕈᑕᐅᓯᒋᐊᓖᑦ 

ᐊᑑᑎᓗᑎᒃ ᑭᓯᐊᓂᐅᔪᑦ ᖃᐅᔨᑎᕆᐅᑕᕙᓪᓕᐊᓯᓗᑎᒃ ᖃᐅᔨᑎᑕᐅᓗᑎᒃ ᐄᔫ ᐃᔅᑏ ᑯᔩ ᓯᕗᓂᖓᒍᑦ ᐱᖕᖑᑎᑕᐅᓚᐅᕐᑎᓇᒍ 

ᐊᑐᓕᕐᑎᑕᐅᓚᐅᕐᑎᓇᒍᓗ ᑐᖕᖓᕕᐅᒐᔭᕐᑑᑉ ᐊᑐᓯᑎᑕᐅᑐᐃᓐᓇᕆᐊᖃᕐᓂᖓ ᐊᑭᓖᑎᑦᓯᓗᓂ ᓇᓐᓂᐊᑎᑦᓯᓂᐅᑉ 

ᒪᓕᒐᕆᒐᔭᕐᑕᖏᑦᑕ.  

ᖃᐅᔨᒪᒍᑎᑦᓴᓕᐊᕆᓯᒪᔭᖏᑦ ᐱᑐᑦᓯᒪᔪᑦ ᓇᓄᕐᓄᑦ ᖃᐅᔨᒪᒍᑎᐅᓂᐊᕐᑎᓗᒋᑦ ᐊᐅᓚᑦᓯᒍᑎᐅᓂᐊᕐᑑᖅ ᑐᑭᑖᕐᑕᐅᓯᑉᐸᑦ. 

ᓵᑦᓯᒋᐊᕈᑎ  2.1 
ᐊᑑᑎᔭᐅᑎᑦᓯᐊᓗᒍ ᐊᐅᓚᑦᓯᖃᑎᒌᓐᓂᐊᒋᐊᓕᒃ ᐱᓇᓱᖃᑎᒌᓐᓂᐅᒋᐊᓕᓪᓗ ᐃᑉᐱᒋᔭᙯᓐᓇᕋᓱᐊᕐᓂᒧᑦ ᖃᓄᐃᒻᒪᖔᑕ 

ᐊᒻᒪᓗ ᐅᓄᕐᓂᖏᑦ ᓇᓄᐃᑦ, ᖃᐅᔨᒪᒐᓱᐊᖏᓐᓇᓯᐊᕐᓗᒋᑦ ᑐᑭᑖᕈᑎᖃᑦᓯᐊᓚᕆᖃᑦᑕᕆᐊᖃᕐᓂᖅ ᐱᑦᔪᑎᒋᓗᒍ. 

▪ ᐊᐅᓚᑦᔭᕆᐊᕈᑎ 

2.1.1 

ᑲᔪᓯᑎᓗᒍ ᐊᔪᐃᓐᓇᕈᑎᖃᕐᓂᖅ ᑲᑐᑎᑦᓱᒍ ᖃᐅᔨᒪᒐᓱᐊᕐᓂᖅ ᖃᓄᐃᒻᒪᖔᑕ, ᐅᓄᕐᓂᖏᓪᓗ ᓇᓄᐃᑦ ᐊᒻᒪᓗ ᐊᐅᓚᕕᒋᓲᖏᑦ 

ᐊᑑᑎᒍᑕᐅᖏᓐᓇᓯᐊᕐᓗᑎᒃ ᑭᓯᑦᓯᓂᕐᒥᒃ ᐱᑕᖃᕐᓂᖏᓐᓂᒃ ᖃᐅᔨᒪᒍᑎᑦᓴᐅᓂᐊᕐᑐᓂᒃ. 

▪ ᐊᐅᓚᑦᔭᕆᐊᕈᑎ 

2.1.2 

ᓇᓗᓀᕐᓗᒋᑦ ᑲᓱᖕᖏᒍᑎᐅᓯᒪᔪᑦ ᐊᒻᒪᓗ ᐊᕝᕕᐊᓗᑌᑦ ᐊᑑᑎᖃᑦᑕᐸᑦᑐᑦ ᒫᓐᓇᐅᑎᓪᓗᒍ ᑭᖑᓂᕐᒥᓗ ᐱᐅᓯᐅᒋᐊᓖᑦ 

ᐱᐅᓯᐅᒋᐊᖃᖃᑦᑕᓯᒪᔪᓪᓗ ᖃᐅᔨᓴᕈᑎᑦᓴᓂᒃ ᓄᐊᑦᓯᓂᕐᒧᑦ ᐃᖏᕐᕋᑎᑕᐅᔪᑦ ᐱᓪᓗᒋᑦ ᐊᒻᒪᓗ ᐊᑐᓕᕐᑎᓗᒋᑦ 

ᐊᑑᑎᖃᑦᓯᐊᓗᑎᒃ ᐋᕐᕿᒋᐊᕈᑎᐅᒋᐊᓖᑦ,ᐊᖏᕈᓐᓇᑕᖏᑦ ᐊᓐᓂᑐᕋᓱᐊᕐᑏᑦ,ᐊᒻᒪᓗ ᐱᒍᓐᓇᓯᒍᑎᐅᓯᒪᔪᑦ ᑲᑎᕐᓱᐃᓂᕐᒧᑦ 

ᖃᐅᔨᒪᒍᑎᑦᓴᓂᒃ ᓈᒻᒪᓈᕐᓯᒪᑦᓯᐊᓱᑎᒃ ᑲᑎᕐᓱᑕᐅᒪᐅᑎᖏᓐᓄᑦ ᑲᑎᕐᓱᑕᐅᔪᕕᓃᑦ ᑭᓯᑦᓯᓂᕐᖃᕐᑎᓗᒍ. 

▪ ᐊᐅᓚᑦᔭᕆᐊᕈᑎ 

2.1.3 

ᓇᓗᓀᕐᓗᒋᑦ ᐱᕕᑦᓴᒋᐊᓪᓚᐅᒍᓐᓇᑐᑦᐊᑐᕐᑕᐅᒐᔭᕐᑎᓗᒋᑦ ᓄᓇᓕᒻᒥ ᖃᐅᔨᒪᒐᓱᐊᕈᑕᐅᓗᑎᒃ ᐃᑲᔪᕐᓯᒐᔭᕐᓗᑎᒃ ᖃᐅᔨᒪᐅᓯᖅ 

ᐱᓪᓗᒍ ᓈᒻᒪᓈᕐᑐᓂᒃ ᐃᓕᖓᔪᓂᒃ ᓇᓄᐃᑦ ᐊᐅᓚᑦᓯᒍᑎᑕᖃᕆᐊᖃᕐᓂᖏᓐᓄᑦ.  

▪ ᐊᐅᓚᑦᔭᕆᐊᕈᑎ 

2.1.4 

ᖃᐅᔨᒪᔭᐅᑎᑦᓯᐊᓗᒋᑦ ᐃᓚᒋᔭᐅᑎᑕᐅᔪᑦ ᖃᐅᔨᓴᕐᓂᐅᑉ ᐱᐅᓯᕆᒋᐊᓕᖏᓐᓄᑦ ᐊᒻᒪᓗ ᓯᕗᓪᓕᐅᔭᐅᒋᐊᓕᓐᓄᑦ ᓄᓀᑦ 

ᐊᕕᑦᑐᓯᒪᓂᖏᓐᓃᑐᓄᑦ ᑕᒃᒐᓂᑦᓭᓇᐅᖕᖏᑐᖅ ᓄᓇᑖᕆᔭᐅᓯᒪᔪᒥ ᐱᖁᔭᑎᒍᑦ, ᐱᓇᓱᖃᑎᖃᕐᒥᓗᑎᓪᓗ ᐊᓯᒥᓂᒃ 

ᓄᓇᑖᕈᑎᖃᕐᒥᔪᓂᒃ. 

ᓵᑦᓯᒋᐊᕈᑎ 2.2 
ᐊᒃᓚᓯᒪᔪᖕᖑᓗᒋᑦ ᐱᕐᖁᓯᕐᒥᑎᒍᑦ ᖃᐅᔨᒪᔭᑐᖃᖏᑦ ᐃᓄᑐᐃᓐᓀᒃ ᓄᓇᕕᒻᒥᐅᑦ ᐊᒻᒪᓗ ᑯᔩ ᐄᔫ ᐃᔅᑏᒥᐅᑦ 

ᖃᐅᔨᒪᒍᑎᒋᓂᐊᕐᑕᖏᓐᓂ ᐱᓇᓱᑦᑐᑦ ᖃᐅᔨᒐᓱᐊᕐᓱᑎᒃ ᐊᒻᒪᓗ ᑐᑭᒧᐊᒍᑎᒋᔭᐅᓗᑎᒃ ᐊᐅᓚᑦᓯᒍᑎᑦᓴᓕᐅᕐᑐᓄᑦ.  

▪ ᐊᐅᓚᑦᔭᕆᐊᕈᑎ 

2.2.1 

ᐊᑑᑎᔭᐅᑎᑦᓯᐊᓗᒍ ᖃᐅᔨᒪᐅᓯᓖᑦ ᐃᓄᑐᐃᓐᓀᑦ ᖃᐅᔨᒪᔭᑐᖃᖏᓐᓂᒃ/ᑯᔩᓪᓗ ᖃᐅᔨᒪᔭᑐᖃᖏᓐᓂᒃ ᐱᕕᑦᓴᖃᕐᑎᑕᐅᓗᑎᒃ 

ᑐᑭᖃᑦᓯᐊᓗᑎᒃ ᐱᕕᑦᓴᐅᒍᓐᓇᑐᓂᒃ ᐃᓱᒪᒋᔭᒥᓂᒃ ᓂᓪᓕᕈᓐᓇᕈᑎᖃᕆᐊᖃᕐᓂᖏᑦ ᐱᓪᓗᒋᑦ ᓇᓄᐃᑦ ᐊᐅᓚᑕᐅᒍᑎᑦᓴᖏᑦ. 

▪ ᐊᐅᓚᑦᔭᕆᐊᕈᑎ  

2.2.2 

ᓇᓗᓀᕐᓗᒋᑦ ᑲᒪᒋᓗᒋᓪᓗ ᐃᓄᕐᓴᓗᐊᕈᑎᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᓪᓓᓗ ᖃᐅᔨᒪᐅᓯᖏᑦᑕ ᐊᓪᓚᑕᐅᒪᓂᖏᑦ 

ᐊᑐᐃᓐᓇᕆᔭᐅᒋᐊᖃᕐᓂᖏᓪᓗ ᑐᑭᑖᕐᑐᐃᔨᓄᑦ (ᕿᒥᕐᕈᒋᐊᓪᓚᐸᓪᓗᒋᓪᓗ). 

ᓵᑦᓯᒋᐊᕈᑎ  2.3 

ᐱᕙᓪᓕᕆᐊᕈᑎᒋᓗᒍ ᑐᑭᓯᒪᓂᑐᖃᐅᓲᖅ ᐊᓯᑦᔨᓯᒪᓕᕐᓂᖏᓐᓂᒃ ᓇᓄᐃᑦ ᐃᓂᖏᑦᑕ , ᐱᐅᓯᖏᑦ ᐊᒻᒪᓗ 

ᐸᕐᓯᑲᑦᑕᓂᕆᓲᖏᑦ ᐊᓯᒥᓂᒃ ᓂᕐᔪᑎᐅᒻᒥᔪᓂᒃ ᐊᒻᒪᓗ ᐊᑑᑎᓚᕿᒍᑎᒋᑐᐃᓐᓇᕆᐊᓕᖏᑦ ᐊᓯᑦᔨᓯᒪᓕᕐᓂᒧᑦ ᓱᕐᕋᑕᐅᓂᕐᒥᒃ 

ᓇᓄᐃᑦ. 

▪ ᐊᐅᓚᑦᔭᕆᐊᕈᑎ  

2.3.1 

ᕿᒥᕐᕈᓗᒋᑦ ᐊᑐᐃᓐᓇᐅᒪᖔᑕ ᐊᕙᑎ ᐱᓪᓗᒍ ᖃᐅᔨᒪᒍᑎᑦᓭᑦ ᐊᑑᑎᖃᑦᓯᐊᕋᔭᕐᓗᑎᒃ ᐊᐅᓚᑕᐅᒍᑎᑦᓴᓕᐊᒧᑦ 

ᓇᓄᕐᓅᓕᖓᑦᓱᓂ( ᐃᓂᒋᔭᐅᓂᕆᓲᖓ ᓇᓄᐃᑦ ᐃᓂᖓᑦᑕ, ᐱᐅᓯᖏᑦ, ᓂᕿᑦᓴᕆᒍᓐᓇᑕᖏᑦ ᓇᓅᑉ,ᐊᑭᒪᑦᔭᑎᒋᒍᓐᓇᑕᖏᓪᓗ 

ᓂᕐᔪᑎᐅᒻᒥᔪᑦ, ᐊᓯᖏᓪᓗ). ᐃᓂᓖᑦ ᐊᐅᓚᑦᓯᒍᑎᐅᓂᐊᕐᑎᓗᒍ ᐸᕐᓇᑕᐅᓯᒪᐅᑎᑕᓕᒻᒥ ᓄᓇᑖᕈᑏᑦ ᐱᖁᔭᑎᒍᑦ ᐊᑐᕐᓱᒋᑦ. 

▪ ᐊᐅᓚᑦᔭᕆᐊᕈᑎ  

2.3.2 

ᐊᑐᓕᕐᑎᓗᒋᑦ ᖃᐅᔨᓴᕐᓂᒧᑦ ᓯᕗᓪᓕᐅᔭᐅᒋᐊᓖᑦ ᐱᒐᓱᐊᕈᑎᐅᓂᐊᕐᓗᑎᒃ ᓵᑦᓯᒋᐊᕈᑎᐅᓗᑎᒃ ᓇᓪᓕᐊᓂᑐᐃᓐᓇᖅ 

ᓇᓗᓀᕐᑕᐅᓯᒪᔪᒥᒃ ᑲᓱᖕᖏᒍᑎᐅᒋᐊᖓ. 

▪ ᐊᐅᓚᑦᔭᕆᐊᕈᑎ  

2.3.3 

ᑲᑎᕐᓱᓗᒋᑦ ᑐᖕᖓᕕᐅᒍᓐᓇᑐᓄᑦ ᖃᐅᔨᒪᒍᑎᑦᓭᑦ ᑭᖕᖒᒪᓇᕐᑐᑦ ᑐᑭᓯᒪᑦᓯᐊᓕᐅᒥᒍᑕᐅᒐᔭᕐᓗᑎᒃ ᐊᑑᑎᑐᐃᓐᓇᕆᐊᓕᓐᓂᒃ 

ᓱᕐᕃᓗᑎᒃ ᓯᕗᓂᕐᒥ ᓇᓄᐃᑦ ᐃᓂᖏᓐᓂᒃ ᑌᒣᓕᖓᑦᓭᓇᕈᓐᓀᓗᓂ ᓄᓇᖓ ᐊᒻᒪᓗ ᐊᒥᓲᓂᕐᓭᑦ ᐃᓄᐃᑦ ᐊᐅᓚᕙᓕᕐᓱᑎᒃ. 

▪ ᐊᐅᓚᑦᔭᕆᐊᕈᑎ  

2.3.4 

ᕿᓂᕐᓗᒍ ᑐᑭᓯᒍᑎᑦᓴᖅ ᐱᕙᓪᓕᐊᑐᐃᓐᓇᓂᖏᓐᓂᒃ ᓇᓄᐃᑦ ᐊᓯᒥᓂᒃ ᐆᒪᔫᒻᒥᔪᓂᒃ ᐆᒪᖃᑎᖃᕈᓐᓇᓕᕐᐸᓕᐊᑐᐃᓐᓇᓱᑎᒃᒃ 

ᑕᒃᒐᓂᑦᓭᓇᖅ ᐃᓂᓂ ᐊᒻᒪᓗ ᐊᖏᓕᒋᐊᕐᓯᒪᓕᕐᓂᖓ ᐅᕝᕙᓗᓘᓐᓃᑦ ᐃᓂᑭᑦᓴᓕᕐᐸᓕᐊᑐᐃᓐᓇᓱᑎᒃ ᐃᓂᒋᕙᑦᑕᒥᓂᒃ 

ᐊᓯᒋᒻᒥᔭᖏᑦ ᓂᕐᔪᑎᐅᒻᒥᔪᑦ ᓇᓄᐃᑦ ᐹᖃᑦᑕᑐᐃᓐᓇᕆᐊᓕᖏᑦ ᐊᐅᓚᓗᑎᒃ. 

ᓵᑦᓯᒋᐊᕈᑎ  2.4 
ᐱᓕᐅᒥᑎᓗᒍ ᑲᔪᖏᕐᓭᒍᑎᒋᓗᒍᓗ ᐱᔭᕆᐅᕐᓴᓯᒪᓂᐅᒋᐊᓕᒃ ᐊᒻᒪᓗ ᑐᑭᖃᑦᓯᐊᓱᓂ ᐃᓚᐅᓂᖓ ᐃᓄᑐᐃᓐᓀᑦ ᑯᔩᓪᓗ 

ᓇᓄᐃᑦ ᖃᐅᔨᓴᕐᑕᐅᒍᑎᖏᓐᓄᑦ ᐊᒻᒪᓗ ᐊᐅᓚᑕᐅᒍᑎᖏᓐᓄᑦ. 

▪ ᐊᐅᓚᑦᔭᕆᐊᕈᑎ  

2.4.1 

ᑲᔪᖏᕐᓴᓗᒋᑦ ᐃᓚᐅᒋᐊᖃᕐᓂᖏᓐᓄᑦ ᐃᓄᑐᐃᓐᓀᑦ ᑯᔩᓪᓗ ᐸᕐᓇᓂᕐᒧᑦ ᐊᒻᒪᓗ ᑐᑭᖃᕐᑎᑕᐅᒍᑎᖏᓐᓄᑦ ᖃᐅᔨᓴᕈᑕᐅᓯᒪᔪᑦ 

ᑲᒪᒋᔭᐅᒍᓯᖏᓐᓄᑦ ᐊᒻᒪᓗ ᐃᑉᐱᒍᓱᐃᓐᓇᕋᓱᐊᕐᓂᒧᑦ ᐃᖏᕐᕋᑎᑕᐅᔪᓄᑦ. 

▪ ᐊᐅᓚᑦᔭᕆᐊᕈᑎ 

2.4.2 

ᓄᓇᓕᒻᒥᐅᑌᑦ ᐱᒋᐅᕐᓴᑎᓪᓗᒋᑦ ᑲᒪᒍᓐᓇᖃᑦᑕᓂᐊᕐᒪᑕ ᐃᓚᐅᑦᓯᐊᖃᑦᑕᓂᐊᕐᒪᑕᓗ ᓇᓄᐃᑦ ᖃᐅᔨᓴᕐᑕᐅᓂᖓᓂ, 

ᐃᓚᐅᑎᓪᓗᒍ ᓄᓇᓕᐅᑉ ᐃᓗᐊᓂ ᖃᐅᔨᒪᒐᓱᐊᕐᓂᖅ ᓄᓇᓕᒻᒧᓗ ᐊᐅᓚᑕᐅᔪᒥᒃ ᖃᐅᔨᓴᖃᑕᐅᖃᑦᑕᓂᖅ.ᐱᑎᑦᑎᔪᖃᕐᓗᓂ 

ᐊᑐᖅᑕᐅᔪᓐᓇᖅᑐᓂᒃ ᑲᔪᓯᑎᑦᑎᔪᒪᓂᕐᒧᑦ ᑎᑎᕋᖅᑕᐅᓯᒪᔪᓂᒃ ᐃᓄᖕᓂᒃ ᐊᒻᒪᓗ Cree−ᒧᑦ ᑕᐅᑐᖕᓂᕆᔭᐅᔪᓂᒃ 

ᐊᒃᑐᐊᓂᓕᖕᓂᒃ ᓇᓄᕐᓄᑦ.  

 

▪ ᐊᐅᓚᑦᔭᕆᐊᕈᑎ 

2.4.3 

ᐱᑎᑦᑎᔪᖃᕐᓗᓂ ᐊᑐᖅᑕᐅᔪᓐᓇᖅᑐᓂᒃ ᑲᔪᓯᑎᑦᑎᔪᒪᓂᕐᒧᑦ ᑎᑎᕋᖅᑕᐅᓯᒪᔪᓂᒃ ᐃᓄᖕᓂᒃ ᐊᒻᒪᓗ Cree−ᒧᑦ 

ᑕᐅᑐᖕᓂᕆᔭᐅᔪᓂᒃ ᐊᒃᑐᐊᓂᓕᖕᓂᒃ ᓇᓄᕐᓄᑦ. 

ᓵᑦᓯᒋᐊᕈᑎ  2.5 
ᐱᒐᓱᐊᕐᓗᒋᑦ ᐱᕙᓪᓕᖁᑎᐅᒐᔭᕐᑐᑦ ᓱᕐᕃᓂᕐᓗᖏᑦᑑᓗᑎᒃ ᖃᐅᔨᓴᕐᓂᒧᑦ ᐱᐅᓯᕆᔭᐅᓲᑦ ᐊᒻᒪᓗ ᐱᖕᖑᑎᓗᒋᑦ 

ᓇᓪᓕᑳᒐᑦᓴᒋᐊᓪᓚᐅᒐᔭᕐᑐᑦ ᑲᑎᕐᓱᐃᒍᑕᐅᒐᔭᕐᓗᑎᒃ ᐱᑕᖃᕐᓂᖏᑦᑕ ᖃᐅᔨᒪᔭᐅᒍᑎᑦᓴᖏᓐᓂᒃ. 

▪ ᐊᐅᓚᑦᔭᕆᐊᕈᑎ  

2.5.1 

ᐱᑕᖃᕐᑎᓗᒋᑦ ᖃᐅᔨᒪᒍᑎᑦᓭᑦ ᓄᓇᓕᓐᓂ ᐱᓪᓗᒋᑦ ᓇᓄᐃᑦ ᖃᐅᔨᓴᕐᑕᐅᒍᑎᒋᓲᖏᑦᑕ ᐱᐅᓯᖃᕈᑕᐅᒍᑎᖏᑦ ᐊᒻᒪᓗ 

ᐃᓱᐊᕐᓂᐸᐅᓗᑎᒃ ᐱᐅᓯᕆᔭᐅᒍᓐᓇᑐᑦ, ᐃᓚᐅᒻᒥᑎᓪᓗᒋᑦ ᐱᐅᓂᕆᒍᓐᓇᑕᖏᑦ ᐃᓱᐃᓗᑕᕆᒍᓐᓇᑕᖏᓪᓗ ᐃᓱᐃᑦᑐᑯᑦ 

ᖃᐅᔨᓴᕐᓂᒧᑦ ᐱᐅᓯᕆᔭᐅᓲᑦ (ᐅᑦᑑᑎᒋᓗᒍ ᓇᓪᓕᐊᒍᑦ ᖃᐅᔨᒪᒍᑎᑦᓴᖑᕋᔭᕐᑐᕕᓃᑦ ᐱᔭᐅᖕᖏᓚᕿᕙᑦ ᖃᐅᔨᓴᕐᑎ 

ᑲᒪᒍᓐᓇᓯᐊᖕᖏᓂᑯᖓᓄᑦ/ᖁᖓᓯᕈᑎᖓᓂᒃ ᓇᓅᑉ). 



 

ᓇᓄᕐᓂᒃ ᐊᐅᓚᑦᓯᒍᑎᑦᓴᒥᒃ ᓄᐃᑦᓯᒋᐊᖕᖓᐅᑎᒃ ᑯᐯᒻᒧᐊᓕᖓᔪᒥᒃ, ᐊᓪᓓᑦ ᑕᕆᐅᖁᑎᖓᓂ ᓄᓇᕕᐅᓪᓗ ᑕᕆᐅᖁᑎᖓᓂ  

▪ ᐊᐅᓚᑦᔭᕆᐊᕈᑎ  

2.5.2 
ᑐᑭᓯᓗᒍ ᖃᓄᐃᓕᖓᐅᓯᖓᑦ ᐃᓄᑐᐃᓐᓀᑦ ᑯᔩᓪᓗ ᐱᓪᓗᒋᑦ ᐊᐅᓚᓂᕆᓲᖏᑦ ᓇᓄᐃᑦ. 

▪ ᐊᐅᓚᑦᔭᕆᐊᕈᑎ  

2.5.3 

ᐱᖕᖑᑎᓗᒋᑦ ᑐᑭᓯᓇᑦᓯᐊᓗᑎᒃ ᒪᓕᑦᑕᐅᔪᑦᓭᑦ ᓇᓗᓀᕐᓯᓯᒪᓗᑎᒃ ᐊᑑᑎᔭᐅᒋᐊᓕᓐᓂᒃ ᐊᐅᓚᑦᔭᕆᐊᕈᑎᐅᓗᑎᒃ ᐊᒻᒪᓗ 

ᐊᖏᕐᑕᐅᒍᑎᑖᕈᑎᐅᒋᐊᓖᑦ, ᖃᖓᓕᒫᑦᓯᐊᖅ ᖃᐅᔨᓴᕈᓯᖅ ᓈᒻᒪᒋᔭᐅᖕᖏᑲᓗᐊᕐᓗᓂ ᐊᑐᕐᓗᒍ ᑭᓯᐊᓂᐅᓕᑐᐊᕐᐸᑦ ᓇᓄᕐᒧᑦ 

( ᓇᓗᓀᕐᓗᒋᑦ ᓈᒻᒪᓈᕐᓗᑎᒃ ᖃᐅᔨᑎᕆᓂᕐᒧᑦ ᐊᑐᕐᑕᐅᒐᔭᕐᑐᑦ ᐱᕙᓪᓕᐊᔭᐅᒍᑎᒋᒐᔭᕐᑕᖏᑦ). 

▪ ᐊᐅᓚᑦᔭᕆᐊᕈᑎ 

2.5.4 

ᓇᓗᓀᕐᓗᒋᑦ ᐱᖑᓐᓇᕈᑎᐅᒍᓐᓇᑐᑦ ᐱᑕᖃᕆᐊᓖᑦ ᖃᓄᐃᑦᑑᓂᖏᓐᓂᒃ ᖃᐅᔨᒪᒍᑎᑦᓴᓕᐊᖑᓯᒪᔪᑦ ᐱᑦᓯᐊᖏᑦᑑᒍᓐᓀᓗᓂ 

ᖏᓐᓂᓴᐅᓕᐅᒥᓗᓂᓘᓐᓃᑦ ᐊᑐᕐᑕᐅᒍᓐᓇᑐᑦ ᖃᐅᔨᓴᕐᓂᒧᑦ. 

ᐱᑦᔪᑎ #3: ᐊᑐᓕᕐᑎᓗᒋᑦ ᐃᓂᓪᓚᓯᒪᐅᑎᑦᓭᑦ ᓱᕐᕋᑕᐅᖕᖏᓕᐅᒥᖁᓪᓗᒋᑦ ᓇᓄᐃᑦ ᐃᓄᐃᑦ ᓱᒐᓱᐊᕐᓂᖏᓐᓄᑦ ᐃᓂᖏᓐᓂᓗ 

ᓱᕐᕃᖏᓕᐅᒥᒍᑎᑦᓴᖏᑦ, ᐃᓚᖃᕐᒥᑎᓪᓗᒋᑦ ᐊᑑᑎᖕᖏᓂᕐᓴᐅᓕᐅᒥᒍᑎᑦᓴᓂᒃ ᐃᓄᐃᑦ ᐹᕐᓯᓂᕆᕙᑦᑕᖏᓐᓂᒃ ᓇᓄᕐᓂᒃ. 

ᓵᑦᓯᒋᐊᕈᑎ  3.1 ᐊᒃᓚᓯᒪᔪᖕᖑᓗᒋᑦ ᐃᓘᓐᓇᑎᒃ ᐊᑑᑎᕙᑦᑐᑦ ᐃᓄᐃᑦ ᐹᕐᓯᓱᑎᒃ ᓇᓄᕐᒥᒃ. 

▪ ᐊᐅᓚᑦᔭᕆᐊᕈᑎ  

3.1.1 

ᐊᑐᕐᑕᐅᔪᑦᓴᓕᐊᕆᓗᒍ ᐊᒻᒪᓗ ᑲᔪᓯᑎᓗᒍ ᐊᑦᔨᒌᒥᒃ ᐊᑐᕐᑕᐅᔪᑦᓴᓕᐊᕆᓗᒍ ᐱᐅᓯᐅᒐᔭᕐᑐᖅ ᖃᐅᔨᒪᒍᑎᐅᒍᓐᓇᓗᓂ 

ᐃᓘᓐᓇᒋᓐᓂᒃ ᐹᕐᓯᓂᐅᕙᑦᑐᓂᒃ ᓇᓄᕐᒥᒃ- ᐃᓄᒻᒧᑦ ᐃᓱᐃᓗᑕᖕᖑᓚᕿᑎᑕᐅᔪᑦ, ᖃᓅᒐᓗᐊᕐᐸᑦ ᐱᑦᔪᑎᖓ ᑐᖁᑕᐅᑉᐸᑦ 

ᓇᓄᖅ. 

▪ ᐊᐅᓚᑦᔭᕆᐊᕈᑎ  

3.1.2 

ᐊᑑᑎᑎᑦᓯᐊᓗᒍ ᐃᓄᑐᐃᓐᓀᑦ ᑯᔩᓪᓗ ᓄᓇᓕᖏᑦ ᑐᓴᐅᒪᑦᓯᐊᓗᑎᒃ ᑕᒪᑦᓱᒥᖓ ᐱᐅᓯᐅᓕᕐᑐᒥᒃ ᐊᒻᒪᓗ ᓄᓇᓕᒻᒦᑐᒥᒃ 

ᐱᒍᓐᓇᑐᕐᑕᖃᕐᓗᓂ ᐊᒃᓚᒍᑎᖃᕐᓂᒥᒃ ᑕᒪᒃᑯᓂᖓ ᖃᐅᔨᒪᒍᑎᐅᒋᐊᓕᓐᓂᒃ.  

▪ ᐊᐅᓚᑦᔭᕆᐊᕈᑎ  

3.1.3 

ᐊᑑᑎᑎᑦᓯᐊᓗᒋᑦ ᑖᒃᑯᐊ ᖃᐅᔨᒪᒍᑎᑦᓴᓕᐊᖑᓯᒪᔪᑦ ᓇᓄᐃᑦ ᐱᓪᓗᒋᑦ-ᐃᓄᐃᓪᓗ ᐹᕐᓯᓂᕆᕙᑦᑕᖏᑦ ᑐᓴᕐᑕᐅᒣᓐᓇᓯᐊᕐᓗᑎᒃ 

ᑐᑭᑖᕈᓐᓇᐅᑎᓕᓐᓄᑦ ᐊᑐᕐᑕᐅᒐᔭᕐᓗᑎᒃ ᖃᐅᔨᒪᒍᑎᑦᓴᓕᐊᖑᓯᒪᔪᑦ ᐊᐅᓚᑦᓯᒍᑎᑦᓴᐅᓂᐊᕐᓗᑎᒃ ᒪᓕᑦᑕᐅᔪᑦᓭᑦ 

ᐱᖕᖑᑎᑕᐅᕙᓪᓕᐊᓕᕐᐸᑕ. 

ᓵᑦᓯᒋᐊᕈᑎ  3.2 

ᐱᖕᖑᑎᓗᒋᑦ ᐃᖏᕐᕋᑎᑕᐅᔪᑦᓭᑦ ᐱᓇᓱᒍᑎᐅᒐᔭᕐᑐᓗ ᐱᒍᓐᓇᓯᒐᓱᐊᕈᑕᐅᑦᓱᑎᒃ ᓇᓄᐃᑦ ᐃᓄᐃᓪᓗ 

ᐹᖃᑦᑕᐅᑎᖕᖏᓂᕐᓴᐅᒍᓐᓇᓯᕈᖁᓪᓗᒋᑦ ᑕᒃᒐᓂ ᐊᐅᓚᑦᓯᒍᑎᑕᖃᕐᓂᐊᑎᓪᓗᒍ ᐸᕐᓇᑕᐅᓯᒪᐅᑎᑕᓕᒻᒥ ᐃᓂᒥ 

ᐊᑦᑕᓇᖕᖏᓂᕐᓴᒦᒍᓐᓇᓯᖁᓪᓗᒋᑦ ᐃᓄᐃᑦ ᐊᑕᐅᑦᓯᑯᓪᓗ ᐃᑭᓐᓂᓴᓂᒃ ᓇᓐᓄᖃᑦᑕᕈᓐᓇᓕᖁᓪᓗᒋᑦ ᐅᓗᕆᐊᓇᕐᓯᓂᖅ 

ᐱᐅᓕᓂᐊᒉᔮᕐᑎᑕᐅᓂᓪᓗ ᐱᑦᔪᑕᐅᑎᓪᓗᒃᑦ. 

▪ ᐊᐅᓚᑦᔭᕆᐊᕈᑎ  

3.2.1 

ᓈᒻᒪᓈᕐᐸᑦ, ᐊᑐᓕᕐᑎᓗᒍ ᓄᓇᓕᐅᑉ ᖃᓄᐃᓘᕈᓐᓇᐅᑎᒋᒐᔭᕐᑕᖓ ᑎᑭᕌᑕᐅᓂᕈᓂ ᓇᓄᕐᒧᑦ ᐊᒻᒪᓗ ᓴᐳᒻᒥᓗᒋᑦ 

ᐊᑐᓕᕐᑎᓯᒐᓱᐊᕐᓂᖏᓐᓂ. 

▪ ᐊᐅᓚᑦᔭᕆᐊᕈᑎ  

3.2.2 

ᐱᒋᐊᕐᑎᓗᒋᑦ ᐃᖏᕐᕋᑎᑕᐅᔪᑦᓭᑦ ᐱᓇᓱᒍᑎᑦᓭᓗ ᐃᑲᔪᕐᓯᒪᒍᑎᐅᓗᑎᒃ ᑯᔩ/ᐃᓄᑐᐃᓐᓀᑦ  ᐃᕐᓯᓚᕐᑐᓂᒃ ᓇᓄᕐᓂᒃ 

ᐹᕐᓯᖃᑦᑕᓂᕆᓲᖔᓐᓂᒃ (ᐃᒣᓘᕈᓐᓇᑐᑦ, ᖃᐅᔨᒪᒐᓱᐊᕐᑎᑕᖃᕐᓗᓂ ᓇᓄᖅ ᑎᑭᕌᓕᕐᒪᖔᑦ ᓇᓄᖃᓗᐊᖕᖑᐊᑐᓂ, ᐊᑑᑎᓗᑎᒃ 

ᓇᓐᓄᑎᑦᓯᒌᒃᑯᑎᓂᒃ ᕆᐊᖃᓪᓗᑐᖕᖏᑐᐊᕐᐸᑦ, ᐊᓯᖏᓪᓗ.). 

▪ ᐊᐅᓚᑦᔭᕆᐊᕈᑎ 

3.2.3 

ᖃᐅᔨᒪᑎᑦᓯᐊᓕᐅᒥᓗᒋᑦ ᐃᓄᐃᑦ ᓇᓄᐃᑦ ᐃᕐᓯᓇᕐᓂᖏᓐᓂᒃ ᐊᒻᒪᓗ ᖃᐅᔨᒪᑎᓗᒋᑦ ᖃᓄᖅ ᐹᕐᓯᖏᓐᓂᐸᐅᖃᑦᑕᕈᓐᓇᒪᖔᑕ 

ᐱᐅᓯᖅ ᐊᑐᕐᓗᒍ /ᐃᕐᓯᓇᕐᑐᓕᕆᒋᐊᒥᓪᓗ ᖃᐅᔨᒪᑎᓗᒋᑦ.  

ᓵᑦᓯᒋᐊᕈᑎ  3.3 

ᓇᓗᓀᑦᓯᐊᓗᒋᑦ ᐱᔪᓐᓇᐅᑎᖏᑦ ᖃᓄᐃᓘᕆᐊᖃᕐᓂᖏᓪᓗ ᐃᓄᐃᑦ, ᐊᓪᓓᑦ ᐃᓚᐅᔫᖕᖏᑐᓪᓗ ᐱᑦᔪᑎᒋᓗᒋᑦ ᐃᓅᓯᕐᒥᓂᒃ 

ᐱᐅᓕᒪᒐᓱᐊᕐᑐᑦ ᐱᐅᒃᑯᑎᖏᓪᓗ ᓱᒃᑯᑕᐅᑉᐸᑕ ᑐᖁᑦᓯᒋᐊᖃᕐᓃᑦ ᖃᓄᐃᓘᕆᐊᖃᕐᓂᖏᑦ ᓇᓗᓀᑦᓯᐊᓗᒋᑦ ᑌᒣᑦᑐᒧᑦ 

ᑎᑭᑕᐅᒍᑎᒃ ᖃᓄᐃᓘᕆᐊᖃᕋᔭᕐᒪᖔᑕ. 

▪ ᐊᐅᓚᑦᔭᕆᐊᕈᑎ 

3.3.1 

ᐱᖕᖑᑎᓗᒋᑦ ᐊᑐᕐᓂᖃᑦᓯᐊᓗᑎᒃ ᒪᓕᑦᑕᐅᒐᔭᕐᑐᑦ ᐊᑑᑎᓕᕐᐸᑦ ᓇᐅᑐᐃᓐᓇᖅ ᑲᑉᐱᐊᓇᕐᑐᒦᑦᑎᑕᐅᓂᕐᒥᒃ 

ᐱᐅᓕᓂᐊᒉᔮᕐᑎᑕᐅᓂᕐᒥᓘᓐᓃᑦ ᓇᓄᕐᒧᑦ ᐊᐅᓚᑦᓯᒍᑎᑕᖃᕐᓂᐊᑎᓪᓗ ᐸᕐᓇᓯᒪᐅᑎᑕᓕᒻᒥ ᐃᓂᒥ, ᒪᓕᑦᑎᓗᒋᑦ 

ᐱᒍᓐᓇᐅᑎᑖᕆᓯᒪᔭᖏᓐᓂᒃ ᓄᓇᕕᒻᒥᐅᑦ ᐃᓄᑐᐃᓐᓀᑦ ᓄᓇᑖᕈᑎᖏᑎᒍᑦ ᐊᒻᒪᓗ ᐄᔫ ᐃᔅᑏ ᓄᓇᑕᕈᑎᒋᓯᒪᔭᖓᑦ 

ᑐᖁᑦᓯᓵᕆᐊᖃᓯᓂᕐᒧᑦ ᐱᐅᓯᓕᐊᖑᓯᒪᔪᑦ ᒪᓕᑦᓯᐊᒥᓗᑎᓪᓗ ᐱᒍᓐᓇᐅᑎᖏᓐᓂᒃ ᔦᒥᓯ ᐯ ᑯᐯᒃ ᑕᕐᕋᖓᑕᓗ 

ᐊᖏᖃᑎᒌᒍᑎᐅᓯᒪᐅᓯᖓ ᐊᑐᕐᓗᒍ.  

▪ ᐊᐅᓚᑦᔭᕆᐊᕈᑎ 

3.3.2 
ᐊᑐᓕᕐᑎᓗᒍ ᑖᓐᓇ ᒪᓕᒐᐅᔪᑦᓴᖅ ᐊᒻᒪᓗ ᐃᑉᐱᒋᑦᓯᐊᓗᒍ ᑐᓴᕐᑕᐅᓯᒪᑦᓯᐊᕆᐊᖃᕐᓂᖓ ᐃᓘᓀᓄᑦ ᓄᓇᕕᒻᒥᐅᓄᑦ. 

▪ ᐊᐅᓚᑦᔭᕆᐊᕈᑎ 

3.3.3 

ᐃᓄᐃᑦ ᐊᓪᓓᑦ ᐃᓚᐅᔫᖕᖏᑐᓪᓗ ᓄᓇᒥᓂ ᑐᑭᓯᒪᑦᓯᐊᖁᓗᒋᑦ ᐱᔪᓐᓇᐅᑎᒥᓂᒃ ᖃᓄᐃᓘᕆᐊᖃᕐᓂᒥᓂᓪᓗ 

ᑐᖁᑦᓯᒋᐊᖃᕐᑐᕕᓂᐅᒍᑎᒃ, ᐊᓯᖏᓐᓂᓗ ᐊᑑᑎᒍᓐᓇᕋᔭᕐᑕᒥᓂᒃ ᐱᓐᓀᓗᑕᐅᑉᐸᑕ ᓇᓄᐃᑦ. 

ᓵᑦᓯᒋᐊᕈᑎ  3.4 ᓲᓱᒋᑦᓯᐊᓗᒋᑦ ᖃᐅᔨᒪᔭᐅᑎᑦᓯᐊᓗᒋᑦ ᐱᖕᖑᐊᖑᒋᐊᖃᖕᖏᓂᖏᓐᓂᒃ ᓇᓄᐃᑦ ᓇᐅᒧᓪᓘᓃᑦ. 

▪ ᐊᐅᓚᑦᔭᕆᐊᕈᑎ 

3.4.1 

ᒪᓕᑦᑕᐅᑎᑦᓯᐊᓗᒋᑦ ᖃᐅᔨᒪᔭᐅᑎᑦᓯᐊᓗᒋᓪᓗ ᐃᓘᓐᓇᖏᓐᓄᑦ ᐃᓚᐅᕕᓕᓐᓄᑦ ᐊᐅᓚᑦᓯᒍᑎᓕᐊᖑᓯᒪᔪᒥᒃ 

ᐊᐅᓪᓚᑎᑦᓯᒋᐊᖃᖕᖏᓂᖏᓐᓂᒃ ᓇᓄᐊᕋᕐᓂᒃ ᐱᓗᒋᑦ ᓄᓇᒥᑦ ᐊᐅᓚᑦᓯᒍᑎᑕᓕᒻᒥᑦ ᐊᐅᓪᓚᑎᓗᒍ ᐆᒪᔪᖃᐅᑎᒧᑦ ᖄᓪᓗᓈᑦ 

ᓄᓇᖓᓐᓃᑐᒧᑦ ᓇᓪᓕᐊᓄᓪᓘᓃᑦ ᐊᒻᒪᓗ ᐃᒪᕐᒥᐅᑕᓂᒃ ᐱᖁᑎᖃᕐᕕᒧᑦ. 

▪ ᐊᐅᓚᑦᔭᕆᐊᕈᑎ 

3.4.2 

ᓴᐳᒻᒥᔭᐅᑦᓯᐊᓗᑎᒃ ᐃᓄᑐᐃᓐᓀᑦ ᑯᔩᓪᓗ ᐊᓪᓓᑦ ᐱᕐᖁᓯᕐᒥᑎᒍᑦ ᐱᒻᒪᕆᐅᑎᑕᖏᑦ ᐱᓪᓗᒋᑦ ᓇᓄᐃᑦ ᑎᑭᓯᒪᔪᓄᑦ 

ᐊᖏᕐᕋᓯᒪᔪᓄᓪᓗ ᓄᓇᓕᒻᒥ. 

ᓵᑦᓯᒋᐊᕈᑎ  3.5 

ᐊᑑᑎᔭᐅᓪᓗᐊᑌᓕᒍᑎᑦᓴᓂᒃ ᓱᕐᕋᑕᐅᓂᕐᒥᒃ ᒪᑯᓄᖓ, ᐱᓇᓱᕝᕕᒪᕇᑦ ᐱᕙᓪᓕᐊᑐᐃᓐᓇᓂᖏᑦ, ᐅᒥᐊᕐᔪᐊᓕᕆᓂᖅ, 

ᐃᓐᓂᐊᑐᓕᕆᓂᖅ ᐊᓯᖏᓪᓗ ᐃᓄᐃᑦ ᓱᒐᓱᐊᕐᓂᖏᑦ ᐊᑦᔨᒌᖕᖏᑐᑦ ᓇᓄᐃᑦ ᐊᐅᓚᑦᓯᒍᑎᑕᓕᓐᓂ ᐃᓂᓂ ᓄᓇᓃᑦᑐᑦ 

ᓄᓇᑖᕆᔭᐅᓯᒪᔪᓂ ᐱᖁᔭᑎᒍᑦ. 

▪ ᐊᐅᓚᑦᔭᕆᐊᕈᑎ 

3.5.1 

ᓇᓗᓀᕐᓯᒪᓗᒋᑦ ᓇᓄᐃᑦ ᐃᓂᒋᒐᔪᑦᑕᖏᑦ ᐱᑕᖃᕆᐊᓖᑦ ᓴᐳᑦᔭᐅᒪᐅᑎᒥᒃ ᐱᖁᔭᑎᒍᑦ ᐊᒻᒪᓗ ᐃᑉᐱᒋᔭᖃᕈᑎᐅᓂᐊᕐᓗᑎᒃ 

ᒪᓕᑦᑕᐅᒋᐊᓕᓐᓂᒃ ᐱᑕᖃᕆᐊᖃᕐᑐᕆᔭᐅᔪᓄᑦ ᐊᒻᒪᓗ ᑕᒪᒃᑯᐊ ᖃᐅᔨᒪᔭᐅᒋᐊᓖᑦ ᖃᐅᔨᒪᔭᐅᑎᑦᓯᐊᓗᒋᑦ ᓄᓀᑦ 

ᐊᑐᕐᑕᐅᓂᑦᓴᖏᓐᓄᑦ ᐸᕐᓀᑎᓄᑦ ᐊᒻᒪᓗ ᐊᑑᑎᔭᐅᓂᖓᓂ ᓱᕐᕋᑕᐅᒍᑏᑦ ᖃᓄᐃᓕᖓᒻᒪᖔᑕ ᖃᐅᔨᔭᐅᒐᓱᐊᕐᓂᖏᓐᓄᑦ. 

▪ ᐊᐅᓚᑦᔭᕆᐊᕈᑎ 

3.5.2 

ᐊᑐᓕᕐᑎᓗᒍ ᐱᓇᓱᕝᕕᒪᕆᖁᑎᓕᓐᓄᑦ ᑐᑭᒧᐊᒍᑎᐅᒐᔭᕐᑐᖅ ᐊᒻᒪᓗ ᐱᐅᓯᕆᔭᐅᓗᑎᒃ ᐃᓱᐊᕐᓂᐸᐅᒐᔭᕐᑐᑦ 

ᐊᑑᑎᑎᑦᓯᓗᐊᕐᑌᓕᓂᕐᒧᑦ ᓱᕐᕋᑕᐅᓂᒍᑎᒋᒍᓐᓇᑕᖏᑎᒍᑦ ᐃᓱᐊᖕᖏᑐᒃᑯᑦ ᓇᓄᐃᑦ ᐱᑦᔪᑕᐅᑎᓪᓗᒋᑦ ᐃᓄᐃᑦ ᓇᐅᑐᐃᓐᓀᑦ 

ᐱᑦᔪᑎ #4: ᐱᓇᓱᖃᑎᒌᓪᓗᑎᒃ, ᑐᑭᒧᐊᑦᑎᓯᖃᑎᒌᓪᓗᑎᒃ,ᑐᓴᐅᒪᖃᑦᑕᐅᑎᑦᓯᐊᓗᑎᒃ ᐊᒻᒪᓗ ᐊᑑᑎᑎᑦᓯᐊᓗᒍ ᖃᐅᔨᒪᐅᓯᕐᓂᒃ 

ᖃᐅᔨᑎᑦᓯᖃᑦᑕᐅᑎᓂᖅ ᐊᒻᒪᓗ ᖃᐅᔨᒪᔭᐅᒋᐊᓕᓐᓂᒃ ᓇᓄᐃᑦ ᐱᓪᓗᒋᑦ. 

ᓵᑦᓯᒋᐊᕈᑎ  4.1 
ᑲᔪᓯᑎᓗᒍ ᑭᖑᕝᕕᑐᐃᒍᓯᐅᒋᐊᓕᒃ ᐱᕐᖁᓯᕐᑎᒍᑦ ᖃᐅᔨᒪᐅᓯᕆᔭᐅᔪᓂᒃ ᖃᐅᔨᒪᑎᑦᓯᒍᑎᒋᒋᐊᓕᖏᓐᓂᒃ ᐃᓄᑐᙯᑦ 

ᐅᕕᒃᑲᓂᒃ. 

▪ ᐊᐅᓚᑦᔭᕆᐊᕈᑎ  

4.1.1 

ᓵᑦᓯᒋᐊᕈᑎᐅᒍᓐᓇᑐᑦ ᐱᖕᖑᑎᓗᒋᑦ, ᒪᑯᐊ ᖃᐅᔨᒪᐅᓯᖏᑦ ᐃᓄᑐᙯᑦ ᓇᓄᕐᓂᒃ ᐊᒃᓚᓯᒪᑎᓪᓗᒋᑦ ᐊᑐᐃᓐᓇᓕᐊᕆᓗᒋᑦ 

ᐊᑐᕐᑕᐅᒋᓐᓇᖁᓪᓗᒋᑦ ᑭᖑᕚᖑᓂᐊᕐᑐᓄᑦ ᐃᓄᑐᐃᓐᓇᓄᑦ ᐊᓪᓚᓄᓪᓗ ᑯᔩᓄᑦ (ᐊᒃᓚᓯᒪᖃᑕᐅᒻᒥᑎᓪᓗᒋᑦ 

ᖃᓄᐃᓘᕐᑕᐅᒍᓯᖏᑦ ᐋᑦᑐᑕᐅᓕᕋᒥ ᐊᒻᒪᓗ ᓱᓇᓕᐊᖑᒍᓐᓇᒪᖔᑕ ᓇᓄᕃᑦ). 

▪ ᐊᐅᓚᑦᔭᕆᐊᕈᑎ  

4.1.2 

ᐱᓇᓱᖃᑎᒋᓗᒋᑦ ᑲᒪᒋᔭᖃᕈᓐᓇᑐᑦ ᐃᓕᓐᓂᐊᕖᑦ ᐱᖕᖑᑎᑦᓯᕙᓪᓕᐊᓂᕐᒧᑦ ᐃᓕᓐᓂᐊᕈᑎᑦᓴᐅᒐᔭᕐᑐᓂᒃ ᑕᒪᑦᓱᒥᖓ 

ᖃᐅᔨᒪᐅᑎᒍᑎᐅᒋᐊᓕᒻᒥᒃ ᑲᒪᒍᑕᐅᓗᑎᒃ. 

ᓵᑦᓯᒋᐊᕈᑎ  4.2 
ᐊᑑᑎᔭᐅᓕᐅᒥᑎᓗᒍ ᒪᕐᕈᐃᓕᖓᖕᓱᓂ ᐊᑑᑎᔭᐅᒋᐊᓕᒃ ᐊᐅᓚᑦᓯᒍᑕᐅᓗᓂ ᖃᐅᔨᒪᔭᐅᒋᐊᓕᓐᓂᒃ ᐅᑯᓄᖓ 

ᐊᖏᖕᕋᓯᒪᔪᓄᑦ ᓄᓇᓕᓐᓂ, ᖃᐅᔨᓴᕐᑎᓄᑦ,ᐊᐅᓚᑦᓯᒍᓐᓇᐅᑎᓕᓐᓄᑦ ᐊᒻᒪᓗ ᐊᓯᖏᓐᓄᑦ ᐃᓚᐅᕕᖃᕐᒥᔪᓄᑦ. 

▪ ᐊᐅᓚᑦᔭᕆᐊᕈᑎ 

4.2.1 

ᐊᑑᑎᔭᐅᑎᑦᓯᐊᓗᒍ ᖃᐅᔨᒪᑎᑦᓯᖃᑦᑕᐅᑎᓂᐅᒋᐊᓕᒃ ᖃᐅᔨᒪᔭᐅᒋᐊᓕᓐᓂᑦ ᑖᒃᑯᓄᖓ ᐊᖏᕐᕋᓯᒪᔪᓄᑦ ᓄᓇᓕᓐᓂ, 

ᖃᐅᔨᓴᕐᑎᓄᑦ ᐊᐅᓚᑦᓯᒍᓐᓇᐅᑎᓕᓐᓄᑦ ᐊᓯᖏᓐᓄᓗ ᐃᓚᐅᕕᖃᕐᒥᔪᓄᑦ (ᐃᓚᒋᔭᐅᑎᓪᓗᒋᑦ ᖃᐅᔨᒪᔭᐅᒋᐊᓕᓐᓄᑦ 

ᐱᒍᓐᓇᐅᑏᑦ ᐊᒻᒪᓗ ᑲᒪᒋᔭᑦᓴᔭᖏᑦ) ᐊᒻᒪᓗ ᑐᓴᕐᑕᐅᑎᓯᒪᑦᓯᐊᒥᓗᒋᑦ ᑕᒪᒃᑯᐊ ᑲᓇᑕᐅᑉ/ᓄᓇᕐᔪᐊᓕᒫᒥᓗ ᑲᕙᒪᓄᑦ.  

▪ ᐊᐅᓚᑦᔭᕆᐊᕈᑎ  

4.2.2 
ᐊᑑᑎᔭᐅᑎᑦᓯᐊᓗᒍ ᑯᔩ ᐊᓪᓓᑦ/ᐃᓄᑐᐃᓐᓀᓗ ᑭᒃᒐᑐᕐᑕᐅᒋᐊᖃᕐᓂᖏᑦ ᖃᐅᔨᓴᕐᑏᑦ ᑲᑎᖕᖓᖃᑦᑕᓂᕆᓲᖏᓐᓄᑦ. 

▪ ᐊᐅᓚᑦᔭᕆᐊᕈᑎ  

4.2.3 

ᐊᑑᑎᑎᑦᓯᐊᓗᒋᑦ ᖃᐅᔨᓴᕐᑏᑦ ᐅᐸᐅᑎᖃᑦᑕᕆᐊᖃᕐᓂᖏᑦ ᓄᓇᓕᓐᓄᑦ ᐊᓪᓓᑦ ᑯᔩ ᐃᓄᑐᐃᓐᓀᓗ 

ᓄᓇᓕᖏᓐᓄᑦ,ᐅᕝᕙᓗᓘᓐᓃᑦ ᐊᑐᕐᓗᑎᒃ ᐊᕐᖁᑎᒋᓗᒋᑦ ᓄᓇᓕᓐᓃᑐᑦ/ᓄᓇᕕᒻᓕᒫᒥᓗ ᑐᓴᐅᒪᑎᑦᓯᓂᕐᒧᑦ ᐊᑐᕐᑕᐅᓲᑦ (ᒪᑯᐊ 

ᓄᓇᓕᒻᒥ ᑐᓴᐅᑎ) ᖃᐅᔨᒪᑎᑦᓯᒍᑎᒋᓗᒋᑦ ᐃᓄᑐᐃᓐᓇᓂᒃ ᐊᓪᓚᓂᓪᓗ ᑯᔩᓂᒃ ᖃᐅᔨᓴᕆᐊᒥᓂᒃ ᖃᐅᔨᓯᒪᓕᕐᑕᒥᓂᓪᓗ  

▪ ᐊᐅᓚᑦᔭᕆᐊᕈᑎ 

4.2.4 

ᖃᐅᔨᒪᔭᐅᑎᑦᓯᐊᓗᒋᑦ ᖃᐅᔨᓴᕐᑏᑦ ᖃᐅᔨᓴᕈᓯᖏᑦ, ᐊᐅᓚᑦᓯᓂᕐᒧᑦ ᐱᒍᓐᓇᐅᑎᓖᑦ ᐊᒻᒪᓗ ᐱᓇᓱᑦᑕᐅᔪᒧᑦ 

ᐃᓚᐅᒍᓐᓇᐅᑎᓖᑦ) ᐱᒻᒪᕆᐅᓂᖓ ᐃᓚᐅᓪᓚᕆᒋᐊᖃᕐᓂᖏᓪᓗ ᐱᓇᓱᖃᑕᐅᓪᓚᕆᓪᓗᑎᒃ ᐃᓄᑐᐃᓀᑦ ᐊᓪᓓᓗ ᑯᔩᑦ 

ᐱᓇᓱᒍᑕᐅᓂᖏᑦᑕ ᓇᓄᐃᑦ ᐱᑦᔪᑕᐅᒍᑎᖏᓐᓄᑦ ᐃᓚᐅᕕᖃᕐᓗᑎᒃ. 

ᓵᑦᓯᒋᐊᕈᑎ  4.3 

ᐊᑑᑎᔭᐅᖏᓐᓇᐸᓐᓂᐊᓕᕐᑎᓗᒍ ᐱᒋᐊᕐᑎᓗᒍ ᑲᑎᖕᖓᖃᑎᖃᕐᓂᐅᖃᑦᑕᕆᐊᓕᒃ ᐊᑦᔨᒌᖕᖏᑐᓂᒃ ᑭᒃᒐᑐᕐᑐᓄᑦ 

ᑕᒃᒐᖓᑦᓭᓇᐅᖕᖏᑐᖅ ᓄᓇᑖᕐᕕᐅᓯᒪᒍᑎᑕᓕᒻᒥᑦ ᐱᓯᒪᔪᓄᑦ ᑲᑎᖕᖓᓕᕈᑎᓪᓗ ᖃᐅᔨᒪᔭᐅᒋᐊᓕᓐᓂᒃ 

ᐃᓱᐊᕐᓂᐸᐅᓗᑎᓪᓗ ᐱᐅᓯᕆᔭᐅᒐᔭᕐᑐᓂᒃ ᓇᓄᐃᑦ ᐱᓪᓗᒋᑦ ᐅᖃᖃᑎᒌᒍᑎᖃᖃᑦᑕᓗᑎᒃ, ᑕᒪᓐᓇ ᐃᓱᐊᕐᓂᓴᒥᒃ 

ᐱᓇᓱᖃᑎᒌᒍᑕᐅᒍᓐᓇᖁᓪᓗᒍ  ᑌᒣᓕᖓᑎᓪᓗᒍ ᓇᓄᐃᑦ ᐊᐅᓚᑕᐅᒍᑎᖏᓐᓂᒃ ᓇᓗᓀᕐᑕᐅᓯᒪᑦᓱᑎᒃ 

ᐱᓇᓱᖃᑎᒌᒍᑕᐅᓗᓂ ᑕᒪᑦᓱᒥᖓ ᐱᓇᓱᖃᑕᐅᒋᐊᖃᓪᓚᕆᑦᑐᓄᑦ ᐱᖁᔭᑎᒍᑦ ᐃᓂᓪᓚᓯᒪᑦᓯᐊᓂᕐᐸᐅᓚᖓᔪᖅ.. 

▪ ᐊᐅᓚᑦᔭᕆᐊᕈᑎ 

4.3.1 

ᐱᒋᐊᕐᑎᓗᒍ ᑲᔪᓯᖏᓐᓇᓂᐊᓕᕐᑎᓗᒍᓗ ᑯᐯᒃᒥ-ᐄᔫᑉ ᑕᕆᐅᖓᓂ- ᓄᓇᕕᐅᑉ ᑕᕆᐅᖓᓂ ᓇᓄᕐᓂᒃ ᐃᓂᓕᓐᓂᒃ ᐱᑦᔪᑎᖃᕐᓗᑎᒃ 

ᐱᓇᓱᖃᑎᒌᑦᑐᓕᐊᖑᓯᒪᔪᑦ ᑲᑎᖕᖓᔨᖕᖑᑎᓪᓚᕆᓪᓗᒋᑦ, ᑲᔪᓯᑎᓗᒍᓗ ᐊᐅᓚᒍᓐᓇᓂᖓ. 

▪ ᐊᐅᓚᑦᔭᕆᐊᕈᑎ 

4.3.2 

ᐱᓇᓱᓐᓂᐊᑕᖏᑦ ᐃᓂᓪᓚᓗᒋᑦ ᐱᓇᓱᖃᑎᒌᑦᑐᓕᐊᖑᓯᒪᔪᑦ ᐱᕙᓪᓕᐊᑕᐅᒍᑎᑦᓴᖏᓐᓂᑦ ᐊᑐᓕᕐᑎᓯᓂᕐᒧᑦ 

ᐸᕐᓇᓯᒪᐅᑎᑦᓭᑦᐱᒍᓐᓇᕈᑎᐅᓂᐊᕐᓗᑎᒃ ᑲᔪᓯᑎᑦᓯᒍᑕᐅᓗᑎᒃ ᐱᖁᔨᒍᑕᐅᓯᒪᔪᓂᒃ ᑕᒃᒐᓂ, ᐊᒻᒪᓗ ᐃᑉᐱᒋᔭᐅᓗᓂ 

ᐊᑑᑎᑎᑕᐅᓂᖓᓂ. 

 240 

 241 

ᓵᑦᓯᒋᐊᕈᑎ 4.4 
ᐊᑑᑎᔭᐅᑦᓯᐊᓕᐅᒥᓗᓂ ᐱᓇᓱᖃᑎᒌᓐᓂᐅᒋᐊᓕᒃ ᐱᓇᓱᖃᑎᒋᓗᒋ ᐊᓯᖏᑦ ᓄᓇᑖᕈᑎᖃᕐᒥᔪᑦ ᐱᖁᔭᑎᒍᑦ 

ᑐᑭᒧᐊᑦᑎᓯᒍᑎᒋᓗᒍ ᓇᓄᐃᑦ ᐊᐅᓚᑕᐅᒍᑎᒋᒋᐊᓕᖏᓐᓂᒃ ᑲᓇᑕᒥ ᓄᓇᕐᔪᐊᓕᒫᒥᓗ. 

▪ ᐊᐅᓚᑦᔭᕆᐊᕈᑎ  

4.4.1 

ᖃᐅᔨᒪᔭᐅᑦᓯᐊᓗᑎᒃ ᐊᑐᓂ ᓄᓇᑖᕐᓯᒪᔪᑦ ᐱᖁᔭᑎᒍᑦ ᐱᒍᓐᓇᐅᑎᖏᑦ, ᑲᔪᓯᔪᒥᒃ ᖃᐅᔨᒪᖃᑦᑕᐅᑎᒍᑎᒋᑦᓯᐊᓗᒋᑦ 

ᐊᐅᓚᑕᐅᑦᓯᐊᖁᓪᓗᒍ ᐱᓇᓱᖃᑎᒌᑦᑐᓄᑦ ᓇᓄᕐᓂᒃ ᐊᐅᓚᑦᓯᒍᑎᑦᓴᓕᐊᖑᓯᒪᔪᖅ ᐃᓘᓐᓀᓂ ᓄᓇᑖᕐᕕᐅᓯᒪᔪᓂ ᐱᖁᔭᑎᒍᑦ.  

▪ ᐊᐅᓚᑦᔭᕆᐊᕈᑎ  

4.4.2 

ᕿᒥᕐᕈᖃᑦᑕᓗᒋᑦ ᐊᑐᕐᓂᖃᑦᓯᐊᕋᓗᐊᕐᒪᖔᑕ ᐅᓪᓗᒥ ᐊᑐᕐᑕᐅᑎᑕᐅᔪᑦ ᐱᓇᓱᖃᑎᒌᒍᑕᐅᑦᓱᑎᒃ ᐃᓕᖓᔪᑦ 

ᐊᐅᓚᑦᓯᖃᑎᒌᒋᐊᖃᕐᓂᒧᑦ ᓇᓄᓂᒃ ᐊᐅᓚᑦᓯᒍᑎᑦᓴᓕᐊᖑᓯᒪᔪᒥᒃ ᐸᕐᓇᑕᐅᓯᒪᔪᒥᒃ ᐊᒻᒪᓗ, ᕆᐊᖃᕈᓂ, ᐃᓱᒪᒋᒻᒥᓗᒋᑦ 

ᐊᑐᓕᕐᑎᑕᐅᒍᑎᒋᒋᐊᓕᖏᑦ ᐃᓂᓪᓚᓯᒪᐅᑎᑦᓭᑦ ᐱᔭᕆᐊᑭᓐᓂᓴᐅᖁᓪᓗᒍ ᑕᒪᓐᓇ ᐱᓇᓱᖃᑎᒌᒍᑎᒋᒋᐊᓕᖓ. 

▪ ᐊᐅᓚᑦᔭᕆᐊᕈᑎ 

4.4.3 

ᐃᑉᐱᒋᑦᓯᐊᓗᒋᑦ ᐊᐅᓚᑦᓯᓂᕐᒧᑦ ᐱᓇᓱᖃᑕᐅᔪᑦ ᐃᓚᐅᖃᑦᑕᕆᐊᖃᕐᓂᖏᑦ ᓄᓀᑦ ᕕᑦᑐᓯᒪᓂᖏᑎᒍᑦ, ᑲᓇᑕᒥᐅᑦ, 

ᓄᓇᕐᔪᐊᒥᐅᓕᒫᓪᓗ ᑲᑎᖕᖓᓂᖏᓐᓄᑦ ᐅᑯᓄᖓ ( ICG, PBAC, PBTC, Polar Bear Range States, CITES, etc.). 

 242 

 243 

